
Njalbéen ga 1:1

Njalbéen ga
di xaaj bi jékk ci Tawreetu
Musaa _
Ubbite gi

Njalbéen ga mooy téere bi jékk ci
Tawreet. Yonent Yalla Musaa moo bind
Tawreet, juréomi téere yi jiitu ci Mbind
mu sell mi.

Téereb Njalbéen ga moo ténk ndoortel
1épp lu Yalla sakk, muy asamaan ak suuf
ak gancax geek rab yi, ba ci nit; 1épp di lu
baax.

Téere bii nag wone na ni addina mujj
mel, ndax fhaawtéefi nit, yi law ba sunu
jonni Yallay tey. Gis nanu ci Njalbéen ga
ne ca Aadama ak Awa la nit dale déggadil
Yalla, di wuta moom boppam tey fippu,
te loolu mooy bakkaaram. Mu jural ko
lu bon, jural ko coonob addina bu tar
tey géna tar, soreele kook Yalla. Booba
la dee tambali ci addina. Nekkinu nit
mujj na naqari lool, nekkinu suuf it noonu,
wuuteek ba Yalla di sakk lépp, ba mu
baax.

Nu gis ne Njalbéen ga dafa lékkloo ak
mboolem yeneen wall yi ci des, lépp di
benn xibaar buy dégtal nit alkandeem,
gi sababoo ci bakkaaram, te di ko xa-
mal mbaaxu Yalla fieel képp kuy doom
Aadama. Waaye xibaar la it buy yégle
atteb Yalla, fieel fii xalab aw yiwam.

Pexe mi Yalla lalal nit ngir texeem te
misaaloon ko xaat ci Njalbéen ga ci saar
3, aaya 15 (3.15), mu ngi sottee ci musalkat
bi wara fiéw.

Téereb Njalbéen ga nag laqul matadig
nitoo nit, te yonenti Yalla yi sax muccufiu
ci bakkaar. Looloo tax du kenn ci yonent
yi ku manoona sottal li Yalla téralal doom
Aadama, ngir mu mucc ci noteelu bakkaar,
mucc ci sankute gi bakkaar jur, ba jot ci
yiwu Yalla wi koy texeel.

Bu loolu weesee, téereb Njalbéen ga
leeral na ci saar 12, aaya 3 (12.3) ne, la
Yalla digoon Ibraayma, maami aji gém
fii, dig ko doomam Isaaxa ak sétam,
Yangdéoba, moom Isaaxa ak askanam fioo
ko jékkoona jagoo. Waaye dige la bu jaare
ca floom, doon barke, fieel xeeti addina
yépp.

Ibraayma wone na nu nit wara taxawe,
ba jot ci digeb Yalla. Ngém gu déggu ak
kéolute gu wér ci Yalla. Ngém googu ak
koolute googu ci Yallaak kdddoom moo
mana tax nit ku nekk mana jot ci barke bi
Yalla dig Ibraayma, doonte kenn yelloowu
ko.

Ci Ténk:

1:1-2:25 Lu jém ci cakkuteefu asamaan
ak suuf

3:1-3:24 Lu jém ci bakkaaru nit ak nje-
exitalam

4:1-8:22 Lu jém ci askanu Kayin ak Set
ba ca mbénn ma

9:1-11:9 Gannaaw mbénn ma ba ca
taaxum Babel

11:10-50:26 Lu jém ci Ibraayma ak
Isaaxa ak Yanqo6oba ba ci Yuusufa

Yalla sakk na addina, fal ci nit

1 Ca njalbéen ga Yalla sakk na asamaan
ak suuf. 2 Suuf nag daa maase woon te
wéet, 1éndém muur ndox mu xdéot mi, lale
ca kaw, Noowug Yalla di wér, tiim ndox
mi.

3Ba loolu amee Yalla ne: «Na leer nekk,»
leer daldi am. 4 Yalla gis ne leer gi lu baax
la, mu xajjale leer ak 1éndém. 5 Yalla tudde
leer gi béccég, 1éndém gi guddi. Ngoon jot,
suba dugg, muy bés ba jékk.

6 Yalla ne: «Na aw dénd dox diggante
ndox yi, ngir xajjale leen, yii fii, yii fale.»
7Yalla nag sakk dénd wi, xajjalee ko ndox
yi féete dénd wi suuf ak yi ko féete kaw.
Mu daldi nekk noona. 8 Yalla tudde dénd
wi asamaan. Ngoon jot, suba dugg, muy
bésub fiaareel ba.

9 Yalla ne: «Na ndox, mi asamaan tiim,
géndoo benn bérab, ba joor gu wow feefi.»
Mu daldi nekk noona. 10 Yalla tudde joor
gu wow gi suuf, ndox mi géndoo, mu tudde
ko géej. Yalla gis ne baax na.

11 valla ne: «Na suuf sax fiax, muy
gancax gu and ak jiwoom, ak garab yuy
mefifi tey jur seeni jiwu, lu ci nekk ak
wirgoom ci kaw suuf» Mu daldi nekk
noona. 12 Suuf nag sax fiax, muy gancax
gu and ak wirgoy jiwoom, ak garab yuy
meififi tey jur seeni wirgoy jiwu. Yalla gis
ne baax na. 13 Ngoon jot, suba dugg, muy
bésub fietteel ba.

14 Yalla ne: «Na am ay leer ci asamaan,
ngir xajjale guddi ak béccég, te doon ay
tegtal, yuy rafifile jamono yi, tey takk bés
yiak atyi. 15Nafiu nekk ay leer ci asamaan
si, di leeral suuf.» Mu daldi nekk noona.
16 Yalla sakk flaari leer yu mag, gi géna
mag yilif béccég, gi géna ndaw yilif guddi;
mu sakk it biddiiw yi. 17 Yalla nag teg leen
ci asamaan, di ca leeral suuf, 18 fiuy yore
guddi ak béccég, tey xajjale 1léndém ak
leer. Yalla gis ne baax na. 19 Ngoon jot,
suba dugg, muy bésub fieenteel ba.

20 Ba loolu amee Yalla ne: «Na ndox
fees ak ay ndiiraani xeeti bindeef, te ay
picc tiim suuf, di naaw ci asamaan.» 21 Ci
biir loolu Yalla bind rabi géej yu mag
yi ak mboolem mbindeef muy féey tey
ramm-rammi ci ndox mi, mu ci nekk ak

wirgoom, teg ca 1épp luy boroomi laaf, lu
ci nekk ak wirgoom. Yalla gis ne baax
na. 22 Ba mu ko defee Yalla barkeel leen,
daldi ne: «Giirleen te bare, ba fees ndoxi
géej.» Mu neeti: «Na picc yi bare ci kaw
suuf.» 23 Ngoon jot, suba dugg, muy bésub
juréomeel ba.

24 Yalla ne: «Na suuf génne ay bindeef,
mu ci nekk ak wirgoom: ag jur, luy raam
aki rabi all, lu ci nekk ak wirgoom.» Mu
daldi nekk noona. 25 Yalla dafa bind rabi
all yi, lu ci nekk ak wirgoom, jur gu ci nekk
ak wirgoom, ak 1épp luy raam ci kaw suuf,
lu ci nekk ak wirgoom. Yalla nag gis ne
baax na.

26 Yalla ne: «Nanu bind nit ci sunu
melokaan, mu nirook nun, te na yilif jéni
géej ak picci asamaan ak jur gépp ak suuf
sépp ak 1épp lu ciy raam.»

27 Yalla dafa bind nit ci takkndeeram,;

ci takkndeeru boppam la Yalla bind nit,
goor ak jigéen la bind.

28 Yalla barkeel leen ne leen: «Giirleen
te bare, ba fees addina, di ko saytu; te
it yilifleen jéni géej ak picci asamaan ak
mboolem mbindeef muy yéngu ci kaw
suuf.»

29 Yalla ne: «Xool-leen, jox naa leen
gépp gancax gu and ak jiwoom ci kaw
suuf sépp ak gépp garab guy meii tey
jur jiwoom, muy seen dund. 30 Naka rabi
all yépp it, fiook picci asamaan yépp ak
1épp luy raam ci kaw suuf, te di boroom
bakkan, jox naa leen 1épp luy fiax mu tooy,
floom itam, muy seen lekk.» Mu daldi
nekk noona.

31Yalla nag gis li mu def 1épp, fekk lépp
baax lool. Ngoon jot, suba dugg, muy
bésub juréom benneel ba.

2

1Ci kaw loolu asamaan ak suuf ak li fiu
émb 1épp mat. 2 Bésub juréom fiaareel ba
fekk na Yalla matal liggéeyam. Mu dal-lu
nag ca bésub juréom fiaareel ba, gannaaw
ba mu liggéeyee loolu 1épp. 3 Yalla daldi
barkeel bésub juréom fiaareel ba, def
ko bés bu sell, ndax da caa dal-lu woon
gannaaw liggéey, ba mu sakke 1épp.

Cosaanal asamaan ak suuf
(Saar 2.4—4.26)

Yalla dugal na nit Ajjana, jox ko ndigal

4 Liy cosaanal asamaan ak suuf, ba fiu
leen di sakk, mooy lii. Bés ba Aji Sax
ji Yalla sakkee suuf ak asamaan, 5 genn
garab nekkagul woon ci kaw suuf, te genn
gancax saxagul; ndaxte booba Yalla Aji Sax
ji tawagul, te nit kuy bey amagul. ¢ Ci biir
loolu mbénn di balle ci suuf, di tooyal fépp.

7Yalla Aji Sax ji nag mdol nit ci péndu suuf,
sol ngelawal dund ci paxi bakkanam, nit
daldi doon boroom bakkan.

8 Naka noona Yalla Aji Sax ji jémbat tool
ca biir Ajjana fa féete penku ba, tabbal
ca nit ka mu bind. 9 Yalla Aji Sax ji nag
saxal ci suuf 1épp luy garab gu mefifieef
ma rafet te neexa lekk; mu def it garab gay
taxa dund ca digg tool ba, moom ak garab
gay taxa xam lu baax ak lu bon.

10 Amoon na dex guy balle Ajjana, di
suuxat tool ba, dale fa nag, séddlikoo, def
fieenti wal. 11 Turu menn wal ma di dexu
Pison, moo wér réewum Awila mépp.
Wurus a nga woon ca réew mooma, 12 di
wurusu ngalam; te it ndabb lu neex xet a
nga fa woon ak per yu jafe yu fiuy wax
onigsé. 13 Naareelu dex ga di Giyon, wér
réewu Kuus mépp; 14 turu fietteelu dex
ga di Tiigar, féete réewum Asiri penku;
fieenteelu dex ga di Efraat.

15 yalla Aji Sax ji nag jél nit ki, tabbal
ko biir toolub Ajjana, mu di ko bey ak a
samm. 16 Yalla Aji Sax ji sant nit ki, ne ko:
«Man ngaa lekk ci mboolem garabi tool bi,
17 waaye bul lekk ci garab giy taxa xam lu
baax ak lu bon, ndaxte bés boo ci lekkee
kat, 1i wér mooy fa ngay doxe dee.»

18 valla Aji Sax ji daldi ne: «Wéet baaxul
ci nit, kon dinaa ko bindal ku koy japple
te jekk ci doon wéttalam.» 19 Loolu fekk
na Yalla Aji Sax ji sakk ci suuf nja-all yépp
ak njanaaw yépp, daldi leen indil nit, di
seet nu leen nit di tudde; te tur wu mu
leen jox, muy moom. 20 Ba mu ko defee nit
kooku, di Aadama, tudd jur gépp ak picc
yépp ak rabi all yépp, waaye fekku ca ku
koy japple te jekk ci doon wéttalam.

21Bi loolu amee Yalla Aji Sax ji nelawloo
Aadama nelaw yu x6ot. Ba muy nelaw
nag, mu rocci genn ciy faaram, fatte pax
ma aw suux. 22Yalla Aji Sax ji bind jigéen
ci faar, gi mu jéle ci Aadama, indil ko ko.
23 Aadama ne tonet, daldi ne:

«Waaw kay nag, kii moo bokk ci samay yax
ak sama suux!
Dees na ko tudde jigéen, ndaxte ci géor

lees ko jéle*.»
24 Looloo tax goéor di bayyikoo ci ndeyam
ak baayam, and ak soxnaam, fiuy wenn
Suux.
25 Ku gdor ki ak soxnaam, fioom fiaar
fiépp, yaramu neen lafiu defoon, te amufiu
ci woon genn kersa.

3

Yalla daq na nit Ajjana
1 Jaan nag moo génoona muus ci rabi
all, yi Yalla Aji Sax ji sakk yépp. Jaan ja

*
2:23 2.23 Ni fiuy wooye géor ak ni fiuy wooye jigéen dafioo jegeyoo ci lakku ebré.

moo ne jigéen ja: «Ndax wdor na ne Yallaa
ne: “Buleen lekk ci doomi genn garabu
tool bi”?» 2 Jigéen ja wax jaan ja, ne ko:
«Man nanoo lekk ci doomi garabi tool bi
kay. 3 Waaye garab gi ci digg tool bi la Yalla
ne: “Buleen ci lekk, buleen ko laal sax, lu
ko moy ngeen dee.”» 4 Jaan ja ne jigéen
ja: «Déedéet, dungeen dee! 5 Waaye Yalla
xam na ne bés bu ngeen ci lekkee, seeni
bét dina ubbiku, ngeen mel ni Yalla, xam
lu baax ak lu bon.»

6 Jigéen ja dafa gis ne garab gi rafet
na, niru na lu neex, te mata bégg ci kuy
wuta am xel, mu witt ci doom vyi, lekk;
jox ci jékkéram, ji mu andal, moom it mu
lekk. 7 Seeni bét daldi ubbiku, fiu xam ne
yaramu neen lafiu def. Ba mu ko defee fiu
rabb xobi garabu figg, gemboo.

8 Gannaaw loolu fiu dégg tanki Yalla Aji
Sax ji, muy doxantu ca tool ba, fekk ker
gi sedd, fiu daldi fexee laqu Yalla Aji Sax
ji ci biir garabi tool bi. 9 Yalla Aji Sax
ji nag ne Aadama: «Ana nga?» 10 Mu
ne ko: «Damaa dégg say tank ci tool bi,
tiit, ndax yaramu neen laa def, ma daldi
laqu.» 11 Yalla Aji Sax ji ne ko: «Ku la
xamal ne dangaa def yaramu neen? Mbaa
du dangaa lekk ca garab, ga ma la aaye,
waay?» 12 Aadama ne ko: «Jigéen, ji nga
ma booleel de, moo ma jox ci garab gi, ma
lekk.» 13 Yalla Aji Sax ji ne jigéen ja: «Yaw,
li nga def nii mooy lan?» Jigéen ja ne ko:
«Aa, jaan de moo ma nax, ba ma lekk ci.»

14valla Aji Sax ji nag ne jaan ja:
«Gannaaw def nga loolu,
yaw rekk yaay alku ci rabi kér yépp ak rabi

all yépp;
dinga watatu, di lekk pénd sa giiru dund

8€PD.

15 Dinaa def mbafieel sa digganteek jigéen
1L

ba déddale sa xeet ak xeetam,

muy toj sa bopp,

nga di ko matt ci téstén.»

16 Yalla teg ca ne jigéen ja:

«Dinaa taral sa metitu mat,

ci metit ngay wasin.

Sa bégg-béggu bakkan dina la xiir ci sa
jékkér,

te moo lay teg tank.»

17 Mu tegaat ca ne Aadama:

«Gannaaw dégg nga sa waxu soxna, ba
lekk ci garab gi ma la aaye,

dinaa rébb suuf ndax yaw;

coono bu metti nga ciy dunde sa giiru dund
gépp.

18 Suuf dina la mefifialal ay dég aki dagg,

doo lekk te beyoo,

19 saw fiaqg ngay dunde,

*
3:24 3.24 serub: serub yi ay bindeef lafiu yu teew fa Yalla.

ak baatu ebré biy tekki «am».

Njalbéen ga 4:15

ba kera ngay dellu ci suuf, si ma la jéle;
ndaxte pénd nga,
te dinga dellu di pénd.»

20 Aadama nag tudde soxnaam Awa (mu
firi Dund), ndax mooy ndeyu képp kuy
dund. 21 Gannaaw gi Yalla Aji Sax ji sakkal
Aadama ak soxnaam ay yérey der, wodde
leen. 22Yalla Aji Sax ji daldi ne: «Léegi nit
mel na ni nun, xam lu baax ak lu bon. Kon
nag bumu tallal loxoom, di witt ci doomi
garab giy taxa dund, di lekk, bay dund
faww.»

23 Ba loolu amee Yalla Aji Sax ji génne
ko toolub Ajjana, muy bey suuf, si fiu
ko sakke. 24 Da koo dag, ba noppi teg
ca penkub toolu Ajjana ba ay malaakay

serub®, boole ca saamar buy xuyy-xuyyi,
tey dem ak a dikk, di wattu yoon, wa jém
ca garab gay taxa dund.

4

Kayin rey na Abel

1 Gannaaw loolu Aadama dékkoo na
soxnaam Awa, mu émb, am Kayin, mu ne:
«Am naa doom ju géor ci ndimbalu Aji Sax
ji*» 2 Awa teg ca rakkam, Abel. Abel di
samm, Kayin di beyf.

3 Nu dem ba mu yagg, Kayin sakk ci
mbeyam, jébbal ko Aji Sax ji, maggale ko
ko. 4 Abel moom jébbal ko nebbonu jur, ga
jékka juddu ca géttam. Aji Sax ji nangul
Abel, 5 te nangulul Kayin. Kayin nag mer
lool, ba ne fo6iifi.

6 Aji Sax ji ne Kayin: «Lu la taxa mer,
ba ne foiifi nii? 7 Soo defee lu baax, dees
na la nangul; soo deful lu baax, bakkaar a
ngilay yeeru ci sa bunt, di la térook a wut,
waaye yaa ko wara man.»

8 Ci kaw loolu Kayin séq ak rakkam Abel
waXx. Ba mu ko defee fiu dem ca all ba,
Kayin dal ci kaw Abel, béom ko. 9 Aji Sax
jine Kayin: «Ana sa rakk Abel?» Mu ne ko:
«Gisuma ko de; Xxanaa maa wara samm
sama rakk?» 10 Yalla ne ko: «Loo def?
Sa deretu rakk jaa ngi yuuxoo ci suuf, ma
di ci dégg. 11 Léegi dinga alku, ba suuf
dummooyu la, moom mi ubbi gémmifiam,
naan sa deretu rakk, ji nga tuur. 12 Boo
beyee, dootu nangu. Dinga dékke dapy-
day, di wéreelu ci addina.»

13 Teewul Kayin wax Aji Sax ji ne ko:
«Sama mbugal diis na lool, ba attanuma
ko! 14 Ndegam tey jii danga maa dag,
xafi ma sa jataay, dinaa dékke dan-day,
di wéreelu ci kaw suuf, te kon ku ma gis
rey ma.» 15 Aji Sax ji ne ko: «Kon nag ku
la rey, yaw Kayin, dina jot juréom faari

%
4:1 4.1 Awa mu ngi dendle turu taawam Kayin

4:2 4.2 Kayin, Abel: am na fiu leen géna xam ci turi Xabiil ak Abiil.

yoon lu ko raw.» Ba loolu amee mu sakkal
Kayin mandarga, ba ku ko gis du ko rey.
16 Kayin daldi bayyikoo ca Aji Sax ji, dem
dékki réewu Nodd?, fa féete Ajjana penku.

Askanu Kayin

17 Gannaaw loolu Kayin dékkoo na sox-
naam, mu émb, am Enog. Ci biir loolu
Kayin sanc ab dékk, dippee ko doomam
ju gbéor Enog. 18 Enog jur Iraat; Iraat
jur Mexuyayel; Mexuyayel jur Metusayel;
Metusayel jur Lemeg. 19 Lemeg nag jél
flaari jabar, aawo bi tudd Ada, fiaareel bi
di Silla. 20 Ada taawloo Yabal, miy cosaanu
samm yiy mangaan, 21 teg ca Yubal, miy
cosaanu fii mane xalam ak toxoro. 22 Silla
moom jur Tubal Kayin miy tégg 1épp luy
jumtukaayu xanjar ak wefi. Tubal Kayin
am na jigéen bu tudd Naama.

23 Lemeg nag ne ay soxnaam:
«Dégluleen maa, yeen soxnay Lemeg,
teeyluleen maa, yeen Ada ak Silla.

Nit a ma gaafi, ma béom,

goneg jambaar ddor ma, ma faat.

24 Kayin kay, lees di feyul jur6om fiaari
yoon,

ne, bu dee Lemeg mii, muy juréom fiaar
fukki yoon ak juréom fiaar.»

25 Bi loolu wéyee Aadama dékkoo sox-
naam, mu am doom ju géor; tudde ko Set
(mu firi May), ndax da ne: «Yalla may
na ma weneen askan, mu wuutu Abel, mi
Kayin rey.» 26 Set it, am doom ju géor,
tudde ko Enos. Fan yooya lafiu tambalee
tudd Aji Sax ji, di ko wormaal.

Askanu Aadama, ba ci
Noéoyin

S
(Saar 5.1—6.8)

1 Ni téere indee askanu Aadama nii
la. Ba Yalla di sakk nit, da koo bind
ci melokaanam, 2 géor ak jigéen la sakk,
barkeel leen, tudde leen Nit, keroog ba mu
leen sakkee.

3 Aadama dund téeméeri at ak fan-
weer (130), jur doom ju géor, mu bindoo
melokaanam te nirook moom. Mu tudde
ko Set. 4 Set juddu na, Aadama dundaat
juréom fietti téeméeri at (800), amaat ay
doom yu géor ak yu jigéen. 5 Kon Aadama
dund na juréom fieenti téeméeri at ak
fanweer (930), doora faatu.

6 Set moomee am na téeméeri at ak
juréom (105), doora jur Enos. 7 Enos juddu
na, Set dundaat juréom fietti téeméeri at
ak juréom fiaar (807), amaat doom yu géor
ak yu jigéen. 8 Kon Set dund na juréom
fieenti téemeéeri at ak fukk ak fiaar (912),
doora faatu.

Njalbéen ga 5:31

9 Enos nag am na juréom fieent fukki at
(90), doora jur Kenan. 10 Kenan juddu na,
Enos dundaat juréom fietti téeméeri at ak
fukk ak juréom (815), amaat doom yu géor
ak yu jigéen. 11 Kon Enos dund na juréom
fieenti téeméeri at ak jur6éom (905), doora
faatu.

12 Kenan moomee am na juréom
flaar fukki at (70), doora jur Malaleel.
13 Malaleel juddu na, Kenan dundaat
juréom fietti téeméeri at ak fieent fukk
(840), amaat ay doom yu géor ak yu jigéen.
14 Kon Kenan dund na juréom fieenti
téeméeri at ak fukk (910), doora faatu.

15 Malaleel nag am na juréom benn
fukki at ak juréom (65), doora jur Yeredd.
16 Yeredd juddu na, Malaleel dundaat
juréom fietti téeméeri at ak fanweer (830),
amaat ay doom yu goéor ak yu jigéen.
17 Kon Malaleel dund na juréom fietti
téeméeri at ak juréom fieent fukk ak
juréom (895), doora faatu.

18 Yeredd moomee am na téeméeri at ak
juréom benn fukk ak fiaar (162), doora jur
Enog. 19 Enog juddu na, Yeredd dundaat
juréom fietti téeméeri at (800), amaat ay
doom yu géor ak yu jigéen. 20 Kon Yeredd
dund na juréom feenti téeméeri at ak
juréom benn fukk ak fiaar (962), doora
faatu.

21 Enog moomee, am nha juréom benn
fukki at ak juréom (65), doora jur Ma-
tusalem. 22 Matusalem juddu na, ba noppi
Enog topp Yalla fietti téeméeri at (300),
amaat ay doom yu géor ak yu jigéen.
23 Kon Enog dund na fietti téeméeri at ak
juréom benn fukk ak juréom (365). 24 Enog
dafa topp Yalla, ba jekki-jekki giseesatu ko,
ndaxte Yallaa ko yéege fa moom.

25 Matusalem moomee am na téeméeri
at ak juréom fiett fukk ak juréom faar
(187), doora jur Lemeg. 26 Lemeg juddu
na, Matusalem dundaat juréom fiaar
téemeéeri at ak juréom fiett fukk ak fiaar
(782), amaat ay doom yu gdéor ak yu
jigéen. 27 Kon Matusalem dund na juré6om
fieenti téeméeri at ak jur6om benn fukk
ak juréom fieent (969), doora faatu.

28 Lemeg nag am na téeméeri at ak
juréom fiett fukk ak fiaar (182), doora jur
doom ju géor. 29 Mu tudde ko Néoyin (mu
firi Noflaay) ndax dafa ne: «Kii moo nuy
taxa noyyiwaat, noppal nu ci liggéey yu
metti ak coonoy mbeyu suuf, si Aji Sax ji
rébb.» 30Ndoyin juddu na, Lemeg dundaat
juréomi téeméeri at ak juréom fieent fukk
ak juréom (595), amaat ay doom yu géor
ak yu jigéen. 31 Kon Lemeg dund na
juréom fiaar téeméeri at ak juréom fiaar
fukk ak juréom fiaar (777), doora faatu.

I 4:16 4.16 N6dd baatu ebré la buy tekki «ku dékkul fenn».

32 Néoyin moomee am na juréomi
téemeéeri at (500), doora jur Sem ak Xam
ak Yafet.

6

Yalla fas na yéene tas addina ndax
mbonu nit

1 Bi nga xamee ne nit fii tambali nafioo
fulandiwu ci kaw suuf, te am ay doom yu
jigéen, 2 ay goney Yalla fioo gis jigéen fieek
seen taar, fiuy jél fii fiu bégg ci fioom,
def leeni jabar. 3 Aji Sax ji daldi wax ne:
«Manumaa bayyi nit, muy wéyee dunde
noo, gi ma ko may, ndax nit du dara lu dul
suuxi neen, kon dinaa leen appal diirub
téeméeri at ak fiaar fukk (120).»

4 Ca jamono yooya ak itam gannaaw ba
goney Yalla yooyu andeek jigéeni addina,
ba am ca ay doom, aw xeetu ponkal wu
fiuy wax Nefilim moo nekkoon ci addina.
Nooy ponkal ya woon te doonoon géor fiu
amoon tur.

5 Aji Sax ji dafa gis ne mbonu nit magg
na lool ci biir addina, te fu mu mana tollu,
lu bon rekk lay xinte ci xolam. 6 Aji Sax
jil nag am tiis ci xolam, ba mititlu li mu
doon sakk nit ci kaw suuf. 7 Aji Sax ji daldi
ne: «Dinaa far ci kaw suuf doom aadama
yi ma sakk, nit ak jur, luy raam ak luy
naaw, ndax mititlu naa li ma leen sakk.»
8 Waaye fekk na Aji Sax ji xool Néoyin béti
yérmande.

Askanu Nooyin
(Saar 6.9—9.29)

9 Askanu N6oyin mooy lii. Néoyin nit
ku jub la woon, di ku mat ci biir nit fii
mu bokkal jamono, te di ku topp Yalla.
10 Néoyin nag amoon na fietti doom yu
gobor: seeni tur di Sem, Xam ak Yafet.

11 Booba fekk na addina yaqu, te fees
ak ay, Yalla teg ci bétam. 12 Yalla gis ne
addina yaqu na, ndaxte jéfi fiépp a bokk
fiaaw fi kaw suuf.

13 Ba mu ko defee Yalla ne Ndoyin:
«Dogal naa ne dinaa boole faat mboolem
boroom bakkan, ndaxte ayu nit dajal na
kaw suuf. Dinaa leen boole akli ci addina,
faagaagal.

14 «Yaw nag wutal dénku sippar, yettal
ci sa bopp gaal gu mag; nga sakk ci ay
néeg, te diw ko koltaar biir ak biti. 15 Ni
nga koy defare nii la. Na guddaayu gaal
gi di fietti téeméeri xasab, yaatuwaay bi
di juréom fukki xasab, taxawaay bi di
fanweeri xasab. 16 Yettal mbaar, mu ko
tiim, te nga aggle gaal gi, bayyi lu tollook
xasab diggante kéméj yi ak mbaar mi.
Sakkal ko bunt ci wet gi, te séddale ko
fietti néeg yu tegloo, benn ci suuf, benn
ci digg bi ak benn ci kaw.

17 «Maa ngi nii di indi mbénnu ndox
ci kaw suuf, mu far 1épp luy dund lu
asamaan tiim; te 1épp lu nekk ci kaw suuf
dina dee. 18 Waaye dinaa fas koéllére ak
yaw, nga dugg ci gaal gi, yaak say doom ak
sa soxna ak say soxnay doom. 19 Te xeeti
rab yépp nanga ci dugal fiaar ci gaal gi, wu
ci nekk, nga def ko gdor ak jigéen; su ko
defee ngeen and mucc. 20 Xeetu picc wu
ci nekk ak xeetu bayyima wu ci nekk ak
wépp xeetu rab wuy raam ci suuf, dina def
flaar, fiéw ci yaw, ba raw. 21 Sakkal ci bépp
xeetu dund, denc, ngeen bokk dunde.»

22 Noonu la Néoyin def. Lépp lu ko Yalla
sant, def na ko.

7

Yalla musal na Néoyin ci mbénn mi

1 Gannaaw ba loolu amee Aji Sax ji dafa
wax Nooyin ne ko: «Duggal ci gaal gu
mag gi, yaak sa njaboot gépp, ndaxte niti
jamono jii, yaw rekk laa ci gis, nga jub
ni ma ko bégge. 2 Xeeti rab yu set”
yépp yObbaale ci juréom fiaar yu géor ak
juréom fiaar yu jigéen, ak fiaar ci xeeti rab
yi setul, te fiuy géor ak jigéen. 3 Te it xeetu
picc mu nekk yébbaale ci juréom fiaar yu
gdor ak juréom fiaar yu jigéen, ngir seen
xeet bafia fey ci kaw suuf. 4 Ndax kat li
feek juréom fiaari fan dinaa wacce taw ci
kaw suuf diiru fieent fukki guddi ak fieent
fukki béccég, ba far ci addina mboolem
mbindeef mu ma sakk.» 5 Ndoyin daldi def
la ko Aji Sax ji sant 1épp.

6 Bi mbénn miy fiéw ci addina, booba
fekk na Néoyin am jur6om benni téeméeri
at. 7 No6oyin dugg na ca gaal ga, and ak ay
doomam ak soxnaam ak soxnay doomam
ya, ngir mucc ca ndoxu mbénn ma. 8 Rab
yu set yi ak yi setul ak picc yi ak yly raam
9 and nafiu ak Néoyin, dugg ca gaal ga, def
flaar-fiaar, géor ak jigéen, ni ko Yalla sante
Né6oyin. 10 Ba juréom fiaari fan wéyee
nag, ndoxu mbénn ma agsi ci kaw suuf.

11 At ma Néoyin amee juréom benni
téeméeri at, ca fukki fan ya ak juréom
flaar ca faareelu weer wa, kera la béti
ndox ya ne jayy, joge x6otey géej, bunti
ndoxi asamaan ne kulbét, mu ne yureet,
12 taw biy sottiku ci suuf diiru fieent fukki
guddi ak fieent fukki béccég.

13 Keroog bés boobu la Néoyin and aki
doomam yu géor, Sem ak Xam ak Yafet, ak
soxnaam ak fietti soxnay doomam yooyu,
fiu dugg ca gaal ga, 14 andandook rabu
all yépp, lu ci nekk ak wirgoom, ak jur
gépp, lu ci nekk ak wirgoom, ak lépp luy
raam ci kaw suuf, lu ci nekk ak wirgoom,
ak 1épp luy naaw, lu ci nekk ak wirgoom,

7:2 7.2 rab yi set fioo di rab, yi Yalla nangu, fiu sarxal ko.

muy picc mbaa boroomi laaf. 15 Lépp luy
boroom bakkan def na fiaar-fiaar, and ak
Néoyin, dugg ca gaal ga, 16 mboolem xeetu
mbindeef rekk, di géor ak jigéen, ni ko ko
Yalla sante. Ci kaw loolu Aji Sax ji ne rapp
buntu gaal gi, gannaaw bi Nooyin duggee.

17 Mbénn ma nag di wal ci addina diiru
fieent fukki fan. Ndox ya di yokku, gaal
gay jog, ba témb, tiim suuf lu sore. 18 Ma
ngay gén di yokku, tey baawaan ci kaw
suuf, ba gaal ga témb, di dem ca kaw ndox
ma. 19 Ndox ma di walangaan, ba médd
tund yu kawe ya fépp fu asamaan tiim.
20 Muy yokku, di yokku, ba géna kawe tund
ya lu mat fukki xasab ak juréom.

21 Mboolem mbindeef mu daan dox ci
kaw suuf dee na ca. Piccyi ak jur gi ak rabi
all yi ak 1épp luy raam ci kaw suuf dee na,
fioom ak nit fiépp. 22 Mboolem mbindeef
muy boroom bakkan ci kaw suuf a bokk
dee. 23 Luy dund ci addina daldi sanku,
ba nit ak jur ak luy raam ak luy naaw—
1épp la Aji Sax ji raafal ci addina. Néoyin
rekk a des, moom ak fia &ndoon ak moom
ca gaal ga.

24 Ndox mi nag di wal-wali ci kaw suuf
diirub téeméeri fan ak juréom fukk.

8

Noéoyin génn na gaal gu mag ga

1 Ci biir loolu Yalla xalaat na N6oyin ak
1i mu nekKkal ci gaal gi, di rabi all yi ak jur
gi. Yalla daldi yebal ngelaw, mu wal kaw
suuf, ba ndox yi wacc. 2 Béti ndox ya ca
x6ote ya dafa taxaw, bunti ndoxi asamaan
téju, taw bi dal. 3 Ci kaw loolu ndox mi
taa ci suuf di wafifiiku. Bi téeméeri fan
yi ak juréom fukk matee nag, ndox ma
géna néew. 4 Ba juréom fiaareelu weer
wa amee fukki fan ak jur6om faar, gaal
gaa nga teereji tundi Araraat. 5 Ndox may
wafifiiku rekk ba ca fukkeelu weer wa.
Keroog ba fukkeelu weer wa teroo, ca la
njobbaxtali tund ya tambalee feefi.

6 Teg nafiu ca fieent fukki fan, N6oyin
doora ubbi poroxndoll, ba mu sakkaloon
gaal ga, 7 daldi yebal ab baaxofi, muy
naaw, di dem ak a dikk, ba ndox mi fendi ci
kaw suuf. 8 Mu teg ca yebal pitax, ba xam
ndax ndox mi ci suuf fer na. 9 Teewul pitax
ma gisul fenn fu mu tag, ndax ndox mi
muur na suuf sépp. Mu délsi nag fa moom
ca gaal ga. Nooyin tallal loxoom, japp
ko dugal ci biir fi wetam. 10 Négandiku
na juréom fiaari fan, doora yebalaat pitax
ma. 11 Ba mu délsee ca ngoon, indaalewul
lu moy xobu oliw wu tooy wu keppe ca sall
wa. Néoyin xam ne ndox mi taa woon ci
suuf, fer na. 12 Mu négati juré6om fiaari
fan, bayyiwaat pitax ma. Boobu yoon nag
délsiwaatul ca moom.

13 At ma Néoyin amee juréom benni
téeméeri at ak benn, keroog benn fanu
weer wa jékk, ndox ma taa woon ca
suuf daldi fendi. Néoyin ubbi kubeer ga,
x00], ba gis ne kaw suuf sépp wow na.
14 Keroog fiaar fukki fan ak juréom fiaar
ca faareelu weer wa, ca la suuf si doora
wow kogm.

15 Ba loolu amee Yalla ne Nooyin:
16 «Génnal gaal gi, yaak sa soxna
ak say doom ak say soxnay doom.
17 Génnewaaleel 1épp luy xeetu mbindeef
mu ngeen andal: picc yi ak bayyima yi
ak luy raam, fiu fulandiwu ci kaw suuf,
daldi giir te bare.» 18 Néoyin daldi génn,
moom aki doomam ak soxnaam ak soxnay
doomam ya. 19 Rabi all yi ak luy raam ak
luy naaw ak luy dox ci kaw suuf— lépp
génne ca gaal ga, lu ci nekk ak wirgoom.

20 Naka la Néoyin génn, daldi sakkal
Aji Sax ji sarxalukaay, maggale ko Kko.
Mu sakk nag ci mboolem rab wu set ak
mboolem picc mu set, jébbal Yalla ca sarx-
alukaay ba, muy saraxu rendi-déomal.
21 Ci kaw loolu xetug jamm gillee ca sarax
sa, yéeg fa Aji Sax ja. Booba la wax
ci xolam ne: «Dootuma rébb suuf mukk
ndax nit, doonte ba muy ndaw lay dale
xXinte lu fiaaw ci xolam. Dootuma boole
fadd mukk 1épp luy dund, nii ma ko defe.
22 i feek suuf di suuf,
dootu jiwooy dakk mbaa ngdob,
te du sedd aku tangoor,
du nawet it mbaa noor,
mbaa guddeek béccég.»

9

Yalla fas na kéllére ak Néoyin

1 Ci kaw loolu Yalla barkeel N6oyin
aki doomam ne leen: «Giirleen te bare,
ba fees addina. 2 Mboolem rabi all
yi ak njanaawi asamaan ak ndégmeent
yi ci suuf, ak jéni géej yépp, dinafiu
leen ragal lool. Teg naa leen ci seeni
loxo. 3 Man ngeena dunde boroom bakkan
yooyu yépp. Jagleel naa leen bindeef
yooyu yépp, ni ma leen jagleele woon
gancax.

4 «Waaye buleen lekk yapp wu and ak
deret, ndaxte dund a ngi ci deret. 5 Seen
dundu nit itam, mu ngi ci seen deret, kon
kat, képp ku tuur seen deret dinaa ko ko
topp. Te it mala mu ci rey nit dinaa ko ko
topp, ni may toppe nit. Dinaa topp ku nekk
deretu moroomam.

6 Ku tuur deretu nit,

na nit tuur deretam,

ngir melokaanu boppam

la Yalla sakke nit.

7 Yeen nag, giirleen te bare, fulandiwu ci
kaw suuf te fees ko.»

8 Yalla nag wax Néoyin ak doomam, yi
mu andal, ne leen: 9 «Bés niki tey fasal naa
sama bopp koéllére sama diggante ak yeen
ak seen askan, 10 fas ko it sama diggante ak
mboolem mbindeef mu ngeen andal, muy
picc akug jur mbaa rabi all— lépp daal lu
génnandoo ak yeen ci gaal gi, di 1épp luy
dund ci kaw suuf. 11 Ni may faseek yeen
kollére nii la:

Deesatul boole bindeef yépp,
mbénn mukk.

Du menn mbénn mu deeti faagaagal
addina.»

12 valla neeti: «Kollére gi may fas ak
yeen ak mboolem mbindeef mu and ak
yeen, day sax ba faww te liy mandargaam
mooy lii: 13 def naa sama xon ci niir yi,
muy mandargaal koéllére, gi dox sama
diggante ak addina.

14 «Saa su ma dajalee niir yi ci jaww
ji, ba xon gi feefi ci niir yi, 15 damay
daldi xalaataat kéllére, gi ma fas sama dig-
ganteek yeen ak mboolem xeeti bindeef,
su ko defee ndox dootu sabab mbénn
muy faagaagal 1épp luy dund. 16 Xon gi
day nekk ci biir niir yi, ma di ko gis,
di xalaat kollére, gi ma fas faww, sama
diggante, man Yalla, ak mboolem xeetu
mbindeef mu nekk ci kaw suuf» 17 Ci
kaw loolu Yalla ne Ngoyin: «Loolu mooy
mandargaal sama kollére, gi ma fas ak
mboolem mbindeef mu nekk ci kaw suuf.»

faat ci

Mbirum Nooyin ma aki doomam

18 Doomi Néoyin yu géor, yi génne ci
gaal gi, fooy: Sem, Xam ak Yafet; Xam
mooy baayu Kanaan. 19 Noofiu fiooy fietti
doomi Néoyin yu gdor, te ci fioom la
addina sépp soqikoo.

20 Néoyin ab beykat la woon. Mu nekk
nag ci njémbatum resefi. 2! Mu am bés
mu naan biifi, ba mandji, tédd ci xaymaam,
daldi sagganu.

22Ba loolu amee Xam, baayu Kanaan, gis
céri baayam, génn waxi ko Sem ak Yafet
ca biti. 23 Sem ak Yafet and, jél malaan,
teg ko ci seeni mbagg, doxe gannaaw ba
agsi, doora sang seen céri baay. Dafioo
dummooyu, ba gisufiu seen céri baay.

24 Mandite ma giif, Néoyin yewwu, daldi
yég ni xale bi def ak moom. 25 Ba mu ko
defee mu ne:

«Yal na Kanaan torox,

bay jaamu jaami doomi ndeyam.»

26 Mu dellu ne:

«Cant fieel na Aji Sax ji, Yallay Sem,
yal na Kanaan dib jaamam.

27Yal na Yalla lawal askanu Yafet,
déél ko ci xaymay Sem,

te Kanaan di seen jaam.»

28 Gannaaw ba mbénn ma wéyee,
Néoyin dundaat na fietti téeméeri at ak

juréom fukk (350). 29 Néoyin dund na
juréom fieenti téeméeri at ak jur6om fukk
(950), doora faatu.

Askanu doomi Néoyin

10
(Saar 10.1—11.9)

Xeet yi sosoo ci doomi Nooyin
1 Askanu doomi N6oyin mooy lii. Gan-
naaw ba mbénn ma wéyee, Sem ak Xam
ak Yafet am nafiu ay doom.

Lijém ci askanu Yafet

2 Doomi Yafet yu gdor iiii la: Gomeer ak
Magog ak Madéy ak Yawaan ak Tubal ak
Meseg ak Tiraas. 3 Doomi Gomeer yu géor
di Askenas, Rifaat ak Togarma. 4 Doomi
Yawaan yu goor di Elisa ak Tarsis ak Kitim
ak Dodanim. 5 Ni sosoo ci fioom fioo law
ca wallaa géej, mefifi nag ay xeet ci seeni
suuf, xeet wu ci nekk ak lakkam, def it ay
lang ci seen biiri xeet.

Lijém ci askanu Xam

6 Doomi Xam yu géor fioo di fiii: Kuus
ak Misrayim ak Puut ak Kanaan. 7 Doomi
Kuus yu goor di Seba ak Awila ak Sabta ak
Raama ak Sabteka. Doomi Raama yu géor
di Saba ak Dedan.

8 Kuus moom itam jur Namroot, ki jékk
di jambaar ju siiw ci kaw suuf, 9 mu
doonoon rébbkat bu maga mag. Looloo
waral fiu naan: «Mbete Namrdot, rébbkat
bu maga mag ba.» 10 Dékk yiy péeyi
nguuram fioo di: Babel ak Ereg ak Akadd
ak Kalne, gi ci réewu Sineyaar. 1112 Ca
réew mooma la Namroot joge dem Asur,
sanc dékk bu mag boobee di Niniw, ak
dékk yooyee di Reyobot Ir ak Kala, ba
Resen, gi ci diggante Niniw ak Kala.

13 Misrayim nag mooy maami Luddeen
fii ak Anameen fii ak Leyabeen fii ak Naf-
tuyeen fii 14 ak Pataruseen fii ak Kasluyeen,
floofiee waa Filisti bayyikoo ca seen réew;
ak it Kaftoreen fii.

15 Kanaan moo taawloo Sidon, teg ca Ett,
16 te mooy maami Yebuseen fii ak Amoreen
fii ak Girgaseen fii 17 ak Eween fii ak
Arkeen fii ak Sineen fii, 18 ak Arwaddeen
fii ak Semareen fii ak Amateen fii. La
ca tegu langi Kanaan tasaaroo. 19 Kemu
suufas Kanaaneen fia, mu ngi tambalee
Sidon, jaar weti Gerar, dem ba Gasa, wuti
Sodom ak Gomor ak Atma ak Ceboyim,
daldi teeri Lesa.

20 Noofiu fiooy askani Xam, askan wu ci
nekk ak langam ak lakkam, di ay xeet ci
seeni réew.

Li jém ci askanu Sem
21 Sem, miy magu Yafet, jur na moom
itam ay doom yu géor. Mooy maami Eber

ak askanam. 22 Doomi Sem yu géor fiii
la: Elam ak Asur ak Arpagsadd ak Ludd
ak Aram. 23 Gdor fii Aram jur fiii la: Uus
ak Xuul ak Geter ak Maas. 24 Arpagsadd
jur Sela, Sela jur Eber; 25 Eber moom, jur
flaari doom yu goor, kenn ki tudd Peleg
(mu firi Séddlikoo), ndaxte ci jamonoom
addina dafa séddlikoo woon. Rakku Peleg
mooy Yogtaan.

26 Yogtaan a jur Alamodadd ak Selef ak
Asarmawet ak Yera 27 ak Adoram ak Usal
ak Digla 28 ak Obal ak Abimayel ak Saba
29 ak Ofir ak Awila ak Yobab. Noofiu
fiépp di doomi Yogtaan yu goor. 30 Na nga
dékkoon ca wallu Mesa, ga wuti Sefar, di
diiwaanu tund ya ca penku.

31 Noofioo askanoo ci Sem, askan wu ci
nekk ak langam ak lakkam, di ay xeet ci
seeni réew.

32Langi doomi N6oyin yu géor a ngoogu,
lang gu nekk ak askanam, fiu diy xeet. Ci
fioom la xeet yépp joge tasaaroo ci kaw
suuf, gannaaw ba mbénn ma wéyee.

11

Yalla safaan na lakku addina, mu
Jjaxasoo

1 Ca ndoorte la nag waa addina sépp a
bokkoon wenn lakk, seeni wax di benn.
2 Bi nit fii toxoo, jém penku, dafioo gis ag
joor ci réewu Sineyaar, fiu sanc fa. 3 Nu
ne: «Ayca nu defar ay mool yu fiu lakk cib
taal, ba mu fior.» Ci kaw loolu fiu def mdol
ya doji tabax, taqalee ko koltaar, 4 daldi ne:
«Ayca nu tabax ab dékk bu taax ma bétt
asamaan; kon dinanu am woy, te dunu
tasaaroo ci kaw suuf.»

5 Ba fiu noppee Aji Sax ji wacc, xoolsi
dékk bi ak taax, mi doom aadama yi tabax.
6 Aji Sax ji da ne: «Su fiu tambalee nii,
di menn mbooloo te bokk wenn lakk, kon
dara dootu leen té. 7 Ayca nu wacc, safaan
seen lakk, ba dootuiiu déggoo.»

8 Ba loolu amee Aji Sax ji jéle leen foofa,
tasaare leen ci kaw suuf sépp, fiu yemale
fa dékk ba fiu doon tabax. 9 Looloo tax fiu
tudde dékk ba Babel (mu firi Safaan), ndax
foofa la Aji Sax ji safaane lakku addina
sépp, mu jaxasoo, te fa la leen tasaaree ci
kaw suuf sépp.

Askanu Sem, maamu Ibraam
(Saar 11.10-26)

10 Askanu Sem mooy lii. Sem am na
téeméeri at, doora jur Arpagsadd, fekk
na mbénn ma wees, ba mu am faari
at. 11 Arpagsadd juddu na, Sem dundaat
juréomi téeméeri at (500), juraat ay doom
yu goor ak yu jigéen.

*
11:27 11.27 Ibraam mii: Yalla dina ko mujja tudde Ibraayma. Seetal ci 17.5.
yaggoon la, te bokkoon ci réew, mi fiu tudde Iraag léegi.

12 Arpagsadd am fanweeri at ak juréom,
jur Sela. 13 Sela juddu na, Arpagsadd
dundaat neenti téeméeri at ak fiett (403),
juraat ay doom yu géor ak yu jigéen.

14 Sela am fanweeri at, jur Eber. 15 Eber
juddu na, Sela dundaat fieenti téeméeri at
ak fiett (403), juraat ay doom yu gdor ak
yu jigéen.

16 Eber am fanweeri at ak fieent, jur Pe-
leg. 17 Peleg juddu na, Eber dundaat fieenti
téeméeri at ak fanweer (430), juraat ay
doom yu géor ak yu jigéen.

18 Peleg am fanweeri at, jur Rew. 19 Rew
juddu na, Peleg dundaat fiaar téeméeri at
ak juréom fieent (209), juraat ay doom yu
goor ak yu jigéen.

20 Rew am fanweeri at ak fiaar, jur
Serug. 2! Serug juddu na, Rew dundaat
flaar téeméeri at ak juréom faar (207),
juraat ay doom yu géor ak yu jigéen.

22 Serug am fanweeri at, jur Naxor.
23 Naxor juddu na, Serug dundaat fiaar
téeméeri at, juraat ay doom yu géor ak yu
jigéen.

24 Naxor am fiaar fukki at ak juréom
fieent, jur Teraa. 25 Teraa gane na addina,
Naxor dundaat téeméeri at ak fukk ak
juréom fieent (119), juraat ay doom yu
gbor ak yu jigéen.

26 Gannaaw ba Teraa amee juréom fiaar
fukki at, am na Ibraam ak Naxor ak Aran.
Askanu Teraa, baayu Ibraam

(Saar 11.27—25.11)
27 Askanu Teraa mooy lii. Teraa mooy

baayu Ibraam™ ak Naxor ak Aran. Aran
mooy baayu Ldot. 28 Gannaaw loolu Aran
faatu na lu jiitu faatug baayam Teraa,

ca réew ma mu juddoo, di Urf, dékku
Kaldeen fia. 29 Ibraam ak Naxor jél nafiu
ay soxna; soxnas Ibraam tudd Sarayi,
soxnas Naxor di Milka. Milka moomu,
moom ak rakkam ju jigéen Yiska, Aran ay
seen baay. 30 Sarayi moomu masuloona
am doom te it manu ko woona am.

31 Mu am bés Teraa and ak doomam
Ibraam ak sétam Ldot, mi Aran di baayam,
ak Sarayi, soxnas Ibraam. Nu bokk joge Ur
gu Kaldeen fia, jém réewu Kanaan. Ba fiu
demee ba Karan, daldi fay sanc. 32 Teraa
dund na fiaar téeméeri at ak jur6éom (205),
doora génn addina, fiu denc ko Karan.

12

Yalla sant na Ibraam, mu gaddaay
1 Aji Sax ji moo waxoon Ibraam, ne ko:
«Jogeel sam réew, joge ci say bokk ak sa
kér baay, te nga dem ca réew mi ma lay
won,

T 11:28 11.28 Ur: dékk bu

2ma def la ngay cosaanal xeet wu yaa,
barkeel la,

maggal sa tur,

ngay buntu barke;

3ku la fiaanal barke, ma barkeel,

ku la méolu it, ma alag,

te xeeti addina sépp,

ci yaw lafiuy barkeele.»

4 Tbraam daldi dem, na ko ko Aji Sax
ji waxe woon, Léot topp ca. Ba Ibraam
di jége Karan, booba am na jur6om fiaar
fukki at ak juréom (75). 5 Ibraam and ak
soxnaam Sarayi ak Léot, mi muy baay bu
ndaw ci moom. Mu yo6bbaale nag alal,
ja mu dajale jépp, ak jaam, ya mu jénde
Karan. Nu joge fa, jublu réewu Kanaan.

6 Ba fiu agsee Kanaan, Ibraam dafa jall
ca biir réew ma, ba agg bérab bu sell, ba
féete ak Sikem, ca garab™ gu mag, ga fiuy
wooye More. Booba fekk na waa Kanaan
a nga woon ca réew ma. 7 Ci kaw loolu Aji
Sax ji feefiu Ibraam ne ko: «Sa askan wi
soqgikoo ci yaw laay jox réew mii.» Ibraam
nag daldi tabaxal Aji Sax, ji ko feefiu, ab
sarxalukaay.

8 Gannaaw loolu mu jége fa, jém tund,
wi féete Betel penku, samp fa xaymaam;
Betel féete ko sowu, Ayi féete ko penku.
Foofa itam Ibraam tabaxal na fa Aji Sax ji
sarxalukaay, tudd fa Aji Sax ji, wormaal ko.
9 Ibraam bayyikooti fa, aw yoonam, jublu

allub NegewT.

Ibraam dem na réewum Misra

10 Ca jamono jooja xiif a amoon ca
réew ma, ba tax Ibraam dem réewum
Misra, toogi fa, ndax xiif bu metti la woon.
11 Naka lay jub Misra, daldi ne soxnaam
Sarayi: «Déglu ma, xam naa ne ku rafet
nga. 12 Bu la waa Misra gisee, dinafiu ne
sama soxna nga. Te dinafiu ma rey, nga
des. 13 Kon nag ngalla waxal ne sama
jigéen nga, ba tax ma am jamm; su ko
defee dees na ma bayyi, ma dund, te di
la ko géréme.»

14 Ba Thraam aggee Misra, waa Misra
gis ne jigéen ji mu andal rafet na lool.
15 Jaraafi Firawna itam gis ko, di ko kafi ca
Firawna ndax taar ba, fiu daldi ko yébbu
ca kér Firawna. 16 Firawna nag topptoo
Ibraam bu baax ndax moom, fiu may ko
ay gatt ak ay nag, ay mbaam yu géor, ak
ay jaam yu goor ak yu jigéen, ak ay mbaam
yu jigéen aki giléem.

17 Teewul Aji Sax ji wacce ca Firawna ak
waa kéram jangoro yu metti ndax Sarayi,
soxnas Ibraam. 18 Firawna woolu Ibraam
ne ko: «Li nga ma def nag? Lu tax waxoo

12:6 12.6 Xeetu garab la gu fiuy wax terebent.

nekk ca yoonu Misra. Li muy tekki mooy «wowaay».
dékkal Aadama ak Awa.

ma ne Kkii sa soxna la? 19 Lu tax nga ne sa
jigéen la, ba tax ma jél ko, bégg koo def
sama jabar? Ayca, sa jabar a ngoog, fabal
te ne mott!» 20 Naka la Firawna wax loolu
ba noppi, daldi sant ay dagam, fiu génne
Ibraam réew ma, moom ak soxnaam ak
alalam jépp.

13

Ibraam ak Léot teqlikoo nafiu

1Bi loolu amee Ibraam dafa jége Misra,
moom ak soxnaam, yobbaale alalam jépp,
daldi dem ca allub Negew, Ldot topp ca.
2 Tbraam nag amoon alal ju bare diggante
jur, xaalis ak wurus. 3 Gannaaw loolu
mu awati yoonam, jége allub Negew, jém
dékk ba fiu naa Betel, dem ba agg ca
bérab, ba mu jékkoona samp xaymaam, ci
diggante Betel ak Ayi, 4 fa mu tabaxoon ab
sarxalukaay. Ibraam nag tudd fa Aji Sax ji,
wormaal ko.

5 Ci biir loolu Léot, mi mu andal, moom
it yor jur gu gudd ak gu gatt aki xayma, ¢ ba
tax xajatufiu ca réew ma, ndax seen alal
dafa bare, ba manatufiu faa bokk dékk.
7 Loolu tax sammi Ibraam ak sammi Léot
di jote. Rax ci dolli Kanaaneen fii ak
Periseen fii fia nga woon ca réew ma.

8 Ba loolu amee Ibraam da ne Ldot:
«Waay waay, bu xuloo am sama diggan-
teek yaw mbaa say samm ak samay samm.
Xanaa dunuy bokk nag? 9 Xanaa all bi
newul yamblan ngay gis? Nan teqlikoo,
kay; boo demee cammoii, ma dem ndijoor;
boo demee ndijoor, ma dem cammofi.»

10 Ba mu waxee ba noppi, Léot dafa
x00], gis joor, gi wér dexu Yurdan gépp,
mandi ndox. Ndax laata Aji Sax jiy tas
dékk yu fiuy wax Sodom ak Gomor, all bi
jém Sowar dafa naatoon, ni réewum Misra

naate, ba faf mel ni toolub Aji Sax ja*.
11 Ba mu ko defee Loot tann jooru Yurdan
gépp, daldi toxu jém penku. Noonu lafiu
teqlikoo. 12 Ibraam dékke réewu Kanaan,
Léot sance dékk ya ca jooru Yurdan, daldi
toxal xaymaam, samp ko Sodom. 13 Waaye
waa Sodom fiu bon lafiu woon, te mana
moy Aji Sax ji lool.

Digeb Aji Sax ja ak Ibraam

14 Gannaaw ba Lot teqlikook Ibraam,
Aji Sax ji wax na Ibraam ne ko: «Téenal
foofu nga taxaw, te séenu béj-gannaar ak
béj-saalum ak penkook sowu, 15 ndaxte
réew, mi ngay gis mépp, yaw laa koy may
ba faww, yaak askan wi soqikoo ci yaw.
16 Dinaa leen yokk, ba fiu tollu ni feppi
suuf, ba feppi suuf géna neexa wafifi sa

T 12:9 12.9 allub Negew: mu nga féete Kanaan béj-saalum,
* N
13:10 13.10 Tool booba mooy Ajjana, fa Yalla jékkoona

askan. 17 Jégal wér réew mi mépp, ba mu
daj, ndax yaw laa koy may.»

18 Ba mu ko defee Ibraam sempi xay-
maam, fiéw dal Ebron ca garab yu mag ya
ca toolub Mamre, daldi fay tabaxal Aji Sax
ji sarxalukaay.

14

Ibraam wallu na Loot

1 Ca jamonoy Amrafel buurub Sineyaar,
ak Aryog buurub Elasaar, Kedorlamer
buurub Elam, ak Tidal buurub Goyim,
2 and nafiu, dal ci kaw fioom Bera buu-
rub Sodom, ak Birsa buurub Gomor, ak
Sineyab buurub Atma, ak Semeber buurub
Ceboyim, ak it buuru dékk ba fiuy wax
Bela, mooy Sowar ba tey. 3 Noofioo booloo
woon ca xuru Sidim, mooy géeju Xorom
gi léegi. 4 Fekk na diiru fukki at ak fiaar
Kedorlamer moo leen yilifoon, teewul ca
fukkeelu at ma ak fiett fiu fippu.

5 Ca déwén sa Kedorlamer ak buur ya
faroon ak moom, dem daq Refayeen fia ca
Asterot Karnayim, ak Suseen fia ca Am,
ak Emeen fia ca jooru Kiryaatayim, ¢ ak
Oreen fia ca seen tund wa fiuy wax Seyir.
Da leena daq ba ca garabu Paran gu mag
ga ca wetu mandin ma. 7 Nu joge fa nag,
wafifiikku, dem En Mispat, di Kades ba tey,
daldi teg mboolem réewum Amalegeen fia
tank, boole ca song Amoreen fia dékk
Asason Tamar.

8 Ci kaw loolu buurub Sodom génn,
mook buurub Gomor ak buurub Atma ak
buurub Ceboyim ak buuru Bela, di Sowar
ba tey, fioom fiépp daldi lang, nara xare
ca xuru Sidim, 9 di sot fioom Kedorlamer
buurub Elam, ak Tidal buurub Goyim,
ak Amrafel buurub Sineyaar, ak Aryog
buurub Elasaar. Neenti buur di xareek
juréom.

10 Waaye xuru Sidim woowu dafa
feesoon dell aki pax aki kambi koltaar. Ba
mu ko defee buuri Sodom ak Gomor di
daw, far daanu ca kamb ya. Na ca des daw
ba ca tund ya. 11 Na leen daq nag, jél alalu
Sodom ak Gomor yépp, nanguwaale seen
dund bépp boole ca, daldi dem seen yoon.
12 Booba lafiu yébbu Léot ma dékk Sodom,
te Ibraam di baayam bu ndaw. Ci biir loolu
fiu yébbaale li mu amoon 1épp, dem.

13 Ba loolu xewee, kenn ci fii fiu jappoon
récc, éw ci Ibraam miy ab Ebré, wax ko
ko. Fekk na mu dékk ca wetu garab yu
mag ya woon ca toolub Mamre, ma dib
Amoreen, di mbokk mu jege ci Eskol ak
Aner, fioom fii doon wéllérey Ibraam.

14 Ba Ibraam déggee ne japp nafiu Léot
ma muy baayam bu ndaw, fa saa sa daa

14:18 14.18 Melkisedeg mu ngi tekki «buuru njubte».

dajale dagam, yi juddoo kéram te tollu
ci fietti téeméer ak fukk ak juréom fiett
(318), fiu dag buur ya ba dékk ba fiuy wax
Dan. 15 Ibraam dafa xajjale mbooloom,
dal ci kaw buur ya guddi, dag leen,
topp ci fioom ba Koba, ca béj-gannaaru
Damaas. 16 Tbraam nag délloosi alal ja
jépp, nangu Loéot, mook alalam, ak jigéen
fia ak fieneen, fia fiu jappoon.

Melkisedeg fiaanal na Ibraam barke
17 Gannaaw ba Ibraam dagee Kedor-
lamer ak buur ya andoon ak moom, ba
délsi, buurub Sodom dafa génn, gatandu
ko ca xur wa fiuy wax Sawe, fiu di ko
wooye xuru Buur ba tey. 18 Ci kaw

loolu Melkisedeg* buurub Salem, mi doon

sarxalkatu Yalla Aji Kawe ji, daldi fiéw,

indi mburu ak biifi. 19 Mu fiaanal Ibraam

ne ko:

«Yaw Ibraam, Yalla na la Yalla Aji Kawe ji
barkeel,

moom mi sakk asamaan ak suuf!

20 Waaye jaaraamaa Yalla Aji Kawe ji,

moom mi la dumaal say noon!»

Ba loolu amee Ibraam sakk fukkeelu la mu

1é1 1épp, jox ko.

21 Gannaaw loolu buurub Sodom wax
Ibraam ne ko: «Jox ma nit, fii nga japp,
te nga fab alal ji» 22 Ibraam nag wax
buurub Sodom ne ko: «Man yékkati naa
sama loxo, Yalla Aji Sax ju Kawe ji seede,
moom mi sakk asamaan ak suuf, 23 nee
naa: duma jél ci yaw dara, du puso, bi
géna tuut sax, su ko defee doo mana wax
ne yaa ma taxa am alal. 24 Duma jél dara,
lu wees li sama nit fii lekk ba noppi ak
sama wallu farandoo yi, di Aner ak Eskol
ak Mamre, fioom it, nafiu jot seen wall.»

15

Yalla fas na ak Ibraam kéllére
1 Gannaaw ba loolu wéyee kaddug Aji
Sax ji dikke na Ibraam wax jii ci peefiu,
mu ne ko: «Yaw Ibraam, bul ragal dara;
man maay sa kiiraay, te sa yool dina magg
lool.» 2Ibraam ne ko: «Boroom bi, yaw Aji
Sax ji, ana loo may may nag? Man awma
doom sax, te ki wara donn sama alal moo
di Elyeser, miy waa Damaas.» 3 Ibraam
teg ca ne: «Mayoo ma giir, te it jaam bu

juddoo sama kér moo may donn.»
4Kaddug Aji Sax ji nag dikkal ko, ne ko:
«Du moom moo lay donn, waaye ku sosoo
ci sa gefio moo lay donn.» 5 Loolu wees
Aji Sax ji yoébbu ko ci biti ne ko: «Xoolal
asamaan, te wafifi biddiiw yi, ndegam man
nga ko.» Mu dellu ne ko: «Noonu la sa
askan di tollu.» ¢ Ibraam nag gém na Aji

Sax ji, ba tax Aji Sax ji wafifial ko ngémam
ag njub.

7 Gannaaw loolu Aji Sax ji wax ko ne
ko: «Man maay Aji Sax, ji la génnee Ur,
ga ca Kaldeen fia, ngir may la réew mii,
nga moom ko.» 8Ibraam ne ko: «Yaw Aji
Sax ji sama Boroom, nan la may wdore
ne maa koy moom?» 9 Aji Sax ji ne ko:
«Jélal wélluw fietti at ak béyu fietti at ak
kuuyu fietti at, boole ci pitaxu all ak xati
mu ndaw.» 10 Ibhraam boole yooyu yépp,
rey, lu ci nekk mu dagg ko ci digg bi, dog
bu nekk janook moroom ma, waaye daggul
picc ya. 11 Ba mu ko defee ay tan jége ca,
dal ca kaw yapp wa, Ibraam nag daq leen.

12 Ba jant bay so, ngémment lu réy a
ko japp, tiitaange lu mag, and ak 1éndém
gu ne kéruus, ne milib ci kawam. 13 Aji
Sax ji wax Ibraam ne ko: «Déglul bu baax
li ma lay wax: sa askan dinafiu nekk ay
doxandéem ci réew mu fiu moomul, fiu
def leeni jaam, sonal leen diiru fieenti
téeméeri at. 14 Waaye waa réew moomu
leen di def ay jaam, dinaa leen atte.
Gannaaw loolu sa askan dina ca génn, and
ak alal ju bare. 15 Yaw nag dinga gudd fan
lool, doora nelaw, fiu denc la, nga fekki say
maam ci jamm. 16 Say sét-sétaat ay délsi
fii bu seen jamono jotee, ndaxte bakkaaru
Amoreen fii* jéggeegul dayo.»

17 Ba jant sowee, ba guddi jot, njaq luy
saxar, and ak jum buy takk, daldi jaar ci
diggante dogi yapp yooyu. 18 Keroog Aji
Sax ji fas na kéllére digganteem ak Ibraam,
ne ko: «Askan wi soqikoo ci yaw laa jox
réew mii dale ci dexu Misra, ba ca dex
gu mag googee di Efraat, 19 mooy réewu
Keneen fii ak Keniseen fii ak Kadmoneen
fii 20 ak Etteen fii ak Periseen fii ak Refay-
een fii, 21 boole ci réewum Amoreen fii ak
Kanaaneen fii ak Girgaseen fii ak Yebuseen
ni.»

16

Ismayla juddu na

1 Sarayi amul woon doom ak boroom
kéram Ibraam. Waaye fekk na mu am
jaam bu juddoo Misra te tudd Ajara.
2 Sarayi ne Ibraam: «Li am mooy Aji Sax
ji deful ma am doom. Kon ngalla waay,
dékkool sama jaam bi, ndax Yalla def,
mu amal ma doom ju géor.» Ibraam nag
dégg la Sarayi wax. 3 Looloo ngi am,
gannaaw ba Ibraam dékkee fukki at ca
réewu Kanaan. Sarayi daldi jél Ajara,
jaamam bi juddoo Misra, jox ko jékkéram
Ibraam, ngir mu dékkoo ko. 4 Loolu
wees Ibraam dékkoo Ajara, mu daldi émb.
Ajara yég ne émb na, indi nag yabeel
digganteem ak sangam Sarayi.

Njalbéen ga 17:5

5 Sarayi nag wax Ibraam ne ko: «Toofi
gi ma Ajara di toofi, yaa ma ko yo6bbe!
Maa la jox sama jaam, ngir nga dékkoo ko,
naam, waaye moom, naka la yég ne émb
na rekk, daldi indi yabeel sama digganteek
moom. Kon yal na ma Aji Sax ji atteek
yaw!» 6 Ibraam wax Sarayi ne ko: «Sa
jaam a ngoog ci say loxo, def ko lula neex.»
Sarayi nag di torxal Ajara, ba mu daw, ba
soreek moom.

7 Ba mu dawee, malaakam Aji Sax ja
gis ko fu dend akub bétu ndox ca mandiy
ma, mooy bétu ndox, ba ca yoonu Sur.
8 Mu ne ko: «Yaw Ajara, jaamu Sarayi bi,
foo bayyikoo nii? Ak foo jém?» Mu ne
ko: «Damay daw ba fu soreek sama sang
Sarayi.»

9 Malaakam Aji Sax ja ne ko: «Dellul ca
sa sang, te nga yem ciy loxoom.» 10 Mu teg
ca ne ko: «Dinaa yokk sa askan lool, ba
kenn du leen mana waiiii,» 11 tegaat ca ne
ko:

«Léegi jigéenu wérul nga, te dinga am
doom ju géor;

nanga ko tudde Ismayla (mu firi Yalla dégg
na),

ndax Aji Sax ji yég na sa naqar.

12 Ismaylaay tiifie, ni mbaamu all mu
deesul not,

di noonoo fiépp, fiépp noonoo ko.

Mooy sanc fu muy jakkaarlook bokkam
yépp.»

13 Ajara nag tudde Aji Sax ji wax ak
moom, Ata El Roy (mu firi Yaa di Yalla jiy
gis), ndaxte da ne: «Moo man! Moona gis
naa Yalla, moom it mu gisal ma boppam
de!» 14 Loolu moo tax fiu tudde teen booba
teenu Laxay Roy (mu firi teenu Aji Dund ji
may gis); mu nga nekk diggante Kades ak
Beret.

15 Ba loolu weesee Ajara amal Ibraam
doom ju gbéor. Ibraam tudde doom ji
Ismayla. 16 Ba Ajaray am Ismayla, Ibraam
a ngi tollu woon ci juréom fiett fukki at ak
juréom benn (86).

17

Yalla soppi na turu Ibraam

1Ba Ibraam amee juréom fieent fukki at
ak juréom fieent (99), am na bés Aji Sax ji
feefiu ko ne ko: «Man maay Yalla Aji Man
ji. Topp ma te mat sékk. 2 Dinaa feddli
sama kollére ak yaw, yokk la bu baax.»

3 Ibraam dégg loola, daldi sujjéot. Yalla
wax ak moom ne ko: 4 «Man ci sama
wallu bopp, kéllére gi ma fas ak yaw mooy
lii. Dinga nekk maamu xeet yu baree
bare. 5 Te tuddatuloo Ibraam; léegi yaa di
Ibraayma (mu firi Maamu fiu bare), ndax
maa la def ngay maamu xeet yu baree

*
15:16 15.16 Amoreen fii: fioo jékkoona moom réewu Kanaan.

bare. 6 Dinaa la defal njaboot gu ne xas,
ay xeet s0s00 ci yaw, ba ay buur soqikoo ci
yaw. 7 Te dinaa feddli sama kollére, gi ci
sama diggante ak yaw, yaak sa askan, muy
kéllére guy sax maasoo maas ba faww.
Maay doon sa Yalla, yaak sa askan. 8 Te
réew mi nga doon ab doxandéem léegi,
muy réewu Kanaan mépp, jox naa la ko,
yaak sa askan, ngeen moom ko faww. Te
dinaa doon seen Yalla.»

Xaraf mandargaal na kdlléreg Yalla

9 Gannaaw loolu Yalla waxaat na
Ibraayma ne ko: «Yaw nag, sammal sama
kollére, yaak sa askan ak say sét ak say
sétaat. 10 Kéllére gi ma fas ak yaw, te nga
war koo samm, yaak sa askan, li mu laaj
mooy lii: géor gu nekk ci yeen, war naa
xaraf. 11 Xaraf mooy mandargaal kéllére
googu ma fas ak yeen. 12 Xale bu géor,
bu amee juréom fietti fan war naa xaraf.
Képp kuy goor ci seen maasoo maas, war
naa xaraf, ba ci jaam bu juddoo sa kér,
mbaa ku fiu jénd ci sa xaalis, ak bépp
doomu doxandéem boo jurul. 13 Jaam bu
juddoo sa kér ak boo jénd, fioom faar
fiépp, dees leen wara xarfal. Xaraf ay
mandargaal sama kollére ci seen yaram,
muy kollére gu sax faww. 14 Géor gu
xaraful, ndax nanguwula xaraf, dees na
ko dagge ci biir xeetam, ndax sammul
sama kollére.»

15 Ba loolu weesee Yalla waxaat na
Ibraayma, ne ko: «Sa soxna tuddatul
Sarayi; 1éegi moo di Saarata™. 16 Dinaa ko
barkeel, may la ak moom doom ju géor;
dinaa ko barkeel moos, ba mu jaboote
xeet yu bare, te ay buuri xeet sax dinafiu
soqgikoo ci moom.»

17Bi Ibraayma déggee loolu, daa sujjéot,
ree. Booba ma nga naan ci xelam: «Gdoru
téeméeri at, ndax dina mana am doom
waay? Te Saarata, mi am juréom fieent
fukki at (90) sax, manati naa am doom a?»
18 Ibraayma ne Yalla: «Moo, tee ngaa saxal
Ismayla rekk te and ak moom?»

19 valla ne ko: «Waaw, waaye du tere
sa soxna Saarata amal la doom ju géor,
nga tudde ko nag Isaaxa. Dinaa fas ak
moom sama kollére, mu wéy ba ciy sétam
ba faww. 20 Bu dee ci wallu Ismayla,
nangul naa la ba tey. Ndax kat dinaa ko
barkeel, jox ko njaboot gu yaa, yokk ko
bu baax. Dina jur fukki kilifa ak fiaar yu
mag, te dinaa ko defal mu sos xeet wu
yaa. 21 Waaye sama koéllére nag, Isaaxa
laa koy fasool, moom Isaaxa, mi Saarata di
am, négéni déwén.» 22 Loola la Yalla wax
Ibraayma, daldi fay bayyikoo.

12

23 Ba loolu amee Ibraayma boole
doomam Ismayla, ak jaam, yi juddoo
kéram yépp, ak fii mu jéndoon ci xaalisam
fiépp, goéori waa kéram fiépp, xarfal
leen ca bés ba, muy la ko Yalla waxoon.
24 Thraayma amoon na juréom fieent
fukki at ak juréom fieent (99), bi muy
xaraf; 25 doomam Ismayla am fukki at ak
fiett, bi filu koy xarfal. 26 Bésub keroog
la Ibraayma xaraf, moom ak doomam
Ismayla 27 ak mboolem géori kéram, muy
jaam ya fa juddoo mbaa fiu mu jénd ci ay
doxandéem, fioom fiépp a and ak moom
xaraf.

18

Ibraayma ak ganam fia

1 Am na bés, Aji Sax ji feefiu Ibraayma ca
garabi Mamre yu mag ya. Booba ma nga
toogoon ca buntu xaymaam digg njolloor.
2 Naka la siggi, gis fietti nit, fiu ne jimeet
ci kanamam. Ibraayma gaawtu, gatandu
leen, sujjéotal leen. 3 Mu daldi ne: «Sang
bi, siyaare naa la. Ngalla waay, bu ma
romb. 4 Xaarleen, fiu indil leen tuuti ndox,
ngeen jangu te nopplu ci ker garab gi.
5 Maa ngi leen di indil dogu mburu mu
ngeen dégérloo, ba mana topp seen yoon,
gannaaw nangu ngeena toog, ma siyaare
leen.» Nu ne ko: «Waaw, baax na.»

6 Ibraayma daldi gaaw, dugg biir xayma
ba, ne Saarata: «Gaawal, jél fietti ndabi
sunguf su mucc ayib, not ko, def ko mburu
yu ndaw.» 7 Ibraayma nag daw ca gétt
ga, sakk fa séllu wu duuf te baax, fiéw jox
ko jaamam, mu gaaw togg ko. 8 Ibraayma
taajal leen ndawal, la fiu togg, ba mu sotti,
indaaleel leen soow ak meew mu bees. Ma
nga taxaw ca seen wet ca ker garab ga, fiuy
lekk.

9 Nu daldi ko laaj ne ko: «Ana sa soxna
Saarata?» Mu ne leen: «Mu ngi ci biir»
10Kooka ne ko: «Négeéni sii déwén déy laay
délsi, te sa soxna Saarata dina am doom ju
gdor moos.» Bi muy wax loolu, Saarataa
ngi ci buntu xayma bi ci gannaawam, di
déglu. 11 Booba fekk na Ibraayma ak
Saarata doon mag, ba maggat lool sax, te
Saarata weesoon na njurum doom. 12 Ci
kaw loolu Saarata ree ci suuf, daldi ne:
«Man mu fior xomm mii, ndax man naa
amati boobu banneex, te sama boroom
kér it di mag?» 13 Aji Sax ji daldi wax
Ibraayma ne ko: «Lu Saarata di ree, te
naan: “Man mu maggat mii, deeti naa
am doom moos?” 14 Ana lu té Aji Sax ji?
Bu fiu ca aggee négéni déwén déy, dinaa
fi délsiwaat, te Saarata dina am doom ju
gbor.» 15 Saarata dégg loolu, daldi tiit,

*
17:15 17.15 Sarayi, Saarata neexoo na ak baatu ebré biy tekki «lingeer, doomu buur».

miim ko ne: «Reetaanuma de.» Teewul
Aji Sax ji ne ko: «Ree nga kay!»

Ibraayma tinul na waa Sodom

16 Gannaaw loolu gan fia jége foofa, tiim
Sodom, di ko séentu. Ibraayma and ak
fioom, di leen gunge. 17 Booba Aji Sax
jaa ngi wax naan: «Xanaa duma nébb
Ibraayma li ma nar? 18 Ndax kat Ibraayma
dina sos xeet wu mag te am doole, te xeeti
addina yépp ci moom lafiuy barkeele.
19 Moo tax ma tann ko, ngir mu sant ay
doomam ak waa kéram, fiuy déggal Aji
Sax ji, di jéfe yoon ak njub. Noonu laay
defale Ibraayma li ma ko digoon.» 20 Aji
Sax ji nag addu ne: «Bakkaari Sodom ak
Gomor bare na lool, ba may dégg yuux, yi
sababoo ci seen moy. 21 Dinaa wacc, seede
ko, ba mu wéor ne fioo def 1épp li sabab
yuux yi, am déet.»

22 Gan fia nag dem, jublu Sodom,
Ibraayma moom taxaw ba tey fi kanam Aji
Sax ji. 23 Naka la Ibraayma jegeiisi, ne ko:
«Mbaa doo boole ku jub ak ku jubadi, rey
leen? 24 Su juréom fukk rekk jubee ca dékk
bi, mbaa doo tas dékk bi ba tey, tee nga
leena jéggal rekk ngir juréom fukk fiu jub
fia ca nekk? 25 Rikk bul yemale ku jub ak
ku jubadi, ba boole leen rey, loolu jomb
na la moos! Yaw miy atte addina sépp
kay, lu jub rekk ngay defl» 26 Aji Sax ji
ne ko: «Su ma gisee ci Sodom juréom fukk
fiu jub, dinaa jéggal waa dékk bi yépp ngir
floom.»

27 Ibraayma dellu ne: «Ma fiemee wax
ak yaw, Boroom bi, te duma dara ba dara
booloo jeex. 28 Waaye juréom fukk fioofiu
jub, su yéesee juréom rekk nag? Mbaa
doo tas dékk bi ndax juréom fii ci yées?»
Aji Sax ji ne ko: «Su ma fa gisee fieent
fukk ak juréom fiu jub, duma ko tas.»
29 Thraayma dellu wax ne: «Su fa fieent
fukk fiu jub rekk amee nag?» Aji Sax ji
ne ko: «Duma def dara ngir fieent fukk
foofiu.»

30 ITbraayma dellooti ne: «Rikk Boroom
bi, bu ma mere. Dinaa ci teg lii. Su fa
fanweer fiu jub rekk amee nag?» Aji Sax
ji ne ko: «Su fa fanweer fiu jub amee, kon
duma def dara.»

31 Tbraayma neeti: «Léegi ma fiemeeti
wax ak yaw boog, Boroom bi! Su fiu doon
flaar fukk rekk nag?» Aji Sax ji ne ko:
«Kon duma ko tas ngir fiaar fukk fioofiu.»

32 Jbraayma dellu neeti: «Ngalla Bo-
room bi, bul mer, ma wax bii yoon rekk
te noppi. Léegi su fiu dee fukk donrn nag?»
Aji Sax ji ne ko: «Kon duma tas dékk bi,
ndax fukk fioofiu jub.»

33 Loolu la Aji Sax ji wax ak Ibraayma,
daldi déddu. Ibraayma it fiibbi kéram.

Bakkaari waa Sodom
1 Ba loolu amee fiaari malaaka ya
dikk Sodom ca ngoon, fekk Léot toog ca

buntu dékk ba". Léot séen leen, jég
gatandu leen, daldi leen sujj6otal, ne leen:
2 «Dégluleen ma, ngalla sang yi, siyaare
naa leen, tee ngeena dal ak man, su ko
defee ngeen jangu, fanaan ba suba, ngeen
xéy topp seen yoon?» Nu ne ko: «Bayyil,
nu fanaan ci mbedd mi.» 3 Léot nag sofifi
leen, ba fiu dal kéram, mu ganale leen.
Léot da leena berndeel, lakkal leen mburu
mu amul lawiir, fiu lekk.

4 Teewul bala fioo tédd, géori Sodom,
mag ak ndaw, daldi jége gox bu nekk, fiéw
yéew kér ga. 5 Nu daldi woo Léot ne ko:
«Ana géor iii fi fiéw tey ci guddi? Génneel
nu leen fii, ndax nu mana agg ci floom.»
6 Loot génn, fekk leen ca buntu kér ga ca
biti, daldi t&j bunt ba. 7 Mu ne leen: «Bokk
yi, ngalla buleen def lu bon loolu waay!
8 Dégluleen, ma wax leen; man, am naa
flaari doom yu jigéen, te xamufiu géor.
Mayleen ma, ma yot leen leen, ngeen def
leen lu leen neex. Rikk buleen def goor fiii
dara, ndaxte samay gan lafiu.» 9 Nu ne ko:
«Toppal fale!» te naan: «Waay! Waa jii dal
ci sunu dékk bi rekk, bégg di fi atte! Léegi
nag dinanu la def lu raw li nu béggoona
def say gan.» Nu song Léot, ba nara dajji
bunt ba. 10 Teewul gan fia yoor seeni loxo,
floddi Léot ba ci biir, téj bunt ba. 11 Ba
loolu amee fiu gumbaal nit fia nekkoon ca
buntu kér ga, mag ak ndaw, fiuy lambatu
bunt ba, ba sonn, bayyi.

Loot génn na Sodom

12Ba loolu wéyee gan fia wax Léot ne ko:
«Boo amee mbokk ci dékk bi, muy sa doom
ju géor mbaa ju jigéen, mbaa kuy denc
sa doom— koo fi am, génne ko fi, 13 ndax
dinanu ko tas de. Aji Sax ji dégg na jooytu
yu réy, yi niti dékk bi sabab, ba tax mu
yonni nu, ngir nu tas-si ko.» 14 Léot daldi
génn, wax ak goroom, ya naroona takk ay
doomam yu jigéen, ne leen: «Gaawleen
gaaw, génn dékk bi, ndaxte Aji Sax ji dina
ko tas.» Teewul fiu defe ne day kaf.

15 Fajar a ngay xar, malaaka ya fuug Léot
ne ko: «Gaawal gaaw, and ak sa soxna ak
sa flaari doom yu jigéen yii, ba bu Yalla
tasee dékk bi, dungeen sanku.» 16 Lot di
tendeefal, gan fia japp ci loxo bi, booleek
soxnaam ak fiaari doomam génne, lag
leen ca gannaaw dékk ba, ndax yérmande
ju Aji Sax ji am ci Léot. 17 Ba fiu leen
génnee, kenn ci fioom ne Léot: «Dawal
sa xélu bakkan, bul geestu, bul taxaw fenn

19:1 19.1 ca buntu dékk ba la pénc ma nekkoon, booy duggsi.

ci joor gi. Dawal ca tund ya, bala ngaa
dee.» 18 Loot nag ne ko: «Déet, sang bi!
19 Defal nga ma yiw, yérém ma lool, ba
musal ma. Waaye bala maa daw, ba agg
ca tund ya, musiba mii man naa dal ci
sama kaw, ma dee. 20 Gisuloo dékk bale;
jege na, te dékk bu tuut la, am déet? Ma
daw, laquji fa boog, ba mucc?» 21 Malaaka
ma ne ko: «Waaw baax na ba tey, duma
tas dékk boobu ngay wax. 22 Nanga gaaw
nag, laquji fa, ndax duma mana def dara
te agguloo ca.» Loolu moo tax fiu tudde
dékk boobu Sowar (mu firi Bu tuut).

Yalla tas na dékk yooyu di Sodom ak
Gomor

23 Ba jant bay fenk, Léot dugg na Sowar.
24 Aji Sax ji nag yuree ca asamaan tamarax
buy takk, muy taw ci kaw Sodom ak
Gomor, na ko Aji Sax ji dogale. 25 Mu daldi
tas mboolem dékki joor ga, boole ca nit fia
ak gancax gépp. 26 Ci kaw loolu soxnas
Léot ne gees, jémm ja far soppliku xorom.

27 Ca éllég sa Ibraayma dafa teela jog,
dem fa mu taxawoon jakkaarlook Aji Sax
ji. 28 Naka la séentu Sodom ak Gomor ak
joor ga ba fa mu yem, gis nag saxar suy
gillee ci suuf, mel ni saxaru taalu ban.

29 Ndaxam bi Yallay tas dékki joor ga,
xalaat na Ibraayma, ba musal Loéot ca
dogalam boobee, keroog ba mu tasee dékk,
ya Léot daloon.

Mbirum Léot ak doomam yu jigéen ya

30 Gannaaw loolu Léot dafa ragala dékk
Sowar, ba toxoo fa, and ak fiaari doomam
yu jigéen, sanci ca tund ya. Mu dékk ci
xuntim xeer, moom ak fiaari doomam yu
jigéen.

31 Mu am bés, taaw bi wax rakk ji, ne
ko: «Sunu baay a ngii maggat, te fii fépp
amul géor gu nu mana séqal ci wallu séy,
ni ko waa addina yépp baaxoo defe. 32Kon
nanu def nii: danuy nandal sunu baay
biifi, tédd ak moom, ngir sunu xeetu baay
du fey.» 33 Ca guddi ga fiu nandal seen
baay biifi, taaw ba dugg, tédd ak baayam,
te Loot yégul ba fa doom jay tédd ak ba
muy jog. 34 Ca éllég sa taaw ba wax rakk
ji, ne ko: «Man tédd naa ak sama baay
biig; guddig tey it, danu koy nandalaat
biifi, su ko defee nga dugg tédd ak moom,
ndax sunu xeetu baay du fey.» 35 Guddi jot,
fiu nandalaat seen baay biifi, rakk ja dem
tédd ak baayam, te Léot yégul ba fa doom
jay tédd ak ba muy jég.

36 Noonu la fiaari doomi Léot def ak seen
baay, daldi cay doxe émb. 37 Taaw ba am
ca doom ju goor, tudde ko Mowab (mu firi
Joge ci baay). Mowab moo sos Mowabeen
fii. 38 Rakk ja moom it am doom ju géor,

tudde ko Ben Aami (mu firi Sama doomu
mbokk). Ben Aami moo sos Amoneen, fi
fi nekk ba tey.

20

Lu jém ci Ibraayma ak Abimeleg

1 Ba loolu amee Ibraayma dafa joge fa
mu nekkoon, jublu allub Negew, sanci dig-
gante Kades ak Sur, ba noppi ganeji ay fan
ca dékk ba fiu naa Gerar. 2 Ba Ibraayma
aggee nag, da ne soxnaam Saarata ab
jigéenam la. Abimeleg buurub Gerar daldi
yoénnee jélsi Saarata. 3 Teewul genn guddi
Yalla feefiu Abimeleg ci gént ne ko: «Yaw
dee nga ba noppi, ndax jigéen, ji nga
nangu, soxnas jaambur la.» 4 Loolu fekkul
Abimeleg dékkoo Saarata. Mu wax Yalla
ne ko: «Sama Boroom, mbaa doo béom
réew mi ci mbir mu fiu doonul dara? 5 Du
gdor gi da maa waxoon ne kii jigéenam la?
Du jigéen ji it da maa waxoon ne kooku
cammifiam la? Fexewuma dara lu fiaaw
te di ko tey de!l» 6 Yalla ne ko ca gént
ga: «Waaw, xam naa ne li nga def du sa
teyeef. Moo tax man it mayuma la nga
laal ko, di ma toofi. 7 Léegi nag dellool
goor gi soxnaam, ab yonent la de, te dina
la fiaanal, nga raw. Waaye soo ko deful,
na la bir ne dinga dee, yaak sa waa kér
yépp.»

8 Abimeleg j6g suba teel, woolu dagam
yépp, nettali leen loolu lépp, fiu tiit
lool. 9 Gannaaw loolu Abimeleg woolu
Ibraayma ne ko: «Li nga nu def nag?
Ndax dama laa toofi, ba nga y6bbe ma
toofi gu réye nii, man ak sama réew mi
mépp? Lii nga ma def de, waroo ko woona
def.» 10 Abimeleg teg ca ne ko: «Te li
nga def sax, lu la ci xiir?» 11 Ibraayma
ne ko: «Da di dama noon, amul kenn ci
réew mii ku ragal Yalla, te dees na ma
rey ndax sama soxna. 12 Te moona dégg
la sax, sama jigéen a, ndaxte danoo bokk
baay te bokkunu yaay, ma jél ko. 13 Te
bés, ba ma Yalla génnee sama kér baay,
may wéndeelu, dama koo waxoon ne ko:
“Déglul, li ngay def soo ma béggee xettli,
mooy lii: fépp fu nu dem, nanga wax ne sa
cammifi laa.”»

14 Ba mu waxee ba noppi, Abimeleg jél
ay xar aki nag ak ay jaam yu goor ak yu
jigéen, jox ko Ibraayma, daldi ko delloo
soxnaam Saarata. 15 Abimeleg ne ko:
«Sama réew mépp a ngi noonu, dékkal
fu la neex.» 16 Gannaaw loolu wax na
Saarata ne ko: «Déglu ma fii, jox naa sa
cammifi limu junniy dogi xaalis*. Loolu
dama koo def, ngir setal sa der ci kanam

*
20:16 20.16 junniy dogi xaalis tollu woon na ci fukki kiloy xaalis ak benn.

fii nga dékkal fiépp. Léegi nag fiépp xam
nafiu ne set nga wecc.»

1718 Fekk na Aji Sax ji um jigéeni waa
kér Abimeleg, ba kenn du ci am doom, du
soxnaam, du ay jaamam, te li ko waral di
Saarata soxnas Ibraayma. Ibraayma nag
fiaan Yalla; Yalla def fiu wér, ba mana am
doom.

21

Juddub Isaaxa

1 Gannaaw loolu Aji Sax ji yéwéne na
Saarata, ni mu ko waxe woon, defal
ko i mu ko digoon. 2 Saarata émb,
amal Ibraayma doom ju géor ci jamono,
ji ko Yalla waxoon, te fekk goéor gi di
maggat. 3 Ibraayma tudde doomu Saarata
jaak moom, Isaaxa. 4 Ba bés ba délsee,
Ibraayma xarfal doomam Isaaxa, ni ko ko
Yalla digale woon.

5 Ba Isaaxa di juddu, booba Ibraaymaa
ngi woon ci téeméeri atam. 6 Saarata ne:
«Yallaaka maa bégal, may ree,
and ak ku yég, nuy ree”*.»

7 Mu neeti:

«Ey, ku noon Ibraayma, Saarataa ngay
nampal!

Teewul ma jural ko géor, te muy mag.»

Saarata jote na ak Ismayla ak Ajara

8 Ba loolu amee doom ja magg, ba bés,
ba fiu ko feralee. Keroog Ibraayma def
na bernde ju mag. 9 Saarata nag gis
doomu Ajaram Misra, jaak Ibraayma, muy
kékkalee. 10 Saarata ne Ibraayma: «Daqal
jaam bii, mook doomam, ndax doomu
jaam bii du bokk ak sama doom ndono.»
11 Loolu Saarata wax naqari Ibraayma lool
ndax li Ismayla di doomam, moom it.
12 Teewul Yalla ne Ibraayma: «Bu la dara
nagari ci xale bu goor bii, mook sa jaam bi.
Defalal Saarata li mu la wax rekk, ndax ci
Isaaxa lees di tudde saw askan. 13 Doomu
jaam bi it, dinaa ci lawale aw xeet nag,
ndaxte yaa ko jur»

14 Ca éllég sa Ibraayma jog suba teel,
sakk mburu, booleek mbuusu ndox, jox
Ajara, mu gaddu. Mu daldi ko dénk
Ismayla, yebal ko, mu dem. Ci kaw loolu
muy wéndeelu ca mandinu Beerseba.
15Ba fiu demee, ba ndox ma jeex, Ajara daa
bayyi xale bu goor bi ci taatu ngarab su
ndaw, 16 dox, ba dand ko lu tollook saanu
fitt, toog nag jakkaarlook moom te naa ci
xelam: «Duma fekke mukk sama deewu
doom.» Naka la toog foofa janook moom,
ne yikkét jooy.

17 Ba mu ko defee Yalla dégg baatu xale
bu géor ba. Malaakam Yalla ma addoo
asamaan, ne Ajara: «Ajara, lan la? Bul

21:6 21.6 Isaaxa mu ngi tekki «ree» ci lakku ebré.
fiaar» ba tey.

ragal dara, ndaxte Yalla dégg na sa baatu
doom ci diggante bii mu tollu. 18 Demal
yékkati ko, may ko loxo, mu jég. Dinaa
def mu law, ba doon xeet wu yaa.»

19 Ci kaw loolu Yalla muri ay bétam,
mu gis ab seyaan, daldi cay dem, duy
mbuusam, ba mu fees, jox ca doomam, mu
naan. 20 Yalla nag and ak Ismayla, muy
magg, dékk ca mandin ma, di fittkat. 21 Ca
allub Paran la dékkoon, yaayam wutali ko
soxna ca réewum Misra.

Ibraayma waatoo na ak Abimeleg

22Tamono yooyu Abimeleg andoon na ak
Pikol kilifay xarekatam, dem ci Ibraayma
ne ko: «Gis naa ne Yalla and na ak yaw, di
antal li ngay def 1épp. 23 Léegi nag waatal
ma fii ci Yalla ne doo ma wor mukk, man
ak samay doom, ba ci samay sét. Waatal
ma ne noonee ma rafetoo woon ak yaw, ni
ngay rafetoo ak man, maak waa réew, mi
nga dal.» 24 Ibraayma ne ko: «Waat naa
ko.»

25 Ci kaw loolu Ibraayma tawat Abimeleg
teen bu surgay Abimeleg nangu woon ci
moom, aakimoo ko. 26 Abimeleg nag ne ko:
«Xawma ku la def jooju jéf de, ndax yaw
waxoo ma ci dara; guléet ma dégg ko tey.»

27Ba loolu amee Ibraayma jél ay gatt aki
nag, may ko Abimeleg, fiu fasoo Kkéllére
floom fiaar. 28 Fekk na Ibraayma ber
juréom fiaari xar yu jigéen. 29 Abimeleg
nag ne Ibraayma: «Lu tax nga ber juréom
fiaari xar yooyu?» 30 Ibraayma ne Kko:
«Jélal xar yii ci sama loxo, muy firnde ne
man maa gas teen bii.» 31 Looloo tax fiu
tudde teen boobu Beerseba (mu firi Teenu
waat ga)T, ndaxte fa lafiu waatoo woon
floom fiaar. 32 Naka lafiu fasoo kéllére ca
Beerseba, Abimeleg jog and ak Pikol kilifay
xarekatam, fiu fiibbi réewu Filisti.

33 JTbraayma nag jémbat na garabu
tamaris foofa ca Beerseba, tudd fa Yalla Aji
Sax ji, ji nekk ba faww. 34 Ibraayma gane
na réewu Filisti lu yagg.

22

Yalla nattu na Ibraayma

1Gannaaw loolu am na bés Yalla di nattu
Ibraayma ne ko: «Ibraayma!» Mu ne ko:
«Naam.» 2Yalla ne ko: «Ngalla jélal sa
jenn doom jii di Isaaxa, muy koo bégg,
nga dem ca réewu Morya ca tund wa ma
lay wazx, joxe ko fa, mu nekk saraxu rendi-
déomal.»

3 Ibraayma nag teela xéy, takk mbaa-
mam, and ak fiaari surgaam ak doomam
Isaaxa, daldi xar matt, mi muy lakke sarax
bi. Ma nga jém fa ko Yalla wax. 4 Ca

T 21:31 21.31 Beerseba man naa tekki «teenu juréom

gannaaw é€llég sa, Ibraayma daa dawal
bétam, séen bérab ba fu sore. 5 Mu ne
surga ya: «Négleen fii, mbaam mi taxaw.
Man ak xale bi nu dem ba fale, maggali
Yalla te fiéw.»

6 Ba loolu amee Ibraayma jél mattum
saraxu rendi-déomal ba, yen ko doomam
Isaaxa; moom mu nabb la muy taale ak
paaka ba ci loxoom, fiu and fioom fiaar.
7 Isaaxa ne baayam Ibraayma: «Baay!»
Mu ne ko: «Naam, doom sama.» Isaaxa ne
ko: «Sawara saa ngi, matt maa ngi, waaye
ana gatt, bi nuy sarxal?» 8 Ibraayma ne
ko: «Yalla moom ci boppam dina dikk ak
gatt bi nuy def sarax, doom,» fiu daldi and
dem, fioom fiaar.

9 Ba fiu aggee fa ko Yalla wax, Ibraayma
sakk fa ab sarxalukaay, teg ca matt ma,
yeew Isaaxa doomam, teg ko ca kaw matt
ma ca sarxalukaay ba. 10 Ibraaymaa nga
tallal loxoom, néb paaka, ba muy rendee
doom ja. 1! Teewul malaakam Aji Sax
ja addoo asamaan, ne ko: «Ibraayma!
Ibraayma!» Mu ne ko: «Aa!» 12 Malaaka
ma ne ko: «Bu sa loxo laal xale bi; bu ko
def dara, ndaxte léegi xam naa ne ragal
nga Yalla, ndax gantaloo ma sa jenn doom
ji.» 13 Naka la Ibraayma siggi rekk, yem ci
menn kuuyum xar mu béjjén ya lonke ci as
ngarab. Ibraayma dem, jél kuuy ma, rendi,
mu wuutu doom ja, di ab saraxu rendi-
déomal. 14 Ibraayma nag tudde bérab
boobu Yawe Yire (mu firi Aji Sax ji dina
dikk). Moo tax fiuy wax ba tey, naan: «Aji
Sax jaa ngay dikke ca tundam.»

15 Ci kaw loolu malaakam Yalla ma dellu
addoo asamaan ne Ibraayma: 16 «Déglul
lii Aji Sax ji wax: “Gifi naa ci man mii,
gannaaw yaa def lii, te gantaloo ma sa
jenn doom ji, 17 maa lay barkeela barkeel,
fula ful saw askan ni biddiiwi asamaan,
mbaa feppi suufi géej. Sa askan dina teg
ay bafiam tank, 18 te xeeti addina sépp
ci saw askan lafiuy barkeele, ndax déggal
nga ma.”»

19 Ba loolu wéyee Ibraayma wafifiiku,
fekki surga ya, fiu daldi and fioom
fiépp, jém Beerseba, ndax fa la Ihraayma
dékkoon.

Askanu Naxor

20 Gannaaw gi, dafioo yégal Ibraayma
ne ko: «Milka kat am na ay doom moom
it, moom ak sa mag Naxor. 21 Uus lafiu
taawloo, teg ca Bus, teg ca Kemwel, miy
baayu Aram, 22 teg ca Keset ak Aso ak
Pildas ak Yidlaf ak Betuwel.» 23 Betuwel
ay baayu Rebeka. Noofiu fiooy juréom

23:3 23.3 Etteen fia: filoofioo nga bokk ci askanu Ett. Noo moomoon diiwaanu Ebron ca jooja jamono.

Njalbéen ga 23:17-18

fietti doom yu goor, yi Milka am ak magu
Ibraayma, Naxor. 24 Rewma it nekkaaleem
la woon, doom ya mu ca am di Teba ak
Gaxam ak Taxas ak Maaka.

23

Ibraayma jénd na suuf ca Kanaan
1Saarata dund na, ba am téeméeri at ak
flaar fukk ak juréom fiaar (127), 2 doora
faatu ca Kiryaat Arba, mooy Ebron, ca
réewu Kanaan. Ibraayma nag déj Saarata,
jooy ko lool.
3 Gannaaw loolu Ibraayma bayyi fa

néew ba, dem ca Etteen ﬁa*, ne leen:
4 «Dama di doxandéem ci seen biir, tey
gan; moo tax ma di leen fiaan, ngeen sédd

ma bammeel bu ma suul sama néew, ba
mu laqu ma.» S5 Kenn ci Etteen fii wax
Ibraayma ne ko: 6 «Déglul rekk, kilifa gi.
Kilifa gu mag nga ci sunu biir Dangay
tann ci sunuy bammeel, bi la neex, suul fa
néew bi; kenn ci nun du la tere, nga suul
sa néew ci bammeelam.»

7Naka la Ibraayma dégg loolu, daldi jog
sujjootal waa réew ma, maanaam Etteen
fia. 8Mu ne leen: «Gannaaw nangu ngeen,
ma suul fi sama néew, ba mu laqu ma,
dégluleen, ma wax leen li ngeen may
flaanal Efron doomu Sowar. 9 Damaa
bégg, mu bayyee ma xuntim xeer, mi fiuy
wax Magpela te muy boroom. Mu ngi ci
catu toolam. Na ma ko jaay lu mat njégam
sékk, dinaa ko jénd, muy sama bammeel
ci seen biir»

10 Booba Efron a ngi teew ci biir Et-
teen fii. Efron, miy Etteen nag, wax ak
Ibraayma ci kanam bokkam yi séq pénc
mi, ne ko: 11 «Déglul, ma wax la, kilifa gi,
fabal tool bi, booleek xuntim xeer, mi ci
nekk far. Maa la ko jox ci sama kanami
bokk; jélal, denc fa sa néew.»

12 Ba mu ko defee Ibraayma sujjéotal
waa réew ma, 13 daldi wax Efron ci seen
kanam ne ko: «Ngalla déglu ma, dama
lay jox njégu tool bi, nga jél rekk, ndax
ma man faa suul sama néew.» 14 Efron
wax Ibraayma ne ko: 15 «Déglu ma, kilifa
gi, suuf suy jar fieenti téeméeri dogi
xaalis dongyt du dara ci sama diggante ak
yaw; tee nga faa denc sa néew rekk?»
16 Thraayma dégg li ko Efron wax, daldi
waffial Efron limu =xaalis, bi mu wax
ci kanam Etteen fii, maanaam fieenti
téeméeri dogi xaalis yu déppook nattu
jaaykat ya.

17-18 Noonu la Ibraayma jénde toolub
Efron ba nekk ca Magpela te janook

il 23:4

23.4 bammeel: booba nit fii dafioo taamu di denc seeni néew ci ay xuntiy xeer, mu di ay bammeel yu fiu bare mana

bokk.

1 23:15 23.15 Loolu tollu woon na ci juréomi kiloy xaalis.

Mamre, muy moomeelam. Dafa jénd tool
ba bépp, jéndaale xuntim xeer ma ca biir,
ak garab ya ca sax yépp, ba fa tool ba
yem. Mboolem Etteen fia ségoon pénc ma,
seede nafiu ne Ibraayma moo ko moom.
19Tbhraayma daldi suul soxnaam Saarata ca
xuntim xeer ma ca biir toolub Magpela,
booba janook Mamre, di Ebron 1éegi, ca
réewu Kanaan. 20 Nii la Etteen fia dogalale
Ibraayma njaayum tool ba ak xunti ma ca
nekk, mu def ko bammeel.

24

Isaaxa jél na Rebeka soxna

1Tbraayma guddoon na fan, ba maggat
lool, te Aji Sax ji barkeel ko ci lépp.

2Mu am bés Ibraayma wax surgaam, bi
géna yagg ci kéram, tey saytu alalam jépp,
ne ko: «Dugalal sa loxo ci sama suufu
lupp®, 3 ma gifiloo la ci Aji Sax jiy Yallay
asamaan ak suuf ne doo jélal sama doom
soxna ci biir jigéeni waa Kanaan, gi ma
dékk ci seen biir. 4 Waaye dinga dem sama
réew, ma ma cosaanoo, jélal fa sama doom
Isaaxa soxna.»

5 Surga ba ne ko: «Su ndaw sa nan-
guwula and ak man ci réew mii nag? Ndax
kon damaa wara yébbu sa doom ba ca
réew ma nga jége?» 6Ibraayma itam ne
ko: «Bu fa yébbu sama doom mukk. 7 Aji
Sax ji, Yallay asamaan, moom mi ma jéle
sama kér baay ak fa ma juddoo, te wax
ak man, gifial ma ne ma, dina jox sama
askan réew mii, moom ci boppam dina
yebal malaakaam, mu jiitu la. Foofa ngay
jélale sama doom soxna. 8 Su la ndaw si
buggula topp, kon waccoo nga ak man.
Waaye rikk bul yébbu sama doom foofa.»
9 Surga ba dugal loxoom ca suufu luppu
Ibraayma sangam ba, daldi gifi ca loola.

10 Ba loolu amee surga ba jéle fukki
giléem ca giléemi sangam, dem, ydbbaale
li gén ci mboolem xeeti alalu sangam.
Ma nga jém réewu Mesopotami, ga Naxor
dékk. 11 Ba muy jub dékk ba, daa yésal
giléem ya fu dend akub seyaan waxtuw
ngoon, fekk jigéen flay génn di rootsi.
12 Mu daldi ne: «Yaw Aji Sax ji, sama Yallay
sang Ibraayma, ngalla nangul ma tey jii te
laaye biir sama sang Ibraayma. 13 Maa ngi
nii taxaw ci bétu ndox mi, janqi dékk bi
di rootsi. 14Janqg bu ma wax ne ko: “Doo
yenniku sa njaq, may ma, ma naan,” mu ne
ma: “Naanal ba noppi, ma wéggal la say
giléem,” na kooka di ki nga jagleel sa jaam
Isaaxa. Noonu laay xame ne laaye nga biir
sama sang.»

15 Laata muy fiaan ba noppi sax, gis na
Rebeka gaddu njaqam, di fiew. Rebeka

Njalbéen ga 24:38

moomu di doomu Betuwel te di sétu Milka
ak Naxor, miy magu Ibraayma. 16 Ndaw
su taaru la woon, di ab janq bu séyagul.
Naka la wacc ba ca seyaan ba, duy njaqam,
yéegaat. 17 Surga ba daw, daje ak moom
ne ko: «Doo ma may tuuti ci sa njaq li, ma
naan.» 18 Mu ne ko: «Ahakay, sang bi,»
daldi gaaw, yenniku njaq la, may ko mu
naan. 19 Ba ko ndaw si mayee, mu naan
ba noppi, da ne ko: «Xaaral, ma wéggal la
giléem yi, fiu naan ba noppi.» 20 Mu daldi
gaaw, sotti njaq la ca mbalka ma, dawaat
rootali giléem yi ca seyaan ba. 2! Waa ja
ne ko jakk, ne tekk, di seet, ba xam ndax
Aji Sax ji antal na yoonam am déet.

22 Ba giléem ya naanee ba sottal, waa
ji jél jaarob bakkan bu wurus bu tollook
juréom benni garaam, ak fiaari lami wu-
rus yu tollu ci téeméeri garaam, takkal ko.
23 Mu ne ko: «Wax ma, kan moo la jur?»
Ak itam: «Ndax man nanoo dal sa kér
baay?» 24 Mu ne ko: «Betuwel a ma jur,
doomu Naxor ak Milka,» 25 teg ca ne ko:
«Waawaaw, flax maak ngoofi maa nga fa,
ne gaiifi, te it manees na faa dal.» 26 Waa
ji nag sujjoot, sant Aji Sax ji, 27 daldi ne:
«Cant fieel na Aji Sax ji, sama Yallay sang,
Ibraayma, moom mi masula noppee laaye
biir sama sang, te masu koo fidkke worma.
Man it, Aji Sax ji wommat na ma ba sama
kér bokki sang!»

28 Janq bi nag daw dem, nettali waa kér
yaayam la xew 1épp. 29 Rebeka amoon
na cammifi lu tudd Laban. Laban daldi
gaawtu génn, fekki waa ja ca seyaan ba.
30 Booba gis na jaaro ba ak lam, ya ca loxol
jigéenam Rebeka, te dégg na jigéenam di
nettali la ko waa ja wax. Loolu tax mu dem
ca waa ja, fekk ko ca giléem ya ca seyaan
ba. 31 Mu ne ko: «Yaw mi Aji Sax ji barkeel,
agsil boog! Looy toog ci all bi; waajalal
naa la ab dal, te giléem yi am nafiu fu fiu
nekk.» 32 Waa ja daldi agg ca kér ga, fiu
sippi giléem ya, may leen fiax ak ngoofi,
may waa ja ndox, mu jangu, moom ak fii
mu andal, 33 ba noppi fiu taajal ko lu mu
lekk. Mu ne: «Déedéet, duma lekk mukk
kay, te waxuma li ma taxa jég.» Laban ne
ko: «Kon nag waxal.»

34 Mu ne: «Man surgab Ibraayma laa.
35 Aji Sax ji dafa barkeel sama sang lool, ba
muy boroom daraja. May na ko jur gu gatt
ak gu gudd, xaalis ak wurus ak ay surga yu
gdor ak yu jigéen ak ay giléem aki mbaam.
36 Sama soxnas sang Saarata nag dem na
ba maggat, doora amal sama sang doom
ju géor. Doomam jooju la jox li mu moom
1épp. 37 Sama sang nag gifiloo ma ne: “Bul
jélal mukk sama doom soxna ci biir jigéeni
waa réewu Kanaan, gi ma dékk. 38 Waaye

24:2 24.2 dugal loxo ci suufu lupp mooy li banni Israyil daan dogale ngifi.

demal ca sama kér baay, ca samay bokk,
nga jélal fa sama doom soxna.” 39 Ma ne
sama sang: “Bu ndaw sa nanguwula and
ak man nag?” 40 Mu ne ma: “Aji Sax, ji ma
topp, dina y6nni malaakaam, mu and ak
yaw, ba antalal la sa yoon, nga jélal sama
doom soxna ca sama kér baay, ca sama
biiri bokk. 41 Boo demee ba ca samay bokk,
wacc nga, ndax bu fiu la mayul soxna,
waccoo nga ak man.” 42 Ba ma agsee tey
jii ca seyaan ba, damaa wax ne: “Aji Sax
ji, sama Yallay sang Ibraayma, ndegam nar
ngaa antal yoon wi may dox, ngalla may
ma lii: 43 maa ngii taxaw ci seyaan bi;
janq bay fiéw rootsi, ma ne ko: ‘Doo ma
may tuuti ci sa njaq li, ma naan,’ 44 mu
ne ma: ‘Naanal ba noppi, ma wéggal la
say giléem,” kooku na di soxna, si Aji Sax
ji jagleel sama doomu sang.”

45 «Bala maa flaan ba noppi, Rebeka
ne jimeet, gaddu njagam, wacc ca seyaan
ba, di root. Ma ne ko: “May ma, ma
naan.” 46 Mu gaaw yenniku njaq li, daldi
ne ma: “Naanal ba noppi ma wéggal la say
giléem.” Ma naan ba noppi, mu wéggal
ma giléem yi. 47 Ma laaj ko ne ko: “Kan
moo la jur?” Mu ne: “Betuwel, doomu
Naxor ak Milka.”

«Ca laa ko takkal jaaro bi ci bakkanam,
ak lam yi ciy loxoom. 48 Ba mu ko defee
ma sujjootal Aji Sax ji, sant Aji Sax jiy
sama Yallay sang Ibraayma, ndax jubal na
sama yoon, ba ma jélal doomam soxna ciy
bokkam. 49 Léegi nag ndegam nar ngeena
rafetoo ak sama sang tey sdmm Kkollére,
xamal-leen ma ko, ba mu leer. Su ngeen
ko narul it, waxleen ma, ma Xxam nu may
def.»

50 Laban ak Betuwel ne ko: «Mbir
moomu de ci Aji Sax ji la joge, te amunu
ci dara lu nuy wax. 5! Rebekaa ngoogu,
jélal te dem, muy sa soxnas doomu sang,
ni la ko Aji Sax ji tegtale» 52 Naka la
surgab Ibraayma dégg yooyu kaddu, daldi
sujjootal Aji Sax ji.

53 Surga ba nag génne ay ganjari xaalis
ak yu wurus booleek ay yére, jox Rebeka.
Cammifi la ak yaay ja itam, mu may leen
alal ju takku. 54 Ba loolu weesee mu doora
lekk, daldi naan, moom ak fii mu andal.
Nu fanaan fa keroog.

Ba fiu yewwoo ca éllég sa, surga ba
ne: «Bayyileen ma nag, ma dellu ca sama
sang.» 55 Cammifial ndaw sa ak yaay ja
daldi ne ko: «Xanaa kay jang bi dina
toogaat ak nun ab diir boog, maanaam
fii ak sibbir, doora dem.» 56 Mu ne leen:
«Gannaaw Aji Sax ji antal na sama yoon,
tee ngeen ma bafia yeexal, te bayyi ma

rekk, ma dellu ca sama sang?» 57 Nu ne
ko: «Kon nag nanu woo janq bi, laaj ko
moom ci boppam.» 38 Ci kaw loolu fiu
woo Rebeka, ne ko: «Ndax dangay and
ak waa ji léegi?» Mu ne: «Waaw.» 59 Ba
loolu amee cammifi ya bayyi seen jigéen
Rebeka, moom ak surga, bi ko yar te daan
ko nampal, fiu and ak surgab Ibraayma
ak fii ko topp, fiu dem. 60 Na ngay fiaanal
Rebeka, mu barkeel, te naan:
«Ey jigéen sunu! Giiral, ba sos ay junniy
junni,
te sa askan teg ay bafiam tank.»
61 Gannaaw loolu Rebeka and ak xale yu
jigéen, yiy jaamam, fiu war ay giléem,
topp waa ja. Surga ba daldi dem, yébbu
Rebeka.

62 Loolu fekk na Isaaxa dékk ca allub
Negew. Mu demoon nag teenu Laxay Roy,
ba fiibbsi. 63 Genn ngoon Isaaxa génn,
di doxantu ca all ba. Naka la ne sigget
x00], séen giléem yuy fiéw. 64 Rebeka it ne
sigget, gis Isaaxa. Mu ne cépp nag, wacc
giléem ga, 65 daldi ne surga ba: «Waa jee
ci all biy fiéw, jém ci nun, kan a?» Surga
ba ne ko: «Sama sang la de.» Rebeka daldi
jél muuraay ba, muuroo. 66 Surga ba nag
nettali Isaaxa li mu def 1épp. 67 Ba loolu
wéyee Isaaxa y6bbu Rebeka ca xaymab
yaayam Saarata, muy soxnaam, di ku mu
bégg, te di ko mufie yaayam, ndax fekk na
mu faatu.

25

Ibraayma nelaw na

1Ibraayma jélaat na soxna su tudd Ke-
tura, 2 am ca Simran ak Yogsan ak Medan
ak Majan ak Yishag ak Suwa. 3 Yogsan
jur Saba ak Dedan. Askani Dedan fiooy
Asureen fii, Letuseen fii ak Lewumeen fii.
4 Doomi Majan di Efa ak Efer ak Anog ak
Abida ak Elda. Noofiu fiépp xeetu Ketura
lafiu.

5Ibraayma nag donale Isaaxa lépp lu mu
moom. 6 Doom yu géor, ya mu am aki
nekkaaleem, mu may leen alal ca ba muy
dund, ba noppi yebal leen penku, fiu sanci

ca réewu penku, ba sore doomam Isaaxa™.

7 Ati Ibraayma téeméer la ak juréom
fiaar fukk ak juréom (175). 8 Ba loolu
weesee la bakkanu Ibraayma rot, mu
nelaw, fekki ay maamam, gannaaw ba mu
guddee fan, ba maggat lool te barkeel.
9 Isaaxa ak Ismayla, doomam yu géor ya,
rob ko ca xuntim xeer ma ca Magpela
te jakkaarloo ak Mamre, ca toolub Efron
doomu Sowar, Etteen ba. 10 Tool ba
Ibraayma jéndoon ca Etteen fia, foofa
lafiu denc Ibraayma ak soxnaam Saarata.

*
25:6 25.6 Ca yooya jamono, nit manoon naa am ay soxna yu am cér bu mat sékk, ak yeneen soxna, yu géna néewle

safi-safi, fioom ak seeni doom.

11 Gannaaw ba Ibraayma nelawee, Yalla
barkeel na doomam Isaaxa. Isaaxaa ngi
dékkoon ca wetu teenu Laxay Roy.

Askanu Ismayla
(Saar 25.12-18)

12 Ismayla moomee nag, doomu
Ibraayma jaak Ajaram Misra, ma doon
jaamub Saarata, askanam mooy lii. 13 Turi
doomi Ismayla yu géor yaa di: Nebayot,
taawub Ismayla, fia ca topp di Kedar ak
Adabeel ak Mibsam 14 ak Misma ak Duuma
ak Maasa 15 ak Adadd ak Tema ak Yetur ak
Nafis ak Kedama. 16 Noofiu fiooy doomi
Ismayla yu gdor, seeni tur a ngoog, fiuy
fukki garmi ak fiaar yu jiite seeni mbooloo
ci seeni sanc ak seeni dal. 17 Ati Ismayla
téeméer la ak fanweer ak juréom fiaar
(137). Gannaaw loolu la nelaw, fekki ay
maamam.

18 Na nga dékkoon diggante ba dale
Awila ba Sur ga jakkaarlook Misra, booy
jém Asur. Noonu la fa askanu Ismayla
sance, jakkaarlook doomi baayam yépp.

Askanu Isaaxa doomu
Ibraayma
(Saar 25.19—35.29)

19 Jsaaxa doomu Ibraayma ju géor ja,
askanam mooy lii. Ibraaymaa jur Isaaxa.
20 Jsaaxa am fieent fukki at, jél Rebeka
doomu Betuwel, Arameen, bi dékke dii-
waanu Padan Aram, dib jigéenu Laban,
Arameen ba. 21 Gannaaw ga soxnas Isaaxa
amul doom, Isaaxa dagaanal ko Aji Sax ji,
mu nangul ko, soxna si daldi émb. 22 Doom
yi nag di buuxante ci biiram, ba mu naan:
«Ndegam nii la kay, jaru ko woon!» Ci
kaw loolu soxna si dem, diis ko Aji Sax ji.

23 Aji Sax ji ne ko:

«Naari giir nga émb,
nara am fiaari xeet yuy xaajaloo,
wenn wi mooy épp doole wi ci des,

te mag ji mooy surgawu rakk jif.»

24 Ba mu demee ba wara mucc, amul lu
moy ay seex. 25 Naka noona ka jékka gane
addina xong, yaram wi séq lipp, mel ni
mbubbum der mu ne sayy aki kawaram,
fiu tudde ko Esawu (mu firi Ku jéxém).
26 Gannaaw ga ka ca des topp ca, loxo
ba japp ca tésténu Esawu. Nu tudde ko
Yanqé6oba (mu firi Japp ci téstén)¥. Ba leen
Rebeka di am, fekk na Isaaxa am juréom
benn fukki at.

Esawu saggane na céram
27 Ba mu ko defee gone ya di magg,
Esawu di rébbkat bu fiaw, di ku bégg

T 25:23 25.23 Ci banni Israyil, seex, bi jékka juddu, moo mag ki mujja juddu.

ngi tekki ci waxin «suufu nit, ba am loo nangu ci moom».

xamul dara ci rébb.
ab cér ci ndono.

all; Yangéoba moom di nit ku gattefilu$
te béggoon toogaayu kér. 28 [saaxa nag
am cofeel ci Esawu ndax li muy lekk ci
am rébbam, te Rebeka moom géna sopp
Yanqdoba.

29 Mu am bés Yango6oba di togg ndambel
fiebbe ju xonq, yemook Esawu jége ca tool
ya, xiif ba ne fiedd. 30 Mu ne Yang6oba:
«Gaawe ma ci ndambe lee waay, ba ma
duy sama biir ci sa ndambe lu xonq loolu,
ndax xiif a ngi may rey.» Loolu moo tax
fiu tudde Esawu, Edom (mu firi Xonge).
31Yanqdoba ne ko: «Danga ma koy jékka
wecci sa céru ndono bi nga yeyoo ndax

li ngay taaw™.» 32 Esawu ne: «Man miy
waaja dee ak xiif, ana lu ma céru taaw
di jarifi?» 33 Yanqdoba ne ko: «Gifial
ma jékk.» Esawu gifial ko ko, mu jaay
Yango6oba ndono, li mu yeyoo ndax li muy
taaw. 34 Yanqgo6oba jox Esawu mburu ak
ndambe, mu lekk, naan, daldi jég dem
yoonam. Noonu la Esawu sdgganee céru
taaw, bi mu yeyoo.

26

Isaaxa nébbu na waa Gerar ngir mucc

1 Ba loolu wéyee xiif am ca réew ma,
muy xiif bu wuute ak ba woon ca ja-
monoy Ibraayma; Isaaxa nag dem Gerar ca
Abimeleg, buurub waa Filisti.

2 Foofa Aji Sax ji feefiu ko fa ne ko: «Bul
dem Misra, waaye nanga toog ci réew mi
ma lay wax. 3 Dalal ci réew mii; dinaa
and ak yaw, barkeel la. Yaak sa askan
laay jox suuf sii sépp, te dinaa samm li
ma gifialoon sa baay Ibraayma. 4 Dinaa ful
sa askan ni biddiiwi asamaan, dinaa jox
sa askan suuf sii sépp, te it ci saw askan
la xeeti addina sépp di barkeele, 5 ndax
Ibraayma déggal na ma, dénkoo na sama
ndénkaane, ak samay santaane, ak sama
dogali yoon, ak samay yoon.»

6 Isaaxa nag toog Gerar. 7 Géori foofa
laaj ko ndaw si mu andal, lu mu doon ci
moom, mu ne: «Sama jigéen la.» Dafa
bafioona wax ne soxnaam la, ngir ragal
waa foofa rey ko ndax taaru Rebeka.
8 Ba fiu fa toogee ba mu yagg, mu am
bés Abimeleg, buurub waa Filisti tollu ci
palanteeram, gis leen, fekk y6o Isaaxaa
ngay raay soxnaam Rebeka. 9 Abimeleg
woolu Isaaxa ne ko: «Kii kay ndeke sa
soxna la! Noo mana waxe ne sa jigéen la?»
Isaaxa ne ko: «Damaa waxe noonu, ngir
fiu bafi maa rey ndax moom.» 10 Abimeleg
ne ko: «Linga nu def nag? Xaw tuuti kenn
ci nit fii tédde sa soxna, te kon nga yobbe

I 25:26 25.26 Japp ci téstén mu
§ 25:27 25.27 gattefilu gi ci Yanq6oba moo waraloon

*
25:31 25.31 Ci banni Israyil, taaw mooy mujj doon kilifag kér, te mooy épple ay rakkam

nu toofi.» 11 Abimeleg daldi fay doxe artu
waa réewam mépp ne leen: «Ku laal waa
jii walla soxnaam, dees na ko rey.»

Isaaxa fas na kéllére ak Abimeleg

12 Gannaaw loolu Isaaxa bey ca réew ma,
gbéob ca at ma lu tollook téeméeri yoon
la mu ji woon, ndax Aji Sax ji da koo
barkeel. 13 Alalam di yokku, muy géna
barele, ba mujj am doole lool, 14 am géttu
jur gu gudd ak gu gatt, ak ay surga yu
bare, ba tax waa Filisti ifiaane ko, 15 bay
sakk ak a sékk mboolem teen, yi surgay
baayam Ibraayma gasoon ca jamonoom.
16 Abimeleg daldi ne Isaaxa: «Demal, ba
sore nu, ndax danga noo épp doole lool.»
17 Isaaxa jége foofa, dali ca xuru Gerar,
sanc fa.

18 Ba loolu weesee Isaaxa sikkli teen, yi
fiu gasoon ca jamonoy baayam Ibraayma,
te waa Filisti sakkoon leen gannaaw ba
Ibraayma nelawee. Ca la tudde teen yi
tuy, ya leen baayam tudde woon. 19 Surgay
Isaaxa gasaat ca xur wa, jot ndox mu neex.
20 Teewul sammi Gerar di soowook sammi
Isaaxa naan: «Nun noo moom ndox mi.»
Mu tudde teen ba Eseg (mu firi Coow),
ndax li fiu soowoo ak moom. 21 Nu gasaat
ab teen, xuloo amati ca, mu tudde ko Sitna
(mu firi Xuloo). 22 Mu jége foofa, gasati
teen, jamm ne fioyy, mu tudde ko Reyobot
(mu firi Fu yaatu), ndax da ne: «Léegi Aji
Sax ji yaatal na nu, te dinanu woomle ci
réew mi.»

23 Ba mu fa jégee, dafa dellu Beerseba.
24 Guddi googu Aji Sax ji feefiu ko ne
ko: «Maay Yallay Ibraayma sa baay; bul
ragal dara, ndax maa ngi and ak yaw.
Dinaa la barkeel, ful sa askan ndax sama
jaam Ibraayma.» 25 [saaxa nag sakk fa
sarxalukaay, tudd fa Aji Sax ji, wormaal
ko, ba noppi samp fa xaymaam. Te itam
ay surgaam bénn nafiu fa ab teen.

26 Ci diggante boobu Abimeleg dafa jége
Gerar, dem fekki ko, and ak Awusat,
ma doon wolléreem, ak Pikol, njiital
xarekatam. 27 Isaaxa ne leen: «Lu waral
ngeen fekksi ma fii, gannaaw dangeen maa
bafi, ba dag ma?» 28 Nu ne ko: «Gis
nanu bu baax ne Aji Sax ji and na ak yaw;
moo tax nu ne ayca nu waatoo ci sunu
digganteek yaw te fasanteek yaw kollére.
29 Su ko defee doo nu def dara lu bon,
gannaaw defunu la dara lu bon, xanaa lu
baax rekk, ba yebal la, nga dem ci jamm.
Kon léegi yal na la Aji Sax ji barkeel.»

30 Isaaxa nag berndeel leen, fiu bokk
lekk, ba noppi naan. 31 Ca éllég sa, fiu xéy
suba teel, daldi waatoo, Isaaxa door leena
yiwi, fiu dem ci jamm.

32 Ca bés booba ay surgay Isaaxa fiéw
nafiu, di ko wax lu jém ci teen, ba fiu doon

gas, ne ko: «Gis nanu ndox.» 33 Isaaxa
tudde teen ba Siba (mu firi Waatoo), moo
tax turu dékk ba, ba fii nu tollu, di
Beerseba (mu firi Teenu waat ga).

Esawu jél na ay soxna
34 Esawu am na fieent fukki at, jél na
soxna ku fiuy wax Yudit, muy doomu
Beeri, miy Etteen, jélaat Basmat doomu
Elon, miy Etteen. 35 Jigéen fioofiu mu jél
nag di naqar wu réy ci Isaaxa ak Rebeka.

27

Yanqdoba jékk na Esawu ci laanam
1Ba Isaaxa maggatee, te bét yi naqari,
ba gisatul, am na bés mu woo taawam
Esawu ne ko: «Doom.» Mu ne Kko:
«Naam.» 2 Isaaxa ne ko: «Déglul, ma
wax la. Maggat naa te xawma sama bésu
dee. 3 Kon léegi jélal say gannaay: say
fitt ak sa xala, nga dem ca all ba, rébbali
ma. 4 Toggal ma ko, ba mu neex, ni ma
ko bégge, indil ma, ma lekk, ndax ma
flaanal la lu ma tibbe ci sama xol, bala may
déddu.» 5 Fekk na Rebekaa ngi déglu, ba
Isaaxay wax ak doomam Esawu. Esawu

daldi dem ca all ba, rébbi lu mu toggsi.

6 Rebeka moom ne doomam Yangdéoba:
«Dégg naa sa baay wax sa mag Esawu ne
ko: 7 “Demal rébbi, indil ma, toggal ma ko
Iu neex, ma lekk, ba fiaanal la, Aji Sax ji
seede, bala may déddu.” 8 Kon nag doom,
defal lii ma lay wax. 9 Demal ca gétt ga, nga
japp faari tef yu duuf, ma defaral ko sa
baay, ba mu neex, ni mu ko bégge, 10 nga
yobbul ko, ngir mu fiaanal la, bala moo
dee.»

11 Yanq6oba ne yaayam: «Waaw, waaye
sama mag Esawu dafa jéxém, te man
sama yaram rattax. 12 Xéy na sama baay
lambatu ma de, te kon dina ne njublay
laa. Su ko defee ay méolu laay yobbe sama
bopp, waaye du barkeb fiaan.» 13 Yaayam
ne ko: «Bu la mdéoloo, Yalla na ma topp,
doom. Defal li ma la wax rekk te dem indil
ma gatt yi»

14 Yangéoba dem, jél gatt yi, indil
yaayam, mu defar ba mu neex, ni ko
baayam bégge. 15 Rebeka daldi seet ca
dencam la gén ca yérey Esawu taaw ba,
solal Yanq6oba doomam ju ndaw. 16 Ba
mu noppee, daa sakk ca deri gatt ya, sange
loxo ya ak fi rattax ci doq gi, 17 doora
boole mburu ma ak fiam wa mu togg, jox
doomam Yangéoba.

18 Mu dikk ci baayam, ne ko: «Baay.»
Mu ne ko: «Naam doom, Kkooku?»
19 Yanq6oba ne baayam: «Mana Esawu sa
taaw. Def naa li nga ma wax. Jégal toog te
lekk ci li ma la rébbal, ndax nga fiaanal
ma ci sa xol» 20 [saaxa ne doomam:
«Moo doom! Noo def, ba gaawa japp nii?»

Yanqdoba ne ko: «Aji Sax jiy sa Yalla, moo
ma ko jagleel.»

21 Jsaaxa ne Yango6oba: «Jegesil, ma
lamb la, ba mu wéor ma ne sama doom
Esawoo.» 22 Yanqo6oba nag jegesi, baayam
Isaaxa lambatu ko ne: «Baat bi de baatu
Yanqdobaa, waaye loxo yi, loxoy Esawoo0.»
23 Xammiwu ko, ndax li loxo yi jéxém
ni yuy magam Esawu, ba tax mu fiaanal
ko. 24 Isaaxa laaj ko ne ko: «Mbaa
woor na ne yaw ay Esawu?» Mu ne Kko:
«Waawaaw.» 25Isaaxa ne ko: «Jottli ma fii
ma lekk ci sam rébb, doom, ba fiaanal la
ci sama xol.» Yangooba jottli Isaaxa ndab
1li, mu lekk, daldi koy may biifi, mu naan.
26 saaxa ne ko: «Kaay fii, féon ma, doom.»
27 Yanqo6oba jegesi, féon ko, xetu yére yi
mu sol xeefi Isaaxa, mu door koo fiaanal
ne ko:

«Sama xetu doom kay

xetug tool la,

bu Aji Sax ji barkeel.

28 Yal na la Yalla may layub asamaan
ak ngéneeli suuf,

pepp ne gainfi, biifi walangaan.
29 Yal na la ay giir nangul,

ay réew di la sujjootal,

nga yilif say bokk,

te say doomi ndey di la sujjootal.
Ku la méolooy alku,

te ku la fiaanal barkeel.»

30 Naka la Isaaxa noppee fiaanal
Yanqdéoba, ba mu won baayam Isaaxa
gannaaw rekk, Esawu, mag ji, rébbi ba
fiéw, ne jalafi. 31 Mu togg moom it, ba
mu neex, indil baayam. Mu ne ko: «Jégal
baay, lekk ci sa rébbum doom, ndax nga
flaanal ma ci sa xol» 32 Baayam Isaaxa
ne ko: «Kooku?» Mu ne ko: «Mana sa
taaw Esawu.» 33 Isaaxaa ngay lox, bay
rag-ragi, daldi ne ko: «Kan? Ana ku rébbi
woon nag, indil ma, ba ma lekk ba noppi?
Naanal naa ko bala ngaa fiéw. Te dina
barkeel moos.»

34 Esawu dégg li baayam wax rekk,
yuuxu yuux gu réy ndax nagar. Mu ne
baayam: «Ngalla baay, fiaanal ma, man
itam.» 35Isaaxa ne ko: «Sa rakk fiéw na,
nax ma, ba yébbu sa fiaan.» 36 Esawu
ne: «Moom kay moo yey tudd Yanqdéoba,
ndax suufu na ma fiaari yoon. Sama céru
taaw la jékka nangu, tey mu nangooti
sama fiaanu baay.» Mu teg ca ne: «Ndax
desalaloo ma ag fiaan?» 37 Isaaxa ne
Esawu: «Mbaa am naa lu ma la fiaanalati,
doom? Ndax kat xas naa koo def, muy
sa kilifa, te bokkam yépp laa def fiuy
surgaam, te pepp ak biifi laa ko woomale
it, ba mu ne ganfi.» 38 Esawu ne baayam:

«Baay, xanaa genn fiaan rekk nga am?
Ngalla baay, flaanal ma, man itam!» Ca
la Esawu ne yikkét jooy. 39 Baayam Isaaxa
ne ko:

«Déglul, ma wax la,

dinga dékk fu sore ngéneeli suuf,

mbaa fu la layub asamaan tiime.

40 Sa saamar ngay dunde,

sa rakk di la yilif.

Waaye bés a ngi fiéw yaay sigifiu,

ba yenniku notaangeem.»

Yanqéoba dem na ca nijaayam

41 Esawu nag bafi Yanq6oba ndax barke
ba ko baayam fiaanal. Ma ngay wax ca
xolam naan: «Balaa yagg fiu dé&j sama
baay, te bu boobaa dinaa rey sama rakk
Yangéoba.» 42 Naka lafiu nettali Rebeka la
taawam Esawu wax, mu woolu Yanqdoba,
doomam ju ndaw ja, ne ko: «Sa mag a ngi
fexee feyu, di la wuta rey. 43 Kon doom,
defal lii ma lay wax, demal laquji fa sama
cammifi Laban ca Karan, 44 nga toog fa
moom ay fan, ba kera sa meru mag giif.
45Bu sa meru mag giifee, ba mu fatte li nga
ko def, dinaa yonnee, fiu jélsi la. Duma
seetaan mukk, ba boole leen fiakk, yeen
fiaar fiépp, ci benn bés™1»

46 Gannaaw gi Rebeka ne Isaaxa:
«Addina soof na ma ndax jigéeni Etteen
fii. Yanqdoba de, bu jélee ci jigéeni réew
mi di Etteen fiu mel ni fiii, sama dund gi,
dee a koy gén!»

28

1 Ci kaw loolu Isaaxa woo Yangdoba,
flaanal ko, jox ko ndigal lii ne ko: «Bul
jél cijigéeni Kanaan, 2waaye demal Padan
Aram ca sa kér maam-géor, ji jur sa
yaay, nga jél fa jabar ca sa doomi nijaay
Laban. 3 Yal na la Yalla Aji Man ji
barkeel, nga jaboot lool te sa giir yokku,
ba sos ay mboolooy askan. 4 Yal na
la barkeb Ibraayma dal, yaak askan wi
soqikoo ci yaw, ba nga moom réew mii
ngay doxandéem tey, te Yalla mayoon ko
Ibraayma.» 5Isaaxa daldi yebal Yangé6oba,
mu dem Padan Aram ca Laban doomu
Betuwel, Arameen bay cammifiu Rebeka,
miy yaayu Yangooba ak Esawu.

Esawu jél na keneen soxna

6 Esawu nag yég ne Isaaxa flaanal na
Yangooba, ba noppi yebal ko Padan Aram,
ngir mu jél fa soxna. Te it ba mu koy
flaanal, digal na ko ne ko, bumu jél
ca jigéeni Kanaaneen fia. 7 Mu yég ne
Yanqdoba déggal na baayam ak yaayam,
ba dem Padan Aram. 8 Loolu won Esawu
ne jigéeni Kanaan neexufiu baayam. 9 Ba

*

mu ko defee Esawu dem ca xeetu Ismayla,
jél fa Maalat doomu Ismayla, miy doomu
Ibraayma, te di jigéenu Nebayot, mu bokk
ciy soxnaam.

Yanqdoba sartoo na ak Yalla

10 Ba loolu wéyee Yanqg6oba génn
Beerseba, wuti Karan. 11 Naka la dem, ba
agg fu ko jant bi sowe, daldi fay fanaan.
Mu jél ca doj ya fa ne woon, gegenoo.

12 Guddi googu Yanqdéoba dafa gént,
gis raas bu sampu ci suuf, te cat la sar
asamaan, malaakay Yalla yi di ci yéeg ak
a wacc. 13 Ndeke Aji Sax jaa nga tollu ca
wetam. Mu wax ak moom ne ko: «Maay
Aji Sax ji, di sa Yallay maam Ibraayma te di
Yallay Isaaxa. Suuf si nga tédd dinaa la ko
jox, yaak sa askan. 14 Saw askan dina ne
gaffn ni suuf. Dinga law penku ak sowu,
ndijoor ak cammofi. Ci yaw ak saw askan
la giir yi ci kaw suuf yépp di barkeele.
15 Maa ngi nii and ak yaw, di la samm fépp
foo jém, te itam dinaa la délloosi ci réew
mii. Duma la bayyi mukk, waaye dinaa def
li ma la wax 1épp.»

16 Ci kaw loolu Yang6oba yewwu ne:
«Ndekete Aji Sax ji mu ngi ci bérab bii,
te xawma ko woon.» 17 Ma nga tiit nag te
naan: «Bérab beeka raglu! Fiikay du fenn,
fu dul kér Yalla; te mooy buntu asamaan.»

18 Ca suba teel Yanqdoba jég, jél doj,
wi mu gegenoo woon, samp fa, muy
xammikaay, ba noppi sotti ci ag diw,
sellale ko. 19 Ca la tudde bérab ba Betel,
waaye ca njalbéen Lus la dékk ba tuddoon.
20 Gannaaw loolu Yanqdéoba dogu na ne:
«Su Yalla andee ak man, di ma samm ci
yoon wi may aw, di ma jox lu ma lekk
ak lu ma sol, 21 ba kera may dellu sama
kér baay ci jamm, su boobaa, Aji Sax ji
dina doon sama Yalla. 22 Doj wii ma samp,
muy xammikaay, mooy doon kér Yalla, te
1épp lu mu ma wérségal, dinaa ko génneel
fukkeel ba moos.»

29

Yanqdéoba daje na ak Rasel

1 Ba loolu xewee, Yanqdéoba awaat
yoonam, ba agsi réewum waa penku. 2Mu
yem foofa ca ab teen ca all ba, fietti gétti
gatt goor ca wet ga, ndax ca booba teen
lafiu doon wégge gétt ya, waaye doj wu
réy moo uboon teen ba. 3 Bu gétt yépp
dajaloo foofa, samm yi doora andandoo
béran doj wa, mu moy buntu teen ba, fiu
weégg, ba noppi delloo doj wa, mu ubaat
teen ba.

4Yanqo6oba ne leen: «Bokki fan?» Nu ne
ko: «Karan.» 5 Mu ne leen: «Ndax xam
ngeen Laban doomu Naxor?» Nu ne ko:

*

«Xam nanu ko kay.» 6 Mu dellu laaj leen
ne leen: «Mbaa mu ngi ci jamm?» Nu ne
ko: «Jamm rekk kay. Xoolal ndaw see di
fiéw, mook gatt yi, mooy doomam Rasel.»
7 Yanqéoba ne leen: «Jant bi demagul
fenn, ba ngeen di dajale jur gi. Wéggleen
gatt yi, sammi leen kay!» 8 Nu ne ko:
«Dunu ko man mbete gétt yépp daje, nu
bérany doj wi, ubbi teen bi, doora wégg
gatt yi»

9 Na muy wax ak fioom nag, Rasel agsi,
indaale gatti baayam, ndaxte samm la
woon. 10 Ba Yanqdoba gisee Rasel, doomu
nijaayam Laban, moom ak gatti nijaayam
ya, dafa daagu ba ca teen ba, béray doj
wa ko ub, daldi wégg gatti Laban. 11 Ba
loolu amee Yanqgdoba féon Rasel, ne yikkét
jooy. 12 Ca la Yangéoba wax Rasel ne
ko: «Maak sa baay a bokk, ndax maay sa
doomu bajjan Rebeka.» Rasel daw, yégal
ko baayam.

13 Ba Laban déggee ne jarbaatam
Yanqdoba fiéw na, dafa daw gatandu ko,
taf ko ci boppam, féon ko, yébbu ko kér
ga. Ba Yangdoba nettalee Laban lépp,
14 Laban da ne ko: «Yaw kay sama jarbaat
nga lenge!» Yangooba toog na fa ak moom
lu mat weer. 15 Gannaaw loolu Laban
ne Yango6oba: «Li ngay sama mbokk kat,
taxul nga war maa liggéeyal ci neen. Wax
ma lan mooy sa peyoor.»

16 Laban nag amoon na fiaari doom
yu jigéen, taaw ba di Leya, rakk ja di
Rasel. 17 Leya di ku bét ya yanjuloon,
te Rasel nekkoon ku jekk te neexa xool,
18 Yanq6oba bégg Rasel lool, ba ne Laban:
«Dinaa la liggéeyal juréom fiaari at ngir
Rasel sa doom ju ndaw ji.» 19 Laban ne
ko: «Ma may la ko de moo ma génal may
ko keneen. Kon toogal ci man.» 20 Ci
kaw loolu Yanqgdoba liggéeyal Laban diiru
juréom fiaari at ngir Rasel, te mu mel ni ay
fan rekk ci moom ndax mbéggeel, gi mu
am ci Rasel.

21 Loolu wéy, Yanqdéoba ne Laban: «Jox
ma sama jabar, ma séetal ko, ndax app bi
jot na.» 22 Laban nangu, daldi togglu ay
reer, woo ca waa gox ba bépp. 23 Timis
jot Laban jél doomam Leya, jébbal ko
Yangéoba, mu dékkoo ko. 24 Ci bhiir
loolu Laban jél jaamam bu jigéen bu fiuy
wax Silpa, may ko doomam Leya, mu dib
jaamam.

25Ba bét setee, Yanqooba fekk muy Leya.
Mu ne Laban: «Waaw, li nga ma def nag?
Du Rasel a taxoon ma liggéeyal la? Lu
tax nga wor ma?» 26 Laban ne ko: «Rakk
jékka séy taaw daal, du aada fii. 27 Séetul
ak kii, ba ayu bésam mat, ma door laa jox
ki ci des, soo ma dee liggéeyaatal diiru

juréom faari at» 28 Yanqéoba nangu,
daldi séetu ak Leya ayu bés, ba noppi La-
ban jébbal ko doomam Rasel. 29 Booba la
Laban may Rasel jaamam bu jigéen bu fiuy
wax Bilaa, mu dib jaamam. 30 Yanqdéoba
nag dékkoo Rasel, mi mu génoona bégg
Leya. Ci kaw loolu mu liggéeyaatal Laban
juréom fiaari at.

Lu jém ci njabootu Yanqéoba

31 Ba Aji Sax ji gisee ne Leya fonkeesu
ko, mu may ko, mu taawlu, te Rasel moom
manula am doom. 32 Ba Leya émbee, am
doom ju gbor, da koo tudde Ruben (mu
firi Gisleen, doom ju géor a ngi), ndaxte
Leya da ne: «Aji Sax ji gis na sama toroxte.
Léegi sama jékkér dina ma bégg.» 33 Mu
dellu émb, am doom ju géor. Mu ne:
«Aji Sax ji yég na ne fonkeesu ma, looloo
tax mu mayaat ma doom jii.» Mu tudde
ko Simeyon (mu firi Kiy dégg). 34 Mu
delluwaat émb, am doom ju géor, ba noppi
waxaat ne: «Bii yoon sama jékkér dina
am cofeel ci man, ndax jural naa ko fietti
doom yu géor,» loolu tax mu tudde ko Lewi
(mu firi Boroom cofeel). 35 Mu dellooti
émb, am doom ju géor daldi ne: «Bii yoon
dinaa sant Aji Sax ji,» loolu tax mu tudde
ko Yuda (mu firi Cant). Gannaaw loolu
njuram taxaw.

30

1 Ba Rasel gisee ne amalul Yangdoba
doom, dafa fiee magam, ba tax mu wax
Yanqdéoba ne ko: «Nanu am ay doom,
mbaa ma dee.» 2Yangdoba mere ca Rasel
ne ko: «Ndax maay Yalla, mi la teree am
doom?» 3 Mu ne ko: «Xoolal, sama jaam
Bilaa ngii; dékkoo ko, ndax mu amal ma
doom, ba jabootal ma.» 4 Ci kaw loolu
mu may ko jaamam Bilaa, muy soxnaam.
Yanqdoba dékkoo Bilaa, 5 mu émb, amal
Yanqgdoba doom ju géor. 6 Bi loolu amee
Rasel ne: «Yalla atte na ma; dégg na sama
flaan, ba may ma doom.» Mu tudde ko
nag Dan (mu firi Kiy atte). 7 Gannaaw ga
Bilaa, jaamub Rasel, émbaat, dellu amal
Yanqdoba doom ju géor. 8 Rasel ne: «Bére
naa ak sama mag bére bu réy, ba daan,»
daldi ko tudde Neftali (mu firi Kiy bére).

9 Leya moom it Xxam ne taxawaayam
yagg na, mu fab jaamam Silpa, may ko
Yangdéoba. 10 Bi loolu amee Silpa, jaa-
mub Leya, amal Yangéoba doom ju géor.
11Leya ne: «<Ndaw wérség wu réy!» daldi
ko tudde Gadd (mu firi Wérség). 12 Silpa
jaamub Leya dellu, amal Yanqéoba doom
ju géor. 13 Leya ne: «Fey waay, maaka
bég! Jeeg ji dinafiu ma wooye boroom

*

mbégte mi.» Mu tudde ko nag Aser (mu
firi Boroom mbégte).

14 Mu am bés fiuy géob bele, Ruben
dem tool, sdkke ca gancax gu fiu naan
mandaragoor”, indil ko yaayam Leya.
Rasel ne Leya: «Ngalla may ma ci
mandaragoor ji la sa doom indil.»
15 Teewul mu ne ko: «Ndax nangu sama
jékkér rekk doyu la, ba nga bégg cee boole
mandaragoor ji ma sama doom indil?»
Rasel ne ko: «Kon jox ma ci mandaragoor
ji sa doom indi, ma wecci la ko sama ayu
tey boog.»

16 Yanq6obaa ngay joge tool ca ngoon,
Leya génn, gatandu ko, ne ko: «Fi man
nga wara aye tey, ndaxte jénde naa
ay gi mandaragoor ji sama doom indi.»
Yanqdéoba daldi féete ca moom guddi
googu. 17 Yalla nangul Leya, mu émb, am
ak Yanqgo6oba seen juréomeelu doom ju
goor. 18 Leya neeti: «Yalla da maa fey,
ndax maa may sama jékkér sama jaam.»
Mu tudde ko Isaakar (mu firi Boroom
pey). 19 Gannaaw gi Leya émbaat, am ak
Yango6oba seen juréom benneelu doom ju
géor. 20 Booba la ne: «Yalla defal na ma
teraanga ju réy. Bii yoon sama jékkér dina
ma teral, ndax amal naa ko juréom benni
doom yu géor.» Moo tax mu tudde ko
Sabulon (mu firi Teraanga). 2! Gannaaw
ga mu am doom ju jigéen, tudde ko Diina.

22 Ba loolu amee Yalla geestu Rasel,
nangul ko, may ko doom. 23 Mu émb, am
doom ju gdor, daldi ne: «Yalla teggil na ma
gacce.» 24 Moo tax mu tudde ko Yuusufa
(mu firi Yal na dolli), ndax dafa ne: «Yal
na ma Aji Sax ji dollil doom ju géor.»

Yanqéoba woomle na

25 Ba Rasel amee doom ci Yuusufa,
Yanqdéoba da ne Laban: «Yiwi ma boog,
ma dellu sama réew ca sama kér. 26 Su
ko defee nga jox ma samay doom ak sama
jabar yi taxoon ma di la liggéeyal, te
bayyi ma, ma dem, ndax yaw ci sa bopp
xam nga li ma la liggéeyal.» 27 Laban ne
ko: «Ngalla waay, déglu ma, ngir sama
ngisaane won na ma ne Aji Sax ji barkeel
na ma ndax yaw. 28 Wax ma loo may fey-
eeku rekk, dinaa la ko fey.» 29 Yang6oba
ne ko: «Yaw ci sa bopp xam nga ni ma
la liggéeyale ak ni sa gétt mujj mel ndax
man; 30 ndaxte lu néew nga amoon laata
may fiéw, te yokku na, ba bare lool, ngir
Aji Sax ji da laa barkeel ndax man. Waaye
léegi nag, liggéeyal sama waa kér bopp jot
na xanaa?» 3! Laban dellu ne ko: «Dama
ne, fiaata laa lay fey?» Yanqdéoba ne ko:
«Doo ma jox dara. Boo nangoo lii ma lay

wax, dinaa sammaat say gatt, wattu ko.
32Damay seet tey jii ci biir jur gu gatt gépp,
génne ci xar yu fuul yéppf, ak béy, yi
todde ak yi tippante yépp, fiu doon sama
peyoort. 33 Ellég aki sibbir booy seetsi
sama peyoor, sama njubtee may layool:
1épp lu toddewul te tippantewul ci biir béy
yi ak lu fiuulul ci mburt yi, boo ko gisee ci
man, cacc la.» 34 Laban ne: «Waaw, kon
baax na.»

35 Ca bés booba Laban dafa ber sikket,
yi seereer te todde, ak béy, yi tippante te
todde, maanaam yirax, ak xari menn melo
yu fiuul yi, daldi leen dénk ay doomam.
36 Gannaaw loolu mu doxale digganteem
ak Yanqdoba doxu fietti fan. Yangéoba
nag di samm li des ci gatti Laban.

37 Ci kaw loolu Yangéoba tann fietti
garab yu fiuy wax pépalyee, gerte-tubaab
ak palataan, gor ci bant yu tooy, xanc-
xancee ko, ba mu defi rédd yu weex.
38 Mu yeb bant, ya mu xanc-xancee,
ca naanukaay ya, mu janook jur ga, ca
mbalka ya jur gay naane, ndax fa la jur
ga daan téboo. 39 Loolu tax béy yay tébu
ca wetu car ya, di jur doom yu seereer, yu
tippante ak yu todde. 40 Xar ya, Yanq6oba
da leena ber, tey fexe fiuy janook lépp
lu seereer ak lu fiuul ci biir juru Laban.
Noonu la sakke juru boppam, bafi koo
boole ak juru Laban. 41 Saa yu jur gi épp
doole dee tébu, Yanqdéoba yeb car yi ci
naanukaay yi, tiimale ci jur gi, ngir bu fiuy
tébu, ne ci jakk. 42 Bu jur gu xiibon gi
dee tébu, mu bafi leena tegal dara. Muy
def noonu ba jur gi xiibon, di gu Laban, gi
am doole, di gu Yangéoba. 43 Waa ji mujj
na barele lool, am gatt yu ne gafifi ak ay
jaam yu géor ak yu jigéen ak ay giléem
aki mbaam-séf.

31

Yanqéoba toxu na, jém Kanaan

1 Ba loolu amee mu am bés Yangdoba
dégg doomi Laban ya naan, Yangoéoba
nangu na li seen baay amoon 1épp, te ci
seen alalu baay la sakkoo alalam jooju
jépp. 2 Naka la Yango6oba gis kanamu La-
ban, daldi xam ne melatul, na mu meloon
ci moom. 3 Aji Sax ji wax Yanqdéoba ne ko:
«Dellul ca sa réewu maam ya, ca say bokk.
Dinaa and ak yaw.»

4 Yangéoba woolu Rasel ak Leya ca tool
ya, fa gattam ya nekk. 5 Mu ne leen:
«Gis naa seen kanamu baay. Xam naa
ne melatul na mu meloon ci man. Waaye
sama Yallay baay ay and ak man. 6 Yeen
ci seen bopp xam ngeen ne liggéeyal naa

seen baay sama kem kattan. 7 Teewul seen
baay wor ma, soppi sama peyoor fukki
yoon ak juréom, waaye Yalla seetaanu ko,
mu di ma lor. 8 Bu nee: “Yi tippanteey sa
peyooy,” jur gépp jur lu tippante; mbaa mu
ne: “Yi seereer ay sa peyoor,” jur gépp jur
lu seereer. 9 Nii la Yalla nangoo seen juru
baay, jox ma.

10 «Ba fiu demee ba jur giy wara tébu,
damaa jeneer sikket yiy téb béy yi yépp
di lu seereer ak lu tippante mbaa fiu raxe.
11 Ca la ma malaakam Yalla ma wax ci
biir gént gi ne ma: “Yangdoba,” ma ne ko:
“Naam.” 12Mu ne ma: “Siggil, xool sikket
yiy téb béy yi yépp, yii dafioo seereer, yee
todde, yi ci des tippante, ndaxte gis naa li
la Laban di def lépp. 13 Maay Yalla, ja la
feefiu woon Betel, fa nga samp doj, sotti
ci diw, sellale ko, te dogu woon fa ci man.
Léegi nag jégal, génn réew mii, dellu ca
réew, ma nga juddoo.”»

14 Rasel ak Leya ne ko: «Ndax amati
nanu benn cér walla ndono sunu kér
baay? 15 Doonunu lu moy ay doxandéem
ci moom de! Nde da noo jaay, lekk sunu
njég, ba mu jeex takk. 16 Te mbhoolem alal,
ji Yalla nangoo ci sunu baay, noo ko moom,
nun ak sunuy doom. Kon nag léegi lu la
Yalla wax rekk, def ko.»

17Yanq6oba daldi dajale ay doomam ak
ay soxnaam, waral leen giléem, 18 fiu and
tegu ca yoon wa, y6bbaale géttam gépp ak
mboolem alal ju mu liggéey. Mooy gétt, ga
mu sakkoo Padan Aram. Na ngay fiibbi
kér baayam Isaaxa ca réewu Kanaan.

19 Fekk na Laban dem wati ay xaram”.
Ci biir loolu Rasel sacc gallaaji kér yu
baayam. 20 Noonu la Yangdéoba nébboo
Laban, Arameen ba, bafi koo yégal ne day
dem. 21 Ba mu demee, dafa yébbaale la
mu amoon lépp, jége fa, jall dexu Efraat,
wuti tundi Galadd.

Laban dabi na Yanqéoba

22Yanqgdoba daw na, ba mu am fietti fan,
fiu soog koo yégal Laban. 23 Mu and nag ak
ay bokkam, topp ko juréom fiaari fan, door
koo dab ca tundi Galadd. 24 Ci kaw loolu
Yalla feefiu Laban, Arameen ba, ci géntu
guddi ne ko: «Moytula wax Yanqdéoba
lenn lu koy gaar» 25 Ba Laban dabee
Yangéoba, dafa fekk mu samp xaymaam
ca tund wa. Laban it samp bosam ca kaw
tundi Galadd, moom aki bokkam.

26 Laban ne Yanqdéoba: «Looy def nii,
yaw, di ma nébbuy daw, yobbaale sama
doom yu jigéen, fiu mel ni fiu fiu léle
xare? %7 Lu waral nga di ma nébbuy daw

I 30:32 30.32 Fii dafioo topp téereb kaddug Yalla gi ni fiu ko tekkee ci lammifiu gereg, te ci booba téere melow

todde ak tippante béy yi rekk a ko féetewoo.
écc, di ci defar ag weéfi.

te bafi maa taggu? Nde konoon jombul
ma yiwi la ci xol bu sedd, bu and aki woy,
boole ci xalam aki sabar. 28 Mayoo ma
sax, ma féon samay sét ak samay doom yu
jigéen, taggtook fioom; yéfi dof de nga def
nii! 29 Manoon naa laa def lu bon, waaye
sa Yallay baay da maa feefiu biig ne ma:
“Moytula wax Yanqdoba lenn lu koy gaar.”
30 Bu la neexee, nga namm sa kér baay, ba
dogu caa dem, waaye lu tax nga sacc sama
gallaaji kér, teg ci?»

31Yanqo6oba tontu Laban ne ko: «Xanaa
ragaloon rekk ne jombul dinga téye say
doom yu jigéen. 32 Waaye képp koo gis
mu yor sa gallaaji kér, boo yeboo reyal.
Seetal fii ci sunu kanami bokk 1épp lu ma
fi yor, loo ci moom fabal, yébbu.» Booba
Yanqdoba xamul woon ne Rasel a ko jél.
33 Laban dugg ci xaymab Yangdéoba, teg
ca xaymab Leya ak yosi fiaari jaamam yu
jigéen ya, te gisul dara. Mu génne xaymab
Leya, dugg ci bu Rasel.

34 Fekk na Rasel fab gallaaji kér ya, laq
ca ron tegu giléem ga, toog ca. Laban técc,
técc ca biir xayma ba, gisul dara. 35 Rasel
wax baayam ne ko: «Baay, baal ma de,
damaa manula jég ci sa kanam, ndaxte
damaa and ak mbaax.» Laban seet na fu
ne, waaye gisul gallaaji kéram ya.

36 Yanq6oba mer lool, daldi gédd Laban
ne ko: «Ndax damaa toofi walla damaa
moy, ba nga sambal ma, di ma topp nii?
37 Bi nga jéexee sama yéf yépp ba noppi,
ana loo gis lu bokk ci sa yéfi kér? Teg
ko fii ci sama kanami bokk ak say bokk,
fiu atte nu. 38 Xanaa du fiaar fukki at
a ngii ma nekk ak yaw? Say xar ak say
béy émbufiu sax, mu yaqu, te masumaa
lekk sa kuuyi gétt. 39 Jur gu rab fadd sax
ma féetewoo, waaye masuma la koo indil.
Mboolem lu fiu sacc guddi ak lu fiu sacc
béccég, danga ma ko daa feyu. 40 Naaj wi
laa daan yendoo yenu béccég, di fanaanoo
sedd guddi, mu xaw maa rey, ba duma
gémm bét. 41 Naar fukki at a ngii, ma di la
jaamu ci kér gi, liggéeyal naa la fukki at ak
fieent ngir sa fiaari doom yu jigéen fiii, teg
ci juréom benni at yu ma la sammal say
gatt, nga soppi sama peyoor fukki yoon ak
juréom. 42 Su dul woon ak sama Yallay
baay, ji and ak man, di Yallay Ibraayma, ji
Isaaxa wormaaloon, konoon nga daqg ma
tey, ma dem loxoy neen. Waaye sama
toskare ak sama aqu fiaq la Yalla gis, ba
tax mu atte ma ak yaw biig.»

43 Ba mu ko waxee loolu, Laban ne ko:
«Jigéen fiii samay doom lafiu, xale yii di
samay sét, te gétt gii sama gétt a; lu fi
nekk maa ko moom. Nii di sama doom
yu jigéen, nu ma leen di def tey, fioom

25

ak seeni doom? 44 Léegi fiewal rekk,
fiu fasante kollére maak yaw, te seede
dox sunu diggante maak yaw.» 45 Ba
loolu amee Yanqdoba jél aw doj, samp ko,
muy doju xammikaay. 46 Yanq6oba ne
ay bokkam: «Forleen ay doj.» Nu for ay
doj, def ko ab jal, daldi lekk foofa ca wetu
jal ba. 47 Laban tudde bérab ba Yegar

Saaduta; Yanqdéoba tudde ko Galett,

48 Booba la Laban ne: «Jal bii tey, mooy
sunu seede sama diggante ak yaw.» Moo
tax fiu tudde ko Galet (mu firi Jalub seede).
49 Nu di ko tudde itam Mispa (mu firi Tatay
wattukaay), ndax Laban da ne: «Yal na
Aji Sax ji wattu sunu diggante, keroog bu
fiu soree. 50 Soo soxoree samay doom yu
jigéen, mbaa nga takk yeneen jabar, bu
fa kenn nekkul sax, moytul, ndax Yallaa
nuy seede.» 51 Laban neeti Yanqgo6oba:
«Xoolal ci jal bii ak doju xammikaay, wi
ci sama digganteek yaw. 52 Jal bi seede
la, doj wi di seede ne duma jéggi jal bi,
jublu ci yaw, te yaw itam doo jéggi jal bi
mbaa doj wi, jublu ci man, te naraluloo ma
jamm. 53 Yallay Ibraayma ak Yallay Naxor,
floom fioofiee di seen Yallay baay, yal
nafiu atte sunu diggante.» Yanqgo6oba daldi
gifi ci Yalla, ji baayam Isaaxa wormaaloon.
54 Gannaaw loolu Yang6oba sakk sarax ca
kaw tund wa, woo ay bokkam, fiu hokk
lekk. Ba fiu lekkee ba noppi, fanaan ca
tund wa.

32

1Ca éllég sa, Laban xéy suba teel, taggoo
aki sétam ak doomam yu jigéen ya, flaanal
leen, ba noppi waififiiku fiibbi.

2Yanq6éoba moom topp yoonam. Ci kaw
loolu ay malaakay Yalla feefiu ko. 3 Ba leen
Yangooba gisee, da ne dalub Yallaa ngii, ba
tax mu tudde bérab ba Maanayim (mu firi
Naari dal).

Yanqdéoba ragal naa daje ak Esawu

4 Ba loolu amee Yanqgdéoba dafa yonni
ay ndaw, fiu jiitu ko ca magam Esawu,
ca réewu Seyir, di diiwaanu Edom. 5 Mu
sant leen ne leen: «Bu ngeen demee ca
sama sang Esawu, neleen ko: Sa surga
Yanqdoba nee na: “Maa nga woon ca kér
Laban bu yagg ba tey, ¢ ma doora fiéw, and
ak ay nag ak ay mbaam ak ay gatt ak ay
jaam yu gdor ak yu jigéen; may yonnee ci
yaw, di la siyaare tey sakku nga dalal ma
jamm.”» 7 Ndaw ya daldi dem ba délsi ca
Yanqdoba, ne ko: «Dem nanu ca sa mag
Esawu, waaye moom ci boppam mu ngi ci
yoon wi di fiéw, fekksi la fii, te ma nga and
ak fieenti téeméeri géor.»

T 31:47 31.47 Galet bokk na lu mu tekki ak Yegar Saaduta ci lakku Arameen fia.

8 Yanqéoba dégg loolu, tiit lool te and
ak njaqgare, ba tax mu séddale mbooloo,
ma mu andal, gatt ya ak jur gu gudd ga ak
giléem ya itam, mu xaaj leen fiaar. 9Booba
mu ngi naan, bu Esawu songee benn dal
bi, dal bi ci des mana raw. 10 Ci kaw
loolu Yanqdoba fiaan Yalla, ne ko: «Yaw
Aji Sax ji, sama Yallay maam Ibraayma, di
sama Yallay baay Isaaxa itam, yaa ma ne
woon: “Dellul réew ma nga cosaanoo, ca
say bokk; dinaa la baaxe.” 11 Yelloowuma
lu géna tuuti ci sa ngor ak sa worma, gi
nga ma won, man sa jaam. Aw yet dony
laa nabboon, ba ma jallee dexu Yurdan, te
yokku naa tey, ba doon fiaari kurél. 12 Maa
ngi lay fiaan, nga musal ma ci sama loxol
mag Esawu, ndaxte ragal naa, mu fiéw
béom ma, béomaale jigéen fii ak seeni
doom. 13 Te yaw yaa ma ne: “Dinaa la
baaxe moos, yokk saw askan, ba mu tollu
ni suufas géej, si kenn manula lim ndax
bare.”»

14Yangdéoba fanaan na fa guddig keroog,
doora sakk ca alalam, sédd magam Esawu,
151épp di fiaar téeméeri béy ak fiaar fukki
sikket ak flaar téeméeri xar ak flaar fukki
kuuy 16 ak fanweeri giléem yu seeni doom
di namp, ak fieent fukki nag ak fukki yékk
ak flaar fukki mbaam ak fukki mbaam yu
goor.

17 Dafa ber gétt yi, gu ci nekk mu jox ay
surgaam, ne leen: «Jiituleen ma, te na gétt
yi dandante.» 18 Ci biir loolu mu sant ki
jiitu, ne ko: «Boo dajeek sama mag, mu
laaj la ne la: “Kuy sa njaatige?” ak “Ku
moom li nga jiital?” ak “Foo jém?” 19 nee
ko: “Lii de sang bi, lu la Yanqdéoba may la,
di la ko siyaaree, yaw Esawu, te moom ci
boppam mu ngi topp ci sunu gannaaw.”»
20 Ndigal loolu la joxaat fiaareelu surga
ba ak fietteel ba ak mboolem fia topp
ca gétt ya, ku ci nekk mu wax ko ne ko
loolu lay wax Esawu, bu ko gisee, 21 tegati
ca ne ko: «Te nee ko itam: “Sa surga
Yango6obaa ngi topp ci sunu gannaaw.”»
Booba Yanqdobaa ngi naa ci xelam: «Bu
ma jiitalee li ma ko may, neexale ko ko,
bala maa janook moom, jombul mu dalal
ma jamm.» 22 Neexal ba da koo jiitu,
moom mu fanaan guddig keroog ca dal ba.

Lu jém ci béreb Yanqéoba ba

23 Gannaaw loolu Yangéoba j6g ca guddi
ga, and ak fiaari soxnaam, fiaari jaamam
yu jigéen ak fukki doomam yu géor ak
benn, daldi jall dexu Yabog. 24 Yanq6oba
da leena jallale, jallewaale alalam jépp
itam. 25 Mu des fa nag moom dony.

Kera la genn goéor fanaana bére ak
moom, ba bét set. 26 Ba nit ka xamee ne
manalu ko dara, dafa déor Yangéoba ci
mooco, mooco mi summikoo ca bére ba.

27 Nit ka ne ko: «Bayyi ma, ma dem,
ndax bét a ngi bégga set»  Teewul
Yanqéoba ne ko: «Duma la bayyi, nga
dem, li feek fiaanaloo ma.» 28 Nit ka ne ko:
«Na nga tudd?» Mu ne ko: «YangG6oba.»
29 Nit ka ne ko: «Tuddatuloo Yangéoba,
léegi Israyil nga tudd, ndaxte bére nga ak
nit, bére ak Yalla, ba génn ci ak jamm”.»
30 Yangdoba ne ko: «Waaw, yaw nag noo
tudd?» Mu wax ko ne ko: «Loo may laaje
sama tur?» ba noppi barkeel ko foofa.

31Ci kaw loolu Yangéoba tudde bérab ba
Peniyel (mu firi Xar-kanamu Yalla), ndaxte
da ne: «Ne naa Yalla jakk, te maa ngi dund
ba tey.»

32 Ba jant bay fenk, Yanqéobaa ngi soox

tank bi, di bayyikoo Penuwell. 33 Looloo
tax ba tey jii banni Israyil dufiu lekk suux,
wi japp ci tenqgob mooco, ndax li moocob
Yanqdéoba summikoo woon ca suuxu tenqo
ba.

33

Yanqéoba ak Esawu daje nafiu ci jamm

1 Gannaaw loolu Yanqgdoba séen Esawu
di fiew, and ak fieenti téeméeri goor,
mu séddale xale yi, diggante Leya, Rasel
ak fiaari jaam ya. 2 Dafa jiital jaam
ya ak seeni doom, tofal ca Leya ak ay
doomam, Rasel ak Yuusufa féete gannaaw.
3 Moom ci boppam nag, mu jiitu leen,
wutali magam, di dox tey sujjéot, ba muy
juréom fiaari yoon. 4 Teewul Esawu daw
gatandu ko, taf ko ci boppam, langaamu
ko, di ko féon. Nu daldi jooy!

5 Naka la Esawu siggi, gis jigéen fii ak
xale yi, mu ne: «Nii and ak yaw fiooy
flan?» Yanqdoba ne ko: «Xanaa njaboot,
gi ma Yalla baaxe, sang bi» 6 Jaam ya
ak seeni doom daldi jegesi, sujjéotal ko.
7Leya it topp ca, moom aki doomam, jegesi
floom itam, sujjéot. Yuusufa ak Rasel
doora jegesi sujjoot.

8 Esawu ne ko: «Waaw, dal bu réy bii
ma dajeel, loo ci namm?» Yanqdéoba ne
ko: «Xanaa di sakku nga dalal ma jdamm
rekk, sang bi» 9 Esawu ne ko: «Am
naa ba biibal, sama rakk, fabal sa alal.»
10 Yanqéoba ne ko: «Ngalla waay déet,
dimbali ma rekk te jél li ma la may. Ndaxte
bi ma nee jakk ci sa kanam, gis naa ni
nga ma laaye biir; ba mu mel ni Yallaa ma
geestoo yérmandeem. 11 Kon jélal lii ma

* -
32:29 32.29 Naari kadduy ebré yu taqoo fioo sos baatu Israyil. Li jiitu ci baat bi mu ngi tekki «bére». Li ci topp

di tekki «Yalla».

T 32:32 32.32 Penuwel mooy Peniyel ba tey.

la may, ndax Yalla baaxe na ma, ba ma
barele.» Mu tinu ko, ba Esawu mujj nangu.

12 Gannaaw loolu Esawu ne: «Tee noo
and dem boog, ma jiitu la?» 13 Yangéoba
ne ko: «Sang bi, xam nga, xale yi dafioo
néew doole, te it gatt yi ak nag yiy nampal
laay xalaat. Su nu leen ségatalee benn
bés rekk, gatt yépp dee. 14 Jiitu ma rekk,
sang bi, man ma topp ndank ci wewu
jur gi, jiital leen, te bafia raw xale yi, ba
kera ma lay fekksi Seyir» 15 Esawu ne
ko: «Xaaral ma bayyee la fienn ci géor,
fii ma andal.» Yangdéoba ne ko: «Matu
ko. Boobu teraanga épp na, sang bi. Jamm
ji nga ma dalal rekk doy na.» 16 Booba la
Esawu dellu, jubal yoonu Seyir.

17Yangéoba moom jubal gox bu fiu naan
Sukkdot, tabax fa kér, mbaaral géttam,
moo tax fiu tudde bérab boobu Sukkéot
(mu firi Ay mbaar). 18 Gannaaw ga
Yanqdoba agsi Sikem, ga ca réewu Kanaan,
ci jamm. Fekk na mu bayyikoo Padan
Aram, ba dal fa jakkaarlook dékk ba.
19 Booba la jénde ci doomi Amor, baayu
Sikem, pakk, ba mu sampoon xaymaam,
ci téeméeri kesita™. 20 Mu daldi fay sakk
sarxalukaay, tudde ko El Elowe Israyil (mu
firi Yallay Israyil mooy Yalla).

34

Toofi nafiu Diina doomu Yanqéoba

1 Am na bés Diina, ku jigéen ki Leya
amal Yanqdoba, génn di seeti moroom ya
ca dékk ba. 2 Ci kaw loolu Sikem doomu
Amor, miy Eween te di kilifa ca dékk ba,
daldi koy gis, japp ko, tédde ko, torxal
ko. 3 Teewul Sikem xemmemoon na Diina
doomu Yangdoba lool te bégg ko, ba tax
mu di ko naxtaan. 4 Loolu waral mu ne
baayam Amor: «Naanal ma janq bi jabar.»

5 Yanqéoba nag dégg ne Sikem torxal
na Diina, doomam ju jigéen, fekk booba
doomam yu géor yaa nga woon ca all
ba, fa jur ga nekk. Yanqdéoba ne cell,
ba fiu nibbsi. 6 Ci diggante boobu Amor,
baayu Sikem, fiéw ci Yanq6oba, ngir gise
ak moom. 7 Ca la doomi Yangéoba agsi,
jége ca tool ya. Ba fiu déggee la xew,
dafioo am nagar wu réy, mer lool ndax
gacce, ga Sikem teg waa Israyil, ba mu
téddee doomu Yanqdoba ja, te loolu di lu
defuwul.

8 Amor wax ak floom ne leen: «Sama
doom Sikem dafa bégg seen jigéen ci
xolam. Dama leen di fiaan, ngeen may ko
ko jabar. 9 Tee noo séyante, ngeen may
nu seeni jang, te jél ci sunuy janqg? 10 Su
ko defee ngeen dékk ak nun te réew mi di
seen réew. Man ngeen fee sanc, dem fu

*
33:19 33.19 kesita xaalisu réew ma la woon.

leen neex, sakku fi alal.» 11 Sikem it wax
ak baayu Diina ak cammifi ya ne leen: «Su
ngeen ma nangulee, 1épp lu ngeen ma wax
dinaa ko joxe. 12 Limal-leen ma warugar
yi ak nu mu mana tollu, boole ci may gi;
dinaa joxe lu ngeen ma sas; mayleen ma
jang bi rekk.»

13 Waaye doomi Yangdoba ya, ay nax
lafiu tontoo Sikem ak baayam Amor, ndax
li Sikem torxal seen jigéen Diina. 14 Dafiu
ne leen: «Manunu loolu, ndax may sunu
jigéen goéor gu xaraful, loolu gacce la ci
nun. 15 Dunu leen mana nangul mbete
ngeen melee ni nun ci kaw seeni géor fiépp
xaraf. 16 Su ko defee dinanu leen may
sunuy janq, te dinanu jél ci seeni jang,
dékk ak yeen, nuy ay bokk. 17 Waaye su
ngeen nu déggalul, ba xarafuleen, danuy
jél sunu jigéen, dem.»

18 Seen wax jooju neex Amor ak Sikem
doomu Amor. 19 Xale bu géor bi
daldi gaawtu def li fiu ko sant ndax
mbéggeelam ca doomu Yanqgdéoba. Booba
Sikem lafiu génoona weg ca waa kér
baayam yépp. 20 Amor nag and ak
doomam Sikem, dem ba ca pénc ma, wax
ak waa dékk ba ne leen: 21 «Nii sunuy am-
di-jamm lafiu, te gannaaw réew maa ngi
ne yamblay, bayyileen leen, fiu sanc te
dem fu leen neex. Man nanoo jél seen
doomi janq te di leen may sunuy doom.
22 Waaye li ci nekk mooy, seeni géor dufiu
nangoo dékk ak nun, nuy ay bokk, ndare
sunu gdor fiépp xaraf ni fioom. 23 Bu nu
leen nangulee, ba fiu dékk ci sunu biir, kon
seeni jur ak seen alal ak seen mala yépp,
ndax du nooy doon boroom?» 24 Ba mu
ko defee mboolem gdori dékk ba déggal
Amor ak doomam Sikem, ba fioom fiépp
xaraf.

25 Ca gannaaw éllég sa fiu and ak metit,
flaari doomi Yanqdéoba ya, Simeyon ak
Lewi, cammifii Diina, jél seeni saamar,
dugg ca dékk ba, bett leen, rey gdor fiépp.
26 Ca lafiu leel fiawkay saamar Amor ak
doomam Sikem, fiu dee, fiu jéle Diina kér
Sikem, and ak moom, dem. 27 La ca tegu
doomi Yanqo6oba ya ca des futti néew ya,
lélaale dékk ba, ndax li fiu torxal seen
jigéen. 28 Nu daldi jél seen jur gu gatt ak
gu gudd, seeni mbaam ak mboolem la ca
biir dékk ba ak la ko wér. 29 Noonu lafiu
jéle seen alal jépp ak seeni doom ak seeni
jabar, boole ca 1é] mboolem lu nekkoon ca
biir kér ya.

30 Yanqdéoba nag wax ak Simeyon ak
Lewi ne leen: «Indil ngeen ma musiba,
ndax dingeen tax waa réew mépp sib ma,
muy Kanaaneen fii, di Periseen fii. Te
itam awma lu dul géor fiu néew, te bu fiu

booloo dal ci sama kaw, dafiu may booleek
sama waa kér faagaagal.» 31 Nu ne ko:
«Danuy seetaan sunu jigéen daal, fiu di ko
def ab ganc?»

35

Yanqdoba sanc na Betel

1 Ba loolu wéyee Yalla ne Yangdoba:
«Jégal dem Betel, toog fa te nga sakkal fa
sarxalukaay Yalla, jila feefiu, ba ngay daw
sa mag Esawu.» 2 Yang6oba wax ak waa
kéram ak fii and ak moom fiépp ne leen:
«Jéleleen ci seen biir tuuri doxandéem vyi,
te ngeen sangu-set te solu. 3 Danuy dem
Betel, ma sakkal fa sarxalukaay Yalla, ji
ma wallu, ba ma nekkee ci njagare, te and
ak man fépp fu ma jaar» 4 Nu daldi jox
Yanqdéoba mboolem tuuri doxandéem, yi
fiu yor, ak seen jaaroy nopp, Yanqdoba
boole suul ca taatu garab® gu mag ga
nekkoon ca wetu dékk, ba fiu naan Sikem.
5 Gannaaw loolu fiu saqi, Yalla nag wacce
tiitaange lu réy ca kaw dékk, ya leen wér,
ba talufioo dabi doomi Yanqd6oba ya.

6 Ba mu ko defee Yangdoba ak fii mu
andal fiépp agsi Lus, di Betel ba tey,
foofa ca réewu Kanaan. 7 Mu sakk fa
nag sarxalukaay, tudde bérab ba El Betel,
ndax foofa la ko Yalla feefioo, bi muy
daw magam. 8 Foofa itam la Debora, ma
daa nampal Rebeka, faatoo, fiu suul ko ca
taatu garab gu mag ga ca wetu Betel. Nu
tudde garab ga Alon Bakut (mu firi Garabu
jooyo0).

9 Ba Yanqo6oba jégee Padan Aram, Yalla

feefiuwaat na ko, barkeel ko 10 ne ko:
«Yaa di Yanqdoba,
waaye deesatu la wooye Yanqdoba;
1éegi yaa di Israyil.»
Mu tudde ko nag Israyil. 11 Yalla neeti
ko: «Man maay Yalla Aji Man ji. Giiral
te yokku, ba aw askan ak mboolooy askan
s0s00 ci yaw, te ay buur askanoo ci sa
gefio. 12 Réew, mi ma sédd Ibraayma ak
Isaaxa, yaw laa koy sédd, yaak askan wi
sogikoo ci yaw.»

13 Naka la Yalla wax ak Yanqgdoba loolu,
daldi teqlikoo ak moom. 14 Yangdéoba
samp doju xammikaay ca bérab, ba Yalla
waxe ak moom, tuural ko fa biifi, sotti fa
diw, sellale. 15 Yanqdéoba ma nga tudde

bérab, ba Yalla waxeek moom, Betelf.

Befiamin juddu na, Rasel faatu
16 Ba loolu wéyee fiu joge Betel, dem
bay bégga jub Efrata. Rasel tollu ciw mat,
te mat wi metti. 17 Ba mu demee ba mat
wa géna metti, rewlikat ba ne ko: «Mufial

35:4 35.4 Xeetu garab la gu fluy wax terebent.

ngi jége ci ben yamin, di tekki «doomu ndijoor», waaye li tur wiy wund mooy «doomu njiglaay».

Yanqdoba mooy Israyil.

nag, ndax géor laati de!» 18 Booba Rasel a
ngi waaja faatu. Terewul bala bakkanam a
rot tudde na xale bi Benoni (mu firi Sama
doomu coono). Teewul baay bi tudde ko

Befiamin (mu firi Sama doomu njiglaay)i'.
19 Ci kaw loolu Rasel faatu, fiu denc ko ca
yoonu Efrata, ga fiuy wax Betleyem ba tey.
20 Yangéoba nag samp aw doj ca bammeel
ba, te mooy xammikaayu bammeelu Rasel
ba tey jii. 21 Ba mu ko defee Israyil joge fa,
samp xaymaam ca gannaaw Migdal Eder.

Doomi Yanqéoba ya

22 Ba Israyil dékkee ca réew ma, am na
bés Ruben dem tédd ak Bilaa, nekkaaleb
baayam; Israyil yég ko.

Doomi Yangéoba$ yu géor fukk lafiu
ak flaar. 23 Doomi Leya fiooy: Ruben,
taawub Yanqdoba, ak Simeyon ak Lewi
ak Yuda ak Isaakar ak Sabulon. 24 Doomi
Rasel di Yuusufa ak Befiamin. 25 Doomi
Bilaa, jaamub Rasel, di Dan ak Neftali.
26 Doomi Silpa, jaamub Leya, di Gadd ak
Aser. Noofiooy doomi Yanqgdoba, te mu
am leen ca Padan Aram.

Isaaxa nelaw na

27Yanq6oba dellu na kér baayam Isaaxa
fa Mamre, ca Kiryaat Arba, gay Ebron
ba tey, fa Ibraayma ak Isaaxa daloon.
28 Jsaaxa dund na téeméeri at ak juréom
fiett fukk (180). 29 Foofa la bakkanam rote,
mu faatu, fekki ay maamam, gannaaw ba
mu maggatee, ba fior xomm. Ba loolu
amee ay doomam Esawu ak Yanqdoba rob
ko.

Askanu Esawu

36
(Saar 36.1-43)

1 Askanu Esawu, mi fiuy wax Edom,
mooy lii.

2 Esawu jél na jangi Kanaaneen jabar.
Noofioo di: Ada doomu Elon, Etteen ba, ak
Olibama doomu Ana, miy doomu Sibeyon,
Eween ba, 3 ak Basmat doomu Ismayla,
di jigéenub Nebayot. 4 Ada am ak Esawu
Elifas; Basmat am ca Rewel. 5 Olibama am
ca Yewus, Yalam ak Kora. Noofiu fiooy
doomi Esawu, te mu am leen ca réewu
Kanaan.

6 Ba loolu amee Esawu and aki soxnaam,
aki doomam yu gdor ak yu jigéen, ak waa
kéram fiépp, jiital géttam ak juram gépp,
y6bbaale mboolem alal ju mu amoon ca
réewu Kanaan, daldi sanci meneen réew
ngir sore rakkam Yanqgdéoba. 7 Li ko waral
mooy, seen alal dafa bare woon lool, ba
manufioo dékk fioom fiaar, te réew, mi

1 35:18 35.18 Befiamin mu
§ 35:22 3522

fiu daloon, attanu leen ndax seen gétt yu
bare. 8 Esawu nag dékk ca tundu Seyir:
Esawu moomu mooy Edom.

9 Askanu Esawu, di maami Edomeen fia
ca tundi Seyir, mooy lii.

10 Doomi Esawu yu géor fiooy: Elifas, mi
mu am ak soxnaam Ada ak Rewel, mi mu
am ak Basmat. 11 Doomi Elifas yu géor yi
di: Teman ak Omar ak Sefo ak Gatam ak
Kenas. 12 Timna it nekkaaleb Elifas. Mu
am caak moom Amaleg. Noofioo xeetoo
ci Ada, soxnas Esawu. 13 Doomi Rewel
yu géor yi fioo di: Naxat ak Sera ak
Saama ak Misa. Noofioo xeetoo ca Basmat,
soxnas Esawu. 14 Soxnas Esawu, si fiu
naa Olibama, tey doomu Ana miy doomu
Sibeyon, moo am ak Esawu doom yu géor
yii: Yewus, Yalam ak Kora.

15Langi doomi Esawu yu géor nag, fiooy
fii. Ni askanoo ci Elifas taawub Esawu,
fiuy Teman ak Omar ak Sefo ak Kenas 16 ak
Kora ak Gatam ak Amaleg, ku ci nekk ak
langam. Langi Elifas, ya ca réewum Edom
a ngi noonu; fiooy séti Ada. 17 Ni askanoo
ci Rewel doomu Esawu, fiooy Naxat ak
Sera ak Saama ak Misa, ku ci nekk ak
langam. Langi Rewel, ya ca réewum
Edom a ngi noonu; fiooy séti Basmat,
soxnas Esawu. 18 Ni xeetoo ci Olibama
soxnas Esawu, ooy Yewus, Yalam ak Kora,
ku ci nekk ak langam. Noofiooy langi
Olibama, soxnas Esawu siy doomu Ana.
19 Noofiooy doomi Esawu, mi fiuy wax
Edom, fioofiooy doomam yu goéor, fiook
seeni lang.

Lu jém ci askanu Seyir

20 Doomi Seyir, ya bokk ca waa Or te
sancoon ca réew ma, fiooy Lotan ak Sobal
ak Sibeyon ak Ana 2! ak Dison ak Eser ak
Disan. Noofiooy langi waa Or, di séti Seyir
ya ca réewum Edom. 22 Doomi Lotan yu
gbor ya nag fiooy Ori ak Emam. Jigéenub
Lotan di Timna. 23 Doomi Sobal yu géor
ya di Alwan ak Manaat ak Ebal ak Sefo ak
Onam. 24 Doomi Sibeyon yu géor di Aya
ak Ana. Te Ana moomu moo feefial béti
ndox yu tang ya ca mandin ma, ba muy
samm mbaami baayam Sibeyon. 25 Doomi
Ana fiooy Dison ak Olibama, doomam ju
jigéen. 26 Doomi Dison di Emdan ak Esban
ak Yitran ak Keran. 27 Doomi Eser di Bilan,
Saawan ak Akan. 28 Doomi Disan di Uus ak
Aran.

Lu jém ci buur ya jékka falu ca Edom
29 Langi waa Or fiooy i askanoo ci
Lotan ak Sobal ak Sibeyon ak Ana 30 ak
Dison ak Eser ak Disan, ku ci nekk ak
langam. Noofiooy langi waa Or, na fiu
xajjalikoo kenn-kenn ca réewu Seyir.

31 Buur, yi falu ca réewum Edom, lu
jiitu kenn ci waa Israyil di fa falu, fiooy
fiii. 32 Bela doomu Beyor falu na ca
Edom. Dinaba moo doon péeyam. 33 Ba
Bela faatoo, Yobab doomu Sera, ma dékk
Boccra, wuutu ko. 34 Ba Yobab faatoo,
Usam mu diiwaanu waa Teman wuutu ko.
35 Ba Usam faatoo, Adadd, ma daqgoon
waa Majan ca réewu Mowab, tey doomu
Bedadd, moo falu, wuutu ko. Awit a
doon péeyam. 36 Ba Adadd faatoo, Samla,
ma dékk Masreka, falu, wuutu ko. 37 Ba
Samla faatoo, Sawul ma woon ca Reyobot
Efraat, falu, wuutu ko. 38 Ba Sawul faatoo,
Baal Anan doomu Agbor falu, wuutu ko.
39 Ba Baal Anan doomu Agbor faatoo, Adar
falu, wuutu ko. Pawu moo doon péeyam,
soxnaam di Metabeel, mi Mataredd doomu
Me Saab di yaayam.

40 Lang yi sosoo ci Esawu nag, lang gu ci
nekk ak turam ak njaboot, ya mu émb, ak
g0X, ba mu dékke, fioo di fiii: fii askanoo
ci Timna ak Alwa ak Yetet 4! ak Olibama
ak Ela ak Pinon 42 ak Kenas ak Teman ak
Mibsar 43 ak Magdiyel ak Iram, ku ci nekk
ak langam. Noofiu fiooy langi Edom, ma
filu naa Esawu, moom ma giir Edomeen 1ii,
lang gu ci nekk ak gox, ba nga dékke te
moom Kko. .

Askanu Yanqoéoba

37
(Saar 37.1—50.26)

Yuusufa gént na lu yéeme

1 Yang6oba ma nga dékkoon réewu
Kanaan, fa baayam daloon.

2 Askanu Yangdéoba mooy lii.

Yuusufa tollu na ci waxambaane, am
fukki at ak juréom fiaar, di sammle jur
gi doomi baayam, yi nga xam ne soxnay
baayam Bilaa ak Silpa fioo leen jur. Yuus-
ufa nag di leen boole ak seen baay. 3Booba
Yanqdoba, Yuusufa la géna bégg ci ay
doomam, ndax li mu maggat door koo am.
Mu rabblul ko mbubb mu yanj. 4 Mag ya
nag gis ne Yuusufa la seen baay géna bégg
ci ay doomam. Loolu tax fiu bafi ko, ba
manufioo séq ak moom kaddu gu rafet.

5 Mu am bés Yuusufa gént, nettali ko ay
magam, ba tax fiu génati koo bafi. 6 Da
ne leen: «Dégluleen li ma gént. 7 Danoo
nekk ca tool ya, di géob. Ba nu takkee,
sama takk jekki-jekki ne satt, taxaw, seen
takk wér sama takk, di ko sujjéotal.» 8 Mag
ya ne ko: «Dangaa nara falu ci sunu kaw?
Danga noo nara jiite?» Nu génati koo bafi
nag ndax géntam ya ak la mu leen ca wax.

9 Gannaaw gi geneen gént dikkal ko, mu
nettali ko ay magam ne leen: «Dégluleen,
géntaat naa. Gis naa jant bi ak weer wi
ak fukki biddiiw ak benn di ma sujjéotal.»

10 Ba mu ko nettalee ay magam, ba nettali
ko baayam, baayam da koo soow ne ko:
«Yaw, li nga gént, lu mu doon? Xanaa
du maak sa yaay ak say mag noo lay
sujjootal?» 11 Mag ya nag ifiaane ko.
Teewul baayam moom bayyi xel ci mbir
moomu.

12 Mu am bés ay magam dem dékk ba
fiuy wax Sikem, sammi seen juru baay.
13 Israyil ne Yuusufa: «Xam nga ne say
mag sammi nafiu Sikem. Kaay, ma ydnni
la ci fioom.» Yuusufa ne ko: «Waaw.»
14 Yanqgd6oba ne ko: «Demal seeti say mag,
ba xam ndax fiu ngi ci jAamm, fioom ak jur
ga, te nga fiéw, wax ma.» Mu yebal ko, mu
jége xuru Ebron, jubal Sikem.

15 Naka la jenn waay dajeek moom foofa,
fekk muy wéreelu ca all ba. Waa ja ne ko:
«Looy seet?» 16 Yuusufa ne ko: «Samay
mag laay seet. Xamoo fu fiu tollu, di
samm?» 17 Waa ja ne ko: «Joge nafiu
fii de, ndax dégg naa fiu naan: “Nanu
dem Dotan.”» Yuusufa toppi magam ya ba
Dotan, fekk leen fa.

18 Naka la ko mag ya séen fu sore, daldi
mankoo bala moo agsi, ci pexem rey ko.
19 Na nga naan: «Boroom gént gaa ngee
di fiéw! 20 Nanu ko rey gaaw, sanni ko ca

kamb yee*, su ko defee danu naan, rabu
all a ko fadd. Nu seet ba xam fu muy mujj
aki géntam?»

21 Ruben nag dégg ca, di ko fexee xettli.
Mu ne leen: «Bunu ko rey.» 22 Ruben teg
ca ne leen: «Buleen tuur deret. Sannileen
ko ca kamb gee ca all ba, waaye bu ko loxo
dal.» Booba ma ngay wut nu mu xettlee
Yuusufa ci fioom, ba delloo ko baayam.

23 Ba Yuusufa agsee ca magam ya, dafioo
futti mbubbam, mooy mbubb mu yanj,
ma mu soloon. 24 Nu japp ko, tabbal ca
biir kamb ga, fekk mu déy, ba wow kongy.
25 Loolu wees fiu toog, di lekk. Nes tuut
fiu siggi, séen am njéggum giléem, muy ay
Ismayleen, yu séf cuuraayu ndabb ak diwu
yaram ak cuuraayu xast, jéle ko réewu
Galadd, jéme Misra. 26 Yuda ne doomi
baayam ya: «Bu nu reyee sunu rakk jii,
nébb deret ji, lu nu ciy jéle? 27 Tee nu
koo jaay Ismayleen fii, te bafi koo sakkal
pexe nun ci sunu bopp? Ndax kat sunu
rakk a, di sunu deret» Doomi baay ya
déggal ko. 28 Julay Majan ya nag jaare fa,
fiu yéotu Yuusufa, génne ko kamb ga, jaay
ko Ismayleen fia ci fiaar fukki dogi xaalis.
Nu yébbu Yuusufa Misra.

29 Ba mu ko defee Ruben dellu ca kamb
ga, gis ne Yuusufa nekkatul ca biir, mu

37:20 37.20 kamb yooyu loxo lafiu ko daan yette ca mandin ma, di ca denc ndox.

gom la woon ak boom ak miir.

mititlu ko, ba xotti ay yéreem. 30 Ba
loolu amee mu joge ca, dem ca ay rakkam
ne leen: «Xale ba nekkatu fa de! Te
man xawma nu may def léegi.» 31 Nu
jél nag mbubbu Yuusufa, rendi ab sikket,
tagal mbubb ma ca deret ja. 32 Gannaaw
loolu fiu yoéti seen baay mbubb ma, ne
ko: «Lii lanu gis de, xoolal bu baax
ndax du sa mbubbu doom?» 33 Yanqéoba
xammi ko, daldi ne: «Sama mbubbu doom
a moos! Eey waay, rabu all kay moo
daggate Yuusufa, yapp ko!» 34 Ci kaw
loolu Yang6oba mititlu ko, ba xotti ay
yéreem, taraxlaayoo ab saaku, di jooy
doomam ay fan. 35 Doomam yépp, géor ak
jigéen fiéw, di ko défal, te noppiwul, xanaa
naan: «Damay jooy, ba dem njaniiw, fekki
sama doom.» Baayam di ko jooy, 36 fekk
waa Majan yébbu nafiu ko Misra, jaay
ko Potifaar, jawrifiu Firawna mi jiite ay
dagam.

38

Lu jém ci Yuda ak Tamar ak seen askan

1 Ca jamono yooyu Yuda dafa teqlikoo
ak ay doomi baayam, dal ca waa ju dékk
Adulam te tudd Ira. 2 Foofa nag Yuda gis fa
senn as ndaw, su doon doomu Kanaaneen
bu tudd Suwa, mu jél ko soxna. 3 Mu émb,
am doom ju goéor, tudde ko Er. 4 Mu dellu
émb, am doom ju géor, tudde ko Onan.
5 Mu amati doom ju géor, tudde ko Sela.
Ba Sela di juddu, ca Kesib la fekk Yuda.

6 Gannaaw gi Yuda jélal taawam Er jabar
ju tudd Tamar. 7 Er, taawub Yuda boobee,
doonoon ku Aji Sax ji seede coxoram; Aji
Sax ji nag rey ko. 8 Yuda ne Onan: «Demal
ci sa jabaru mag, donn ko, ndax nga giiral
sa mag aw askan.» 9 Teewul Onan xam ne
du doon askan wu muy moom, ba tax saa
yuy dékkoo jabaru magam, bay wara agg
rekk, tuur wasal wi ci suuf, ngir bafia giiral
magam”. 10 Aji Sax ji fiaawlu li muy def, ba
tax mu faat ko, moom itam. 11 Yuda daldi
wax Tamar jabaru doomam ne ko: «Demal
sa kér baay, ténjeji fa, ba sama doom Sela
magg.» Booba Yuda dafa ragal Sela faatu
moom itam ni ay magam. Tamar nag dem,
toog kér baayam.

12 Ba fiu demee ba mu yagg, doomu
Suwa, soxnas Yuda faatu. Ba déj ba wéyee,
Yuda dem fekki watkati xaram ca Timna.
Ira, xaritam bi dékk Adulam a nga and
ak moom. 13 Nu yégal Tamar ne ko: «Sa
goroo ngii jém Timna, di wati ay xaram.»
14 Ba loolu amee mu summi yérey jétun
ya, muuru, sangu, toog ca selebe yoon wa

T 37:25 37.25 cuuraay yooyu

jém Enayim ca yoonu Timna, ndax booba
gis na ne Sela magg na te mayufiu ko ko,
muy jabaram. 15 Yuda gis ko, yaakaar ne
ganc la, ndax li mu muurut. 16 Mu jadd,
fiéw ba ca moom, ne ko: «May ma, ma
and ak yaw.» Fekk na xamul woon ne
goroom la. Mu ne ko: «Loo may fey, ngir
and ak man?» 17 Mu ne ko: «Dinaa jél béy
wu ndaw ca sama gétt, yéonnee la.» Mu
ne ko: «Jox ma lenn looy tayle, ba kera
ngay yénnee.» 18 Mu ne ko: «Lu ma lay
tayle?» Ndaw si ne ko: «Xanaa sa jaarob
mandargaal, ak buum, gi mu andal ak yet,
wi ci sa loxo.» Mu jox ko nag, ba noppi
and ak moom. Fa la doxe émb. 19 Ndaw
sa dem yoonam, dindi muuraay ba, solaat
yérey jétun ya.

20 Ba loolu wéyee Yuda yebal xaritam,
ba dékk Adulam, mu y6ti ndaw sa béy wu
ndaw wa, ba mana jotaat la mu tayle woon
ca ndaw sa. Xarit ba nag gisu ko. 2! Mu
laaj waa gox ba, ne leen: «Ana ganc biy
toog Enayim ci yoon wi?» Nu ne ko: «Fii
de ab ganc nekku fi.» 22 Mu dellu ca Yuda
ne ko: «Gisuma ko de, te it waa gox ba nee
nafiu, foofa ganc nekku fa.» 23 Yuda ne ko:
«Nanu ko ko wacce, mu jél, lu ko moy fiu
ree nu, gannaaw maa ngi nii yénnee héy
wu ndaw wii, te yaw gisoo ko kay.»

24 Ba fiu ca tegee lu tollook fietti weer,
fiu xamal Yuda ne ko, Tamar goroom ba,
da doon jaay boppam, ba jaare ca émb.
Yuda ne: «Nafiu ko y6bbu, lakk ko, ba
mu dee.» 25 Naka lafiu koy yébbu, mu
yobbante goroom ba ay kaddu. Da koo
wax ne ko: «Ki moom lii moo ma émbal.»
Mu teg ca ne ko: «Xoolal bu baax te wax
ma ku moom jaarob mandargaal, bi and
ak buum gi, ak yet wi.» 26 Yuda xammi
yéf ya nag, ne: «Moo ma géna nekk ci
dégg de, gannaaw mayuma ko sama doom
Sela.» Gannaaw ba loolu wéyee, andatul
ak moom.

27 Tamar dem, ba wara wasin, ndekete
ay seex la émb. 28 Ba muy mucc, kenn
ca doom ya daa tallal loxo ba, rewlikat ba
japp ca, takk ca wéfi gu xong curr. Mu ne:
«Kii moo jékka génn.» 29 Naka la delloo
loxoom, seexam juddu, mu ne ko: «Yaw
foo bétte, ba génn?» Nu daldi ko tudde
Peres (mu firi Bétt). 30 Nes tuut seex, bi
weéfi gi takke ci loxo li, door caa topp, fiu
tudde ko Sera.

39

Jaay nafiu Yuusufa jawrifiu Firawna

T 38:15 38.15 Ci yooyu jamono ganc yi daan nafiu leen xammee seen muuraay.

1Ba fiu yébboo Yuusufa Misra, Potifaar,
jawrifiu Firawna®, ma jiite ay dagam, da
koo jénd ca Ismayleen, fia ko fa indi.

2 Ci kaw loolu Aji Sax ji and ak Yuusufa,
may ko ndam, mu dékk ca kér sangub
waa Misraam ba. 3 Sang ba nag gis ne
Aji Sax jaa ngi and ak Yuusufa, di ko may
ndam ci 1épp lu mu sabablu. 4 Sang ba am
cofeel ci Yuusufa, def ko fara biir kéram,
dénk ko saytub kér ga, ba teg ciy loxoom
1épp lu mu moom. 5 Boobee waayi Misra
ja dénkee Yuusufa kéram ak lépp lu mu
moom, mu di ko saytu, ca la Aji Sax ji
dale barkeel kéram, barkeelaale mboolem
Iu mu moom, kér ak tool. 6 Mu daldi bayyi
1épp ci loxol Yuusufa, te li mu fa nekk tax
ba topptootul dara ciy mbiram, lu moy li
muy lekk rekk. Booba Yuusufa ku jekkoon
bind la te géorayiw.

Soxnas Potifaar fexeel na Yuusufa

7Mu am bés nag soxnas sangub Yuusufa
ba xemmem Yuusufa, daldi ne ko: «Kaay
tédd ak man.» 8 Teewul Yuusufa bafi, ne
soxnas sang ba: «Déglul, sama sang da
maa jébbal 1épp, ba topptootul dara ci
kér gi. 9 Epplewu ma safi-safi ci biir kér
gi, te aayewu ma lenn xanaa yaw, ndax
soxnaam nga. Kon léegi nu may mana
defe fnaawtéef wu réy wu ni tollu, di moy
Yalla?» 10 Ba loolu amee bés bu Yalla sakk
mu di ko wax Yuusufa, te dégluwu ko,
wéetul ak moom sax, bay tédd ak moom.

11 Mu am bés Yuusufa dugg ca kér ga,
di def liggéeyam, te kenn ci surga yu géor
ya nekku fa. 12 Ndaw si japp ci mbubb
mi, ne ko: «Kaay tédd ak man.» Yuusufa
nag wacc mbubb ma cay loxoom, daw
génn kér ga. 13 Ndaw si gis mbubb, mi
mu ko wacce, ba daw génn, 14 mu woo
surgay kér ga, ne leen: «Xool-leen, Ebré,
sii sama jékkér indi ci kér gi, mu di nu yab.
Dafa fiéw, bégg maa tédde, ma yuuxu ca
kaw. 15 Naka laa yuuxu ca kaw, mu wacce
ma mbubbam, daw génn.» 16 Ba mu ko
defee ndaw si denc mbubb ma, ba sangub
Yuusufa ba fiibbsi, 17 mu nettalee ko ko
noonu ne ko: «Jaamu ebré, bi nga indi
ci kér gi de, da maa fekksi, di ma sakku.
18 Naka laa yuuxu ca kaw, mu daw génn,
wacce ma mbubbam.»

Téj nafiu Yuusufa kaso
19 Sang bi dégg li ko soxnaam wax ne
moom la ko jaamam def, mu mer lool, 20 ba
japp Yuusufa, téj ko kaso, ba fiuy denc fii
buur japp. Yuusufa nekk foofa ca kaso ba.
21 Teewul Aji Sax ji and ak Yuusufa, laaye
ko biir, daldi xiir wattukatu kaso ba ca

*

buuri Misra daan tudd. Firawna mii wuute na ak Firawna, mi bokkoon ak Musaa jamono.

moom, mu yéwéne ko. 22 Ci kaw loolu
mu may Yuusufa, mu yilif fii fiu t&j fiépp,
te mboolem lu fiu fay def, mu di ko jiite.
23 Wattukat ba seetatuloon dara lu Yuusufa
jiite, ndax Aji Sax jee and ak moom, te lu
mu sabablu, Aji Sax ji may ko ca ndam.

Yuusufa firi na fiaari gént

1 Ba loolu wéyee kiy topptoo naani
buuru Misra ak lakk-katu mburoom dafioo
toofi buuru Misra, seen sang. 2 Firawna
nag mere lool fiaari jawrifi yooya, kenn ka
di kilifay fiay topptoo naani buur, ka ca des
di kilifay lakk-kati mburu ya, 3 ba tax mu
téj leen ca keér kilifag wattukat ba, ca kaso,
ba fiu t&j Yuusufa. 4 Kilifag wattukat ya teg
leen ca loxol Yuusufa, mu di leen topptoo.

Ba fiu nekkee ab diir ca kaso ba, 3 jawrifii
buuru Misra, ya fiu téj, muy fiaar fia
féetewoo naani buur ak mburoom, dafioo
géntandoo ci genn guddi, gént gu ci nekk
ak li muy firi. 6 Yuusufa xé&y, fekk leen
fiu jaaxle. 7 Mu laaj jawrifii Firawna,
yooyee fiu téjandoo woon ak moom ca kér
sangam, ne leen: «Lu leen tax ne yogg
tey?» 8 Nune ko: «Ay gént daal a nu dikkal,
te amunu ku nu koy firil.» Yuusufa ne leen:
«Xanaa du Yallaa moom piri? Nettalileen
ma seeni gént rekk kay.»

9 Jawrifi bay topptoo naanu buur daldi
nettali géntam Yuusufa, ne ko: «Ci gént gi,
garabu resefi laa gis ci sama kanam, 10 mu
def fietti car. Naka la focci rekk, gaawa
téor, cégg ya meififi resefl ju flor. 11 Maa
ngi téye nii kaasu Firawna ci sama loxo,
jél resefi ji nag, nal ko ci kaasu Firawna,
ba noppi teg kaas bi ci loxol Firawna.»

12 Yuusufa ne ko: «Piri mi mooy lii.
Netti car yi, fietti fan la. 13 Fii ak fietti
fan Firawna dina la siggil, delloo la sa
liggéey, ngay teg kaasu Firawna ci loxoom,
ni nga ko daa defe naka jekk, ba nga yoree
naanam. 14 Waaye ngalla boo delloo ca
sa teraanga, nanga ma geestu te dimbali
ma, waxal ma Firawna lu jém ci man, ba
man maa génne fii. 15 Ndax man kat dafiu
maa sacce ca réewum Ebré ya, te fii itam,
defuma fi lu tax, fiu war maa téj.»

16 Kilifag lakk-kati mburu ya nag gis ne
piri mi neex na, mu ne Yuusufa: «Man it
sama gént gi, xam nga lu ma ci gis? Netti
pafiey mburu mu weex laa yenu, 17 ba
féete kaw a nga yeb mboolem xeeti mburu
yu fiuy lakkal Firawna, picc yaa nga koy
for ca pafie, ba ma yenu.»

18 Yuusufa ne ko: «Piri mi mooy: fietti
pafie yi, fietti fan la. 19 Fii ak fietti fan

*

Firawna dina la siggil, ba noppi wékk la ci
bant, picc yi fiéw, di for sa suux.»

20 Nu teg ca fietti fan, Firawna di maggal
bésu juddoom, dajale jawrifiam yépp, di
leen berndeel, daldi cay seppee kilifa gay
topptoo ay naanam, ak kilifag lakk-kati
mburu ya, siggil leen. 21 Mu delloo nag kil-
ifa gay topptoo ay naanam ca liggéeyam,
mu teg kaas ba ca loxol Firawna. 22 Kilifag
lakk-kati mburu ya moom, da koo wékk ci
bant, na leen ko Yuusufa firile woon.

23 Waaye kilifa, ga yore naani Firawna,
xalaatul sax Yuusufa, da koo fatte.

41

Firawna gént na

1Naari ati 1émm wees na gannaaw loolu,
gént dikkal Firawna, mu jeneer taxaw ca
wetu dexu Niil. 2 Mu gis juréom fiaari
nag yu rafet te suur génne ca dex ga, di
for baraxi takk ga. 3 Mu dellu gis jur6om
flaari nag yu fiaaw te yooy topp ca fioom,
génne ca dex ga, 1ang ak fioom ca takk ga.
4Nag yu fiaaw ya te yooy daldi lekk jur6om
flaari nag yu rafet ya te suur. Firawna
yewwu, 5 ba noppi nelawaat, dellu gént,
gis juréom fiaari gub® yu nangu te baax
sax ci benn gattax. 6 Gannaaw ga juréom
flaari gub yu gooy yu ngelaw li lakk sax,
tegu ca ya jiitu. 7 Ca la gub yu gooy ya
wonn juréom fiaari gub yu nangu ya te
baax. Gannaaw loolu Firawna yewwu,
xam ne gént la woon.

8 Ba bét setee, Firawna jaaxle lool, ba
woolu jibar ya ak boroom xam-xami Misra
yépp, nettali leen la mu gént, te kenn
manu koo firil Firawna.

9 Ba loolu amee kilifa gay topptoo naani
Firawna ne ko: «Man de toofi naa te dinaa
la ko wax tey. 10 Sang bi, ba nga nu meree,
yaw Firawna, ba téj ma kaso ca kér njiitu
dag ya, man ak kilifag lakk-kati mburu
ya, 11 genn guddi danoo géntandoo, man
ak moom, gént gu ci nekk ak la muy firi.
12 Fekk amoon na waxambaanew ebré wu
fa nekkoon ak nun, te doonoon jaamub
njiital dag ya. Nu nettali ko sunuy gént,
mu firil nu ko, wax nu ku nekk la sa gént
di tekki. 13 Te na mu nu ko firile woon, na
la ame: delloo nafiu ma sama liggéey, ka
ca des fiu wékk ko ci bant.»

Yuusufa firi na génti Firawna
14 Ba Firawna déggee loolu, dafa woolu
Yuusufa. Nu gaaw tijji ko, mu watu,
solu, doora wuyji Firawna. 15 Firawna ne
Yuusufa: «Damaa gént, te kenn manu koo
firi, te ma dégg fiuy wax ci yaw naan, gént
goo dégg rekk, xam ko, ba man koo firi.»

16 Yuusufa ne ko: «Du ci man de, waaye
Yalla mooy baaxe Firawna pirim jamm.»

17 Firawna ne Yuusufa: «Damaa gént,
taxaw ci takkal dexu Niil, 18 ma gis juréom
flaari nag yu suur te rafet génne ca dex
ga, di for baraxu takk ga. 19 Ma dellu gis
yeneen juréom fiaari nag yu ragg, flaaw
te yooy génne ca dex ga, topp ci floom,
di yu flaaw, ba masumaa gis lu ni mel
ci Misra. 20 Noonu yu yooy ya te fiaaw
daldi lekk juréom fiaari nag, ya jékkoona
feefi te suur. 21 Waaye bi fiu leen lekkee
ba noppi, itam dafa mel ni lekkufiu leen,
ndax terewuleena mel na woon. Booba laa
yewwu, 22 ba noppi dellu gént, gis juréom
fiaari gub yu fees te baax sax ci benn
gattax. 23 Gannaaw ga ma gis juréom fiaari
gub yu gooy yu ngelaw li lakk, sax tegu
ca ya jiitu. 24 Gub yu gooy ya nag wonn
juréom fiaari gub yu baax ya. Nettali naa
ko samay jibar, waaye kenn ci fioom manu
ma koo firil.»

25 Yuusufa ne Firawna: «Sa fiaari gént
yi de, sang bi, fioo bokk piri. Sang bi, Yalla
da laa xamal li muy def éllég. 26 Juréom
flaari nag yu baax yi, juréom fiaari at la.
Te it jur6om fiaari gub yu baax yi, juréom
fiaari at la. Muy genn gént gi. 27 Te itam
juréom faari nag yu yooy, yi ci topp te
flaaw, juréom fiaari at la. Naka noonu
juréom fiaari gub yu gooy, yi ngelaw li
lakk, juréom fiaari ati xiif lay firi. 28 Mooy
li ma la wax rekk, sang bu tedd bi: li
Yalla di defi éllég la la won. 29 Nu ngi
dégmal juréom faari ati naataange yu
réy ci mboolem réewum Misra. 30 Te
juréom fiaari ati xiif a ciy topp, ba fiu
fatte naataange gu réy ga amoon réewum
Misra. Xiif ba cay topp dina yaq réew
mi. 31 Xiif bi dina tax lenn luy nirook
naataange dootu des ci réew mi, ndax dina
metti lool. 32 Te nag, sang bi, gannaaw gént
nga ko fiaari yoon, kon Yalla dogal na mbir
mi, te dina ko amal balaa yagg.»

33Yuusufa teg ca ne Firawna: «Kon léegi
sang bi, wutal nit ku muus te rafet xel,
jiital ko ci réewum Misra. 34 Te itam sang
bi, dangay fal ay ndaw ci réew mi, fiuy
sakku juréomi natt yu ne benn ci mboolem
lu fiu géobe réewum Misra diiru juréom
faari ati naataange yiy fiéw. 35 Noom
nafiu dajale mboolem dundi at yu baax yi,
te boole pepp mi ci sa ndigalu bopp, yaw
Firawna, muy dund bu fiuy denc ci dékk yi.
36 Dund boobooy doon saqu réew mi diiru
juréom faari ati xiif yiy dal ci réewum
Misra; su ko defee waa réew mi dufiu loru
ci xiif bi.»

T 41:43 41.43 Baat bi fiu tekkee sujjéotleen man naa tekki itam «moytuleen» walla «xall-leen yoon wi».

Firawna fal na Yuusufa, mu jiite Misra
&épp

37 Pexe moomu nag doon lu Firawna
aki jawrifiam yépp njort ne baax na.
38 Firawna daldi ne jawrifi ya: «Ndax
masees naa gis ku mel ni kii a waay, nit
ku Yalla sol Noowug boppam?» 39 Firawna
wax ak Yuusufa ne ko: «Ndegam Yalla
xamal na la lii 1épp kay, leer na ne amul
kenn ku muus te rafet xel ni yaw. 40 Kon
dinaa la may, nga jiite kér buur, te waa
réew mépp ci sa waaw lafiuy wéy; jal bi
ma toog dony) laa lay sute.»

41 Gannaaw loolu Firawna neeti Yuus-
ufa: «Bés niki tey, dénk naa la réewum
Misra gépp» 42 Ba loolu amee Firawna
tekkee jaarob mandargaal ba ca loxoom,
takkal ko Yuusufa, solal ko yérey tannéef,
takkal ko caqu wurus, 43 ba noppi waral
ko watiiru ku sés rékk ci moom Firawna,
te fu mu ware fiu jiitu ko, di yéene naan:

«SujjéotleenT!» Noonu la ko Firawna fale,
mu yilif Misra gépp.

44 Ci kaw loolu Firawna ne Yuusufa:
«Man maay Firawna, waaye gannaaw-si-
tey mboolem waa réewum Misra, kenn du
ci safiatee yékkati loxo mbaa muy séqi
jéego, te andoo ci.» 45 Firawna nag tudde
Yuusufa Safnat Paneya, may ko jabar As-
nat doomu Potifera ma doon sarxalkat ca
dékk ba fiuy wax onf. Yuusufa doxe ca
tegoo kilifteefu Misra gépp. 46 Ba Yuusufay
tambalee liggéeyal Firawna buuru Misra,
mu ngi tollu ci fanweeri at. Yuusufa daldi
bayyikoo ca Firawna, wér réew ma mépp.

47 Diiru juréom fiaari ati naataange ya
suuf sa nangu, ba mefifieef ma tuuru.
48 Mu dajale mboolem dundub réewum
Misra diiru juréom fiaari at yooyee, dékk
bu nekk mu denc fa dund, ba jége ca
tool ya ko wér. 49 Fa la Yuusufa jaare
dajale pepp, mu ne gafifi, ni suufas géej,
ba tayyeeti koo wafifi, ndax mujj na wees
ab lim.

50 Laata ati xiif yay agsi, Yuusufa am
na fiaari doom yu géor ak Asnat doomu
Potifera, kilifag diine, ga ca On. 51 Yuusufa
tudde taaw ba Manase (mu firi Ki ma taxa
fatte), ndaxte da ne: «Li ma sonn ak li ma
sore sama kér baay lépp, Yalla fatteloo na
ma ko.» 52 Doomam ja ca topp mu tudde
ko Efrayim (mu firi Giir), ndaxte da ne:
«Yallaa ma giiral ca réew, ma ma sonne.»

53 Ci kaw loolu juréom fiaari ati
naataange ya jeex ca réewum Misra,
54 juréom fiaari ati xiif ya tambali, na ko
Yuusufa waxe woon. Réew yépp nag nekk
ci xiif, waaye amul fu fiakk dund ca Misra.

i 41:45



Njalbéen ga 41:55

55 Ba waa Misra xiifee, dafioo dem jooy-
tuji dund ca Firawna. Mu wax ak fiépp ne
leen: «Demleen ca Yuusufa; lu mu leen
wax, defleen ko.» 56 Ba fiu demee, ba
metitu xiif bi dajal réew mépp, Yuusufa
dafa ubbi denc yépp, di jaay pepp mi waa
Misra, 57 ba nit fily jége fu nekk ci addina,
di wutsi njél ci Yuusufa ndax xiif bu mettee
fépp ca addina.

42

Magi Yuusufa ya dem nafiu Misra

1 Ba Yanqdéoba yégee ne pepp am na
Misra, daa wax ay doomam yu gdéor, ne
leen: «Lu ngeen di toog, di xoolante rekk?»
2 Mu ne leen: «Dégg naa ne pepp am na
ca Misra. Demleen jéndali nu ca, ndax nu
mana dund, ba xiif bafi noo rey kay!»

3 Ci kaw loolu fukki magi Yuusufa ya
dem Misra, jéndi pepp. ¢ Waaye Yango6oba
yebalul Befiamin, rakku Yuusufa, ndax
dafa ragal ne musiba man na koo dab.
5 Doomi Israyil fiéw nag ci biir fily jéndsi
pepp, ndax xiif bi lawoon na ba Kanaan.
6 Fekk booba Yuusufa mooy dogal ca réew
ma, di jaay pepp waa réew mépp. Magi
Yuusufa ya fiéw, sujjéotal Yuusufa.

Yuusufa xupp na magam ya

7Naka la Yuusufa gis magam ya, xammi
leen, te mel ni ku leen xamul, di wax ak
fioom kaddu yu dégér ne leen: «Fu ngeen
jége?» Nu ne ko: «Réewu Kanaan lafiu
jége, di jéndsi ab dund.» 8 Yuusufa xammi
na ay magam, waaye fioom xammiwufiu
ko. 9 Xelum Yuusufa ne yarr ca la mu
géntoon ca fioom, daldi ne leen: «Yeen ay
yéddukat ngeen, yuy nemmikusi mbdoti
réew mi» 10 Nu ne ko: «Mukk sang
bi, danu lay siyaare, di wutsi ab dund
rekk, 11 te nun fiépp a bokk baay, di nit
fiu maandu; nun kay, sang bi, dunu ay
yéddukat.» 12 Mu ne leen: «Ahakay,
nemmikusi mbéoti réew mi moo leen taxa
j6g.» 13Nu ne ko: «Nun iiii di la siyaare de,
fukki géor ak fiaar lanu woon, bokk sunu
baay, ba ca Kanaan. Ka ca gén di xalee
nga ca sunu baay, te ka ca des nekkatul.»
14 Yuusufa ne leen: «Li ma leen wax moo
am, ay yéddukat dony ngeen. 15 Waaye nii
laa leen di seetloo: bu seen rakk fiéwul, ak
bakkanu Firawna, dungeen fi jége. 16 Na
kenn ci yeen jéli seen rakk, fiu téj fii ci des
te topp seen wax, ba xam ndax yeena ngi ci
dégg. Su dul dégg, gifi naa ci Firawna ne
ay yéddukat dopy ngeen.» 17 Mu téj leen
fietti fan.

18 Ca gannaaw éllég sa Yuusufa ne
leen: «Bu ngeen defee lii may wax,
dingeen dund, ndax man ragal naa Yalla.
19 Ndegam fiu maandu ngeen, na leen kenn
ci seen doomi baay wuutu fii, fii ci des

Njalbéen ga 42:36

dem ydbbul pepp seen waa kér, yi nekk
ci xiif. 20 Waaye nangeen ma indil seen
rakk, ba ma xam ne li ngeen wax dégg la;
su ko defee dungeen dee.» Nu daldi ne:
«Waaw,» 21 te naa ci seen biir: «Céy su nu
yégoon, sunu aqu rakk a nu topp nii, ndax
danu koo seetaanoon, mu nekk ci njagarey
xol, di nu tinu, te faalewunu ko; looloo
waral sunu njagarey tey jii.» 22 Ruben nag
addu ne leen: «Ndax newuma leen woon:
“Buleen gaddu bakkanu xale bi,” waaye
faalewuleen ma; tey rekk la nu Yalla doon
xaare bakkanam, bi nu gaddu.» 23 Ba
fluy wax loolu, foogoon nafiu ne Yuusufa
déggul seen lakk, ndax lappto, ba doxoon
seen diggante, di tekki.

24 Ci biir loolu mu dummdoyu leen, di
jooy.

Doomi Yanqéoba ya dellu nafiu Kanaan

Ba mu jooyee ba noppi, walbatiku, wax
ak floom, doora jél Simeyon, jéng ko ci
seen kanam.

25 Gannaaw loolu Yuusufa joxe ndigal,
flu sol seeni saaku pepp, te ku nekk ca
floom, fiu yebal ko xaalisam ca saakoom,
ba noppi mayaale leen lu fiu lekk ca yoon
wa. Nu defal leen noonu. 26 Ba mu ko
defee fiu séf seeni mbaam pepp ma, daldi
fay bayyikoo.

27 Fa fiu dal ca guddi, kenn ci fioom
bégga xont mbaamam, ubbi saakoom
rekk, ne pemm ci xaalisam. 28 Mu ne
doomi baay ya: «Delloo nafiu ma sama
xaalis, mu ngi nii ci sama saaku.» Seen
fit ne térit, fiuy rag-ragi, ku ne xool sa
moroom, naan: «Lu nu Yalla nattoo nii?»

29 Ba fiu yeggee ca seen baay Yangé6oba
ca réewu Kanaan, daldi koy nettali li leen
dal 1épp, ne ko: 30 «Waa ja yilif réew ma
dafa noo réséti, foog ne danuy yéddusi
réew ma. 31 Nu ne ko: “Nun ay nit fiu
maandu lanu, dunu ay yéddukat; 32 fukki
gbor ak flaar lanu woon yu bokk sunu
baay, waaye kenn ka nekkatul, te ka gén
di xalee nga fa sunu baay, ba ca réewu
Kanaan.” 33 Waa ja yilif réew ma ne nu:
“Ni may xame ne fiu maandu ngeen, nii
la: dangeen may bayyeek kenn ci yeen, te
dem yobbul dund seen waa kér, yi nekk
ci xiif; 34 su ko defee ngeen indil ma seen
rakk ju ndaw, kon dinaa xam ne dungeen
ay yéddukat waaye nit filu maandu ngeen,
te dinaa leen delloo seen mbokk, ngeen
mana dem fu leen neex ci réew mi.”»

35 Naka la ku nekk sotti saakoom, ne jakk
ca mbuusu xaalisam. Ba fiu gisee mbuusi
xaalis ya, fioom ak seen baay, dafioo tiit.
36 Seen baay Yangéoba ne leen: «Xafi
ngeen ma ay doom: Yuusufa nekkatul,
Simeyon nekkatul, léegi ngeen bégga jél
Befiamin, yébbu. Loolu lépp ci sama kaw;

ngalla man!» 37 Ruben wax ak baayam ne
ko: «Su ma la ko délloosilul, boo yeboo
reyal sama fiaari doom yu géor yi. Tegal
Beflamin ci sama loxo rekk, man dinaa la
ko délloosil.» 38 Ci kaw loolu Yanqdoba ne:
«Sama doom daal, du and ak yeen, ndax
magam faatu na, te moom rekk a des. Su
ko musiba dabee ci yoon wi ngeen jém,
dingeen ma yobbe nagar wu may japp,
ba kera may and ak sama bijjaaw, tabbi
njaniiw.»

43

Magi Yuusufa ya yébbu nafiu Befiamin

1 Gannaaw loolu xiif bi metti ca réew
ma. 2 Ba fiu lekkee pepp mi fiu jéle
woon Misra, ba mu jeex, seen baay ne
leen: «Delluleen, wutali nu dund.» 3 Yuda
ne ko: «Waa ja da noo artu woon de,
wax na nu ne nu: “Dootuleen jakkaarlook
man te anduleen ak seen rakk.” 4 Boo
bayyee sunu rakk, mu and ak nun nag,
dinanu dem jéndali la dund. 5 Waaye
boo ko bayyiwul kat, dunu dem, ndax
waa ja waxoon na nu ne nu: “Dungeen
jakkaarlook man te seen rakk andul ak
yeen.”» 6 Israyil ne leen: «Ana lu waral
ngeen di ma lor, naan waa ja am ngeen
jeneen rakk?» 7 Nu ne ko: «Waa ja kat da
nu doon laaj ak a laajaat ci nun ak sunuy
bokk, ba naa nu ndax sunu baay mu ngi
dund ba tey, ak ndax am nanu rakk. Nun
itam nu wax ko li mu nu laaj. Géntunu
woon moos ne dina nu sant, nu indil ko
sunu rakk!»

8La ca tegu Yuda ne Israyil: «Baay, tegal
ngoor si ci sama loxo, nu daldi dem, ndax
nu dund, bafia dee, nook yaw ak sunuy
doom. 9 Dige naa sama bakkan; boo yeboo
laaj ma ko. Bu ma la ko délloosilul, ba
teg ko fi sa kanam, maa lay toofi sama
giiru dund. 10 Bu nu yeexuloon ba léegi,
manoon nanoo dem ba délsi fiaari yoon
sax.»

11 Seen baay Israyil nag ne leen:
«Ndegam manula fidakk, dangeen di def
nii: sakkleen ci ngéneeli réew mi, yeb ci
seeni saaku, yobbul waa ja lu mel ni tuuti
diwu yaram ak lem ak cuuraayu xas ak

cuuraayu ndabb ak ay xeeti saal®. 12 Te
ngeen yobbaale ci xaalis lu tollook fiaar-
cay la ngeen jénde woon, ngir feyaale
loola, ndax jombul njuumte la woon. 13 Su
ko defee ngeen and ak seen rakk, fabu
dellu ca waa ja. 14 Yal na Yalla Aji Man
ji def waa ja yérém leen, ba bayyi seen
doomu baay ba, moom ak Befiamin itam.
Man nag, su ma naree fiakk ay doom— aa!
Naa leen fidkk rekk.»

Magi Yuusufa ya dellu nafiu Misra

15 Gaa fia jél nafiu sarica booba,
y6bbaale nafiu it fiaar-cay xaalis ba, daldi
and ak Befiamin, fiu dem Misra, teewi
ca kanam Yuusufa. 16 Ba Yuusufa gisee
Befiamin and ak fioom, dafa wax fara biir
kéram, ne ko: «Yébbul gaa fii ca kér ga, te
nga rey gatt, defar ko, ndax maak fioom
nooy bokk afi tey.» 17 Waa ja def la ko
Yuusufa wax, yébbu gaa fia kér Yuusufa.
18 Nu am nag tiitaange ndax li fiu leen
y6bbu kér Yuusufa. Na ngay xalaat naan:
«Boo demee, xaalis bi fiu yeboon ci sunuy
saaku yoon wu jékk wa, moom lafiu bégga
taafantoo, dugal nu fii, ba song nu, japp nu
jaam, nangu sunuy mbaam, boole ci.»

19 Ba fiu demee ba ca buntu kér Yuusufa,
wax nafiu ak fara biir kéram. 20 Nu ne ko:
«Sang bi baal nu, nun de fiéwoon nanu
fi lu jiitu ngir jéndsi dund, 2! waaye ba nu
dalee ca yoon wa, danoo ubbi sunuy saaku,
ku nekk ci nun fekk xaalisam ca kaw, mu
tollu na mu tollu woon, te indiwaat nanu
ko. 22Te it indaale nanu xaalis bu nu jénde
dund. Waaye xamunu ku delloo xaalis ba
ci sunuy saaku.» 23 Mu ne leen: «Jamm
rekk la; buleen tiit, seen Yalla, jiy seen
Yallay baay, moo leen defal alal ci seeni
saaku. Seen xaalis jot naa ci.» Ci kaw loolu
mu génne Simeyon, indil leen ko.

24 Waa ja dugal leen kér Yuusufa, may
leen ndox fiu jangu, ba noppi xont seeni
mbaam. 25 Ba mu ko defee fiu yebbi seeni
sarica, bala Yuusufaa agsi ca digg béccég,
ndaxte dégg nafiu ne foofa lafiuy afie.

26 Ba Yuusufa waccsee, fiu jébbal ko
foofa ca biir kér ga sarica, ba fiu ko
indaaleel, daldi koy sujjéotal. 27 Mu nuyoo
ak floom, ba noppi laaj leen ne leen:
«Seen baay bu maggat, ba ngeen doon
wax, mbaa mu ngi dund? Mbaa mu ngi
ci jamm?» 28 Nu ne ko: «Sunu baay mu
ngi dund, sang bi, te mu ngi ci jamm.» Na
nga koy sukkal tey sujjéotati.

29 Naka la Yuusufa ne gees, gis Beflamin
rakku doomu ndeyam ja. Mu laaj leen ne
leen: «Ndax kii mooy seen rakk, ji ngeen
ma doon wax?» La ca tegu mu ne rakkam
ja: «Sama ngoéor si, yal na la Yalla defal
yiw waay!» 30 Ci kaw loolu Yuusufa gaaw
génn ndax yaram wu daw, te manatula
téye ay rongoofiam ndax rakkam ja, mu
dugg néegu biiram, di jooy. 3! Ba mu
noppee, sélmu, génn, doora and ak sa-
goom, daldi joxe ndigal, ne: «Taajleen afi
bi.» 32 Loolu wees fiu may Yuusufa moom
rekk; ber doomi baayam ya. Waa Misra fia
fa doon lekke it, fiu beral leen seen ndab,
ngir waa Misra daawufiu bokk ak Ebré yi

*
43:11 43.11 ay xeeti saal lafiu, yu fiuy wax pistaas ak amand.

lekk, ndax mbafi la fa woon. 33 Na nga
toog, na mu leen ko sante, taaw ba fegge
wet, ni ko ko céru taaw maye, fiu sésaloo,
na fiu toppantee ciy at, ba ca caat ma. Gaa
fiaa nga yéemu, di xoolante. 34 Mu sakkal
leen ca ndabam, te Befiamin épple ku ci
nekk juréomi yoon. Nu bokk nag naana
naan, ba seen xol sedd.

44

Yuusufa nattu na ay magam

1 Ba loolu wéyee mu sant fara biir
kéram, ne ko: «Solal seeni saaku pepp
lu fiu mana attan, te nga delloo ku nekk
xaalisam, tegal ko ko ca buntu saakoom.
2 Waaye sama kaasu xaalis boobee, yebal
ko ki gén di xale ci saakoom, boole ko ak
xaalisu peppam.» Mu def la Yuusufa wax.

3 Ca éllég sa, ba jant bay fenk, yiwi
nafiu gaa fia, fiu séf seeni mbaam, dem.
4 Naka lafiu génn dékk ba, te soreegufiu
sax, Yuusufa sant fara biir kéram, ne ko:
«Gaawal dab gaa fia, te boo leen dabee,
wax leen ne leen: “Lu tax fiu ji leen njekk,
ngeen feye ngoreedi? 5Ndax li ngeen jél du
sama kaasu sang, bi muy naane, rawatina
di ko gisaanee? Lu flaaw ngeen def nii!”»

6 Mu daldi leen dab, wax leen loolu.
7Nu ne ko: «Kilifa gi, looy wax nii? Nun
de, sang bi, jomb nanu loolu! & Xaalis
bi nu fekkoon ci sunu bunti saaku sax,
danoo andaat ak moom, jéoge ba Kanaan,
délloosil la ko, kon nan lanu mana sacce
sa kér sang xaalis mbaa wurus? 9 Ngalla
kilifa gi, yaay sunu sang; koo ko fekke ci
nun rekk, boo yeboo reyal, fii des ci nun
doxe fa, di say jaam.» 10 Mu ne leen: «Li
ngeen wax yoon la sax, waaye na ki ma ko
fekke dony di sama jaam, su ko defee fii ci
des wacc.»

11 Nu gaaw nag, wacce seeni saaku ci
suuf, ku nekk ubbi saakoom. 12 Ma ngay
seet, tambalee ca taaw ba, ba ca caat ma,
doora fekk kaas ba ca saaku Befiamin.
13 Ba loolu amee dafioo torox, ba xotti
seeni yére, ku nekk séfaat mbaamam, fiu
dellu ca dékk ba.

Yuda tinul na Befiamin ca Yuusufa

14 Yuda aki doomi baayam nag délsi
kér Yuusufa, fekk demagul. Nu daldi ne
nérém, dépp seen jé fi suuf. 15 Yuusufa ne
leen: «Lingeen def nag? Xanaa xamuleen
ne nit ku mel ni man day gisaane?» 16 Yuda
ne: «Sang bi, lu nuy waxati? Lu nu
mana lay, ba setal sunu bopp? Yallaa nu
feefial, sang bi. Nanu bokk nun fiépp di
say jaam, yem ci kepp ak ki fiu fekk kaas
bi ci loxoom.» 17 Mu ne leen: «Jomb naa
loolu. Ki fiu fekk kaas bi ci loxoom mooy
doon sama jaam; fii ci des dellu ca seen
baay ci jamm.»

18 Yuda jegesi ne ko: «Ngalla sang bi,
ma fieme laa diis lenn rekKk, te sa xol baiia
tang ci man, doonte yaak Firawnaa tolloo.
19 Sang bi, danga noo laajoon ne nu: “Ndax
am ngeen baay walla rakk?” 20 Ba mu ko
defee nu ne la: “Am nanu baay bu maggat.
Sunu rakk, ji mu jur te fekk ko di maggat
nag, moo ci gén di ndaw. Magam dafa dee,
mu des moom dony ci ndeyam, baayam
sopp ko lool.” 21 Nga waxoon nu ne nu:
“Indil-leen ma ko, ngir ma gisal ko sama
bopp.” 22 Ci kaw loolu, sang bi, nu wax
la ne: “Xale bu géor bi manula taggook
baayam. Bu taggoo ak moom, kon baayam
dina dee.” 23 Nga wax nu ne nu: “Bu seen
rakk andul ak yeen, dungeen jakkaarlook
man.” 24 Booba lanu dem ca sunu baay, ba
lay siyaare, daldi koy jottli say kaddu.

25 «Ba nu demee ba mu yagg, sunu baay
ne: “Delluleen, jéndali nu tuuti dund.”
26 Teewul nu ne: “Dunu mana dem te sunu
rakk andul ak nun, ndaxte bu nu andul ak
moom, dunu gis kilifa ga.” 27 Sunu baay, ba
lay siyaare, ne nu: “Xam ngeen ne damaa
amul ak sama soxna lu dul fiaari doom.
28 Kenn ki dem, wacc ma, ma ne moom
kay, aw rabu all a ko daggate! Gisaatuma
ko ba tey jii. 29 Te bu ngeen ma fi jélalee kii
itam, ba musiba dab ko, dingeen ma y6bbe
nagar wu may japp, ba kera may and ak
sama bijjaaw, tabbi njaniiw.”

30 «Léegi nag, bu ma fiibbee ca sama
baay, ba lay siyaare, te andunook xale bii
muy noyyee, 31 bu gisul xale bu géor bi
and ak nun fiibbsi— aa! Kon de dina dee,
te dinanu yobbe sunu baay nagar, wu koy
topp, ba kera muy and ak bijjaawam, tabbi
njaniiw. 32 Gannaaw loolu it xasoon naa
dige sama bakkan, ndax damaa waxoon
ne: “Bu ma la ko délloosilul, maa koy
galloo ba kera may dee.” 33Kon ngalla sang
bi, bayyi ma man ma des fi di sa jaam,
wuutu xale bi, te moom mu dellu and aki
magam fiibbi. 34 Ndax xawma nan laay
delloo ca sama baay te anduma ak xale bi.
Yalla buma fekke njekkar, li ciy dal sama
baay!»

Yuusufa xammiku na ay magam

1Ba loolu amee Yuusufa manatula téye
boppam, te surgaam yépp a nga teew.
Mu daldi addu ne: «Xiddileen ma, yeen
fiépp!» Népp dem, ba benn jaambur
nekku fa, ba Yuusufa di xammiku ay
bokkam. 2 Mu ne yikkét, jooy jooy yu
metti, waa Misra di ca dégg, ba ca kér
Firawna sax.

3 Yuusufa nag ne magam ya: «Man
mii maay Yuusufa! Mbaa sama baay
a ngi dund?» Magam ya nag manufiu

koo tontu, ndax booba njaqare japp na
leen. 4 Yuusufa dellu ne ay magam:
«Jegeiisileen.» Nu jegefisi. Mu ne leen:
«Man maay Yuusufa, seen rakk, ji ngeen
jaayoon, fiu indi ma Misra. 5 Waaye buleen
jaaxle tey, mbaa ngeen di sikk seen bopp
ndax li ngeen ma jaay, fiu indi ma fi.
Rawale ay bakkan moo tax Yalla yebal ma
fi, ma jiitusi leen. 6 Naari at a ngii xiif
baa ngi ci réew mi, te fii ak juréomi at ci
kanam, kenn du bey, kenn du géob. 7 Yalla
da maa yebal, ma jiitusi leen, ba rawale
seen bakkan, dikke leen xettal gu mag, ba
seen askan bafia fey. 8 Kon nag du yeena
ma yebal fii, waaye Yallaa. Te moo ma
jagleel, ma doon céslaayal Firawna, mel ni
baay ci moom, jiite kéram gépp, boole ci
yilif mboolem réewum Misra.

9 «Gaawleen dellu ci sama baay te ne
ko: “Sa doom Yuusufa nee na: Yalla fal
na ma kilifag Misra gépp; fiéwal fi man,
nu mu géna gaawe. 10 Su ko defee nga
dékksi diiwaanu Gosen, nekk ci sama wet,
yaak say doom ak say sét ak say gatt ak
say gétt ak mboolem loo moom, 11 ndaxte
des na juréomi ati xiif. Waaye dinaa la fi
yore, ba doo fiakk dara, yaak sa waa kér ak
mboolem lu bokk ci yaw.” 12 Yeena gisal
seen bopp, yeen ak sama rakk Befiamin,
ne man Yuusufa mii, maay wax ak yeen.
13 Nettalileen sama baay ndam 1li ma am
ci Misra ak li ngeen gis 1épp, te ngeen
indi sama baay, nu mu géna gaawe.»
14 Mu laxasu Befiamin rakkam, daldi jooy,
Befiamin it laxasu ko, jooy. 15 Magam fia
itam, mu féon leen tey jooy. Booba la magi
Yuusufa ya doora wax ak moom.

Firawna woo na Yanqéoba Misra

16 Ba xibaar ba aggee kér Firawna, fiu
naan magi Yuusufa fiéw nafiu, doonoon
na lu neex Firawna, moom aki dagam.
17 Firawna ne Yuusufa: «Waxal say mag,
ne leen: “Ningeen di def mooy nii: séfleen
seeni mbaam te dem réewu Kanaan, 18 jéli
seen baay ak seeni njaboot, ngeen fiéw fi
sama wet. Dinaa leen jox suuf si gén ci
réewum Misra, ngeen di lekk li fi géna
duuf.”» 19 Firawna dellu ne Yuusufa: «<Am
nga ndigal itam ci wax leen ne leen: “Ni
ngeen koy defe nii la: dangeen di jéle
ay watiir ci réew mi, dem yeb ci seeni
doom ak seeni soxna, te and ak seen baay,
ngeen fiéw. 20 Te buleen réccu alal, ji
ngeen di bayyi seen gannaaw, ndax li gén
ci réewum Misra yeena koy moom.”»

21Baloolu amee doomi Israyil def noona.
Yuusufa jox leen ay watiir ci ndigalu
Firawna, ak lu fiu lekk ca yoon wa,
22 mayaale leen ku ne mbubb mu rafet.
Waaye Beflamin moom, fietti téeméeri
dogi xaalis la ko may, tegal ko ca juréomi

mbubb yu rafet. 23 Baayam nag, mu
y6bbante ko fukki mbaam yu géor yu séf
lay tannéef ca Misra, ak fukki mbaam yu
jigéen yu séf pepp ak mburu, tegal ko
ca lu mu dunde ca yoon wa, buy fiéw.
24 Gannaaw loolu mu yiwi ay magam ne
leen: «Ngalla buleen xuloo ci yoon wi.»
Nu daldi dem.

25 Booba lafiu bayyikoo Misra, dellu
réewu Kanaan ca seen baay Yangdoba.
26 Nu wax ko ne ko: «Ndekete Yuusufaa
ngi dund! te sax mooy kilifag réewum
Misra gépp.» Ba Yanqdéoba déggee loolu,
yaramam dafa dee goyy ca saa sa, ndaxte
gému leen. 27 Waaye ba fiu nettalee seen
baay Yanqéoba li Yuusufa wax lépp, te mu
gis watiir, yi Yuusufa yo6nnee, ngir jélsi
ko, ca la xelam délsi. 28 Israyil daldi ne:
«Moom kay na dund rekk! Sama doom
Yuusufaa ngi dund. Man kay dinaa dem
ba gis ko, bala ma fee jége.»

Yangéoba dem na Misra

1Israyil nag dem, y6bbaale mboolem lu
bokk ci moom. Ba mu agsee Beerseba,
dafa sarxal Yallay baayam Isaaxa. 2 Yalla
wax ak Israyil foofa ca guddi ci biir gént
ne ko: «Yanqgdoba, Yanqdoba!» Israyil ne
ko: «Naam.» 3 Yalla ne ko: «Man maay
Yalla, di sa Yallay baay. Bul ragala dem
Misra, ndaxte askan wu réy laa fay sose ci
yaw. 4Man ci sama bopp maay and ak yaw
Misra, te na la woor ne dinaa la délloosi,
te it Yuusufa moo lay doggali.»

5 Ba loolu amee Yanqg6oba jége
Beerseba; doomi Israyil boole seen baay
ak seeni doom ak seeni soxna, yeb leen
ci watiir, yi Firawna yénnee woon, ngir
y6bbu leen. 6 Na nga jiital seeni jur,
daldi yébbaale seen alal, ja fiu ame
réewu Kanaan. Noonu la Yanqéoba deme
Misra and ak njabootam gépp, 7 yébbaale
doomam yu goor ya ak sétam yu goéor ya
ak doomam yu jigéen ya it, flook sétam
yu jigéen ya, ak mboolem fia askanoo ca
moom.

Njabootu Yanqéoba, gi fiéw Misra
8 Waa kér Israyil, yi fiéew Misra te di

Yanqgo6oba aki doomam, seeni tur a di:
Ruben, taawub Yangdéoba. 9 Doomi
Ruben yu goor di Anog ak Palu ak Esron
ak Karmi. 10 Doomi Simeyon yu géor di
Yemuwel ak Yamin ak Owadd ak Yakin
ak Sowar ak Sawul, mi ndeyam di Kanaa-
neen. 11 Doomi Lewi yu gdor di Gerson,
Keyat ak Merari. 12 Doomi Yuda yu géor
di Er ak Onan ak Sela ak Peres ak Sera, te
Er ak Onan faatu ca réewu Kanaan. Doomi
Peres yu géor di Esron ak Amul. 13 Doomi

Isaakar yu goor di Tola ak Puwa ak Yasub
ak Simron. 14 Doomi Sabulon yu géor di
Seredd, Elon ak Yaleel. 15 Géor fiooiioo
xeetoo ci Leya, te askanoo ci Yang6oba ca
Padan Aram, gannaaw Diina miy doomam
ju jigéen. Boo boolee doomam yépp, goor
ak jigéen, fiuy fanweer ak fiett.

16 Doomi Gadd yu goéor fioo di Cefon
ak Agi ak Suni ak Esbon ak Eri ak Arodi
ak Areli. 17 Doomi Aser yu géor di Imna
ak Yiswa ak Iswi ak Berya, Sera di seen
jigéen. Doomi Berya yu géor di Eber ak
Malkiyel. 18 Géor fioofioo xeetoo ci Silpa,
mi Laban may Leya, doomam ju jigéen,
te fiu askanoo ci Yanq6oba, fiuy fukki
bakkan ak jur6éom benn.

19 Doom yu géor yi Rasel, soxnas
Yang6oba, am nag fioo di Yuusufa ak
Befiamin. 20 Yuusufa itam am Manase ak
Efrayim ca réewum Misra, seen yaay di
Asnat doomu Potifera, may njiitu diine ca
dékk ba fiu naan On. 21 Doomi Befiamin
yu goor fioo di Bela ak Beker ak Asbel ak
Gera ak Naaman ak Eyi ak Ros ak Muppim
ak Uppim ak Ard. 22 Géor fioofioo xeetoo
ci Rasel, te askanoo ci Yanqooba, fiépp di
fukki bakkan ak fieent.

23 Doomu Dan ju goéor di Usim. 24 Doomi
Neftali yu gdor di Yacceel ak Gunni ak
Yeccer ak Silem. 25 Géor fioofioo xeetoo
ci Bilaa, mi Laban may doomam Rasel, te
fiu askanoo ci Yanqdoba, fioom fiépp di
juréom fiaari bakkan.

26 Mboolem fii and ak Yanqoéoba, fiéw
Misra, muy fii mu gii;, te limaaleesul
soxnay doomi Yangéoba ya, tollu nafiu
ci juréom benn fukki bakkan ak juréom
benn. 27 Doomi Yuusufa yu géor, ya mu
am Misra, tollu ci fiaar. Kon mboolem fia
dem Misra te di waa kér Yanqdoba, tollu
nafiu ci juréom fiaar fukk.

Yanqéoba gis na Yuusufa

28 Yanqoéoba dafa yebal Yuda, mu and
ak Yuusufa, jiituji ko diiwaanu Gosen,
Yanq6oba fekki leen fa. Nu daldi
agsi Gosen. 29 Yuusufa nag waajal
waruwaayam, dajeji ak baayam Israyil ca
Gosen. Ba Yuusufa aggee ba ca moom,
da koo laxasu, ne fiapp ci kawam, jooy lu
yagg. 30 Israyil ne Yuusufa: «Léegi de, bu
ma yeboo dee, gannaaw gisaat naa la, ngay
dund.»

31Ba mu ko defee Yuusufa wax ak doomi
baayam ya ak waa kér baayam ne leen:
«Maa ngi dellu yégali Firawna ne Kko:
“Samay bokk ak sama waa kér baay, fia
nekkoon ca réewu Kanaan, fiéw nafiu fi
man. 32 Dafa di seeni géor ay samm lafiu,
ag jur lafiu masa yar, te indaale nafiu seen
jur gu gatt ak gu gudd ak mboolem lu fiu
moom.” 33 Kon bu leen Firawna wooyee,

ne leen: 34 “Lan mooy seen liggéey?”
ngeen ne ko: “Nun de sang bi, ag jur lanu
masa yar, ba nuy gone ba tey, te noonu
la ko sunuy maam daan defe.” Su boobaa,
ngeen mana féetewoo diiwaanu Gosen,
ndaxte waa Misra dafiuy xof samm.»

Yuusufa nuyole na ay bokkam Firawna

1 Yuusufa daa dem ca Firawna, wax ko
ne ko: «Sama baay ak samay bokk, joge
nafiu Kanaan, and ak seen jur gu gatt ak
gu gudd ak mboolem Iu fiu moom. Na
nga léegi ca diiwaanu Gosen.» 2 Fekk na
Yuusufa tann juréom ciy doomi baayam.
Mu nuyole leen ak Firawna. 3 Firawna
laaj doomi baay ya, ne leen: «Lan mooy
seen liggéey?» Nu ne ko: «Nun de sang bi,
ay samm lanu naka jekk ca sunuy maam
ba tey.» 4 Nu teg ca ne ko: «Danoo fiéw
ngir dal ci réew mi, ndaxte amalatunu
sunu jur parlu, te xiif bi metti na ca réewu
Kanaan. Moo tax sang bi, nu di la fiaan,
nga may nu, nu dal foofa ca diiwaanu
Gosen.» 5 Firawna wax ak Yuusufa ne ko:
«Gannaaw sa baay ak say bokk fiéw nafiu
fi yaw, 6 réewum Misra a ngii ci sa kanam.
Seetal fi gén ci réew mi, nga jox sa baay
ak say bokk, fiu sanc. Bayyi leen, fiu sanc
Gosen, te bu ci amee fiu xarefi ci fioom,
nga dénk leen samay gétt.»

7Gannaaw loolu Yuusufa and ak baayam
ba fa Firawna, nuyole ko ak moom.
Yangéoba nuyu Firawna. 8 Firawna laaj
Yanqdoba ne ko: «Aa, géor gi, xanaa war
ngaa doon mag de!» 9 Yangéoba wax
Firawna ne ko: «Samay ati mangaan,
ba ma ganee addina ba tey de, mu ngi
tollu ci téeméer ak fanweer, muy at yu
gatt te naqari, te it demuma bay tolloo
ay at ak samay maam, ba fiuy mangaan
ci addina.» 10 Ba mu ko defee Yang6oba
flaanal Firawna, bayyikoo fa, daldi dem.

11 Yuusufa nag dalal baayam aki
bokkam, dogal leen suuf sa gén ca réewum
Misra ca diiwaanu Ramses, ni ko ko
Firawna sante woon. 12 Ba loolu amee
Yuusufa di dundal baayam aki bokkam,
ak mboolem waa kér baayam, boole ca fia
bootu ca fioom.

Lu jém ci saytub Yuusufa ca xiif ba

13 Ab dund amuloon fenn ca réew ma
mépp, ndax xiif bu metti lool. Waa
réewum Misra ak réewu Kanaan jeex takk
ndax xiif ba. 14 Yuusufa nag dajalee ca
pepp, ma mu jaay waa Misra ak waa
Kanaan, mboolem xaalisu fiaari réew ya,
y6bbu nag xaalis ba kér Firawna. 15 Ba
fiu demee, ba xaalis amatul ca Misra ak ca
Kanaan, waa Misra gépp fiéw fa Yuusufa

ne ko: «Jox nu ab dund kay! Mbaa du
danga nuy seetaan, nuy dee? Ndax xaalis
amatul.» 16 Yuusufa ne leen: «Indileen
seeni jur, ma wecci leen ko dund, ndegam
amatuleen xaalis.» 17 Gannaaw loolu fiu
indil Yuusufa seeni jur, Yuusufa jox leen
ko pepp, wecci leen ko seeni fas ak seeni
gétti jur gu gatt ak gu gudd ak seeni
mbaam. At mooma jox na leen ab dund,
mu wecci seen gétt gépp. 18 Ba at ma
jeexee, fiu fiewaat ca moom ca déwén sa
ne ko: «Sang bi, dunu la nébb ne amatunu
dara, ndax xaalis bi jeex na, te jur gaa ngi
ci yaw, dara nekkatu fi lu nu la mana jox lu
moy sunuy jémm ak sunuy tool. 19 Mbaa
du danga nuy seetaan, nu bokk sanku ci
sa kanam, nook sunu suuf? Ngalla boole
nu jénde ab dund, nun ak sunuy suuf. Su
ko defee nuy moomeeli Firawna, nun ak
sunuy suuf. Te nga jox nu pepp mu nu
dunde, lu ko moy kat nun dinanu dee, suuf
si it dina booy.»

20 Yuusufa nag jéndal Firawna suufas
Misra gépp, ngir waa Misra ya jaay ku ci
nekk sa tool ndax xiif, ba leen jiital, ba
Firawna mujj moom suuf si. 21 Waa réew
ma fioom, Yuusufa da leena def ay jaam ca
Misra, gii wet ba gaa. 22 Bayyiwul lu moy
suufu njiiti diine ya, ndax Firawna jotoon
na leena dogal ay cér, jagleel leen. Moo tax
jaayufiu seeni suuf.

23 Yuusufa ne waa réew ma: «Léegi
gannaaw jénd naa leen, ba Firawna moom
leen, yeen ak seeni suuf, jiwoo ngii, dem-
leen jiyi. 24 Bu nu aggee ci ngdob, juréom
yu ngeen am dingeen ci jox Firawna benn,
te féetewoo fieenti cér yi des. Su ko defee
ngeen génne ci jiwuy tool yi, li ci des ngeen
dunde, yeen ak seen waa kér ak seeni
doom.» 25 Nu ne ko: «Sang bi, rawale nga
nu! Te gannaaw laaye nga nu biir, nangu
nanoo doon jaami Firawna.» 26 Noonu la
Yuusufa térale loola, def ko dogalu yoon
ca suufu Misra, te loolooy wéy ba tey jii:
juréomi céri mefifieef mu ne, Firawnaay
moom benn ba. Waaye suufi njiiti diine ya
ca bokkul, Firawna amu ca dara.

Lu jém ci ati Yanqéoba yu mujj ya
27Banni Israyil sanc nafiu réewum Misra
ca diiwaanu Gosen. Am nafiu fa alal, giir
fa, ba yokku lool.

28 Yang6oba nag nekk na fukki at ak
juréom fiaar ca réewum Misra, ay atam
yépp tollu ci téeméer ak fieent fukk ak
juréom fiaar (147). 29 Ba nga xamee ne
appu Israyil a ngay bégga mat, dafa woolu
doomam Yuusufa ne ko: «Ngalla waay

dugalal sa loxo, mu ron sama lupp*, muy
ngifi ci yaw ne dinga jéflanteek man ci
ngor ak worma: rikk, bu ma denc Misra.

* 47:29 47.29 Seetal ci 24.2-3.

Njalbéen ga 48:15

30 Bés bu ma fekkijee samay maam, nanga
ma jéle Misra, denci ma ca seen xuntim
bammeel.» Yuusufa ne ko: «Dinaa la defal
li nga wax.» 31 Mu ne ko: «Gifial ma ko.»
Yuusufa gifi ko, Israyil doora am jamm,
daldi wéeru ca bopp lal ba.

48

Israyil fiaanal na Efrayim ak Manase
1Ba loolu wéyee fiu ne Yuusufa baayam
dafa tawat, mu and ak faari doomam
Manase ak Efrayim, seeti ko. 2 Ba fiu
yégalee Yanq6oba ne doomam Yuusufaa
koy seetsi, Israyil dafa dégérlu, toog ca lal
ba.

3 Yanqdéoba ne Yuusufa: «Yalla Buur
bi feefiu woon na ma ca Lus ca réewu
Kanaan, barkeel ma, 4 te wax na ma ne
ma: “Dinaa la giiral, fulandi la, def la nga
sos mbooloom xeet, te réew mii laay may
fii askanoo ci yaw, fiu moom ko faww.”
5 Léegi nag sa fiaari doom, yi nga am
Misra, laata ma di la fekksi Misra, maa leen
séddoo. Maay séddoo Efrayim ak Manase,
fluy samay doom, ni ma jure Ruben ak
Simeyon. 6 Waaye doom, yi nga am seen
gannaaw yaa leen di féetewoo, fiuy wuyoo
seen turi mag ci wallu ndono. 7Li tax
ma def loolu mooy, bi ma jégee Padan di
fiibbi, Rasel dafa faatu ca yoon wa ci sama
kanam, ba nuy tollu ca réewu Kanaan,
booba nu ngay dem, bay jub Efrata. Ma
suul ko foofa, ca yoonu Efrata.» Efrata
mooy Betleyem tey.

8 Ci kaw loolu Israyil gis doomi Yuusufa
ya. Mu ne: «Nii flooy flan?» 9 Yuusufa
ne baayam: «Nii filooy sama doom, yi ma
Yalla jox fii.» Baayam ne ko: «Nafiu jegesi,
ma fiaanal leen.» 10 Booba béti Israyil
dafa l1éndém, ba gisatul ndax li muy mag.
Yuusufa jegefial leen seen maam, mu féon
leen, taf leen ci boppam. 11 Israyil nag ne
Yuusufa: «Yaakaaruma la woona gisati,
ndeke Yalla dina ma may lu raw gis la,
ndax gis naa say doom.»

12 Ca la leen Yuusufa waccee fi fiu
uufu ci seen maam, daldi dépp jéém ci
suuf, 13 ba noppi Yuusufa taxawal leen
floom faar, fiu séq ko janook Israyil, loxol
ndijooram japp ci Efrayim, mu féete ak
cammofiu Israyil, loxol cammofiam japp ci
Manase, mu féete ak ndijooru Israyil. Nu
and jegesi, 14 Israyil nag jallawle ay lox-
oom, tallal ndijooram, teg ko ca kaw boppu
Efrayim, mi gén di ndaw; cammofiam
tege ca boppu Manase, doonte mooy taaw.
15 Ma ngay fiaanal Yuusufa. Mu ne:
«Yalla ji samay waajur Ibraayma ak Isaaxa

toppoon,

moom Yalla, ji ma sdmm, ba ma juddoo ba
tey jii,

16 malaaka mi ma jot ci bépp loraange—

yal na barkeel xale yi,

ba fiu saxal sama tur

ak samay turi waajur, Ibraayma ak Isaaxa,

te giir, ba ne gaffi ci kaw suuf.»

17 Ba Yuusufa gisee ne baayam ca boppu
Efrayim la teg loxol ndijooram, mu naqari
ko, mu daldi japp loxol baayam, bégg koo
jéle ca boppu Efrayim, teg ko ca boppu
Manase. 18 Yuusufa ne baayam: «Déet,
baay, ndax kii mooy taaw, tegal sa ndijoor
ci boppam.» 19 Teewul baayam lank, ne ko:
«Xam naa ko, doom, xam naa ko. Moom
itam dina doon aw xeet tey doon ku magg,
waaye rakkam a koy sut, te askanam dina
law, ba di ay xeet.» 20 Gannaaw loolu mu
fiaanal leen keroog ne leen: «Yal na Israyil
di fiaane seeni tur naan: “Yal na la Yalla
def ni Efrayim ak Manase.”» Noonu la
jiitale Efrayim, door caa teg Manase.

21 Ba mu ko defee Israyil ne Yuusufa:
«Léegi man dinaa dee, waaye Yalla dina
and ak yeen, ba delloo leen ca seen réewu
maam. 22 Man nag dinaa la may cér
booy épple say doomi baay, muy suuf su
ma nangoo sama saamar ak sama fitt ca
Amoreen fia.»

49

Yanqdéoba taggoo na

1 Gannaaw loolu Yangéoba woo ay
doomam ne leen:

«Bokkleen daje, ma xamal leen li leen di
dikkal éllég.
2 Dajeleen te déglu ma, man Yanqgdoba

seen baay;

teewluleen seen baay Israyil.

3 «Ruben, yaw mi ma taawloo,

nga sosoo sama digg doole, sama ndoortel
kattan,

yaa jékke sut moos ci teraanga ak doole.

4 Yaa toogadi it ni ndox muy wal-wali,

doo mujje sut,

nde yaa tédd sa lalu baay,

ba teddadi, kera ba nga ca téddee.

5 «Simeyon ak Lewi fioo duye yene,
flooy nas pexey ay.

6Yalla bu sama xol and ci seeni pexe,
mbaa sama xel di nangu seeni diisoo,
ndax fu fiu mere, xal faa béome,

te laggal ay yékk lafiuy foye.

7 Mbas ma seen xadar, gu tar,

ak seen mer; mi dul meddi.

Maa leen di wasaare ci kér Yanqdoba,
tasaare leen ci Israyil.

8 «Yaw Yuda, mi say doomi baay di taggeji,
ngay séqi sa ndoddi noon, ségal leen,

sa doomi baay a lay sujjootal.

9Yuda yaa di gaynde gu ndaw, doom,
doora joge nii ci padd,

tey yuug ak a goor ni gayndeg sibi.

Yaa di gaynde gu deesul yee.

10 Nguur gi du jége ci loxol Yuda,

te yetu buur ay wéye sampe ciy tankam,
li feek boroom™ di fiéw,

ba xeet yi déggal ko.

11 Mooy yeew mbaamam cig resefi,
cumbur ma féeteek car, ba ca gén;

muy féote ay yéreem biifi,

di sumb mbubbam ci ndoxum resefi.

12 Bét yaa ngay nes-nesi ndax biif,

béf ya weex furr ndax um soow.

13 «Sabulon ay dékke tefesi géej,
di teerub gaal yi,
am réewam digalook Sidon.

14 «Isaakar mbaam ngonk la,
muy goor diggante fiaari séf.
15 Bu gisee ni mbaaram neexe,
ak ni réew mi naate,

day waaf, gaddu ngaaxam,
daldi féetewoo coonob njaam.

16 «Dan ay atteji xeetam,

ni ko giiri Israyil baaxoo.

17 Waaye Dan ay jaan ju dog aw yoon,
mbaa céebi ciw fiall,

mooy matt tanki fas,

gawar jullootu.

18 «Céy Aji Sax ji, maa ngi séentu sa xettal!

19 «Gadd la gangoor di gaw,
mu téqtal leen, ba daan.

20 «Aser ay boroom dund bu duun,
mooy maye ngéneeli iami buur.

21 «Neftalee di kéwél gu féx,
te mooy jur doom yu taaru.

22 «Yuusufaay banqaasu garab,

garab guy meiifi, feggook bétu ndox,
car yaa nga law, tiim digu tool ba.

23 Ay fittkat a ko topal,

di ko song ak a fitt.

24 Teewul xalaam ga di wéye day,

te la loxo yay dégérloo mooy

loxoy Jambaar ju Yanqd6oba,

kookooy Samm bi, Doju céslaayal Israyil,
25 mooy sa Yallay baay, ji lay wallu,
mooy Aji Man ji lay barkeele

ca barkey asamaan, ya fa kaw,

ak barke ya ne leww ca suuf xdote ya,

*
49:10 49.10 Baat bi fiu tekkee boroom fii, bare na nu fiu koy tekkee.

teg ca barkeb njur ak nampal.

26 Sa fiaani baay ya romb

xéewali tund, ya sax faww,

rombati ngéneeli janji cosaan ya,

yal na dal ci boppu Yuusufa,

ca kaw ndaal boppam, moom sangub
doomi baayam ya.

27 «Befiamin ay till guy yeeroo,
di xéye yapp rébbam,
tey gonloo séddale am 1élam.»

28 Noofiu fioo sos mboolem giiri Israyil, fiu
tollu ci fukk ak fiaar, te loolu la leen seen
baay wax, ba mu leen di taggu. Ku ci nekk
mu taggoo ko kadduy taggtoo, ya war ca
moom.

Yanqdéoba nelaw na

29 Gannaaw loolu da leena dénk ne
leen: «Maa ngi waaja fekki samay maam;
dencleen ma fa samay maam ca xuntim
bammeel ba ca toolub Efron, Etteen ba.
30 Mooy xuntim bammeel ba ca biir tool,
ba ca Magpela, te jakkaarloo ak Mamre
ca réewu Kanaan, di tool, ba Ibraayma
jéndoon ca Efron, Etteen ba, ngir def ko
bammeel. 31 Foofa lafiu denc Ibraayma
ak soxnaam Saarata, te foofa lafiu denc
Isaaxa ak soxnaam Rebeka, te fa laa denc
Leya it. 32 Tool ba ak xuntim bammeel ba
ca nekk, fia nga ko jénde ca Etteen fia.»

33 Naka la Yanq6oba dénku doomam yu
gbéor ya noona, daldi delloo ay tankam
ca lal ba, bakkan ba rot, mu fekki ay
maamam.

50

Yuusufa rob na Yanqbéoba réewu
Kanaan

1 Ba mu ko defee Yuusufa daanu ci kaw
baayam. Ma ngay jooy te di ko féon.
2 Ba loolu weesee Yuusufa jox ay fajkatam
ndigal, fiu waajal baayam. Fajkat ya

. ¥ . ~
waajal Israyil”. 3 Waaj ma am na fieent
fukki fan, ndaxte loolooy waajal bu mat
sékk cib néew. Waa Misra nag déjal ko
juréom fiaar fukki fan.

4 Ba déj ba weesee, Yuusufa dafa wax ak
waa kér Firawna, fiaan leen fiu dimbali ko,
waxal ko Firawna ne ko, 5 baayam da ne
woon, mu ngi waaja dee, waaye bammeel
ba mu yettaloon boppam ca xunti ma ca
réewu Kanaan, na ko gifial ne dina ko denc
foofa. Mu ne kon, na ko Firawna may, mu
robi baayam, ni mu ko ko gifiloo woon, te
délsi. 6 Firawna may ko, mu robi baayam,
na mu ko ko gifiloo woon.

7 Yuusufaa ngay dem robi baayam,
moom ak mboolem jawrifii Firawna ak

magi kéram ak mboolem kangami Misra.
8 Na nga and ak waa kér Yuusufa gépp
ak ay doomi baayam ak waa kér baayam,
bayyiwufiu diiwaanu Gosen lu moy xale ya
ak gatt ya ak jur gu gudd ga, 9 ay watiir aki
gawar topp ca, fiu def gangoor gu réy.

10 Ba fiu agsee ca daggay Ataat, ja ca
wallaa dexu Yurdan, dafiu koo jooy jooy yu
réy te metti. Yuusufa déjal fa baayam diiru
juréom fiaari fan. 11 Waa réewu Kanaan,
gis déj ba ca daggay Ataat, naan: «Déju
waa Misra bii aka réy!» Moo tax fiu tudde
bérab booba ca wallaa dexu Yurdan, Abel
Misra (mu firi Déju waa Misra).

12 Doomi Yangdéoba nag def la leen seen
baay dénkoon, 13 yébbu ko ca réewu
Kanaan, daldi koy rob ca xunti ma ca
toolub Magpela, te Ibraayma jéndoon ko
ca Efron, Etteen ba, ngir def ko bammeel.
Mooy tool, ba jakkaarloo ak Mamre. 14 Ba
Yuusufa dencee baayam ba noppi, dafa
dellu Misra, moom ak doomi baayam ya
ak mboolem, fia mu andaloon ca robu
baayam.

Magi Yuusufa yaa ngi jéggalu

15 Magi Yuusufa ya xam nafiu ne seen
baay nelaw na. Na ngay wax ca seen biir
naan: «Waaw, mbaa Yuusufa dencalu nu
mer, nar noo fey sunu bor ndax lu bon
li nu ko ji woon lépp?» 16 Boobu lafiu
y6bbante Yuusufa kaddu yii, di ko wax ne
ko: «Sa baay dafa noo dénkoon, bala moo
nelaw, ne nu: 17 Waxleen Yuusufa ne ko,
sa baay nee: “Say mag def nafiu la lu bon
moos, waaye ngalla baal leen seeni toofi
ak ag, ji fiu la ameel.” Kon rikk waay, baal
nu aq, ndax nun nook sa baay a bokk jenn
Yalla ju nuy jaamu.» Ba fiu waxee Yuusufa
loolu, mu daldi jooy.

18 Ci kaw loolu magam ya fiéwal seen
bopp ba ca moom, sujjéotal ko ne ko:
«Sang bi, nu ngi nii, di la siyaare.»
19 Yuusufa nag ne leen: «Buleen am dara
Iu ngeen di ragal. Xanaa maay Yalla?
20 Dégg la, fexeel ngeen ma lu bon, waaye
Yallaa ko walbati, def ko lu baax, ba dogal
li am tey jii, muy bakkan yu bare yi mucc.
21Kon nag buleen tiit, dinaa leen yor, yeen
ak seeni doom.» Yooyu kaddu la dalale
seen xol, ba fiu am jamm.

Yuusufa nelaw na

22 Yuusufa dékk na Misra, moom ak waa
kér baayam fiépp, ba tollu ci téeméeri
atam ak fukk, 23 te gis na doomi Efrayim,
ba gis séti Efrayim sax; rax ca dolli doomi
Makir, mi Manase jur, fa kanamam lafiu
juddoo.

24 Mu am bés Yuusufa ne ay bokkam:
«Sama waxtu jege na, waaye Yalla moo

50:2 50.2 Fajkati waa Misra ndabb lafiu daan waajale néew, ba du yaqu.

leen di jélsi moos, ba jéle leen ci réew mii,
y6bbu leen ca réew ma mu dige woon, ba
gifial ko Ibraayma, Isaaxa ak Yanqdoba.»
25 Booba la Yuusufa wax doomi Israyil,
ne leen: «Gifial-leen ma ne bés bu leen
Yalla jélsee, dingeen yobbaale samay yax,
waaye dungeen ma fi bayyi.»

26 Gannaaw loolu Yuusufa nelaw ci
téeméeri atam ak fukk. Nu waajal néew
ba, ba du yaqu, daldi koy yeb cib tadd,
denc ko foofa ca Misra.

Muccug banni Israyil
di iaareelu xaaju Tawreetu
Musaa _
Ubbite gi

Naareelu xaaju Tawreet bii moo wéyal
jaar-jaari banni Israyil, jéle ko fa ko téere
bu jékk ba, téereb Njalbéen ga bayyi
woon. Fi téere bi jéle aw turam, Mucc
gi, mooy Xxew-xew bi ci géna fés, di mucc
gi Yalla musal banni Israyil, ca mbugal
mu mujj ma mu wacce woon fa Misra,
mbugal ma Yalla doge seen buumi njaam,
ba génne leen fa.

Yalla moo jox banni Israyil ndigali yoon
wi ca tundu Sinayi, Musaa jottli ko, muy li
lal kéllére gi mu fas, moom Yalla ak banni
Israyil. Yalla nag musal leen, ba fiu tala
séq ak moom digganteb kollére. Ndigali
yoon wi moo xamal mbooloom banni Is-
rayil nan lafiuy saimme seen digganteek
moom. Yalla moo béggoon banni Israyil
doon fiofiam, ndax ci fioom la nammoona
amal digeem baak seen maam Ibraayma.
Dige ba mooy xeeti addina sépp, ci askanu
Ibraayma lafiuy barkeele.

Mujug téere bi kéemaan gu réy la. Mooy
gannaaw ba fiu sampee jaamookaay ba,
na ko Yalla santaanee, ba Yalla feesale ag
leeram xaymab jaamookaay ba, ngir wone
ne moo fa teew.

Ci Ténk:

Saar 1—18 Yalla yiwi na banni Israyil,

génne leen Misra.

Saar 19—24 Yalla fasante na kollére ak

banni Israyil.

Saar 25—40 Yalla sant na Musaa, mu

defarlu xaymab jaamookaay.

Banni Israyil dem na réewum Misra

1 Géor iii seen baay di Yanq6oba, mi fiu
dippee Israyil, fiu andoon ak moom, dem
Misra, te ku nekk yébbaale waa kéram,
seeni tur a di: 2 Ruben ak Simeyon ak
Lewi ak Yuda 3 ak Isaakar ak Sabulon, ak
itam Beflamin; 4 ak Dan ak Neftali ak Gadd
ak Aser. 5 Goéor fii sogikoo ci Yangéoba
fiépp juréom fiaar fukk lafiu (70), bu fiu
ci boolee doomam, ji fiuy wax Yuusufa,
moom ma fiu fekk Misra. 6 Gannaaw ga
Yuusufaaki doomi baayam yu goéor yépp
nelaw, fiook maas googu gépp. 7 Banni
Israyil nag giir fa, law, di fulandiwu, ba
yokku lool, fees réew ma.

Firawna not na banni Israyil

1:11 1.11 Firawna turu pal la, fieel bépp buuri Misra.

¥ 1:15 1.15 Ebré tur la wu niti jamono jooja daan wooye xeet, ya banni Israyil bokk.

6.20.

8 Nu dem ba jémmi jamono, beneen
buur bu xamul Yuusufa falu ca Misra. 9 Mu
wax ak waa réewam, ne leen: «Giirug
banni Israyil kat fiu ngi nuy géna bare, ba
épp nu doole. 19Nanu ci sakk pexe, ngir fiu
bafiatee yokku. Lu ko moy bu xare amee,
man nafioo far ak sunuy noon, xeex ak
nun, ba génn réew mi.» 11 Ba loolu amee
fiu fal ay nit fiu leen di ga ca seeni sas, di
leen ca fitnaal lool. Noonu la banni Israyil

tabaxale Firawna™ buuru Misrat dékk, ya
filu naa Pitom ak Ramses, mu def ko ay
dencukaayi dund. 12 Terewul lu fiu leen
géna fitnaal, filuy gén di fulandiwu, yokku,
ba waa Misra am njagare ca banni Israyil.

13 Waa Misra dafioo mujj di jaamloo
banni Israyil bu metti, 14 yen leen toskarey
addina ndax liggéey yu metti. Nuy moéol
ban, di tabax, waa Misra teg ca séf leen
mboolem liggéeyu tool ya. Néegoon nafiu
ca fioom lool ca mboolem liggéeyu njaam
bu fiu leen sas.

15 Firawna buuru Misra teg ca wax ak

rewlikati Ebré yai, te kenn ka tuddoon
Sifra, ka ca des di Puwa. 16 Mu ne
leen: «Bu ngeen dee rewli jigéeni Ebré
yi, nangeen xoo0l lu xale bi doon. Su dee
gdor, reyleen, su dee jigéen, bayyileen, mu
dund.» 17 Teewul rewlikat ya ragal Yalla,
ba defufiu la leen buur ba sant; xanaa fiu
bayyi liir yu géor ya, fiu dund. 18 Buuru
Misra woolu rewlikat ya, ne leen: «Ana lu
tax ngeen deflii, di bayyi liir yu géor yi, fiu
dund?» 19 Rewlikat ya ne ko: «Li tax kay
mooy, jigéeni Ebré yi dafioo niroowul ak
jigéeni waa Misra; ndax dafioo njaxlaf, ba
bu rewlikat yiy laata agsi, fekk fiu mucc ba
noppi.» 20 Banni Israyil nag di fulandiwu,
géna yokku, Yalla defal rewlikat ya aw
yiw, 21 may leen giir ndax seenug ragal
Yalla. 22 Gannaaw loolu Firawna sant waa
réew ma yépp, ne leen: «Mboolem doom
ju juddu ci Ebré yi, di géor, sannileen ca
dex ga, waaye lu ciy jigéen, bayyileen, mu
dund.»

2

Musaa gane na addina

1Jenn waay ju bokk ci giirug Lewi nag
moo jéloon jang bu mu bokkal giir. ZNdaw
sa émb, ba mujj am doom ju géor”. Ba
mu gisee taar, ba liir ba andal, nébb na
ko lu mat fietti weer. 3 Mu dem nag, ba
manatu koo nébb. Mu wut pafie bu fiu
rabbe barax, fatte ko godoron ak ndabb,
yeb ca liir ba, daldi dem, teg ko ca biir
barax, ba ca takkal dex, ga fiu naan Niil.

T 1:11 1.11 Misra mooy réew mi fiuy wax Esibté ba tey.

*
2:2 2.2 Seetal ci Mucc ga

4 Xale bu jigéen bay magu liir ba ma nga
taxaw fu soreyaatoo ak liir ba, di xool, ba
Xam nu muy mujje.

5 Ba mu ko defee doomu Firawna ju
jigéen dikk, di sangusi ca dexu Niil ga,
surgaam yu jigéen yay doxantu ca takk
ga. Ba loolu amee mu séen pafie ba ca
biir barax ba, daldi yonni jaamam, mu
y6t ko ko. 6 Naka la ko ne ubbet, yem ca
xale ba, muy liir bu géor, xale bay jooy,
yaram wa daw, mu ne: «Kii de ndeysaan,
ci doomi Ebré yi la!» 7 Magu liir ba daldi
wax doomu Firawna ja, ne ko: «Ndax
ma dem wutali la ku koy nampal ci Ebré
yi?» 8 Doomu Firawna ne ko: «Waaw,
demal.» Xale ba dem, indil ko yaayu liir
ba. 9 Doomu Firawna ne ko: «Yébbul xale
bii te ndmpalal ma ko, maa lay fey.» Ndaw
sa jél liir ba, di ko nampal. 10 Ba xale ba
maggee, mu y6t ko doomu Firawna, mu
def ko muy doomam, tudde ko Musaa (mu
firi Ki fiu génne), ndax la mu ko génnee ca

ndox maf.

Musaa gaddaayi na réewum Majan

11 Ba fiu demee ba Musaa magg, dafa
am bés, mu seeti bokkam ya, gis leen ca
liggéey yu metti, ya fiu leen sas. Mu gis
jenn waayu Misra di déor kenn ca bokki
Ebré ya. 12Musaa geestu wet gu nekk, gisul
kenn, mu rey waa Misra ja, daldi gas, suul
ko.

13 Ca éllég sa mu dellu génn, yem ci
flaari Ebré yuy xeex. Musaa wax ak ka
toofi, ne ko: «Lu tax ngay door sa moroom
mii?» 14 Waa ja ne ko: «Ku la def sunu njiit
mbaa sunu attekat? Xanaa danga maa
nara rey, na nga reye woon waa Misra ja?»
Musaa nag tiit, naan ca xelam: «Ndeke
mbir mi kay siiw na.»

15 Ba loolu amee Firawna dégg mbir
ma, di wuta reylu Musaa. Musaa daw, ba
sore Firawna, dem dali ca réewu Majan,
fu dend ak ab teen. 16 Yettro, sarxalkatu
Majan ba nag, amoon na juréom faari
doom yu jigéen. Nu fiéw di rootsi, di duy
mbalka, ya fiuy wégge seen juru baay.
17 Ay samm agsi, daq leen. Musaa wallu
jigéen fia, wéggal leen seen jur.

18 Ba fiu delloo ca seen baay Ruwelf,
mu laaj leen ne leen: «Lu tax ngeen teela
fiibbsi tey?» 19 Nu ne ko: «Ab waa Misra
daal, moo nu xettli ca samm ya; rootal na
nu sax, ba wégg jur gi.» 20 Ruwel ne leen:
«Ana waa ja? Lu tax ngeen bayyi ko fa?
Wooyileen ko, mu afisi kay!»

21 Musaa far dal ca kér waa ja. Mu mujj
ko may doomam ju fiuy wax Sipora. 22 Mu

T 2:10 2.10 Mose baatu lakku Misra la bu neexoo ak masa, di baat biy tekki «génne» ci lakku ebré.

Ruwel mooy Yettro ba tey.
feefioo ca kawam.

am doom ju goor, Musaa tudde ko Gersom
(mu firi Doxandéem fii), ndaxte dafa ne:
«Doxandéem laa fii.»

Yalla fieewante na banni Israyil

23 Ba fiu demee ba mu yagg, Firawna
buuru Misra dee. Fekk na banni Israyil
a ngay binni rekk ndax seen njaam ga.
Nuy woote wall, ba seen jooy, ya saba-
boo ca seen toroxteg njaam ga, agg fa
Yalla. 24 Booba Yallaa ngay dégg seeni
yuux, te fattewul kéllére ga mu fasoon ak
Ibraayma ak Isaaxa ak Yangéoba. 25 Yalla
nag geesu banni Israyil, fieewante leen.

3
Aji Sax ji yonni na Musaa
1Léegi Musaa ngay samm gatti goroom
Yettro, sarxalkatu Majan ba. Mu y6bbu jur
ga fu sore ca mandirn ma, daldi agsi ca su-

ufu tundu Yalla wa™ ca Oreb. 2 Malaakam
Aji Sax ja feefioo ko foofa, melow sawara
wuy takk, jafal fa ab gajj. Musaa xoolaat,
ndeke gajj ba bépp japp na, ba ne jippét,
waaye lakkul. 3 Musaa ne: «Mbir mu
yéeme mii daal, naa jadd xool ko, ba xam
lu tax gajj bi lakkul.»

4 Ba Aji Sax ji Yalla gisee Musaa jadd, di
xoolsi, ca gajj ba la addoo, ne ko: «Musaa,
Musaal» Mu ne ko: «Maa ngi.» 5 Yalla ne
ko: «Bul jegesi, summil say dall, ndax fii
nga taxaw suuf su sell la.» ¢ Mu teg ca
ne: «Man maay sa Yallay baay, di Yallay
Ibraayma, di Yallay Isaaxa te di Yallay
Yanqdoba.» Ca la Musaa nébb kanam ga,
ndax ragala xool Yalla.

7 Aji Sax ji tegaat ca ne ko: «Gis naa bu
baax fitna, ji sama fiofi nekke Misra. Dégg
naa itam seen jooy ndax kilifay saskat,
yi leen di gétén ci liggéey, te fieewante
naa leen ngir seen coono. 8 Damaa wacc,
xettlisi leen ci waa Misra; génne leen réew
moomu, ba yébbu leen réew mu baax
te yaatu, réew mu meew maak lem ja
tuuroo, foofa ca diiwaanu Kanaaneen fia
ak Etteen fla ak Amoreen fia ak Periseen
fla ak Eween fia ak Yebuseen fia. 9 Yuux,
yi banni Israyil nekke nii, agsi na ba ci
man, te gis naa it ni leen waa Misra di note.
10 Kon nag kaay, ma yo6nni la ca Firawna.
Demal yiwiji banni Israyil, sama fiofi, fiu
génn Misra.»

Musaa di leewaayu, Yalla di ko fiaax
11 Musaa ne Yalla: «Waaw, waaye man
tekkiwuma dara, bay dem ca Firawna, di
génne banni Israyil Misra.» 12 Mu ne
ko: «Man déy, maay and ak yaw, te boo
génnee mbooloo ma Misra, dingeen ma

¥ 2:18 2.18

jaamusi ci tund wii. Loolooy firndeel ne,
maa la yénni.»

13 Musaa ne Yalla: «Su ma demee ca
banni Israyil, ne leen seen Yallay maam
ya moo ma yoénni ca fioom banni Israyil
de, dinafiu ma laaj nu mu tudd. Lu ma
leen di wax nag?» 14 Yalla ne Musaa:
«Maay Ki nekk. Kon waxal banni Israyil
ne leen: “Aji Nekk ji moo ma ydénni ci
yeen.”» 15 Yalla dellu ne Musaa: «Dangay
wax banni Israyil, ne leen: “Aji Sax ji, seen
Yallay maam ya, di Yallay Ibraayma, di
Yallay Isaaxa te di Yallay Yang6oba, moo
ma yoénni ci yeen.” Aji Sax jee di sama
tur wu sax dakk, fiu di ma ko fattlikoo
ba faww. 16 Demal woo magi Israyil, fiu
daje, nga ne leen: “Aji Sax ji, seen Yallay
maam ya, di Yallay Ibraayma ak Isaaxa ak
Yanqdoba, moo ma feefiu, ne ma: ‘Gis naa
leen, te yég naa li fiu leen di teg ci Misra.
17 Dogu naa leena jéle ci seen notaange
gii ngeen nekke ci Misra, yébbu leen ca
réewum Kanaaneen fia ak Etteen fia ak
Amoreen fia ak Periseen fia ak Eween fia
ak Yebuseen fia, réew mu meew maak lem
ja tuuroo.” ”

18 «Magi Israyil dinafiu la déggal, su ko
defee nga and ak fioom, dem ca buuru
Misra. Waxleen ko ne ko: “Aji Sax ji Yallay
Ebré yi moo nu feefiu. Kon nag ngalla
may nu, nu dem topp mandin mi lu mat
doxub fietti fan, ngir rendili sunu Yalla Aji
Sax ji ay sarax.” 19 Waaye man xam naa
ne buuru Misra du leen bayyi, ngeen dem,
mbete mu taseek doole ju ko tiifi. 20 Moo
tax maay xacci sama loxo, ba dumaa waa
Misra ay mbugali mbugal yu kéemaane yu
may def ci seen biir. Su ko defee dina
leen bayyi, ngeen dem. 21 Maay dogal
sax waa Misra yéwéne mbooloo mii, ba
keroog bu ngeen di dem, dungeen deme
loxoy neen. 22 Képp kuy jigéen ci banni
Israyil, na laaj dékkandoom, laajaale ku
dékk ak dékkandoom, ay ganjari xaalis, ak
ganjari wurus, ak yére yu ngeen di solal
seen doom yu gdor ak yu jigéen, ba waa
Misra ne dunn.»

4

Yalla jox na Musaa ay firnde

1 Gannaaw loolu Musaa dellu wax Aji
Sax ji ne ko: «Waaw, su fiu ma dégluwul
te gémufiu ma, Xxanaa ne ma: “Aji Sax ji
feefiuwu la” nag?» 2 Aji Sax ji ne ko: «Li
ci sa loxo lu mu doon?» Mu ne ko: «Aw
yet.» 3 Aji Sax ji ne ko: «Sanni ko ci suuf.»
Mu sanni yet wa ca suuf, mu soppliku jaan.
Musaa dellu gannaaw. 4 Aji Sax ji ne ko:
«Tallalal sa loxo, japp ci geen gi.» Musaa
tallal loxo ba, ne nikk jaan ja, mu dellu di

aw yet ca loxoom. 3 Aji Sax ji ne ko: «Loolu
ngay def, ngir fiu gém ne Aji Sax ji seen
Yallay maam ya, di Yallay Ibraayma, di
Yallay Isaaxa te di Yallay Yanqdéoba, moo
la feefiu ci lu wér.»

6 Aji Sax ji dellooti ne ko: «Léegi dugalal
sa loxo, teg ko ci sa dénn.» Musaa dugal
loxoom, teg ko ca dénnam; ba mu ko
génnee, mu defi akk, xobbiku. 7 Aji Sax ji
ne ko: «Dellool sa loxo ci sa dénn.» Musaa
delloo loxo ba ca dénn ba, génnewaat ko,
mu dellu mel ni yaramam. 8 Mu ne ko: «Bu
fiu la gémul mbaa fiu bafia seet ci firnde ju
jékk ji, dinafiu gém ndax firnde ji ci topp.
9 Waaye su lenn ci fiaari firnde yi taxul fiu
gém, te déggalufiu la, nanga tanqe ndox
ci dexu Niil gi, tuur ko ci suuf su wow si,
su ko defee ndox, ma nga tange ca dex ga,
day soppliku deret ci suuf si.»

Yalla def na Aardona békk-néegu
Musaa
10 Musaa nag ne Aji Sax ji: «Da di,
Boroom bi, man naka jekk duma nitu
waxkat, du démb, du tey jii ngay wax ak
man. Dama di ku leeb, Sang bi, te télee
wax.» 11 Aji Sax ji ne ko: «Ku sakkal
nit gémmifi? Kan mooy luuwal, di téxal,
di gisal mbaa muy gumbaal? Xanaa du
man Aji Sax ji? 12 Demal rekk, man maay
and ak yaw booy wag, di la xamal li ngay
wax.» 13 Teewul Musaa ne ko: «Ngalla
waay, yonnil keneen ku la soob rekk, sama
Boroom.» 14 Aji Sax ji nag mer ba fees
ndax Musaa. Mu ne ko: «Sa mag Aardona,
Leween bi, da fee nekkul? Moom, Xam naa
ne ku mana wax la. Mu ngi lay gatandusi
sax, te bu la gisee, bég. 15 Nanga wax
ak moom, digal ko li mu wara wax. Man
maay and ak yeen, yaak moom, saa yu
ngeen dee wax, te maa leen di xamal, yeen
fiaar, li ngeen wara def. 16 Na lay waxal
ak mbooloo mi; su ko defee sa kaddu di
kdddoom, te yaw nga mel ci moom ni
Yalla. 17 Yébbaaleel yet wii nag, ndax ci
ngay defe firnde yi.»

Musaa dellu na Misra

18 Musaa nag dellu ca goroom Yettro,
ne ko: «May ma, ma dellu Misra, seeti
samay bokk, ba xam nu fiu def.» Yettro
ne ko: «Demal ak jamm.» 19 Ci biir loolu
Aji Sax ji wax ak Musaa ca Majan, ne ko:
«Dellul Misra, ndaxte fia la doon wuta
rey fiépp dee nafiu.» 20 Musaa and ak
soxnaam ak doomam yu géor, waral leen
mbaam. Ma ngay dellu Misra, japp yetu
Yalla wa™ ca loxo ba, yébbaale. 21 Aji Sax
ji ne ko: «Keroog boo delloo Misra, nanga
taxaw temm, te def ca kanam Firawna
kéemaan, yi ma teg ci sa loxo yépp. Man

*
4:20 4.20 yetu Yalla wa mooy yetu Musaa, wa Yalla defe kéemaan ya.

maay dégéral boppam, mu té ba du bayyi
mbooloo mi, fiu dem. 22 Su ko defee nga
wax Firawna, ne ko: “Aji Sax ji dafa wax
ne: ‘Israyil mooy sama taaw bu géor. 23 Te
wax naa la ne la, nga bayyi sama doom,
ndax mu man maa jaamu, nga bafi. Kon
nag dinaa rey sa taaw bu gdor.” ”»

24 Ba fiu lalee panaan ca yoon wa, Aji
Sax ji dafa dogale Musaa, nar koo rey.
25 Soxnaam Sipora jél paaka bu fiu yette
doj, dog mbufiukam doomam, laalale ko ca
tankam, ne ko: «Jékkér ju fiuy jote deret
de laa am.» 26 Ba loolu amee Aji Sax ji
bayyi Musaa. Ba Sipora di wax lu jém ci
jékkér ju fiuy jote deret, aaday xarfal gaa
taxoon.

27 Ci biir loolu Aji Sax ji wax Aaréona ne
ko: «Demal gatanduji Musaa ca mandiy
ma.» Aardona dem seeti ko ca tundu Yalla
wa, fekk ko fa, taf ko ca kawam. 28 Musaa
xamal ko la ko Aji Sax ji dénk 1épp, ak
mboolem firnde, ya mu ko sant mu def ko.

29 Ci kaw loolu Musaa ak Aaréona agsi
Misra. Nu woo magi banni Israyil yépp,
fiu daje. 30 Aardona jottli leen kaddu ya Aji
Sax ji wax Musaa yépp, ba noppi Musaa
wone firnde ya ca kanam mbooloo ma,
31 ba mbooloo ma gém. Ba magi Israyil
déggee ne Aji Sax ji nemmiku na banni
Israyil te gis na notaange, gi fiu nekke,
dafioo sujjoot, maggal Aji Sax ji.

5

Musaa ak Aaréona seeti nafiu Firawna
1Gannaaw loolu Musaa ak Aar6ona dem
ca Firawna, ne ko: «Aji Sax ji Yallay Israyil
dafa wax ne: “Bayyil sama fiofi, fiu dem
maggali ma ca mandin) ma.”»

2 Firawna ne: «Kan mooy Aji Sax ji, ba
ma di ko déggal, di bayyi Israyil, fiuy dem?
Xawma sax kuy Aji Sax ji, waxumalaa may
bayyi Israyil, fiuy dem.» 3Nu ne ko: «Sunu
Yalla, nun Ebré yi, moo nu feefiu. Ngalla
may nu, nu dem topp mandin mi lu mat
doxub fietti fan, ngir rendili sunu Yalla
Aji Sax ji sarax, lu ko moy mu dumaa nu
jangoro mbaa ab xare.»

4 Buuru Misra ne leen: «Yeen Musaa ak
Aardona, lu waral ngeen di jéle mbooloo
mi ci seeni liggéey? Laggleen ca seeni sas
waay!» 5 Firawna dellu ne: «Baadoolo yi
ne xas tey ci réew mi, ngeen nar leena
dédduloo seeni sas!»

Firawna yokk na liggéeyu banni Israyil

6 Keroog ca bés ba la Firawna sant
saskati liggéey yaak farbay ngallo, ga jiite
jaam ya, ne leen: 7 «Buleen defati na
woon, di jox mbooloo mi boob mu fiuy
moole. Gannaaw-si-tey nafiu dem wutal
seen bopp boob. & Waaye sasleen leen

limu mool, ya fiu daan mool naka jekk.
Buleen ko waiifii, ndax ay yaafus lafiu;
moo leen tax di dee-deeluy waxeey naan:
“May nu, nu dem rendili sunu Yalla sarax!”
9 Nafiu leen yen liggéey bu géna metti, te
fiu dékke ko, ba dufiu tala déglu ay feni
neen.»

10 Ba mu ko defee saskati liggéey ya ak
farbay ngallo ga génn, wax ak mbooloo
ma, ne leen: «Firawna nee na, du moo
leen di jox boob. 11 Yeena wara wutal seen
bopp boob ak fu ngeen ko mana ame, te
du tax lenn teggiku ci seen liggéey.» 12 Fa
la mbooloo ma tasaaroo ca biir réewum
Misra, di wut boob. 13 Saskati liggéey ya
nag di leen sofifi, naan leen: «Matal-leen
seen sasu béccég bu nekk, ni ngeen ko
daan matale, ba boob amee.» 14 Nuy déor
farbay ngallo, ga bokk ca banni Israyil, te
saskati liggéey yu Firawna fal leen ngir
fiuy jiite banni Israyil ca liggéey ba. Na
nga leen naan: «Lu waral démb ak tey
yépp mataluleen limu mool, yi fiu leen sas,
te ngeen daan ko matal?»

15 Booba la farbay ngallog Israyil, dem
jooytuji ca Firawna, ne ko: «Sang bi, lu
tax nga def nu nii? 16 Du menn boob mu
fiu nu joxati, te teewul fiu di nu sant nuy
mool, di nu ci déor. Te kat sang bi, sa waa
réew a toofi.» 17 Firawna ne leen: «Yaafus
yi ngeen doon! Yaafus a leen tax di wax
naan: “May nu, nu dem rendili Aji Sax ji
sarax.” 18 Neleen mott, liggéeyi! Du menn
boob mu fiu leen di jox. Te du tee ngeen
matal seen limu moéol.» 19 Farbay ngallo,
ga bokk ca banni Israyil nag xam ne dal
nafiu aw sas, ndax la fiu leen ne dufiu
wafifii lenn ca limu méol, ya leen war bés
bu nekk.

20 Ba loolu amee fiu bayyikoo ca Fi-
rawna, daldi yem ca Musaak Aardona, fa
fiu leen doon xaar. 2! Farba ya ne leen:
«Yal na leen Aji Sax ji gis ba mbugal leen,
ndax tax ngeen Firawnaaki dagam jéppi
nu, te mel na ni yeena teg ci seeni loxo
saamar, bi fiu nuy reye.»

22 Musaa dégg loolu, dellu ci Aji Sax ji, ne
ko: «Eey Boroom bi, loraange gi nga yébbe
mbooloo mii nag? Loo ma doon yénnee?
23 Ba ma demee ca Firawna, di wax ci sa
tur ba tey, mu ngi lor banni Israyil, sa fiofi,
te xettliwoo leen sax!»

6

1 Aji Sax ji wax Musaa ne ko: «Dinga gis
léegi ni may def Firawna: loxo bu ko épp
dooleey tax mu bayyi leen fiu dem. Bir na
ne, loxo bu ko épp doole mooy tax mu daq
leen réewam.»

Yalla dellu na yonni Musaa

2 Yalla dellu wax Musaa ne ko: «Man
maay Aji Sax ji. 3 Yalla Aji Man ji, mooy
ni ma feefioo woon Ibraayma, te ni laa
feefioo Isaaxa ak Yanqooba it, waaye sama
tur, Aji Sax ji, leeraluma leen ko woon.
4 Te itam damaa fasoon ak fioom kollére,
ngir jox leen réewum Kanaan, réew ma
fiu nekkoon ay doxandéem. 5> Maa déggal
sama bopp yuuxi banni Israyil, gi waa
Misra def ay jaam, te fattewuma sama
koéllére ga. ¢ Kon nag waxal banni Israyil
ne leen: Man maay Aji Sax ji. Maa leen di
sippil, yeen banni Israyil, li leen waa Misra
séf, te maa leen di teggil njaam, gi fiu leen
teg. Maay tallal sama loxo, dogal mbugal
yu kéemaane, ba goreel leen. 7 Maa leen
di def sama fiofi, di seen Yalla. Dingeen
xam ne man Aji Sax ji maay seen Yalla, ji
leen di teggil sas, yi leen waa Misra teg.
8 Maa leen di y6bbu ba ngeen dugg réew
ma ma gifioon ne maa koy jox Ibraayma
ak Isaaxa ak Yanqdoba, te maa leen koy
moomale, man Aji Sax ji.»

9 Ba Musaa waxee loolu banni Israyil,
dégluwufiu ko sax ndax xol bu jeex ak
njaam gu metti.

10 Aji Sax ji wax Musaa ne ko: 11 «Demal
wax Firawna buuru Misra, mu bayyi banni
Israyil, fiu génn réewam.» 12 Musaa tinu
Aji Sax ji ne ko: «Waaw, ndegam banni
Israyil sax nanguwufiu maa déglu, nu ma
Firawna di déggale, man mii télee wax?»
13 Aji Sax ji nag wax ak Musaa ak Aaréona,
jox leen ay ndigal ci mbirum banni Israyil
ak Firawna buuru Misra, ngir fiu yiwi
banni Israyil, ba fiu génn Misra.

Lu jém ci cosaanu Musaa ak Aaréona

14 Banni Israyil ya yilifoon seen kér baay,
fioo di:

Goéor fia Ruben, taawu Israyil, jur: Anog
ak Palu ak Esron ak Karmi. Noofioo sos
langi Ruben.

15 Doomi Simeyon yu géor di Yemuwel
ak Yamin ak Owadd ak Yakin ak Sowar
ak Sawul, mi ndeyam dib Kanaaneen.
Noofioo sos langi Simeyon.

16 Doomi Lewi yu géor fioo di Gerson ak
Keyat ak Merari, ku nekk ak askanam. At
ya Lewi dund, téeméer la ak fanweer ak
juréom fiaar (137).

17 Doomi Gerson yu géor fioo di Libni ak
Simey, fiook seeni lang.

18 Doomi Keyat yu géor fioo di Amram
ak Isar ak Ebron ak Usyel; te at ya Keyat
dund, téeméer la ak fanweer ak fiett (133).

19 Doomi Merari yu géor fioo di Maali ak
Musi.

Noofioo sos langi Lewi ak seeni giir.

20 Amram moo jél bajjanam Yokebedd

* 7
soxna , kooku am ak moom Aardona ak
Musaa. At, ya Amram dund, téeméer la ak
fanweer ak juréom fiaar (137).

21 Doomi Isar yu géor fioo di Kore ak
Nefeg ak Sikkri.

22 Doomi Usyel yu géor di Mikayel ak
Elsafan ak Sitiri.

23 Aaréona moo jél Eliseba doomu Am-
inadab, jigéenub Nason. Kooku am ak
moom Nadab ak Abiyu ak Elasar ak Ita-
mar.

24 Doomi Kore yu géor fioo di Asir ak
Elkana ak Abiyasaf. Noofioo sos langi
Kore.

25 Elasar doomu Aar6ona moom, moo jél
soxna kenn ca doomi Putiyel, kooku am ak
moom Fineyas.

Noofioo yilif seeni kér baay ca Leween
fia, ku nekk sos langam. 26 Aardona
moomu nag, mook Musaa, la Aji Sax ji
wax, ne leen: «Génneleen banni Israyil
Misra, kurél ci kaw kurél.» 27 Noom fioofiu
floo wax ak Firawna buuru Misra, ngir
génne banni Israyil Misra; du keneen ku
dul Musaa ak Aar6ona.

Yalla feddli na digeem baak Musaa

28 Keroog ba Aji Sax ji waxee ak Musaa ca
réewum Misra, 29 da koo wax, ne ko: «Man
maay Aji Sax ji. Nanga wax Firawna buuru
Misra, li ma lay wax 1épp.» 30 Teewul
Musaa tinu Aji Sax ji, ne ko: «Waaw,
waaye man, damaa télee wax. Mbaa
Firawna dina ma déggal yee?»

7

1 Aji Sax ji ne Musaa: «Dama ne, def
naa nga féete Firawna fi ko Yalla féete, sa
mag Aaréona di sa yonent. 2 Su ko defee
yaw nga wax ko li ma la sant 1épp, sa mag
Aardona wax ko Firawna, ngir mu bayyi
banni Israyil, fiu génn réewam. 3 Waaye
man maay dégéral boppu Firawna, ba
fulandi samay firnde ak samay kéemaan
ci biir réewum Misra. 4 Firawna du leen
déggal. Su ko defee nag maay tallal sama
loxo, tiimale Misra, te maay dogal mbugal
yu kéemaane, ba goreel banni Israyil,
sama fofi, fiu génn Misra, kurél ci kaw
kurél. 5 Keroog bu ma tallalee sama loxo,
tiimale ko Misra, ba génnee banni Israyil
ca seen biir, waa Misra dinafiu xam ne
maay Aji Sax ji»

6 La Aji Sax ji santoon Musaak Aaréona,
noonu rekk lafiu ko defe. 7Musaa nga tollu
woon ci juréom fiett fukki at (80); Aaréona
moom am juréom fett fukki at ak fiett
(83); ca jamono, ya fiuy wax ak Firawna.

*
6:20 6.20 Séy bu ni jegee mujj nafiu ko tere banni Israyil. Waaye jamonoy waajuri Musaa, séy bu jegee noonu

aada la fa woon.

Firawna gantu na

8 Aji Sax ji dafa wax Musaa ak Aar6ona
ne leen: 9 «Bu leen Firawna waxee ne leen:
“Defleen seeni kéemaan boog!” danga
naan Aaréona: “Jélal yet wi, sanni ci suuf
ci kanam Firawna.” Su ko defee yet wi dina
soppliku jaan.»

10 Ci kaw loolu Musaa ak Aar6ona agg
ba ca Firawna. Nu def la leen Aji Sax
ji santoon. Aardona jél yetam, sanni ca
suuf ca kanam Firawnaaki dagam; yet wa
soppliku jaan. 11 Ba mu ko defee Firawna
moom itam woo boroom xam-xam yaak
jibar ya. Neengokati Misra ya fioom it
fexe ca seeni xargafuufa, ba def lu mel
noona. 12 Ku nekk ca fioom sanni yetam,
mu soppliku jaan, yetu Aaréona nag wonn

seeni yet™. 13 Terewul Firawna té, faalewu
leen, muy la Aji Sax ji waxoon.

Yar bu jékk ba: ndox mu soppliku deret
14 Gannaaw loolu Aji Sax ji wax na
Musaa ne ko: «Firawna daa dégér bopp.
Bafi naa bayyi mbooloo mi, fiu dem.
15 Dangay teela xéy ca Firawna éllég, buy
génn jém ca ndox ma, nga dogale ko
ca takkal dexu Niil, te yébbaale yet, wa
soppliku woon jaan. 16 Wax ko ne ko: “Aji
Sax ji Yallay Ebré yi, moo ma yonni ci yaw.
Mu di la wax, ne la: ‘Bayyil sama fiofi,
fiu jaamuji ma ca mandin) ma.’ Yaw nag
booba ba tey yaa ngi tanqamlu. 17 Aji Sax ji
dafa wax ne: ‘Ni ngay xame ne man maay
Aji Sax ji nii la: Dama ne, dinaa déor ci
ndoxum Niil mi yet, wi ci sama loxo, ndox
mi soppliku deret; 18 su ko defee jén yi ci
dex gi dee, dexu Niil gi mujj xasaw, ba waa
Misra dootufiu mana naan ci ndoxum Niil.’
7
19 Ci kaw loolu Aji Sax ji ne Musaa:
«Waxal Aardona ne ko: “Jélal saw yet, te
tallal sa loxo tiimale ko ndoxi Misra, muy
seeni dex ak seen yooni ndox ak seeni
déeg ak fépp fu ndox taa, mu and soppliku
deret.” Deret ja dina daj Misra gépp, ba ca
kéll yaak njaq ya.» 20 Musaa ak Aardona
def loolu 1épp, na leen ko Aji Sax ji sante.
Naka la ne xaas yet wa, ne ko tarr ca
ndoxum Niil ma, ca kanam Firawnaaki
dagam, ndoxum Niil ma mépp di deret,
21 jén ya ca dexu Niil ga dee, dexu Niil
ga xasaw, ba waa Misra manatufioo caa
naan. Misra gépp di deret. 22 Neengokati
Misra itam fexe ca seeni xargafuufa, ba
def lu mel noona. Firawna té rekk, tan-
gamlu Musaak Aardona, muy la Aji Sax
ji waxoon. 23 Ba loolu amee Firawna ne
weéréfi, dellu kéram, te bayyiwul xel ca
mbir ma. 24 Waa Misra gépp di gas la

*
7:12 7.12 Manees naa japp ne jaan, ja yetu Aaréona soppliku woon, moo wonn jaan, ya seen yet soppliku.

weér dexu Niil, ngir am ndoxum naan, ndax
manufiu woona naan ca dex ga.

Yarub fiaareel ba: mbott yu daj réew
ma
25 Ba Aji Sax ji dalee ca kaw dexu Niil,
ba fiu teg ca juréom fiaari fan, 26 Aji Sax ji
da ne Musaa: «Demal ca Firawna, ne ko:
“Aji Sax ji dafa wax ne: Bayyil sama fiofi,
fiu dem jaamuji ma. 27 Soo leen bafiee
bayyi, fiu dem kat, maa leen di mbugale
ay mbott yu daj sam réew. 28 Dexu Niil
gi day ramm-rammeeki mbott, te dinafiu
fiéw, duggsi sa biir kér, ak sa néegu biir, ak
sa kaw lal, ak sa kéri dag, ak sa waa réew,
ba ca lakkukaay yaak notukaayi mburu ya.
29 Mbott yi dinafiu yéeg ci sa kaw, yéeg ci
kaw waa réew mi, ak sa dag yépp.”»

8

1 Ba loolu weesee Aji Sax ji ne Musaa:
«Waxal Aardona, ne ko mu nabb yet wi,
tallal loxoom, tiimale ko dex yi, ak yooni
ndox yeek déeg yi, ngir indi mbott yi ci biir
réewum Misra.» 2 Aaréona tallal loxoom,
mu tiim ndoxi Misra, mbott ya jég, lal
réewum Misra. 3 Neengokat ya it fexe
ca seeni xargafuufa, ba indi ay mbott ca
réewum Misra.

4Ba mu ko defee Firawna woo Musaak
Aardona, ne leen: «Naanleen Aji Sax ji,
ngir mu teqale nook mbott yi, man ak
sama waa réew. Kon dinaa bayyi mbooloo
mi, fiu dem rendili Aji Sax ji sarax.»
5 Musaa ne Firawna: «Saa yu la neexee
rekk, sang bi. Wax ma kafi laa lay fiaanal,
yaw ak say dag ak sa waa réew, ngir jéle
fi mbott yi, fiu taggook yeen, génn seeni
kér, ca dexu Niil ga dopgy lafiuy des.» 6 Mu
ne ko: «Nay éllég.» Musaa ne ko: «Baax
na, ndax nga xam ne sunu Yalla Aji Sax
ji amul moroom. 7 Mbott yi dinafiu joge
sa kér, teqlikook yeen, yaak say dag ak sa
waa réew, ca dexu Niil ga doyy lafiuy des.»
8 Musaa ak Aardona nag jége ca Firawna,
Musaa tinu Aji Sax ji ca mbirum mbott ya
mu yare Firawna. 9 Aji Sax ji def la ko
Musaa fiaan, mbott ya dee, ba jeex ca kér
yaak ca étt yaak tool ya. 10 Nu jal koo jal,
ba xet ga ubale ca réew ma. 11 Teewul, ba
Firawna gisee ca mbir ma tan, daa wéye té,
tangamlu leen, muy la Aji Sax ji waxoon.

Yarub fietteel ba:
réew ma
12 Ba loolu amee Aji Sax ji ne Musaa:
«Waxal Aaréona ne ko mu tallal yetam,
déor ci péndub suuf si, mu doon ay

* . 7 . 7 N
rayentaan ci réewum Misra gépp.» 13 Nu

rayentaan yu daj

*
8:12

8.12 rayentaan: li fiuy wax rayentaan fii, kenn xamul lan la dégg. Waaye luy naaw lu tuut la, di same aka matte.

def loola, Aardona tallal loxoom, ba mu
nabbe yet wa, ddor ca pénd ba, mu doon
ay rayentaan yu song nit ak rab; péndu
suuf sépp a defi rayentaan ca réewum
Misra gépp. 14 Neengokat ya fexe ca
seeni xargafuufa, nu fiu defe ay rayentaan,
waaye manufiu. Rayentaan ya nag song
nit flaak rab ya. 15 Neengokat ya ne
Firawna: «Lii de Yalla rekk a ko man!»
Teewul Firawna wéye té rekk, tangamlu
leen, muy la Aji Sax ji waxoon.

Yarub fieenteel ba: wefl yuy matte

16 Aji Sax ji waxati Musaa, ne ko: «Tee-
lala xéy éllég ca Firawna, buy génn jém
ca ndox ma, nga wax ko ne ko: “Aji Sax
ji dafa wax ne: ‘Bayyil sama fiofi, fiu dem
jaamuji ma. 17 Ndaxte soo bayyiwul sama
fiofi, fiu dem Kkat, dinaa yuri ay ndiiraani
wefl yuy matte ci seen kaw, yaak say dag
ak sa waa réew, te dinafiu agg ci sa biir
kér. Kéri waa Misra dina fees ak wefi yuy
matte, ba suuf, si fiu taxaw sax, weil yee
koy muur. 18 Waaye bu keroogee dinaa
ci musal diiwaanu Gosen, ga sama fofi
dékke, ba ay wefi du fa same, ndax nga
xam ne, man Aji Sax ji maa ngi ci digg réew
mii, 19 te maay musal sama fiofi ci musiba
moomuy dal saw askan. Fllég firnde jooju
dina am. ”» 20 Aji Sax ji def loola, wefi
yi def ndiiraan yu réy, song kér Firawna
ak kér dagam ya, dajal réewum Misra, ba
réew ma yaqu ndax ndiiraani weil ya.

21 Firawna daldi woolu Musaak
Aardona, ne leen: «Demleen rendili seen
Yalla sarax, te nay ci biir réew mi nag.»
22 Musaa ne ko: «Loolu du yoon, ndax li
nuy rendil sunu Yalla Aji Sax ji, waa Misra
dafiu koy xof. Te bu nu sarxalee lenn lu
waa Misra xof, fiuy gis, dinafiu nu déor
ay doj, ba nu dee. 23 Kon kay danoo wara
génn, topp mandin mi lu mat doxub fietti
fan, rendili fa sunu Yalla Aji Sax ji sarax,
ni mu nu ko sante.» 24 Firawna addu ne:
«Dinaa leen may, ngeen dem ca mandiy
ma, rendili seen Yalla Aji Sax ji sarax,
waaye buleen sore lool. Naanal-leen ma
nag.» 25 Musaa ne ko: «Bu ma bayyikoo
ci yaw rekk Firawna, dinaa tinu Aji Sax
ji, ngir éllég ndiiraani wefi yi teqlikook
yaw, ak say dag ak sa waa réew, waaye
kat Firawna, bu nu naxati, di bafia bayyi
mbooloo mi, fiu rendili Aji Sax ji sarax.»

26 Musaa bayyikoo fa Firawna, daldi tinu
Aji Sax ji. 27 Aji Sax ji defal Musaa la mu
flaan, jéle ndiiraani wefi ya ca Firawnaaki
dagam ak waa réewam, ba wefl desatu
fa. 28 Teewul Firawna té rekk, bafia bayyi
mbooloo ma, fiu dem.

Yarub juréomeel ba: Deewug jur ga

1Ba loolu wéyee Aji Sax ji da ne Musaa:
«Demal ca Firawna, nga ne ko: Aji Sax ji
Yallay Ebré yi dafa wax ne: “Bayyil sama
fiofi, filu dem maggali ma. 23 Ndax boo
leen bafiee bayyi kat, xanaa di leen téye
ba tey, loxol Aji Sax ji dina dal ci sa kaw jur
gi ci tool yi, muy fas ak mbaam ak giléem,
jur gu gudd ak gu gatt, te jangoro ju aaytal
lool lay doon. 4 Waaye man Aji Sax ji maay
rafifiatle juru banni Israyil ak juru waa
Misra, ba lenn du dee ci mboolem lu banni
Israyil moom.”»

5 Aji Sax ji nag japp na bés, nee na:
«Fllég maay def loolu ci réew mi.» 6 Ca
éllég sa Aji Sax ji def ko: jurug waa
Misra gépp dee, te jurug banni Israyil,
lenn deewu ca. 7 Ba Firawna yodnnee,
ba nemmiku mbir ma, xam na ne lenn
deewul ca juru banni Israyil. Teewul mu
té ticc ba tey, bafia bayyi mbooloo ma, fiu
dem.

Yarub juréom benneel ba: Taab ya

8 Ba loolu amee Aji Sax ji wax Musaa
ak Aardona ne leen: «Tibbleen seeni loxo
déomu puuru ban, ba mu fees, Musaa
xalab mu jém asamaan, Firawna di ci gis.
9 Su ko defee déom bi doon pénd bu sew
ci kaw réewum Misra gépp, daldi def ay
taab yuy sotti détt ci réewum Misra gépp,
nit ak mala.» 10 Nu sakk déomu-taal, agg
ca kanam Firawna, Musaa xalab déom ba,
mu jém asamaan, déom ba def ay taab
yuy sotti détt ca nit flaak mala ya. 11 Ci
kaw loolu fieengokat ya talufioo janook
Musaa ndax ay taab, fioom ak waa Misra
gépp. 12 Teewul Aji Sax ji dégéral boppu
Firawna, mu té, tanqamlu leen, muy la Aji
Sax ji waxoon Musaa.

Yarub juréom fiaareel ba: Tawub yuur

ba
13 Aji Sax ji waxati Musaa ne ko: «Tee-
lala xéy ca Firawna éllég, nga wax ko ne
ko: “Aji Sax ji, Yallay Ebré yi, dafa wax
ne: ‘Bayyil sama fiofi, fiu dem maggali
ma. 14 Ndax kat bii yoon maa ngii di yebal
sama mbugal yépp ci yaw ci sa bopp, ak
say dag ak sa waa réew, ngir nga xam ne
awma moroom ci addina wérngal képp.
15 Négéni tey doon naa xacci sama loxo
xaat, dumaa leen mbas mu leen di fare ci
kaw suuf, yaw yaak sa waa réew. 16 Waaye
maa la musal, te li ma ci jublu moo di won
la sama doole, ba sama riirum tur dajal
addina. 17 Ndaxam yaa ngi réy-réylu ci
sama kaw fiofi ba tey, bafi leena bayyi,
fiu dem. 18 Te kat négéni éllég dinaa taw

9:18 9.18 tawub yuur: ndoxum taw la, mu sedd, ba defi donj.

yuur® bu réy, bu masula am Misra, ba
mu sosoo ba tey jii. 19 Kon nag sa jur
ak mboolem loo am, te mu nekk ci biti,
booleel fat fu woor, ndax lu nekk ci biti te
fateesu ko, su tawtee dee, muy nit mbaa
mala’ ”» 20 Ba mu ko defee fia ragal
kaddug Aji Sax ji ca dagi Firawna fat seeni
jaam ak seeni jur fu woéor. 21 Na faalewul
kaddug Aji Sax ji, fioom, wacc seeni jaam
ak seeni jur ca biti.

22 Aji Sax ji ne Musaa: «Yékkatil sa loxo
ca kaw, mu jublu asamaan, ngir tawub
yuur bi dal ci réewum Misra mépp, nit
ak mala, ba ci 1épp luy gancax ci réewum
Misra.» 23 Musaa ne yékkét yet wa, mu
jublu asamaan, Aji Sax ji yebal dénu baak
tawub yuur ba, sawara wa ne yureet fi
suuf, and ak tawub yuur, ba Aji Sax ji
séob ca réewum Misra. 24 Tawub yuur
ba réy lool, and ak sawara, wa jaxasook
yuur ba, di xuyy-xuyyi, muy guléet ca
cosaanu réewum Misra ba bésub keroog.
25 Tawub yuur ba dal ca mboolem réewum
Misra, daaneel 1épp lu ne woon ca biti, nit
ak mala, daaneel gancax gépp, dammat
garab ya ca all ba yépp. 26 Diiwaanu
Gosen, ga banni Israyil dékkoon donyu,
moo mucc ca tawub yuur ba.

27 Firawna nag yénnee, woolu Musaak
Aar6ona. Mu wax leen ne leen: «Bii yoon
de, maa toofi. Aji Sax ji moo nekk ci
dégg, te maak sama waa réew fioo sikk.
28 Tinuleen Aji Sax ji, ndax dénu yu magg
yeek tawub yuur bi dakk. Dinaa leen
bayyi, ngeen dem. Deesu leen fi téyeeti.»
29 Musaa ne ko: «Bu may génn dékk bi
rekk, di tallal Aji Sax ji samay loxo, dénu
yi dakk, tawub yuur bi siwet, ngir nga xam
ne addina, Aji Sax jeey boroom. 30 Waaye
xXam naa ne, loolu du tax ba tey, nga ragal
Yalla Aji Sax ji, yaw, yaak say dag.»

31 Fekk na gancax ga fiuy defare wéfiu
1&e yaqu na, mook peppum lors ba, ndax
lors baa nga tollu woon ci waaja focci,
gancax ga fiuy defare 1&e di téor. 32 Waaye
xeeti peppi bele ya, lenn yaguwu ca, ndax
yooyooy mujja fior.

33 Naka la Musaa bayyikoo ca Firawna,
ba génn dékk ba rekk, daldi tallal Aji Sax
ji ay loxoom. Dénu yaak tawub yuur ba
ne tekk, taw ba siwet. 34 Ba mu ko defee
Firawna gis ne tawub yuur baak dénu ya
dakk na, mu tééti ticc, mooki dagam, dellu
cig toofiam. 35 Firawna té rekk, bafia bayyi
banni Israyil, fiu dem, muy la Aji Sax ji
waxoon, Musaa jottli.

10

Yarub juréom fietteel ba: Njéeréer ya
1 Ba loolu weesee Aji Sax ji dafa wax
Musaa ne ko: «Demal ca Firawna. Maa

dégéral boppam, mooki dagam, ngir jéfe
samay firnde fi seen biir. 2 Su ko defee
ngeen mana nettali seeni doom ak seeni
sét ni ma torxale waa Misra, ak sama
firnde, yi ma def fi seen bii, ndax ngeen
Xam ne man maay Aji Sax ji.»

3 Musaa ak Aardona nag dem ca Fi-
rawna, wax ko ne ko: «Aji Sax ji Yallay
Ebré yi dafa wax ne: “Siide nga maa
nangul daal? Waaw, foo app sa ngantal ak
man? Bayyil sama fiofi, fiu dem maggali
ma. 4 Soo bafiee bayyi sama fiofi, fiu dem
kat, éllég dinaa wacce ay njéeréer ci sam
réew. S Dinafiu lal déndu réew mi, ba kenn
dootu gis suuf. Dinafiu lekk lu fi tawub
yuur bi ba woon, te garab yi ci seeni tool
yépp lafiuy lekk. 6 Te itam dinafiu fees
say biir kér ak sa kéri dag yépp ak kéri
waa Misra gépp, muy mbir mu say maam
ak say mamaat masula gis, ba fiu ganee
addina ba bésub tey jii.”»

Ba loolu amee Musaa walbatiku,
bayyikoo ca Firawna. 7 Dagi Firawna ya
wax Firawna ne ko: «Lu nuy seetaanati,
waa jii di nu yébbe aw ay? Bayyil banni
Israyil fiii kay, fiu maggali seen Yalla Aji
Sax ji! Xanaa yéguloo ne Misra tas na?»
8 Nu délloosi nag Musaak AarGona ca
Firawna, mu ne leen: «Demleen maggali
seen Yalla Aji Sax ji! Waaw, fily dem sax,
fian la?» 9 Musaa ne ko: «Nun fiépp ay
dem kay, mag ak ndaw; danuy dem, and
ak sunuy doom, géor ak jigéen, ak sunuy
jur, gu gudd ak gu gatt, ndax maggalug
Aji Sax ji la ci nun.»

10 Firawna ne leen: «Aa, yal na leen Aji
Sax ji saxoo taxawu walla, ndegam maa
leen di bayyi moos, ngeen dem, yébbaale
seen njaboot! Xam ngeen ne naruleen
njub de. 1! Mukk laa wax! Du dangeen
di maggal Aji Sax ji? Demleen boog, yeen
fiiy géor!»

Ba loolu amee fiu daqg leen, fiu jége ca
Firawna, 12 Aji Sax ji ne Musaa: «Tallalal
sa loxo, mu tiim réewum Misra, ngir
njéeréer yi fiéw, song réewum Misra, ba
lekk gancax gi ci réew mi, lekk 1épp lu fi
tawub yuur bi bayyi woon.»

13 Ba mu ko defee Musaa tallal yetam,
mu tiim réewum Misra, Aji Sax ji yékkati
ngelaw ca réew ma, mu joge penku, yen-
doo gelaw, fanaanoo ko. Bét set, ngelawal
penku la indi njéeréer ya. 14 Njéeréer
ya song réewum Misra mépp, sam déndu
Misra wépp, ba mu fatt taraj. Lu ni tollu
masula am, te dootu amati. 15 Njéeréer
ya daa muur suuf sa sépp, ba giseesu
ko. Suuf sa fiuul kukk. Njéeréer ya lekk
1épp luy gancax mbaa mefifieefi garab gu
tawub yuur ba jotuloona yaq, ba lenn lu

naat desatul, du xobi garab, du gancax, ca
mboolem réewum Misra.

16 Firawna nag gaaw woolu Musaak
Aaréona, ne leen: «Toofi naa seen Yalla
Aji Sax ji, toofi leen. 17 Baal ma aq bii
yoon rekk, te ngeen fiaanal ma seen Yalla
Aji Sax ji, ngir mu teggil ma rekk, wii ay
wu rey.» 18 Musaa bayyikoo ca Firawna,
tinu Aji Sax ji. 19 Aji Sax ji walbati ngelaw
la, mu jége sowu, am doole lool, daldi
fél njéeréer ya, sanni ca géeju Barax ya,
ba luy niru njéeréer desatul ca déndu
Misra. 20 Teewul Aji Sax ji dégéral boppu
Firawna, mu té rekk, bafia bayyi banni
Israyil fiu dem.

Yarub juréom fieenteel ba: Léndém gu
tar ga

21 Gannaaw loolu Aji Sax ji ne Musaa:
«Tallalal sa loxo, mu jublu asamaan,
léndém wacc ci kaw réewum Misra,
léndém gu nit mana daj, ndax fatt.»
22 Musaa tallal loxoom, mu jublu asamaan,
1éndém gu fatt wacc ca kaw réewum Misra
gépp, diiru fietti fan. 23 Kenn gisul sa
moroom, kenn manula jége fa nga nekk,
diiru fietti fan. Teewul kéri banni Israyil
gépp di leer.

24 Firawna nag woolu Musaa, ne ko:
«Demleen maggali Aji Sax ji. Seen jur gu
gudd ak gu gatt rekk a fiy des, seeni doom
saX man nafioo and ak yeen.» 25 Musaa
ne ko: «Danga noo wara bayyee lu nuy
sarxalal sunu Yalla, Aji Sax ji, ak yu fiu
koy defal saraxu rendi-d6omal. 26 Sunuy
gétt dina nu topp moos, luy nirook we
sax du des gannaaw, ndax ci lanuy tanne
lu nuy maggale sunu Yalla Aji Sax ji, te
itam li feek nuy agg foofa, manunoo xam
lan lanu ciy def sarax, maggale Aji Sax
ji» 27 Teewul Aji Sax ji dégéral boppu
Firawna, mu té rekk, ban leena bayyi fiu
dem. 28 Firawna nag ne Musaa: «Neel
mott! Bul fexe ba taxawati sama kanam!
Ndax bés boo jakkaarlooteek man, kera
ngay dee.» 29 Musaa ne ko: «Noonu la sax
de. Duma jakkaarlooteek yaw moos!»

11

Yalla waaj na yar bu mujj ba

1Ba loolu wéyee Aji Sax ji waxati Musaa
ne ko: «Benn yarub mujjantal laay dellu
wacce ci kaw Firawna ak waa Misra. Su
ko defee du leen bayyi ngeen dem, yem
ca. Da leen fiy far dage, ba faww. 2 Te
neel mbooloo mi, géor gu nekk ak jigéen
junekk ci fioom, na sakkoo ci dékkandoob
waa Misraam, ay ganjari xaalis ak wurus.»
3 Ci biir loolu Aji Sax ji def waa Misra
yéwéne leen. Musaa sax ci boppam ku
fiu naw la woon ca réewum Misra, ca dagi
Firawna ya, ba ca baadoolo ya.

4 Musaa daldi wax Firawna ne ko: «Aji
Sax ji dafa wax ne: “Bu guddi gi xaajee,
maay wér Misra gépp, 3 te 1épp luy taaw
bu goor ci réewum Misra, dina dee, dale
ko ci taaw bu géoru Firawna, mi toog ci jal
bi, ba ci taaw bu géoru jaam bu jigéen bu
féetewoo wol, boole ci luy taaw bu gdéor
ci jur gépp. © Dees na dégg yuux yu réy
jibe Misra gépp, lu masula am, te dootu
am mukk. 7 Waaye fépp fu banni Israyil
dékke, dara du fa wokk nit ak mala.”
Su boobaa dingeen xam ne, Aji Sax jee
rafifiatle waa Misra ak banni Israyil. 8 Bu
loolu amee mboolem sa dag yii dinafiu
ma sujjootalsi te naan ma: “Demal, yaak
mbooloo, mi la topp yépp!” Su ko defee
ma doora dem.» Musaa nag won Firawna
gannaaw, mer ba, fees. 9 Fekk na Aji Sax
ji wax Musaa ne ko: «Li waral Firawna du
leen déglu, mooy sama kéemaan yi wara
fulandiwu ci réewum Misra.» 10 Musaa ak
Aardona def nafiu yooyu kéemaan yépp ca
kanam Firawna, waaye fekk na Aji Sax ji
dégéral boppu Firawna, ba mu té, bafia
bayyi banni Israyil, fiu génn réew ma.

12

Lu jém ci bésub Mucc ba

1 Aji Sax ji wax na ak Musaa ak Aaréona
ca réewum Misra, ne leen: 2 «Weer wii
mooy doon ci yeen wi jiitu ci weer yi, te
na doon ci yeen weer, wi jékk ci at mi.
3 Waxleen ak mbooloom Israyil mépp ne
leen, bésub fukkeel ba ci weer wii, na ku
nekk jélal njabootam ab gatt, kér gu nekk
ak gattam. 4 Waaye su dee gatt bu épp waa
kér ga, dafiu koy bokk ak kér, gi leen géna
jege, te nafiu seet nu nit fia tollu, doora
tann gatt bu déppook la fiu mana lekk.
5 Gatt ba bumu am sikk te na di kuuyu
menn at. Man naa doon xar mbaa sikket.
6 Dangeen koy denc ba fukkeelu bés ba ak
fieent ci weer wii. Bu bés baa ci diggante
ngoon ak jant bu so, na mbooloom Israyil
mépp bokk rendi seeni gatt. 7 Su ko defee
fiu sakk ca deret ja, taqal ca buntu kér, ga
fiu ko nara lekke, taqal ca fiaari jéni bunt
ba ak njéél bunt ba ca kaw. 8 Dafiuy lakk
yapp wa cib taal, lekk ko guddig keroog,
boole kook mburu mu amul lawiir ak xob
yu wex. 9 Nafiu ko wajj, mu ne fiumm,
bopp bi ak tank yi ak yérey biir yi. Buleen
ci lekk dara lu fiorul, mbaa lu fiu baxal.
10 Buleen ci wacc dara mu fanaan, te 1épp
lu ci des bu bét setee, lakkleen ba mu jeex
takk. 11 Ni ngeen koy lekke nag, nii la: bu
ngeen koy lekk, dangeen di takku, sol seeni
dall, nabb seen yet, te ngeen lekk ko ci lu
gaaw. Loolu gattu saraxu bésub Mucc ba
lay doon, fieel Aji Sax ji.

12 «Guddig keroog maay wér réewum
Misra te maay fadd 1épp luy taaw bu géor
ci réewum Misra, nit ak mala, te itam
maay mbugal mboolem tuuri Misra. Man
maay Aji Sax ji. 13 Deret ji ci kér, yi ngeen
dékke nag, mooy doon seen xammikaay,
ba tax bu ma gisee deret ji, musal leen. Su
ko defee bu may dal ci kaw réewum Misra,
menn musiba du leen lor.

14 «(Bésub keroog bésu pattliku lay doon
ciyeen, ngeen war koo maggal ngir Aji Sax
ji, muy dogal bu leen war faww, yeen ak
seen askan.

Lu jém ci ayu bésu Mburu mu amul
lawiir

15 «Diiru juréom fiaari fan ngeen di lekk
mburu mu amul lawiir; te bés bu jékk
bi ci boppam nangeen jéle seeni kér luy
lawiir, ndaxte képp ku ci lekk mburu mu
am lawiir, 1i ko dale bés bu jékk bi, ba
kera bésub jur6om fiaareel ba, dees na ko
dagge ci askanu Israyil. 16 Bés bu jékk bi
nangeen ci amal ndaje mu sell. Juréom
fiaareelu bés ba itam nangeen ca amal
ndaje mu sell; deesul liggéey lenn ci yooyu
bés, lu moy ngeen togg fiam wu fiépp lekk.
Loolu donm lees ciy mana def.

17 «Nangeen wormaal ayu bésu Mburu
mu amul lawiir, ndaxte ci bés boobu
tembe laa leen génnee réewum Misra,
kurél ci kaw kurél. Kon nag nangeen
wormaal bés bii, muy dogal bu leen war
faww, yeen ak seen askan. 18 Li ko dale
ngoonu fukki fan ak fieent ci weer wu jékk
wi, ba ca ngoonu fiaar fukki fan ak benn
ci weer woowu, nangeen ci lekk mburu
mu amul lawiir 19 Diiru juréom fiaari
fan, bu dara ci lawiir am fenn ci seeni kér,
ndax képp ku lekk lu am lawiir, dees na ko
dagge ci askanu Israyil, muy doxandéem
mbaa doomu réew mi. 20 Buleen ci lekk
lenn lu am lawiir, te fépp fu ngeen dal, na
mburu mu ngeen mana lekk di mu amul
lawiir.»

Waajal nafiu bésub Mucc ba

21Ba loolu amee Musaa woo magi Israyil
fiépp, ne leen: «Demleen tannali seeni
njaboot ay gatt, te ngeen rendi gatt yooyu,
def ko saraxu bésub Mucc bi. 22 Dangeen
di jél ab takku cari isob™, capp ci deret ji
ci ndab li, diw ci seen njéél bunt ak seen
flaari jéni bunt, te bu kenn ci yeen wees
buntu kéram ba bét set. 23 Su ko defee, bu
Aji Sax jiy wér ci biir réew mi, di fadd waa
Misra, ba gis deret ji taq ci seen njéél bunt
ak seen fiaari jéni bunt, day teggi bunt ba,
te du bayyi malaakam reykat bi, mu dugg
seeni kér, di fadde.

24 «Nangeen sammonteek loolu, muy
dogal bu leen war faww, yeen ak seen
askan. 25 Keroog bu ngeen duggee nag ca
réew ma leen Aji Sax ji jox na mu leen
ko dige woon, nangeen sammonteek jooju
aada. 26 Te bu leen seeni doom laajee ne
leen: “Lu aada jii di wund?” 27 waxleen
leen ne leen: “Loolu sarax la fieel Aji Sax
ji ngir bésub Mucc ba, ndax la mu teggi
woon kéri banni Israyil ca Misra, kera ba
muy fadd waa Misra te musal ca sunuy
kér.”»

Ba mu waxee loolu ba noppi, mbooloo
ma sujjéot, maggal Yalla. 28 La Aji Sax ji
santoon Musaa ak Aaréona, noonu rekk la
ko banni Israyil defe.

Yarub fukkeel ba, di deewu taaw ya

29 Ca xaaju guddi la Aji Sax ji fadd
mboolem taawi réewum Misra yu géor,
dale ko ca taaw bu géor bu Firawna, ma
toog ca jal ba, ba ca taaw yu géor yu nit fia
fiu téj kaso, boole ca 1épp luy taaw bu géor
ca jur ga. 30 Firawna nag jog ca guddi ga,
moom ak dagam yépp ak waa Misra gépp,
yuux gu réy jibe ca Misra, ndax kéroo kér,
du genn gu nit deewul.

31Ba loolu amee Firawna woolu Musaak
Aardona ca guddi googu, ne leen: «Ayca!
Mott! Soreleen sama waa réew, yeen ak
seeni bokk! Laggleen, jaamuji Aji Sax ji, li
ngeen bégg. 32 Te itam yébbaaleleen seen
juroo jur, gu gudd ak gu gatt, li ngeen bégg
rekk, te ne mott! Waaye fiaanaaleleen ma
seen Yalla nag, mu barkeel ma.»

Banni Israyil gaddaay na

33Ba mu ko defee waa Misra soiifi banni
Israyil, ngir fiu gaaw génn réew ma, ndax
booba fia nga naan: «Nun fiépp ay dee!»
34 Loolu tax mbooloom Israyil roii seen
xiiwi sunguf yu amagul lawiir. Nu émb
seen ndabi notukaay ca seeni malaan,
gaddu. 35 Fekk na banni Israyil def la leen
Musaa santoon ca waa Misra. Sakku nafiu
ca fioom ay ganjari xaalis ak wurus aki
yére. 36 Aji Sax ji nag def waa Misra nangul
banni Israyil, ba jox leen la fiu sakku;
noonu lafiu futtee waa Misra.

37 Ci kaw loolu banni Israyil jége dékk
ba fiuy wax Ramses, jém Sukkdot. Na nga
tollu ci juréom benni téeméeri junniy géor
(600 000) te limaaleesul jigéen fiaak xale
ya. 38 Amoon na it mbooloom nit fiu and ak
floom, te di askan yu raxe, ak jur gu bare,
gu gudd ak gu gatt. 39 Nu daldi lakk mburu
mu tappandaar ca xiiw wu amul lawiir,
wa fiu jéle Misra. La taxoon xiiw wa fiakk
lawiir mooy dafiu leena dage Misra, ba
talufiu woona faggu lu fiu lekk.

12:22 12.22 isob as ngarab la su car ba séq, ba fiu man koo diwe.

40 Diir ba banni Israyil nekk Misra tollu
na ci fieenti téeméeri at ak fanweer (430).
41 Keroog ca bés, ba fieenti téeméeri at
ya ak fanweer matee sékk, ca la fiofii Aji
Sax ji génn réewum Misra, kurél ci kaw
kurél. 42 Guddig keroog guddig teewlu la,
fieel Aji Sax ji, ngir moo leen ca génne
réewum Misra, moo tax guddi googu di
gu fiu jagleel Aji Sax ji, banni Israyil gépp
war cee fanaanee teewlu, fieel Aji Sax ji,
ba faww.

Ay dogali Aji Sax jaa ngii, fieel bésub

Mucc ba

43 Gannaaw loolu Aji Sax ji dafa wax
ak Musaa ak Aardona, ne leen: «Li ma
dogal ci saraxu bésub Mucc bi mooy lii:
Benn doxandéem du ci lekk. 44 Waaye
bépp jaam bu fiu jénd te mu xasa xaraf,
man na cee lekk. 45 Benn mangaan mbaa
liggéeykat bu fiu bind it du ci lekk. 46 Genn
kér lees koy lekke: bu lenn ci yapp wi génn
kér gi, te deesu ci damm benn yax sax.
47 Mboolem ku bokk ci banni Israyil, na def
sarax bi. 48 Su fekkee ne ab doxandéem
bu ngeen dékkal dafa bégga wormaal
maggalu bésub Mucc bi ngir Aji Sax ji,
xaraf war na ko, te war na gépp goor gu
bootu ci moom; su loolu amee, dees na
ko may, mu def ko, ndax kon day mel ni
doomu réew mi. Waaye kenn ku xaraful
du ci lekk. 49 Dogal bi benn lay doon,
doomu réew mi ak doxandéem bi dékk ci
seen biir, bokk ci yem kepp.»

50 La Aji Sax ji santoon Musaak Aaréona,
noonu rekk la ko banni Israyil defe.

51 Bésub keroog boobee la Aji Sax ji yiwi
banni Israyil, fiu def kurél ci kaw kurél,
génn réewum Misra.

13

Lu jém ci aada, yi fiuy baaxantale

1 Aji Sax ji waxaat Musaa, ne ko:
2 «Nanga ma sédde bépp taaw bu géor,
nit ak mala, 1épp lu jékka juddu ci banni
Israyil, maa moom.» 3 Musaa ne mbooloo
ma: «Fattlikuleen bésub tey jii ngeen
génne Misra, kérug njaam gi, ak ni leen
Aji Sax ji yiwee dooley loxoom. Bu ci
kenn lekk mburu mu am lawiir. 4 Yeena
ngii tey di dem seen yoon ci weeru Abiib.
5 Kon keroog bu leen Aji Sax ji y6bboo
réewum Kanaaneen fia ak Etteen fia ak
Amoreen fia ak Eween fia ak Yebuseen fia,
fa mu gifialoon seeni maam, ne dina leen
ko jox, réew mu meew maak lem ja tuuroo,
nangeen wormaal maggal gi ci wii weer te
ngeen di ko defe nii.

6 «Diiru juréom fiaari fan ngeen di
lekk mburu mu amul lawiir, te na bésub
juréom fiaareel ba di bésu maggalug Aji
Sax ji. 7 Mburu mu amul lawiir ngeen di

lekk diiru juréom faari fan; te it bu lenn
lu am lawiir mbaa lawiir sax am fenn ci
seen biir réew. 8 Bu keroogee na ku nekk
xamal doomam, ne ko: “La ma Aji Sax ji
defaloon, ba ma génnee Misra, moo waral
lii tey.”

9 «Na maggal googu di pattliku ci yeen.
Na mel ni mandarga mu nekk ci seen loxo
ak seen jé. Su ko defee ngeen saxoo jangle
yoonu Aji Sax ji, ndax ci dooley loxoom la
leen Aji Sax ji génnee Misra. 10 Nangeen
sammonteek bii dogal ci bésam, at mu
nekk.

11 «Bu leen Aji Sax ji y6bboo nag
réewum Kanaaneen fia, noonee mu leen
ko gifiale woon, yeen ak seeni maam, ba
jox leen ko, 12 nangeen sédde Aji Sax ji
1épp lu jékka juddu, rendil ko ko: lépp
luy géor lu seen jur taawloo, Aji Sax jeey
boroom. 13 Waaye 1lépp lu mbaam-séf
taawloo, nangeen ko jote kuuyum xar, mu
wuutu ko. Bu ngeen ko jotul, nangeen
damm loos wi. Te itam jotleen képp kuy
taaw bu gdor ci seeni doom. 14 Su ko
defee, bu leen seen doom laajee €llég, ne
leen: “Lii lu muy tekki?” ngeen wax ko
ne ko: “Dooley loxol Aji Sax jee nu génne
Misra, kérug njaam ga. 15 Ba Firawna
téwee, bafi noo bayyi, nu dem, Aji Sax
jee rey mboolem lu doon taaw bu géor
ca réewum Misra, taawu nit ba ci taawu
mala. Looloo waral nuy rendil Aji Sax ji
mépp mala mu jékka juddu, di gbor, sunu
bépp taaw bu gdéor it, fiu war koo jote
sarax su nu koy rendil.” 16 Na yooyu sarax
mel ni mandarga mu nekk ci seen loxo ak
seen jé, dileen fattli ni nu Aji Sax ji génnee
Misra ci dooley loxoom.»

17 Firawna bayyi na mbooloo ma, fiu
dem, waaye Yalla jaaralewu leen ca yoon,
wa jém réewu Filisti, doonte moo génoona
gatt. Booba Yalla dafa xam ne, su mbooloo
ma s6oboo ci ay xare ci woowu yoon,
dafiuy yoqi, bay xalaata dépp, dellu Misra.
18 Moo tax Yalla wiiriloo mbooloo ma, fiu
jaare ca mandin ma, jém ca géeju Barax
ya. Ba mu ko defee banni Israyil fagaru ba
jekk, daldi génn Misra.

19 Musaa nag y6bbaale yaxi Yuusufa, ma
gifiloo woon banni Israyil, ne leen: «Yalla
dina leen geesu moos, te bu keroogee
nangeen fi jéle samay yax, y6bbaale.»

20 Nu bayyikoo Sukkéot, dal Etam ca
wetu mandin ma. 21 Bu béccégee nag Aji
Sax ji nekk ci seen kanam ci biir taxaaru
niir, di leen jiite ca yoon wa, te bu guddee
mu nekk ci biir taxaaru sawara, di leen
leeral, ba fiu mana dem guddi ak béccég.
22 Du béccég bu niir wa jége ca kanam

mbooloo ma, te du guddi it gu sawara wa
masa wuute.

14

Firawna dabi na banni Israyil

1 Aji Sax ji waxati Musaa, ne ko: 2 «Waxal
banni Israyil, ne leen fiu walbatiku dali
fa jakkaarlook Pi Axirot, ca diggante Mi-
gadol ak géeju Barax ya. Dal-leen foofa
jakkaarlook Baal Cefon ca tefes ga. 3 Su
ko defee Firawna da naan: “Banni Israyil
de dafioo réer ci all bi, ba faf keppu
ci mandinp mi” 4 Gannaaw loolu maay
dégéral boppu Firawna, mu topp leen, ba
ma jaare ca siiwal sama ndam, ndax maay
daan Firawnaaki xarekatam yépp, te waa
Misra dinafiu xam ne, man maay Aji Sax
ji» Musaa jottli leen ko, fiu def noona.

5 Ba fiu yégalee Firawna buuru Misra,
ne mbooloo ma daw na, mooki dagam
dafioo soppi xalaat ca mbirum banni Is-
rayil. Nu ne: «Waaw nun, li nu def
nag? Ana luy ndeyi yiwi banni Israyil, ba
dootufiu nu surgawu?» 6 Firawna takklu
watiiru xareem, and aki jambaaram.
7 Mboolem watiiri xarey Misra la yébbu,
jiital juréom benni téeméer, ya ca gén, bu
ci nekk yeb ay kilifay xarekat™. 8 Aji Sax
jee dégéral boppu Firawna buuru Misra,
mu toppi banni Israyil, fekk banni Israyil
floom, fla ngay génn réew ma ci seen
teeyu bakkan. 9 Waa Misra topp leen, fiook
fasi Firawna yépp, ak watiiri xareem ak
dawalkatam yaak xarekatam ya, ba dab
leen fa fiu dal ca tefesu géeju Barax ya, fa
jakkaarlook Baal Cefon ca wetu Pi Axirot.

10 Firawnaa ngay jubsi, banni Israyil
séentu, yemufiu ci fiu moy waa Misra, fiu
dikk, jubsi leen. Tiitaange lu réy japp
banni Israyil. Nu woo Aji Sax ji wall. 11 Ci
biir loolu fiu ne Musaa: «Xanaa Misra dafa
amul ay ség, ba nga di nu indi ci mandiy
mi, nu deesi fi? Loo nu doon génnee
Misra? 12Xanaa du lii lanu la waxoon ca
Misra? Noon nanu la, nga bayyi nu, nu
surgawu waa Misra, ndax surgawu waa
Misra moo nu génal nu dee ci mandin mil»

13 Musaa nag ne mbooloo ma: «Buleen
tiit, neleen tekk te xool 1i Aji Sax jiy def,
ba xettli leen tey jii. Ndax kat waa Misra
yii ngeen di gis nii tey, dootuleen leen gis
mukk. 14 Aji Sax ji moo leen di xeexal, yeen
kay neleen tekk rekk.»

Yalla xall na géej ga
15 Ci kaw loolu Aji Sax ji wax Musaa
ne ko: «Loo may wooye wall? Waxal
banni Israyil, ne leen fiu dem rekk, 16 te
yaw nanga yékkati saw yet, tallal sa loxo

mu tiim géej gi, ba xall ko, ndax banni
Israyil mana dox ci suuf su wow, jall géej
gi. 17 Man nag maay dégéral boppu waa
Misra, ba fiu dugg, topp leen. Su ko
defee ma siiwal sama ndam, ndax dinaa
yar Firawnaaki xarekatam yépp, boole ci
watiiri xareem aki gawaram. 18 Bu ma
dumaa Firawna, boole kooki watiiram aki
gawaram, ba doxe fa siiwal sama ndam,
waa Misra dinafiu xam ne man maay Aji
Sax ji»

19 Ci kaw loolu malaakam Yalla, ma
féete woon xarekati Israyil kanam naka
jekk te di leen jiite, daldi toxu, féete leen
gannaaw. Nii, wa leen jiitu woon it
walbatiku, taxaw ca seen gannaaw, 20 dox
diggante dalu waa Misra ak dalu banni
Israyil. Niir waa nga léndéme genn wet,
wet ga ca des di leer ca guddi ga, ba
tax guddi ga gépp benn dal manula fekki
moroom ma.

21 Gannaaw ga Musaa tallal loxoom, mu
tiim géej ga, Aji Sax ji yebal ngelawal
penku lu réy guddi ga gépp, jafiaxe ko géej
ga, ndox ya xajjalikoo, ba suuf su wow
feefi. 22 Banni Israyil nag dugg ca biir géej
ga, di dox ci kaw suuf su wow, ndox ya ne
satt, fiagal leen ndijoor ak cAammofi.

23Ba mu ko defee waa Misra daw topp ca
floom, fasi Firawna ak watiiri xareem aki
gawaram and, fioom fiépp ne yentam ca
biir géej ga. 24 Ba njél jotee Aji Sax ji dafa
tollu ci biir taxaaru sawara wu and aku
niir, di xool xarekati Misra, tiital leen, fiu
félxoo. 25 Mu boole ca téye mbegey watiir
ya, ba neexatufioo dawal. Waa Misra ne:
«Nan daw gaaw, ba récc banni Israyil,
ndax kat Aji Sax ji moo leen di xeexal, te
moo dal ci sunu kaw!»

26 Aji Sax ji nag wax Musaa ne ko:
«Tallalal sa loxo, mu tiim géej gi, ndax
ndox mi délsi, ba sottiku ci kaw waa
Misra, flook seen watiiri xare ak seeni
gawar.» 27 Musaa tallal loxoom, mu tiim
géej ga. Ba bét di set géej ga dellu na,
mel na mu meloon. Waa Misra di daw,
géej ga wal, dogale leen, Aji Sax ji fél
leen, fiu ne ca mentefi. 28 Ndox ma daa
délsi, boole médd watiiri xare yaak gawar
ya, mboolem xarekati Firawna, ya leen
toppoon ca biir géej ga rekk. Kenn réccul.
29 Waaye banni Israyil fioom, ci suuf su
wow lafiu jaare ca digg géej ga, jall, ndox
ya ne satt, flagal leen ndijoor ak cammofi.

30 Noona la Aji Sax ji xettlee banni Israyil
bésub keroog ca waa Misra, fiu gis néewi
waa Misra ya ne wetar ca tefes ga. 31 Ba
Israyil gisee na Aji Sax ji jowe loxoom bu
baax ca xareem baak waa Misra, dafiu

14:7 14.7 kilifay xarekat: watiiru xare yi fiaar la daan yeb, kiy dawal ak kiy fitt, waaye bii yoon Firawna da caa

tofal njiitu xarekat, mu fietteel leen.

daldi ragal Aji Sax ji, teg ca am koolute ci
Aji Sax ji ak ci Musaa, jaamam ba.

15

Woyu Musaa waak banni Israyil
1 Ba loolu amee nag Musaa ak banni
Israyil woy Aji Sax ji, maggal ko. Na nga
naan:

«Ma woy Aji Sax ji, ngir ndamam li kawee
kawe.

Fas ak gawaram la fab, xalab géej.

2Sama doole, sama kaaraange, Ki Sax a;

te mooy sama wall tey.

Mooy sama Yalla, ji may tagge,

sama Yallay maam, ji may joobe.

3 «Aji Sax ji jambaari xare ji,

Aji Sax jeey turam!

4 Watiiri Firawnaaki xarekatam la fab
sanni géej;

fieyi xareem ya labandoo ca géeju Barax
ya,

5 x6ote ya boole sang,

fiu ne ca biir mentefi niw doj.

6 «Aji Sax ji, sa kattanu ndijoor a yéeme!

Aji Sax ji, sa ndijoor a ne noon ba rajax.

7 Sa maggaay gu yéemee nérmeel say
noon.

Yaa yebal sa mer, mu ne jippét,

xoyom leen ni boob.

8 Nga wal sag noo, ndox ya tegloo,

wal ma ne satt, jaloo jalu,

ndoxi x6otey géej way deep!

9 «Noon baa nga naa: “Maay dage, dabe,

1é1 alal ja, séddale

séddu, ba xol sedd,

ne saamar boset,

teg leen loxo.”

10 Waaye sa ngelaw nga wal,

géej médd leen,

fiu diigandoo ni
mbambulaan!

beteex Dbiir géej

11 «Ana kuy sa moroom ci tuur yi, yaw Aji
Sax ji?
Kuy sa dend, yaak sa sellaay bu yéeme,
sa yanjaay bu raglook sa jéf yu
yéeme?
12 Yaa tallal sa ndijoor,
suuf wonn leen.

13 «Sa ngor nga jiitee mbooloo, mi nga jot,

te sa kattan nga leen di yébboo ca sa kér
gu sell.

14 Jaambur fiay dégg, di rag-ragi,

tiitaange ne taral waa Filisti,

15 kilifay waa Edom jaq,

*
16:1 16.1 Sinayi mooy Oreb ba tey.

njiiti Mowab di kat-kati,
mboolem waa Kanaan tiit, ne yasar;
16 tiitaangeek njagaree ne milib ca seen
kaw.
Sa kattan a tax fiu mel niw doj, ne yacc,
ba kera sa fiofi jall, Aji Sax ji,
ba kera askan wa nga goreel, jall,
17 te yaa leen di sampi ca sa tund wa nga
séddoo,
fa nga waajal sa dékkuwaay, Aji Sax ji,
bérab bu sell ba nga sakke sa loxol bopp,
Boroom bi.
18 Aji Sax jeey Buur, tey ak éllég ba faww.»
19 Ci kaw loolu fasi Firawna and ak
watiiri xareem aki gawaram, tabbi géej,
Aji Sax ji delloo ndoxi géej ga ca seen kaw,
banni Israyil fioom, jaare joor gu wow ca
digg géej ga.
Maryaama woy na
20 Yonent Yalla Maryaama, jigéenub
Aardona nag pnabb tabala, jigéen fiépp
topp ko, génn di fecc, tabala ya jiin.
21 Maryaamaa nga leen di débbeel, naa:
«Woyleen Aji Sax ji, ngir ndamam li kawee
kawe.
Fas ak gawaram la fab, xalab géej.»

Lu jém ci ndox mu wex ma

22 Gannaaw loolu Musaa jéle banni Is-
rayil géeju Barax ya, fiu wéy, wuti mandir,
ma fiuy wax Sur. Dox nafiu fietti fan ca
mandin ma, gisufiu ndox. 23 Nu dem, ba
agg fu fiu naan Maara, waaye manufioo
naan ca ndoxum Maara, ndax wex. Looloo
waral fiu tudde bérab ba Maara (mu firi
Fu wex). 24 Mbooloo ma nag di diinat
Musaa, naan: «Ana ndox mu nuy naan
nag?» 25 Musaa woo Aji Sax ji wall, Aji Sax
ji won ko dammitu bant, mu sanni ko ca
ndox ma, ndox ma neex.

Foofa la Aji Sax ji dogalal banni Israyil
ay sarti yoon ak ndigal, te fa la leen nattoo
itam. 26 Da ne leen: «Bu ngeen farloo ci
déggal seen Yalla Aji Sax ji, di def li mu
rafetlu, di teewlu tey jéfe ay santaaneem,
di samm bépp dogali yoonam, su boobaa
duma leen teg lenn ci jangoro, yi ma
tegoon waa Misra, ndax man maay Aji Sax,
ji leen di wérloo.»

27 Ci kaw loolu fiu dem ba Elim, fekk fa
fukki béti ndox ak fiaar, ak juréom fiaar
fukki garabi tandarma. Nu dal foofa ca
wetu ndox ma.

16

Aji Sax ji leel na banni Israyil
1 Gannaaw gi mbooloom banni Israyil
gépp bayyikoo fa Elim, dem, ba keroog
fukki fan ak juréom, ca weer wa topp ca
wa fiu génne réewum Misra, fiu doora agsi

mandinu Ciin diggante Elim ak Sinayi®.
2 Mbooloom banni Israyil gépp nag di
diinat Musaa ak Aardéona ca mandirn ma.
3 Na nga naa leen: «Céy ngalla nun, su
nu safioon dee, Yalla moom nu ca réewum
Misra, fa nu daan uufe cini yapp, fiam wa
ne gafif, nu suur kéll. Yeena nu indi ba ci
mandin mii, ngeen nara xiifloo mbooloo
mii mépp, ba fiu dee.»

4 Ba loolu amee Aji Sax ji wax Musaa
ne ko: «Maa ngi nii di tawal banni Israyil
flam wu joge asamaan, te na mbooloo mi
dem bés bu set, fori njélu bés ak bés. Ma
nattu leen ci, ba xam ndax dinafiu doxe
sama ndigalu yoon am déet. 5 Waaye bu
fiu demee ba bésub juréom benneel ba,
ba togg la fiu ca indi, day tollook fiaar-cay
dayo ba fiuy for bés bu set.»

6 Musaa ak Aaréona nag xamal banni
Israyil ne leen: «Bu ngoonee dingeen xam
ne, Aji Sax ji moo leen génne réewum
Misra, 7 te bu bét setee dingeen gis
manoorey Aji Sax ji, ndaxte dégg na
ngeen di diinat Aji Sax ji, ndax nun kat
tekkiwunu dara, ba ngeen di nu diinat.»
8 Musaa teg ca ne: «Moo tax Aji Sax ji
dina leen jox yapp wu ngeen lekk ngoon,
te bu bét setee mu jox leen fiam wu leen
reggal, ndax Aji Sax jee dégg ngeen di ko
diinat. Nun lu nu ci? Du nun ngeen di
diinat waaye yeen ak Aji Sax ji la.»

9 Ba loolu wéyee Musaa ne Aaréona:
«Waxal mbooloom banni Israyil gépp, ne
leen fiu dem ba ca kanam Aji Sax ji, ndaxte
dégg na seeni diinat.» 10 Naka la Aaréona
di wax ak mbooloom Israyil mépp, fiu
jekki ne gees ca mandin ma, daldi yem ci
aw niir, leeru Aji Sax ji di ca feefi. 11 Aji Sax
ji wax Musaa ne ko: 12 «Dégg naa diinati
banni Israyil. Wax leen ne leen, diggante
ngoon ak jant bu so, dinafiu lekk yapp,
te bu bhét setee fiu lekk aw filam, ba regg,
ndax fiu xam ne man Aji Sax ji, maay seen
Yalla.»

Aji Sax ji wacce na mann aki picc

13 Ba ngoon jotee ay picci péréntaant
dikk, fees dal ba. Ba bét setee lay bay
wacc ca dal ba. 14 Naka la lay ba bacc,
fiu jekki gis lu sew lale ca mandin ma,
def fepp yu sew ca biir, te mel ni tawub
yuur, tege ca suuf. 15 Banni Israyil gis ko,
di wax ca seen biir naan: «Lii lu mu?»
ndax xamufiu woon lu mu doon. Musaa
ne leen: «Lii mooy flam wi leen Aji Sax ji
jox, ngeen lekk. 16 Aji Sax ji dafa santaane
ne: “Na ku nekk for lu mat njélam, bopp

bu ne andaar, te mu natt ko ci limu nit,
fii mu bokkal xayma.”» 17 Banni Israyil

T 16:13 16.13 picci péréntaan: xeetu picc la, muy nirook naat te gén koo tuuti.

def noona, fiii for lu bare, fiee lu néew.
18 Waaye ba fiu ko nattee ci andaar, fia
sakkoon lu bare amufiu lu épp, te fia
sakkoon lu néew yéeslewuiiu. La fiu for
dafa tolloo tembe ak seen njél. 19 Musaa ne
leen: «Bu ci kenn wacc dara, mu fanaan.»
20 Waaye dégluwufiu Musaa, am na fienn
ca floom fiu ca wafifii, fanaanal, mu def ay
sax, xasaw xunn. Musaa nag mere leen.

21 Suba su fiu xéyaan nag, ku nekk for
ca njélam, ndax bu naaj wa tangaan, mu
seey.

Aji Sax ji santaane na bésub Noflaay

22 Ba bésu juréom benneel ba jotee,
dafioo for lu mat fiaari njél, ku nekk am
flaari andaar, njiiti mbooloo ma nag dem
yeggeji ko Musaa, 23 mu ne leen: «Loolu
la Aji Sax ji wag, te li muy tekki mooy:
éllég bésu dal-lu la, di bésub Noflaay bu
sell fieel Aji Sax ji. Lakkleen li ngeen di
lakk, baxal 1li ngeen di baxal, te lu ci des,
ngeen denc ba suba.» 24 Ba fiu dencee
la ca des ba ca éllég sa, na ko Musaa
santaanee, xasawul, saxewul. 25 Musaa
wax leen ne leen: «Lekkleen li des tey,
ndax tey jii bésub Noflaay la, fieel Aji Sax
ji, te dungeen ko gis tey ci all bi. 26 Jur6om
benni fan ngeen koy for, waaye bésub
juréom fiaareel bay bésub Noflaay, kenn
du ko gis.»

27 Terewul mu am fiu fori ca bésub
juréom fiaareel ba, waaye gisufiu dara.
28 Ca la Aji Sax ji wax Musaa ne Kko:
«Waaw yeen nag, dungeen ma noppee
gantalal samay santaaneek samay ndigali
yoon mukk? 29 Nangeen xam xéll ne,
man Aji Sax ji, maa leen may bésub
Noflaay ngir ngeen nopplu, te looloo tax
ma may leen dundub fiaari fan ci bésub
juréom benneel bi. Kon nag bésub juréom
flaareel ba, na ku nekk toog fi mu nekk,
bu ci kenn génnati fi mu dékk.» 30 Ba
loolu amee banni Israyil di nopplu bésub
juréom fiaareel ba.

Mann ma jar naa fattliku

31 Waa Kkér Israyil nag tudde fiam wa
mann (mu firi Lii lu mu?). Dafa meloon
ni pepp, mi fiuy wax koryanda, te weex, di
saf lu mel ni nakk bu and ak lem. 32 Ci biir
loolu Musaa ne: «Aji Sax ji dafa santaane
ne: “Sakkleen ci andaar, denc ngir seeni
sét ak seeni sétaat. Su ko defee fiu gis
flam, wi ma leen daan leel ca mandiy
ma, gannaaw ba ma leen génnee réewum
Misra.”»

33 Musaa wax Aaréona ne ko: «Fabal
ndab, def ci andaaru mann, teg ko fi

I 16:16 16.16 andaar: moom

lafiu tekkee omer ci ebré, te muy natt buy tollu ci fiaari liitar.

kanam Aji Sax ji, dencal ko seeni sét ak
seeni sétaat.»

34La Aji Sax ji santoon Musaa la Aaréona
def, daldi koy teg ca kanam gaal gay

def alluway kollére ga§, fiu denc ko fa.
35 Banni Israyil dunde nafiu mann diiru
fieent fukki at, ba kera fiu agsee réew mu
ay nit dékke, gannaaw ba fiu jéggee kemu
réewum Kanaan.

36 Nu japp ne andaar, boo ci amee fukk,

*
mooy benn efa’.

17

Ndox balle na ciw doj

1Gannaaw loolu mbooloom banni Israyil
gépp bayyikoo mandinu Ciin, di dox ak a
taxaw, ci ndigalal Aji Sax ji. Nu dem ba
Refidim, dal fa. Foofa nag mbooloo ma
amufiu woon ndox mu fiu naan. 2 Nu jote
faak Musaa, naan ko: «Joxleen nu nag
ndox mu nu naan!» Musaa ne leen: «Ana
lu ngeen joteek man? Aji Sax ji ngeen di
seetlu nag?» 3 Mbooloo ma mar na fa, bay
xultu ci kaw Musaa, naan: «Loo nu doon
jéle Misra nag, xanaa du boole nu rey ndax
mar, nook sunuy doom ak sunuy gétt?»
4Ba mu ko defee Musaa woo Aji Sax ji wall,
ne ko: «Nu may def ak mbooloo mii? Des
na tuuti de, fiu déor ma ay doj, ba ma dee.»
5 Aji Sax ji ne Musaa «Andal ak fienn ci
magi Israyil, nga jaar ci kanam mbooloo
mi, yébbaale yet, wa nga ddoroon ca dexu
Niil ga. Nabb ko ci sa loxo te dem. 6§ Man
dinaa taxaw ci sa kanam ci doj woowu ca
tundu Oreb. Ddoral ci doj wi, su ko defee
ndox dina ci génne, mbooloo mi naan.»
Musaa def noona ca kanam magi Israyil
fia. 7 Bérab boobu la Musaa wooye Maasa
(mu firi Nattu). Mu wooye ko itam Meriba
(mu firi ab Jote), ndax joteb banni Israyil
ba fa amoon, ak na fiu fa nattoo Aji Sax ji,
naan: «Moo Aji Sax ji ndax mu ngi ci sunu
biir, am déet?»

Amalegeen fia xare nafiook Israyil

8 Ba loolu weesee Amalegeen fia dikk,

xareek banni Israyil ca Refidim. ° Musaa
* N

ne Yosuwe : «Tannal nu ay xarekat te nga
dem xeex ak Amaleg. Ellég dinaa taxaw ca
kaw tund wa, nabb yetu Yalla wi ci sama
loxo.» 10 Yosuwe def la ko Musaa wax,
di xeex ak Amaleg. Musaa ak Aar6ona
ak Ur nag and yéeg ba ca kaw tund wa.
11 Ci kaw loolu saa yu Musaa yékkatee
loxoom, Israyil man, saa yu waccee loxo
ba, Amaleg man. 12 Musaa nag mujj sonn
ndax loxo yu toqi; fiu jél aw doj, tegal

§ 16:34 16.34 Seetal ci 25.10-12.
*
17:9 17.9 Yosuwe: seetal ci 33.11.

ko, mu toog ca, Aaréona ak Ur séq ko, ku
ci nekk taawu benn loxo, loxoom ya ne
satt taxaw, ba jant so. 13 Ba mu ko defee
Yosuwe duma Amaleg ak mbooloom, leel
leen fiawkay saamar.

14 Ba loolu amee Aji Sax ji wax Musaa
ne ko: «Bindal lii xew cib téere, muy
pattli, te nga xamal Yosuwe ne ko, raafal
laay def askanu Amaleg, ba fiu jeex takk,
ba deesatu leen fattliku fu asamaan tiim.»
15 Musaa nag sakk fa sarxalukaay, tudde
ko tur wuy tekki «Aji Sax jeey sama raaya».
16 Booba la wax ne, gannaaw loxoo fiemee
xacci, jém ci nganguney Aji Sax jif, Aji Sax
ji dootu noppee xareek Amaleg ba faww.

18

Gorob Musaa yedd na Musaa

1 Yettro sarxalkatu réewum Majan ba,
baayu soxnas Musaa, dafa dégg mboolem
la Yalla defal Musaa ak banni Israyil
flofiam ak ni Aji Sax ji génnee Israyil
Misra. 2 Ci kaw loolu Yettro gorob Musaa,
and ak Sipora soxnas Musaa, sa Musaa
yebaloon ca kér baayam, 3 boole kook
flaari doomi Musaa yu géor ya, kenn ka
di Gersom (mu firi Doxandéem fii), ndaxte
Musaa da ne woon: «Doxandéem laa fii.»
4 Ka ca des mu tudde ko Elyeser (mu firi
Yalla dimbali na ma), ndax da ne woon:
«Sama Yallay baay mooy sama ndimbal
te moo ma musal ci saamaru Firawna.»
5 Yettro, gorob Musaa nag y6bbul Musaa
soxnaam aki doomam ba ca mandin ma,
fa Musaa dal ca kaw tundu Yalla wa. 6 Mu
yonnee ca Musaa, ne ko: «Man Yettro, sa
goro, maa fiéw fi yaw, and ak sa soxna
ak sa flaari doom yu géor.» 7 Musaa
génn gatandu ko, sujjootal ko, féon ko; fiu
jammante ba noppi, doora dugg ca xayma
ba.

8 Musaa nag nettali goroom mboolem
li Aji Sax ji def Firawna ak waa Misra
ndax Israyil, ak jafe-jafe, ya leen dab ca
yoon wa yépp, ak na leen ca Aji Sax ji
xettlee. 9 Yettro bég lool ca la Aji Sax
ji def lépp, ba baaxe Israyil, xettli leen
ca noteelu waa Misra. 10 Yettro nag ne:
«Cant fieel na Aji Sax, ji leen xettli ci no-
taangey waa Misra ak notaangey Firawna,
xettliwaale mbooloo mi ci notaangey waa
Misra. 11Léegi nag xam naa ne, Aji Sax jee
sut mboolem tuur yi, ndax la mu def, ba
leen waa Misra torxalee.» 12 Yettro, gorob
Musaa, daldi sakk saraxu rendi-déomal ak
yeneen sarax, jagleel ko Yalla. Aar6éona ak
magi Israyil fiépp dikk, fiu bokk lekk fiook
gorob Musaa fa kanam Yalla.

*
16:36 16.36 efa ab natt la woon, bu wara tollook fieent fukki liitar ak juréom.

13 Ca élléeg sa Musaa toog, di atte
mbooloo ma, fiu wér Musaa suba ba
ngoon. 14 Gorob Musaa gis mboolem la
Musaa di defal mbooloo ma. Mu ne ko:
«Waaw, ni ngay jéflanteek nit fii nag? Lu
tax ngay toog, di atte yaw rekk, mbooloo
mépp weér la, suba ba ngoon?» 15 Musaa ne
goroom: «Li ko waral mooy nit fii dafiuy
dikk, di laaj li déppook attey Yalla. 16 Bu
fiu jotee, dafiuy fiéw diis ma ko, su ko
defee ma atte leen ci mbir mi leen jotale,
ba noppi xamal leen santaaney Yalla ak
ndigali yoonam.» 17 Goro ba ne ko: «Ni
ngay doxale génul. 18 Dangay dajji sa bopp
dony, dajji mbooloo mi, ndax yen bee diis,
ba épp ci sa kaw; doo ko attan yaw rekk.
19 Déglu ma fii, ma digal la, tey fiaan Yalla
and ceek yaw. Danga fee toogal mbooloo
mi ci kanam Yalla, di diis Yalla jotey nit
fii, 20 di leen xamal ay santaane aki ndigali
yoon, di leen won fi fiu wara jaare ak li
fiu wara def. 21 Kon nag dangay tann ci
biir mbooloo mi mépp ay gdéor fiu mat,
fiu ragal Yalla te déggu, boole ci sib alalu
ger. Su ko defee nga tabb leen, fiu yilif
ay kurél yu mat junniy nit ak yu tollu ci
téemeéeri nit, ba ci juréom fukki nit mbaa
fukki nit. 22 Nga bayyi leen nag, fiuy atteel
mbooloo mi bés bu nekk seeni jote. Su ko
defee, mboolem réeroo bu mag, fiu indil la
ko; mboolem réeroo bu sew nag, fioom fiu
atteel ko seen bopp. Noonu ngay woyofale
sab yen, fiu japple la ci. 23 Boo defee
noonu, te Yalla and ci, dinga ko mana
dékku, mbooloo mii mépp it mana dellook
jamm ca seeni kér.»

24 Musaa nag topp ndigalu goroom, daldi
def mboolem la mu ko wax. 25 Mu seet
ca banni Israyil gépp, tann ca géor fiu
mat, fal leen, fiu yilif mbooloo ma: fiii
jiite kuréli junniy nit; fiii, téeméer; fii,
juréom fukk; fiii fukk. 26 Nuy atte nag
mbooloo ma saa su nekk. Su dee mbir mu
1€j, fiu indil Musaa; mboolem mbir yu sew-
sewaan ya, floom fiu atte ko. 27 Ba loolu
weesee Musaa taggtook goroom, mu dellu
réewam.

19

Yalla xamle na kdlléreem

1 Keroog benn fan ca fietteelu weer wa,
gannaaw ba fiu génnee Misra, ca lafiu agsi
mandigu Sinayi. 2 Fekk na fiu bayyikoo
Refidim, doora duggsi mandinu Sinayi,
daldi dal ca mandin ma. Israyil a nga
daloon foofa janook tund wa.

3 Ba loolu amee Musaa yéeg, jém ca
Yalla. Aji Sax ji jaar ci turu Musaa foofa
ca kaw, ne ko: «Nanga wax ak waa
kér Yangooba te nanga ma siiwtaaneel
ci banni Israyil googu, lii ma lay wax:

4 “Yeena gisal seen bopp ni ma def waa
Misra, te yeen, ma boot leen, ni jaxaay
di fireey laafam, boot ay doomam, ba
ngeen jegesi ma fii. 5 Léegi nag su
ngeen ma déggalee bu baax, di sdmm
sama kollére ak yeen, yeenay doon sama
moomeelu bopp ci mboolem askan yi.
Dégg la, addina wérngal képp maay Bo-
room, 8 waaye yeenay doon nguuru sarx-
alkati Yalla, te di xeet wu sell.” Kaddu
yooyu ngay wax banni Israyil.»

7Musaa dellu, woolu magi mbooloo ma.
Mu jottli leen mboolem wax jooju ko Aji
Sax ji dénk. 8 Mbooloo ma mépp bokk
benn baat, addu ne: «Li Aji Sax ji wax 1épp
dinanu ko def.» Ci kaw loolu Musaa dem
yegge Aji Sax ji tontal mbooloo ma.

9 Aji Sax ji wax Musaa ne ko: «Ma ne,
dinaa yiiroo niir wu fatt, dikk ba agsi fi
yaw, ngir bu may wax ak yaw, mbooloo mi
di ci dégg, ndax fiu wéolu la ba faww.» Ba
loolu amee Musaa baamtul Aji Sax ji tontal
mbooloo ma.

Yalla wacc na ca kaw tundu Sinayi

10 Gannaaw loolu Aji Sax ji waxaat
Musaa ne ko: «Dellul ca mbooloo ma, te
nanga leen sell-luloo tey ak éllég. Nafiu
féot seeni yére, 11 te waajal gannaaw-
éllég, ndax gannaaw-éllég man Aji Sax ji
maay wacc ci kaw tundu Sinayi ci kanam
mbooloo mépp. 12Sakkalal mbooloo mi ag
kemu fi wér tund wi, te nga wax leen ne
leen: “Moytuleena yéeg ci kaw tund wi,
mbaa ngeen di laal tund wi fenn. Képp ku
laal tund wi, dees na ko rey. 13 Bu loxo
laal kooka, waaye nafiu ko déor ay doj ba
mu dee, mbaa fiu jam ko. Su dee nit, su
dee mala, bumu dundati.” Bu liit gi jibee
donn nag lafiuy doora mana dem ba ca
tund wa.»

14 Ba loolu amee Musaa wacc tund wa,
dellu ca mbooloo ma. Mu sell-luloo leen,
fiu féot seeni yére, 15 ba noppi, mu wax
leen ne leen: «Waajal-leen gannaaw-éllég,
te 1i feek booba, buleen fi and ak jigéen.»

16 Keroog ca gannaaw-éllég sa, naka la
njél jot, muy dénook a melax, and akaw
niir wu fatt ca kaw tund wa, ak coowal
liit gu xumb. Waa dal ba bépp a nga
tiit, bay lox. 17 Musaa daldi jiite mbooloo
ma, fiu génn dal ba, ngir dajejeek Yalla.
Nu dem ba ca suufu tund wa, taxaw fa.
18 Fekk na tundu Sinayi wa wépp di sél-
séleeku saxar, ndax Aji Sax ja fa wacc ci
biir sawara. Saxar saa ngay gilli ni saxaru
puuru ban, tund wépp di yéngook doole,
191iit ga géna jolli. Musaa ngay wag, Yalla
di ko tontoo kaddug dénu. 20 Ba mu ko
defee Aji Sax ji wacc ca tundu Sinayi wa,
ca njobbaxtalu tund wa. Aji Sax ji nag woo
Musaa foofa, ca njobbaxtal ga, Musaa dellu

yéeg. 21 Aji Sax ji ne ko: «Waccal, artu
mbooloo mi, ndax fiu bafia bétt, di ma
defisi kumpa; lu ko moy fiu bare ci ioom
dinafiu dee. 22 Te it sarxalkat, yi may jege,
man Aji Sax ji, dafioo wara sellal, bala may
dal ci seen kaw.» 23 Musaa wax Aji Sax ji
ne ko: «Mbooloo mi kat manufioo yéeg
tundu Sinayi, ndax yaw ci sa bopp artu nga
nu, ne nu, nu sakk ag kemu fi wér tund wi,
te nu xam ne tund wu sell la.» 24 Aji Sax ji
ne ko: «Waccal te délsi, and ak Aar6ona.
Waaye muy sarxalkat yi, di mbooloo mi,
bu kenn bétt, jém ci man Aji Sax ji, lu ko
moy ma dal ci seen kaw.» 25Ba loolu amee
Musaa wacc, fekki mbooloo ma, wax ak
floom.

20

Kdllére gi laaj na ay sart

1Yvalla wax na banni Israyil kaddu yii
yépp, ne leen: 2 «Man Aji Sax ji, maa di
seen Yalla, ji leen génne réewum Misra,
kérug njaam ga.

3 «Buleen am yeneen yalla ci sama
kanam.

4 «Buleen sakkal seen bopp tuur muy
jémmal lenn lu nekk ci kaw asamaan,
mbaa ci kaw suuf, mbaa lu nekk ci ndox
mu suuf tiim. 5 Buleen ci sujjéotal lenn,
buleen ci jaamu lenn, ndax man seen Yalla
Aji Sax ji, Yalla ju fiir laa. Maay topp doom
toofiu waajur, ba ca seen maasi sét, ba ca
maasug sétaati nit fii ma bafi. ¢ Waaye
maay baaxe fii ma sopp, di samm samay
santaane, ba ci junniy maas ya leen di
wuutuji.

7 «Buleen tudd seen turu Yalla Aji Sax ji
ci neen, ndax Aji Sax ji du fidakka topp kuy
tudd aw turam ci neen.

8 «Deeleen baaxantal bésub Noflaay,
ngir sellal ko. 9 Juréom benni fan
ngeen wara liggéey, def ci seen soxla
yépp. 10 Waaye bésub juréom fiaareel ba,
Noflaay lay doon, fieel seen Yalla Aji Sax
ji. Buleen ci liggéey lenn; du yeen, du seen
doom ju goor ak ju jigéen, du seen jaam
bu géor ak bu jigéen, du seenug jur, te du
seen gan gu nekk ci seen biir dékk. 11 Ndax
man Aji Sax ji, juréom benni fan laa sakk
asamaan ak suuf ak géej ak mboolem li ci
biir; bésub juréom fiaareel ba, ma dal-lu.
Moo tax man Aji Sax ji ma barkeel bésub
Noflaay, sellal ko.

12 «Teral-leen seen ndey ak seen baay,
ndax ngeen gudd fan ca suuf sa leen seen
Yalla Aji Sax ji jox.

13 «Buleen b6ome.

14 «Buleen jaaloo.

15 «Buleen sacc.

16 «Buleen seedeel seen moroom lu dul
dégg.

59 Mucc ga 21:6

17 «Buleen xemmem seen lennu mo-
room: du kéram, du jabaram, du jaamam
bu géor, du jaamam bu jigéen, du nagam,
du mbaamam.»

Mbooloo ma dagaan na ab jottlikat

18 Mbooloo mépp a nga teew, ba muy
dénook a melax, and ak coowal liit gaak
tund way saxar. Nu gis loolu, di kat-Kkati,
dand fu sore. 19 Ci kaw loolu fiu ne Musaa:
«Yaw, waxal ak nun, nu dégg, waaye bu
Yalla ci boppam wax ak nun, lu ko moy nu
dee.»

20 Musaa ne mbooloo ma: «Buleen ragal,
ndax nattu leen moo tax Yalla fiéw, ngir
ngeen ragal ko, ba dungeen moy.»

21 Noonu la mbooloo ma taxawe, dand
tund wa. Mennam Musaa moo jegeji niir
wu fatt, wa Yalla nekkoon.

Téereb kollére gi

Ay dogal a ngi, yu jém ci ab sarxalukaay
22 Aji Sax ji waxati Musaa ne ko: «Li
ngay wax banni Israyil mooy lii: “Yeena
ko gisal seen bopp. Ca asamaan sax laa
addoo, wax ak yeen. 23 Buleen sakkal
seen bopp ay tuuri xaalis, mbaa ay tuuri
wurus, di ma bokkaale, bumu am mukk.
24 Sarxalukaay bu fiu defare suuf ngeen
may sakkal, di ci sarxal seeni gatt ak seeni
nag, muy seen saraxu rendi-déomal, mbaa
seen saraxi cant ci biir jamm. Sakkleen
ab sarxalukaay ci mboolem bérab bu may
fattlee sama tur, ma dikk fi yeen, barkeel
leen. 25 Su ngeen ma dee sakkal sarx-
alukaayu xeer, buleen ko defare xeer yu
fiu yett, ndaxte bu ngeen ko laalalee ab
jumtukaay, teddadil ngeen ko. 26 Buleen
yéeg ci ay déggastal, doora mana agg
ca sama sarxalukaay, ndax loolu day tax
ngeen di fa sagganu.”»

21

1 Aji Sax ji teg ca ne: «Attey yoon yii,
nanga leen ko jox:

Lu jém ci Ebré yiy ay jaam

2 «Su ngeen jéndee jaam bu géor bu dib
Ebré, na liggéey juréom benni at. Juréom
flaareel ba lay moom boppam te du ameel
kenn dara. 3 Su fekkee ne ba muy dugg
njaam, moom dony la woon, moom dony)
ay moom boppam; su ko fekkee mu am
jabar, na jabaram and ak moom, fiu moom
seen bopp. 4Su fekkee ne sangam a ko may
jabar, ndaw si am ak moom ay doom, jabar
jeek doomam yu géor mbaa yu jigéen,
sang bee leen di moom. Moom ci boppam
doyy ay moom boppam. 5 Waaye su jaam
bi biralee ne: “Maa bégg sama sang, maak
sama jabar ak samay doom, te buggumaa
moom sama bopp”, ¢ su boobaa na ci sang
bi sakku seede attekat yi. Su ko defee mu

sésal waa ji ci lafu bunt bi mbaa jénu bunt
bi. Foofa lay bénne noppu waa ji ab puso,
mu daldi doon ab jaamam giiru dundam.

7 «Su fekkee ne géor dafa jaay doomam
ju jigéen njaam, deesu ko mana goreel ni
bu doon géor. & Su ko sangam jéndee,
def ko jabar, ba noppi béggatu ko, na
fexe fiu feyal ndaw si ag njotam, waaye
amul safi-safiu jaay ko ay doxandéem,
ndax loolu wor la. 9 Su fekkee ne da koo
jéndal doomam ju goéor, na jéfeek moom,
na mu déppook wareefu doom ju jigéen.
10 Ki jénd as ndaw, def ko jabar nag, su
takkee Kkeneen it, warula wafifii la mu
warlook jaam ba mu def jabar ci wallu
dund ak koddaay ak dékkoo. 11 Su ko
sang ba matalul fiett yooyii nag, day moom
boppam, dem te du fey dara.

Lu jém ci lor sa moroom

12 «Ku déor nit, rey ko, dee rekk mooy
atteem. 13 Su dul woon pexe mu mu
lal, xanaa mu fekk Yalla yemale nit ki ciy
loxoom, dinaa leen won bérab bu muy
daw, laquji fa.

14 «Waaye nag, su nit fexeelee mo-
roomam, nax ko, ba rey ko, su laqgoo woon
sama sarxalukaay sax, jappleen ko, rey.

15 «Ku déor baayam mbaa ndeyam, dee
rekk mooy atteem.

16 «Ku sacc nit, dee rekk mooy atteem,
moo xam da koo jaay, mbaa fiu fekk ko ci
ay loxoom.

17 «Ku saaga baayam mbaa ndeyam, dee
rekk mooy atteem.

18 «Su ay nit jappantee, kenn ki déor
moroom ma loxoom mbaa aw doj, su ca
deewul, te ab téraayam sababoo ca, 19 su
cijégee mana génn ci biti, japp ciw yet sax,
di dox, deesul daan ki ko ddor, waaye dina
damp ki mu déor ngir li mu tédd liggéeyul,
ak li pajam laaj.

20 «<Ku déor yet jaamam bu géor mbaa
bu jigéen, ba mu dee ciy loxoom, dees
na ko feyul moos. 21 Waaye su jaam ba
dundee ba ca éllég sa, mbaa gannaaw-
éllég sa, deesu ko feyul ndaxte moomeelu
sangam la.

22 «Su ay goor dee jappante, ba kenn ci
floom dal ci jigéenu wérul, ba liir bi génn,
bu ci genn loraange toppul, dees na feyloo
moos ki dal ci kawam, ndampaay li jékkér
ji laaj, te fia leen di atte juboo ca limu pey
ga.

23 «Waaye su ci loraange sababoo nag,
na bakkan fey bakkan, 24 bét fey bét, béi
fey béfi, loxo fey loxo; tank fey tank,
25 Jakk-lakk fey lakk-lakk, téccu-téccu fey
téccu-téccu, gdom fey géom.

26 «<Ku déor ab jaamam bu géor mbaa bu
jigéen, ba tuur bétam, na ko goreel ndax

bét ba. 27 Su fogee béfiu jaamam bu géor
mbaa bu jigéen, na ko goreel ndax bén ba.

28 «Su aw nag dafiee géor mbaa jigéen,
ba rey ko, doorleen nag wi ay xeer ba mu
dee, te buleen lekk yapp wi, waaye boroom
nag wi, yoon toppu ko. 29 Su fekkee ne
nag wi da daan dafie, fiu yégaloon ko
boroom, wattuwu ko, ba nag wi rey géor
mbaa jigéen, doorleen nag wi ay xeer
ba mu dee, te teg ci rey boroom nag wi.
30 Su fekkee ne dees koo sas ndampaay, na
fey lim bu fiu ko mana sas, muy njot-gi-
bakkanam. 31Ba tey itam, su nag wi dafiee
xale, ba mu dee, muy géor mbaa jigéen,
na atte biy benn rekk ci boroom nag wi.
32 Su nag wi dafiee ab jaam ba mu dee,
muy géor mbaa jigéen, na boroom nag wi
fey boroom jaam bi fanweeri dogi xaalis,
te nafiu déor nag wi ay xeer, ba mu dee.

33 «Su fekkee ne nit dafa ubbi kamb gu
ube woon, mbaa mu gas kamb, wacc ko
mu ne napp, ba nag mbaa mbaam daanu
ci, 34 na boroom kamb gi fey; day delloo
boroom mala mi njégu mala mi, daldi
féetewoo mala mi ci dee.

35 «Su nagu nit jamee nagu moroomam,
ba mu dee, nafiu bokk jaay nag wiy dund,
séddoo njég gi, te séddoo nag wi dee.

36 «Waaye su fekkee muy nag wu fiu xam
ne da daan dafie, te boroomam fiakk koo
wattu, boroomam day feye nag wi dee aw
nag wuy dund, daldi féetewoo wi dee.

37 «<Ku sacc aw nag mbaa ab gatt, rey
ko mbaa mu jaay ko, na feye wenn nag,
juréomi nag; benn gatt, mu feye ko fieenti
gatt.

22

Yoonu Aji Sax ji fional na alalu nit

1 «Su fekkee dafioo japp ab sacc guddi,
muy toj kér jaambur, bu fiu ko déoree, ba
mu dee, deesul topp ki déor, bakkanu sacc
bi, 2 waaye su jant xasee fenk, dees na ko
topp bakkanam.

«Ab sacc nag, bu fiu ko jappee, na delloo
li mu sacc rekk. Su fekkee amu ko, dees
koy jaay njaam, ndax cacc gi.

3 «Su dee ku sacc mala, muy nag mbaa
mbaam mbaa ab gatt, te fiu fekk ko ciy
loxoom, muy dund, na fey flaaram.

4 «Ku wacc sag jur, mu ruur toolub
jaambur, ba lekk toolam mbaa téokéru
resefiam, na tann li gén ci mefifieefum
toolu boppam mbaa téokéru resefiam,
dampe ko boroom tool bi mu lor.

5 «Su fekkee ne dafioo taal sawara, mu
japp cib fiag, lakkaale pepp mu jdore,
mbaa pepp mu fior mu fiu géobagul, mbaa
mu fioragul, ka taal sawara wa mooy xala
fey li lakk.

6 «Su nit dénkee moroomam xaalis,
mbaa alal, fiu sdcce ko ci kér ki denc, te fiu
japp sacc bi, na sacc bi fey fiaari yoon la
mu sacc. 7 Su fiu ko jappul nag, na boroom
kér gi sakku seede attekat yi, te waat
ne, du moom ci boppam moo aakimoo
alalu moroomam. 8 Saa yu ay nit jotee
ci mbirum nag mbaa mbaam mbaa gatt
mbaa yére, mbaa lu réer lu mu doon, fiaar
fii solowoo alal ji, muy mala mbaa leneen,
nafiu yébbu mbir mi fi kanam attekat yi.
Ku ci attekat yi teg toofi, na fey moroom
mi fiaari yoon.

9 «Su nit dénkee moroomam mbaam
mbaa nag mbaa gatt mbaa mala mu mu
mana doon, su jur gi deeyee mbaa mu
damm mbaa fiu sacce ko all te amul seede,
101i leen di atte ngifi lay doon ci Aji Sax
ji. Na ka dencoon mala ma gifi ne jélu
ko. Na boroom mala mi it nangu ngif li.
Ki dencoon du ko fey dara. 11 Waaye su
fiu saccee mala mi ci kéram, moom mi
dencoon mooy delloo boroom. 12 Su fekkee
ne rabu all a fadd mala mi, na indi li ci
des, muy firnde. Su boobaa du fey dara.
13 Su nit abbee juru moroomam, jur ga
damm mbaa mu dee fu boroom nekkul, na
ki abboon fey. 14 Waaye su ko boroomam
fekkee, du laaj muy fey. Su fekkee ne dafa
bindoon mala mi ci boroom, di ko fey, na
boroom féetewoo njég, ga fiu binde woon
mala mi, muy peyam.

Yoonu Aji Sax ji rafetal na dundin

15 «Su goéor naxee ab jang bu kenn
joxagul warugar, ba tédde ko, na fey
warugaram, muy jabaram. 16 Su fekkee
ne baayam dafa lank, ne du ko ko may
it, du tere mu wara fey ci xaalis lu tollook
warugaru jang.

17 «Ab xérémkat bu jigéen, buleen ko
bayyi, mu dund™.

18 «Képp ku jaxasoo ak mala, dee rekk
mooy atteem.

19 «Kuy sarxeel jeneen yalla ju dul Aji
Sax ji moom rekk, dees koy faagaagal.

20 «Ab doxandéem, buleen ko lor, buleen
ko not, ndaxte yeen itam ay doxandéem
ngeen woon fa réewum Misra.

21 «Képp ku dib jétun akub jirim, buleen
ko néewal. 22 Bu ngeen leen néewalee
déy, bu fiu yuuxoo, woo ma wall, dinaa
dégg seen yuux moos. 23 Su boobaa sama
mer dina tang, ma reye leen saamar, seeni
jabar diy jétun, seeni doom diy jirim.

24 «(Bu ngeen dee lebal ku bokk ci sama
fiofi, di néew-ji-doole ju ngeen dékkal,
buleen def ni ab leblekat, di ko sas ab
tegandaay.

*
22:17 22.17 Seetal ci Sarxalkat yi 19.26 ak 31.

Mucc ga 23:12

25 «Su ngeen nangoo mbubbam tayle ci
seen dékkandoo, dellooleen ko ko bala
jant a so. 26 Moom dogn la am ci yére,
di ko sdnge yaramam; su ko fiakkee, lu
muy sangoo ba tédd? Te su ma wooyee
wall kat, dinaa ci dégg, ndax man Boroom
Yérmande laa.

27 «Man Yalla, buleen wax lu fiaaw ci
man, te seen kilifag askan, buleen wax lu
bon ci moom.

28 «Li tuuroo ci seen saq yu fees, ak li
wale ci seen nalukaay yu rembat, sama
cér la; buleen ko yeexe, te seen taaw yu
gdor it, man ngeen leen di sédde. 29 Seen
jur gu gudd ak gu gatt itam, naka noonu.
Juréom fiaari fan lay nekk ak ndeyam,
bésub juréom fietteel ba, ngeen jox ma
ko. 30 Te itam nit fiu sell ngeen wara doon,
fieel ma, kon nag yappu mala mu fiu fadde
ci all bi, buleen ko lekk; sannileen ko xaj

yi.
23

Atte laaj na njub ak yérmande

1 «Buleen siiwal ay fen; buleen léngoo
ak toofikat, ngir doon seedeb naafégam.
2Buleen seet fi mbooloo géna baree, ngeen
topp leen ci jéf ju bon; te it buleen jeng, di
topp mbooloo mu géna bare ci ab layoo, di
leen seedeel lu toxal dégg. 3 Néew-doole
bi it, buleen ko far cib layoo.

4 «Su ngeen dajeek seen nagu noon
mbaa mbaamam mu réer, fexeleen ba
délloosil ko ko. 5 Su ngeen gisee seen
mbaamu noon mu ab séf daaneel, buleen
ko romb; dimbalileen seen noon, yékkatil-
leen ko ko.

6 «Buleen jalgati aqu néew-ji-doole cib
layoom. 7 Kaddu gu dégguwul, soreleen
ko, te ku deful dara ak kuy def njekk,
buleen ko reylu, ndax nit ku bon, duma
ko atte mukk atteb kuy def njekk. 8 Alali
ger nag buleen ko nangu, ndax ger day
gumbaal njaccaar, di safaan waxi ku nekk
ci dégg.

9 «Ab doxandéem, buleen ko not; yeen
ci seen bopp, jaar ngeen ci ndoxandéem,
ndax ay doxandéem ngeen woon ca
réewum Misra.

Lu jém ci bési Noflaay

10 «Diiru juréom benni at ngeen di ji
seen tool, for li ci mefifie; 11 waaye atum
juréom faareel ma, noppal-leen tool bi,
booyal ko; seen néew-dooley askan wi
man cee lekk, li ci des, rabi all yi for ko.
Seen toolub reseil ak seen téokéru oliw
itam, naka noonu.

12 «Diiru juréom benni fan ngeen di
liggéey, waaye bésub jur6om Hfaareel

ba, nopplu leen, ndax seen nag ak seen
mbaam mana nopplu, seen surga akub
doxandéem it mana astandiku.

13 «Li ma leen wax lépp sammleen ko, te
turi yeneen yalla, buleen ko tudd; bumu
jibe sax seen gémmifi.

Lu jém ci bési maggali Israyil

14 «Netti yoon cim at ngeen may jagleel
maggal. 15 Maggalu Mburu mu amul
lawiir, wormaal-leen ko. Diiru juréom
fiaari fan ngeen ciy lekk mburu mu amul
lawiir ni ma leen ko sante, saa yu ja-
monoom jotee ci weeru Abiib, ndaxte ci
ngeen génn Misra. Te itam buleen taxawe
loxoy neen ci sama kanam. 16 Wormaal-
leen maggalu bésu Ngéob mi jékka fiore
ci tool, yi ngeen di bey, ak maggalu bésu
Farmangu mi ci ndeetel at mi, gannaaw
bu ngeen dajalee seen mefifieef ba noppi.
17 Netti yoon cim at la seen géor fiépp di
teew fi kanam Boroom bi Aji Sax ji.

18 «Buleen ma rendil benn sarax, di
boole deret jaak lu am lawiir, te nebbonu
jur gu ngeen ma sarxal ci sama maggal,
bumu fanaan bha bét set.

19 «Ngéneeli mefifieef ma jékka fiore ca
seen suuf, moom ngeen di yébbu seen kér
Yalla Aji Sax ji.

«Ab tef, buleen ko togge soowum
yaayam.

Yalla yeb na banni Israyil

20 «Te nag man ci sama bopp, maay
yebal malaaka, mu di leen samm ci yoon
wi, ba y6bbu leen bérab ba ma waajal.
21 Bayyileen ko xel bu baax, déggal ko te
bafi koo merloo, ndax du leen baal seen
moy, ngir sama tur la taxawe. 22 Waaye su
ngeen ko déggalee ba déggal ko, di jéfe 1i
ma leen wax lépp, su boobaa ma noonoo
seeni noon, bafi seeni bafiaale.

23 «Bu leen sama malaaka jiitoo, ba
yobbu leen ca réewum Amoreen fia ak
Etteen fia ak Periseen fia ak Kanaaneen
fla ak Eween fia ak Yebuseen fia, ba ma
faagaagal leen fioom fiépp, 24 su boobaa
buleen sujjéotal mukk seeni tuur, di leen
jaamu, mbaa ngeen di roy seeni aada,
waaye yadgteleen seeni tuur te toj tasar
seen tuuri doj, ya fa sampe. 25 Jaamuleen
ma, man seen Yalla Aji Sax ji, ma barkeel
seen dugub ak seen ndox, boole ci jéle
wopp ci seen biir. 26 Su ko defee du kenn
ku émbam di yaqu, mbaa mu télee am
doom ci seenum réew, te maay matal sékk
seen limu fan.

27 (Tiitaange laay yebal, mu jiitu leen.
Maay tiital mboolem xeet wu ngeen fekki,
te maay def seen noon yépp won leen
gannaaw. 28 Maay yebal njagare lu leen
jiitu, dagal leen Eween fii ak Kanaaneen

fii ak Etteen fii. 29 Waaye duma leen
dagandoo ci menn at, lu ko moy réew mi
gent, rabi all yi mujj bare lool ci seen kaw.
30 Ndank-ndank laa leen leen di daqgal, ba
kera ngeen di yokku, ba nangu réew mi.

31 «Maa leen di dogal kemug suuf gu dale
géeju Barax yi, ba géeju waa Filisti, daleeti
ca mandin) ma, ba ca dexu Efraat, ndax
maay teg waa réew mi ci seeni loxo, ngeen
daq leen. 32 Buleen wolléranteek fioom,
buleen wodlléranteek seeni tuur. 33 Bufiu
dékke seenum réew, lu ko moy muy seen
ndégg-séréx; ndax dafiu leen di xiir ci moy
ma, ba ngeen jaamu seeni tuur.»

24

Yalla fasoo na kdllére ak banni Israyil
1Mu neeti Musaa: «Yéegal néw fi Aji Sax
ji, yaw ak Aar6ona ak Nadab ak Abiyu ak
juréom faar fukki magi Israyil, te ngeen
sujjoote nee, dand ma. 2 Su ko defee yaw
rekk yaay dikk, ba jege ma, man Aji Sax
ji, waaye fii ci des bufiu jegesi, te it bu
mbooloo mi yéegandoo ak yaw.» 3 Musaa
dem, yeggeji mbooloo ma kadduy Aji Sax
ji yépp, ak attey yoonam yépp. Mbooloo
ma mépp bokk benn baat, ne ko: «Li Aji
Sax ji wax lépp dinanu ko def.» 4 Ba loolu
weesee Musaa bind na mboolem kadduy
Aji Sax ji. Mu xéy nag suba teel, daldi
sakk ab sarxalukaay ca suufu tund wa,
sampaale fa fukki doj ak fiaar, fieel fukki
giiri Israyil yaak fiaar. 5 Ba mu ko defee
mu yebal ay ndawi banni Israyil, fioofia
def ay saraxi rendi-d6omal, boole ci rendi
yékk yu ndaw yu fiu def saraxi cant ci
biir jamm, fieel Aji Sax ji. 6 Musaa jél
genn-wallu deret ja, sotti ci ay ndab, la des
ca deret ja, mu xépp ko ca sarxalukaay
ba. 7 Ba loolu amee mu jél téere ba fiu
bind kollére ga, jangal ko mbooloo ma,
filuy dégg. Mbooloo ma ne ko: «Li Aji
Sax ji wax lépp dinanu ko def, ba mu mat
sékk.» 8 Musaa jél deret ja, wis-wisal ca
kaw mbooloo ma, ne leen: «Lii nag mooy
deret ji Yalla fase kéllére gi mu séq ak yeen
te mu aju ci mboolem kaddoom yii.»

9 Ba loolu amee Musaa yéeg, and ak
Aardona ak Nadab ak Abiyu ak juréom
fiaar fukki magi Israyil. 10 Nu daldi gis
Yallay banni Israyil. Lu mel ni déru per bu
safiir a nga lal tankam ya, mel ni asamaan,
ndax na mu sete wecc. 11 Waaye njiiti
banni Israyil fia, loxol Yalla dalu leen. Noo
gis Yalla, te gannaaw loolu lekk nafiu,
naan nafu.

Musaa yéeg na ca tund wa
12 Aji Sax ji waxati Musaa ne ko: «Yéegal
ba ci man ci kaw tund wi te négandiku
fa, ma jox la alluway xeer yi ak yoon wi,

ak santaane yi ma ci bind ngir jangle ko.»
13 Musaa daldi jég, mook Yosuwe, békk-
néegam. Musaa nag yéeg ca tundu Yalla
wa. 14 Fekk na mu wax mag fia ne leen:
«Xaarleen nu fii, ba nu délsi. Aaréona ak
Ur a ngi nii ak yeen; ku ci am mbir mooy
attelu, demal ci floom.»

15 Ba Musaa yéegee ca kaw tund wa,
niir wa daa yiir tund wa, 16 leeru Aji Sax
ja dal ca kaw tundu Sinayi, niir wa yiir
tund wa diiru juréom benni fan. Bésub
juréom fiaareel ba Aji Sax ji addoo ca digg
niir wa, woo Musaa. 17 Melow leeru Aji
Sax jaa ngay nirook sawara wuy takk ca
njobbaxtalu tund wa, banni Israyil di gis.
18 Musaa yéeg ca kaw tund wa ba tabbi ca
biir niir wa, di wéy. Musaa nekk na ca kaw
tund wa fieent fukki guddi ak fieent fukki
béccég.

Lu jém ci jaamookaay bi
25

1 Aji Sax ji waxati Musaa ne ko: 2 «Waxal
banni Israyil ne leen, fiu indil ma ab jooxe.
Ci képp ku am yéeneem ngeen di nangoo
sama jooxe, indil ma ko. 3Jooxe bi ngeen
di nangoo ci fioom di wurus ak xaalis ak
xanjar, 4 ak wéfl gu baxa te laal yolet ak
weéf gu xewar ak gu xonq curr ak wéfiu
18e, ak kawari béy 5 ak deri kuuyu xar yu
fiu wulli, séob ko xongal, ak deri piipi™ ak
banti séngt, 6 ak diwu oliw gu fiuy taaloo,
ak ndabb luy xeefial diwu pal, di xeefial
cuuraay, 7 ak peri onigsé, ak yeneen per yu
fiuy tapp ci xar-sannim sarxalkat bu mag
ba ak kiiraayal dénnam. 8 Na ma banni
Israyil defaral kér gu sell, ndax ma dékk ci
seen biir. 9 Na lépp déppoo ak li ma lay
won. Muy misaalu xaymab jaamookaay
bi, di misaalu mboolem ay jumtukaayam,
1épp defeleen ko noonu.

Lu jém ci gaal giy def alluway seede si
10 «Defarleen gaalu dénku séng, gud-
daayam di fiaari xasab® ak genn-wall,
yaatuwaayam di xasab ak genn-wall; tax-
awaayam di xasab ak genn-wall. 11 Nafiu
ko xoob wurusu ngalam. Biir ak biti lafiu
koy xoob, sakkal ko kéméju wurus, gu
ko wér. 12 Mdolalal gaal gi fieenti lami
wurus yu fiuy takk ci fieenti tank yi; flaari
lam, wet gii; flaar wet gee. 13 Yettlul ay
banti njappuy séng te nga xoob bu ci nekk
wurus. 14 Su ko defee nga roof njappu yi ci
lam, yi ci weti gaal gi, ngir fiu di ko yébboo
gaal gi. 15 Ci lami gaal gi la njappu yiy
des te bafi cee jogeeti. 16 Yebal ci gaal gi
alluway seede si ma lay jox.

17 «Defarlul kubeer gu fiuy amale njot-
laay gu wurusu ngalam ngir gaal gi.
Na guddaayam di fiaari xasab ak genn-
wall, yaatuwaayam di xasab ak genn-wall.
18 Tégglul fiaari malaakay serub yu wurus
te nga féetale leen ak fiaari cati kubeeru
njotlaay ga. 19 Defal cat lii ab serub, cat
lee ab serub te nanga mdolaale kubeer gi
ak serub yi ci flaari cat yi, fiu and di benn.
20 Na serub yi tallal seeni laaf, jéme kaw te
nafiu yiire kubeeru njotlaay gi seeni laaf.
Nafiu janoo, te na seeni kanam jublook
kubeeru njotlaay gi. 2! Tegal kubeeru
njotlaay gi ci kaw gaal gi, gannaaw boo ci
yebee alluway seede si ma lay jox. 22 Foofa
laay dajeek yaw; fa tiim kubeeru njotlaay
ga, ca diggante fiaari serub ya ca kaw
gaalu seede sa, fa laa lay waxe mboolem
lu ma lay sant, fieel banni Israyil.

Lu jém ci taabalu mburum sarax mi

23 «Defarlul taabalu bantu séng, gud-
daayam di fiaari xasab, yaatuwaayam di
xasab, taxawaayam di xasab ak genn-wall.
24 Xoob ko wurusu ngalam te defal ko
kéméju wurus gu ko weér. 25 Defal ko pegg
bu ko wér bu tollu ci fieenti baaraam, te
sakkal pegg ba wombu wurus, wérale ko.
26 Defarlul ko fieenti lami wurus te takk
lam ya ca fieenti wet ya, fa fareek fieenti
tank ya. 27 Na lam yi dendeek pegg bi, ngir
mana téye njappu, yi fiuy yébboo taabal
ji. 28 Yettlul ay njappu yu bantu séng, nga
xX00b njappu yi wurus, fiu di ko yébboo
taabal ji. 29 Sakkal ko ay ndabam yu tell
aki mbattoom aki njagam, ak kéllam yi
fluy tuuroo. Te wurusu ngalam ngay def
lu ci nekk. 30 Tegal mburum teewal mi ci
kaw taabal ji, mu nekk ci sama kanam ba
faww.

Lu jém ci tegukaayu lamp bi

31 «Defarlul tegukaayu lamp bu wurusu
ngalam. Tegukaay ba, dees koy tégg.
Na taatu tegukaay ba ak per ba and
aki kaasam aki kAmbdotam aki mbaram,
lépp di benn. 32 Jur6om benni car fiooy
soqikoo ca wet ya, fietti car ci gii wet,
fiett ca ga ca des. 33 Benn car day
am fietti kaas yu bindoo ni téor-téoru

garabu amand$, kaas bu ci nekk and ak
ay kambdotam aki mbaram, car ba ca
topp am fietti kaas yu bindoo ni téor-
téoru garabu amand, kaas bu ci nekk
and aki kAmbdotam aki mbaram, juréom
benni car, ya soqikoo ca per ba, daj.
34 Gannaaw loolu peru tegukaayu lamp
ba itam day am fieenti kaas yu bindoo
ni téor-téoru garabu amand, and ak ay

*

kambdotam aki mbaram. 35 Ab kambdot
ay ronu yii fiaari car, japp ca; beneen
kambdot ronu fiaari car ya ca topp, japp
ca, ab kambdot ronu fiaari car ya mujj,
japp ca, juréom benni car, ya sogikoo ca
peru lamp ba, daj. 36 Kambdot ya ak car
ya dafiuy and ak tegukaay ba, di benn,
1épp doon lu fiu tégge wenn dogu wurusu
ngalam. 37 Defarlul juréom fiaari lampam.
Te na lamp ya tege tegin wuy leeral ca
kanam tegukaay ba. 38 Niimi feyukaayu
lamp yi ak andi lamp yi na doon wurusu
ngalam. 39 Fanweeri kiloy wurusu ngalam
ak juréom”, ci lees di sakk tegukaayu lamp
bi, ak mboolem li mu andal. 40 Nanga xool
te topp misaal, yi fiu la ciy won ci kaw tund
wi.

26

Lu jém ci sori xaymab jaamookaay bi

1 «Xaymab jaamookaay bi nag, defare
ko fukki sori rabali 1ée, mu and ak wéfi
gu baxa te laal yolet ak wéfi gu xewar
ak gu xonq curr, te nga flawaale ca
nataali serub. 2 Guddaayu sor bu nekk
na doon fiaar fukki xasab ak juréom fiett,
yaatuwaay ba di fieenti xasab, te sor yépp
ay tolloo. 3 Yii juréomi sor day taqloo ca
guddaay ba, juréomi sor ya ca des taqloo
noonu. 4 Nawlul ay takku yu baxa te
laal yolet ca catal sor, ba mujj ca benn
taqalante ba, te iawe ko noonu itam ca
catal sor, ba jeexal tagalante ba ca des.
SJuréom fukki takku ngay def ci catal benn
sor bi, ak juréom fukki takku ci catal sor,
bi jeexal taqalante bi ci des, te na takku yi
yemoo. 6 Su ko defee nga defarlu jur6om
fukki lonku yu wurus yu fiuy jokklee sor
yi, ba jaamookaay bi doon benn.

7 «Te itam rabblul ay sori kawari béy,
ngir def ko flaareelu xayma, muy kiiraay
ci kaw jaamookaay bi. Fukk ak benn la
sor yiy doon. 8 Guddaayu sor bu nekk di
fanweeri xasab, yaatuwaay bi di fieenti
xasab, te fukki sor yeek benn yépp ay tol-
loo dayo. ° Taqleel yii juréomi sor, juréom
benni sor yi ci des it noonu, te juréom
benneelu sor bi, nanga ko lem, fi féeteek
kanam xayma bi. 10 Sakkal juréom fukki
takku ci catal sor, bi mujj ci benn taqalante
bi, ak juréom fukki takku ci catal sor, bi
jeexal taqalante bi ci des. 11 Sakkal jur6om
fukki lonku yu xanjar te nga we lonku yi
ci takku yi, daldi jokkle fiaari taqalante yi,
muy benn xayma. 12 Liy lang te éppe ci
sori xayma bi nag, di beneen genn-wallu
sor bi, na lange ci gannaaw jaamookaay
bi. 13 Waaye benn xasab bi éppe wet gu
nekk ci guddaayu sori xayma bi, na lange

ci fiaari weti jaamookaay bi, ngir yiire ko
ko. 14 Nanga defarlul xayma bi malaanum
deri kuuy yu fiu séob xonq, ak meneen
malaanum deri piipi muy tege ca kawam.

Lu jém ci kenuy jaamookaay bi

1517 «Sakkalal jaamookaay bi ay lacci
bantu séng yuy sampe. Na lacc wu
nekk am faari kenu yu fiu lékklee galan
yu ndaw, te nga def lacci jaamookaay
bi yépp noonu. Na taxawaayu lacc wu
nekk di fukki xasab, yaatuwaay bi di
xasab ak genn-wall. 18 Ci wallu lacci
jaamookaay bi, sésaleel fiaar fukki lacc
fi féete béj-saalum, 19 boole kook fieent
fukki tegukaayi xaalis yuy ronu kenuy
flaar fukki lacc yi, fiaari tegukaay ay ronu
lacc wi jiitu ngir faari kenoom yi muy
andal, faari tegu topp ci, ronu wépp
lacc wu ci topp, ngir fiaari kenoom yi
muy andal. 20 Geneen wetu jaamookaay
gi féete béj-gannaar itam, na doon fiaar
fukki lacc 21 ak seeni fieent fukki teguy
xaalis, flaari tegu ronu lacc wi jiitu, fiaari
tegu topp ci, ronu wépp lacc wu ci topp.
22 Gannaawu jaamookaay gi féete sowu,
sakkal ko juréom benni lacc; 23 nga teg
ci flaari lacc ngir colli jaamookaay bi ci
gannaaw. 24 Nafiu andandoo ci suuf te
lékkoo ca kaw ci benn lam kepp. Noonu
lafiuy bindoo floom fiaar; fiooy doon fiaari
coll yi. 25 Muy juréom fietti lacc ak seen
teguy xaalis, di fukki tegu ak jur6om benn,
flaari tegu ronu lacc wi jiitu, fiaari tegu
topp ci, ronu wépp lacc wu ci topp.

26 «Nanga sakk itam ay galani bantu
séng: juréomi galan yuy and ak lacc yi
ci genn wetu jaamookaay bi, 27 ak juréomi
galan ngir lacci wet gi ci des, ak juréomi
galan ngir lacc, yi ci gannaaw jaamookaay
bi, fi féete sowu. 28 Galanu digg bi, ci
digg lacc yi lay nekk, dale ko cat ba cat.
29 Xoobal lacc yi wurus te nga sakkal lacc
wu ci nekk ay lami wurus yuy téye galan
yi, te nga xoob galan yi it wurus. 30 Su ko
defee nga taxawal jaamookaay bi, ni fiu la
ko wone ci kaw tund wi.

Lu jém ci rido bi

31 «Sakkal rido bu fiu rabbe wéi gu baxa
te laal yolet, ak wéfi gu xewar ak gu xonq
curr, ak wéfiu lée, fiu flawaale ca nataali
serub, 32 te nga wékk ko ci fieenti jéni
séng yu fiu xoob wurus, jén yi and ak seen
wékkukaayi wurus, te nga mdolal jén yi
fieenti teguy xaalis. 33 Wewal rido bi ci
ron lonku yi, su ko defee nga yébbu gaalu
alluway seede si foofu ci gannaaw rido
bi, rido bi xajjaleel leen bérab bu sell bi,
ak bérab bu sell bee sell. 34 Tegal kubeer
ga fiuy amale ag njotlaay ca kaw gaal ga

*

alluway seede sa dence, ca biir bérab bu
sell baa sell. 35 Tegal taabal ja ca biti, ca
kanam rido ba, te nga teg tegukaayu lamp
ba ca wetu béj-saalumu jaamookaay ba,
mu jakkaarlook taabal ja, taabal ja nag,
nga tege ko wetu béj-gannaar.

Lu jém ci kiiraayal buntu xayma bi

36 «Sakkalal buntu xayma bi kiiraay lu
fiu rabbe wéi gu baxa te laal yolet, ak wéfi
gu xewar ak gu xonq curr ak wéfiu lée,
muy liggéeyu rabb bu rafet. 37 Nga sakkal
nag kiiraay li juréomi jéni séng, xoob wu
ci nekk wurus, seeni wékkukaay di wurus,
te nga moolal jén yi jur6omi teguy xanjar.

27

Lu jém ci sarxalukaay bi

1 «Nanga defare sarxalukaay bi bantu
séng, guddaay bi di juréomi xasab,
yaatuwaay bi di juréomi xasab; ab kaare
la sarxalukaay biy doon, taxawaayam di
fietti xasab. 2 Defaral ko ay béjjénam ci
fieenti kofi yi ci kaw. Béjjén yi, dees koy
liggéeyaaleek sarxalukaay ba, fiu and di
benn, te nanga xoob sarxalukaay bi xanjar.
3 Sakkal ay ndabi tibbukaayu déomam, ak
ay fiiitukaayam, ak ay kéllam, ak ay cap-
pukaayam aki andam. Defal jumtukaayam
yépp xanjar. 4 Sakkal ko caax bu fiu
tégge xanjar te nga sakkal caaxu xanjar bi
fieenti nopp ci fieenti collam. 5 Tegal caax
bi, mu ronu peggu sarxalukaay bi, te dale
ci suufba ci digg sarxalukaay bi. 6 Sakkalal
sarxalukaay bi ay njappuy bantu séng,
te nga xoob lu ci nekk xanjar, 7 te nga
roof njappu yi ci nopp yi, su ko defee
njappu yi des ci flaari weti sarxalukaay
bi, ngir bu fiu koy yébbu. 8 Pax ngay def
sarxalukaay bi ci biir; nga defare ko ay
xang yu tappandaar. Na fiu la ko wone
ca kaw tund wa rekk lafiu koy defe.

Lu jém ci éttu jaamookaay bi

9 «Nanga sakkalal jaamookaay bi ab
étt: guddaayu étt bi ci wetu béj-saalum,
téeméeri xasabi sori rabal yu fiu rabbe
wéfiu 1ée moo koy ub, ci genn wet googu.
10 Jéni jaamookaay bi fiaar fukk lay doon,
seen fiaar fukki tegu di xanjar, wékkukaay
yeek galani jén yi di xaalis.

11 «Naka noonu it ci wetu béj-gannaar,
guddaay bi di téeméeri xasabi sori rabal,
ak seen flaar fukki jén yu seen fiaar fukki
teguy xanjar ronu, wékkukaay yeek galani
jén yi di xaalis.

12 «Yaatuwaayu étt bi, fi féete sowu,
juréom fukki xasabi sori rabal a koy ub,
seeni jén di fukk, seeni tegu di fukk.

13 «Yaatuwaayu étt bi, fi féete penku ci
kanam, juréom fukki xasab la: 14 fukki

xasabi sori rabal ak juréom moo ub étt bi
ci googu wet, seeni jén di fiett, seeni tegu
di fiett. 15 Wet gi ci des it, fukki xasabi sori
rabal ak juréom, seeni jén di fiett, seeni
tegu di fiett. 16 Buntu étt bi nag, na doon
lafu fiaar fukki xasab, wu fiu defare wéi
gu baxa te laal yolet, ak wéii gu xewar ak
gu xonq curr ak wéfiu 18e, muy liggéeyu
rabb bu rafet, ay jénam di fieent, seeni
tegu di fieent.

17 Jén ya wér étt ba yépp, dees koy
lékklee galan yu xaalis, wékkukaayi jén yi
di xaalis, seeni tegu di xanjar.

18 «Guddaayu étt bi téeméeri xasab
lay doon, yaatuwaay bi di juréom fukk,
taxawaayu wet yi di juréomi xasab, sor
yi fiu rabbe 1épp di wéfiu 18e, tegu yi di
xanjar. 19 Mboolem jumtukaayi yi fiuy
liggéeye ci jaamookaay bi, ba ci mboolem
xeri xaymaam, ak mboolem xeri étt bi,
1épp xanjar lay doon.

Lu jém ci santaane, y1

sarxalkat yi sasoo

Lu jém ci diwu lamp bi

20 «Yaw nag, santal banni Israyil, fiu indil
la diwu segalu oliw gu set gu fiuy taaloo,
ngir lamp yi dékke takk. 21 Ci biir xaymab
ndaje mi* la Aaréona ak doomam yu géor
di teg lamp yi, ci kanam rido bi laqg gaalu
alluway seede si, fiuy fanaanee takk ngoon
ba bét set, fi kanam Aji Sax ji. Dogal a
ngoogu, war banni Israyil faww, fioom ak
seen askan.

28

Lu jém ci yérey sarxalkat yi

1 «Léegi nag yaw, nanga seppee ci banni
Israyil sa mag Aardona, ak doomam yu
gbor, nga woo leen fi yaw, fiu di ma
sarxalal: Aaréona ak doomam yu géor,
Nadab ak Abiyu ak Elasar ak Itamar.
2 Sakkalal sa mag Aardona yérey sellnga
ngir daraja, ak teraanga bu sarxalkat wara
yelloo. 3 Dangay sant mboolem liggéeykat
yu xarefi, yi ma feesal xelum xarefite, fiu
defar yérey Aardona, ngir fal ko, mu di ma
sarxalal. 4Yii yére nag lafiu koy defaral:
kiiraayal dénn ak ab xar-sanni ak ab féxya,
ak mbubb mu gudd mu fiu rabb, ak kaala
ak laxasaay. Yérey sellnga lafiuy defal sa
mag Aaréona ak doomam yu géor, ngir fiu
di ma sarxalal. 5 Liggéeykat yooyu fiooy
jél wéni wurus, ak wéil gu baxa te laal
yolet, ak wéfi gu xewar, ak gu xonq curr,
ak wéfiu 1€e ngir liggéeye ko.

Lu jém ci xar-sanni mi

6 «Nafiu rabbe xar-sanni mi wéfiu wu-

rus, ak wéfl gu baxa te laal yolet, ak wéii

27:21 27.21 xaymab ndaje ma: dees na ko wooye jaamookaay ba, ba tey.

gu xewar ak gu xonq curr ak wéfiu lée,
fiu flawaale ci ay nataal. 7 Naari ngalli
mbagg yu fiuy faste la xar-sanni miy am,
fiu di leen fastee ci fiaari cat yi. 8 Ngafiaay
liy tege ci kaw xar-sanni mi, ni xar-sanni
mi lafiu koy liggéeye, mu and ak moom,
di benn, di wéfiu wurus, ak wéi gu baxa
te laal yolet, ak wéfi gu xewar, ak gu xonq
cury, ak wéiiu 1€e. 9 Nanga jél fiaari peri
onigsé, nga faas ci turi doomi Israyil yu
géor: 10yii jur6om benni tur ci benn per,
juréom benni tur yi ci des ci beneen per bi,
tur yi toppante, ni boroom tur yi toppantee
cijuddu. 11 Ni ko ab liggéeykat bu farewoo
mbindum doj di defe, ni lafiuy fiaase turi
doomi Israyil yu géor ci kaw fiaari per vyi,
mu mel ni ni fiuy fiaase xammikaay yi fiuy
torloo, te nafiu we per yi ci ay nankukaayi
wurus. 12 Tappal fiaari per yi ci kaw ngalli
waggi xar-sanni mi, per yi wuutu banni
Israyil, Aar6ona gaddu seeni tur ci kaw
flaari ngalli waggam, fi kanam Aji Sax ji,
ngir saxal ag pattliku.

13 «Sakkal ay pankukaayi wurus, 14 ak
flaari cagi wurusu ngalam, bu ci nekk nga
rawaase ko nig buum, ba noppi nga we caq
yu rawaasoo yooyu ci nankukaay yi.

Lu jém ci kiiraayal dénn bi

15 «Nanga sakk kiiraayal dénn bi fiuy
jéfoo cib atte, fiu liggéeyaale ko ay nataal
ni xar-sanni mi, te nafiu ko rabbe wéfiu
wurus, ak wéfl gu baxa te laal yolet, ak
WweéR gu xewar, ak gu xong curr, ak wéfiu
lée. 16 Ab kaare bu fiu lem lay doon,
guddaay bi di naraleb baaraamu déy ak
digg, yaatuwaay bi di naraleb baaraamu
déy ak digg. 17 Nanga we ay per ci kaw
kiiraayal dénn bi, nga def ko fieenti langi
per. Lang gi jiitu, peru sarduwan ak peru
topaas ak peru eskarbukal moo cay nekk;
18 flaareelu lang gi di peru emérédd ak
peru safiir ak peru jamaa; 19 fietteelu lang
gi di peru yasent ak peru agaat ak peru
ametisté; 20 fieenteelu lang gi di peru kir-
solit ak peru onigsé ak peru jaspé, te per
bu ci nekk, nankukaayu wurus lees koy
wewe. 21 Per yeek turi doomi Israyil fiooy
tolloo ab lim: muy fukk ak fiaar, ni tur yi
tollu. Dees ciy fiaas tur yi ni xammikaayi
torlu, ku nekk ak turam, ba fukki giir yeek
fiaar daj. 22 «Nanga sakkal kiiraayal dénn
bi fiaari caqi wurusu ngalam yu ciy tege,
te rawaasoo ni ay buum, 23 ak fiaari jaaroy
wurus yu fiuy takk ci fiaari cati kiiraayal
dénn bi ci kaw, 24 te nga nas flaari buumi
wurus yi ci fiaari jaaro, yi ci cati kiiraay
li. 25 Yeneen fiaari cati buumi wurus vyi,
nga we leen ci fiaari nankukaay, yi ci

kaw ngalli waggi xar-sanni mi, ci kanam.
26 Sakkal ko it fiaari jaaroy wurus yu fiuy
we ci fiaari cati suufi kiiraay li, fi féete
biir, wet gi tafu ci xar-sanni mi. 27 Nga
sakkalaat ko yeneen fiaari jaaroy wurus
yooy we ci suufu ngalli xar-sanni mi, fi
féete kanam, dendeek sofu ngall yi, te
tiim ngafiaayu xar-sanni mi. 28 Kiiraayal
dénn bi, buum gu sew gu baxa te laal
yolet, moom lees koy téyee, lékklee ko
jaaroy kiiraay leek jaaroy xar-sanni mi, su
ko defee kiiraay li dékke tiim ngafiaay li,
ba du teqlikook xar-sanni mi. 29 Aar6ona
nag nay tegoo turi banni Israyil ci kaw
kiiraayal dénn bi fiuy attee, tur yi tafu ci
xolam, saa yuy dugg ci bérab bu sell bi,
ngir saxal pattliku ba faww fi kanam Aji
Sax ji. 30 Nanga yeb ci biir kiiraayal dénn
bi fiuy attee, jumtukaayi tegtal yooyu di
Urim ak Tumim®, ngir fiu tafu ci xolu
Aardona, saa yuy taxawi fi kanam Aji Sax
ji. Noonu la Aaréona di dékke yobbaale
ci kaw xolam jumtukaayi atte yu banni
Israyil, saa suy taxawi fi kanam Aji Sax ji,
ba faww.

Lu jém ci yére yu sell, yi ci des

31 «Féxya bi xar-sanni miy tege, lépp,
Wweéfl gu baxa te laal yolet nga koy liggéeye
ba mu daj. 32 Na baatu féxya bi nekk ci
digg bi, mel ni baatu mbubbam xare, te
nafiu ko ombe omb bu dégér ba mu daj,
ngir du xottiku. 33 Nanga takk ci ombu
féxya bi ba mu daj, ay doomi gérénaat
yu fiu defare wéfi gu baxa te laal yolet,
ak wéfi gu xewar ak gu xonq curr, te
diggante gérénaat yi, nga doxale ci ay
jéoléoli yu wurus ba omb bi daj. 34 Ab
jéoloolib wurus, ab doomu gérénaat, ab
jéoléolib wurus, ab doomu gérénaat, ba
ombu féxya bi daj. 35 Na ko Aardona sol bu
nekkee ci liggéeyu sarxaleem. Su ko defee
coowal jéoldoli yi di jib, ba buy jall ci biir
bérab bu sell bi, jém fi kanam Aji Sax ji,
mbaa mu di ci génne, du tax mu dee.

36 «Sakkal dogu wurusu ngalam wu tell,
nga flaas ci mbind mii ni fiuy fiaase
mbindum torlu: “Lu sell a ngii, fieel Aji
Sax ji.” 37 Takke ko buum gu baxa te laal
yolet ci kaw kaala gi, mu féete kanam.
38 Na tafu ci jéwu Aaréona, mu gaddoo
ko ay wu tukkee ci lu banni Israyil moy ci
wallu yéf yu sell yi fiu wara sellal ci seen
mboolem sarax yu sell. Na nekk faww ci
jéém, ndax Aji Sax ji nangul leen.

39 «Mbubb mu gudd mi nag, nanga ko
rabbe wéfiu lée, kaala gi itam di wéfiu
lée. Te laxasaay gi, liggéeyu rabb bu rafet
lay doon. 40 Doomi Aaréona yu géor yi

28:30 28.30 Urim boobu ak Tumim ba, sarxalkat baa ko daan jéfandikoo, ngir xam lu Yalla namm. Xameesul nag
nan lafiu ko daa jéfandikoo, waaye jombul mu nirook ab tegoo bant.

itam, sakkal leen ay mbubb. Sakkal leen
ay laxasaay, te ay kaala it, sakkal leen
ko ngir daraja ak teraanga bu sarxalkat
wara yelloo. 41 Nanga solal yooyii sa mag
Aar6ona, mook ay doomam yu gobor, te

nga sotti leen diwu pall gi, dénk leen
seen sas. Noonu nga leen di sédde céru
sellnga, fiu di ma sarxalal. 4% Sakkal leen
ay tubéyi njiitlaayi lée, fiu sange ko seeni
cér, dale ko ci ndigg li ba ci lupp yi. 43 Na
Aardona aki doomam jiitloo loolu, bu fiuy
dugg ci xaymab ndaje mi, mbaa fiuy jegeji
sarxalukaay bi, ngir liggéey ci bérab bu
sell bi, ndax fiu bafia yobbe seen bopp
mbugal, muy seen dee. Na Aardona ak
askanam sartoo loolu faww.

29

Lu jém ci sarxalkat yeek seen xewu colu
1 «Lii nag mooy li nga leen di defal,
ngir sédd leen céru sellnga, ngir fiu di
ma sarxalal: Dangay jél yékk wu ndaw ak
flaari kuuy yu amul sikk, 2 ak mburu yu
mag yu amul lawiir; ak kamp yu sew yu
amul lawiir yu fiu xiiwaale diw, ak mburu
yu tappandaar yu amul lawiir, fiu wis
diw ca kaw, te sungufu bele su mucc ayib
ngay defare yooyu. 3 Yebal 1épp ci benn
pafie te jébbale ko, mook yékk wu ndaw
wi ak fiaari kuuy yi. 4 Yobbul Aaréona
ak doomam yu géor, ba ca bunt xaymab
ndaje ma, nga sang leen. 5 Nga jél yére yi
nag, solal Aaréona mbubb mu gudd mi, ak
féxyab xar-sanni mi, teg ci xar-sanni mi,
tegaat ci kiiraayal dénn bi, daldi koy takkal
ngafiaay liy tege ci xar-sanni mi. ¢ Su ko
defee nga kaala ko, takkal ko meeteel gu
sell gi, fi kanam kaala gi. 7 Te nga jél diwu
pal gi, sotti ko ci kaw boppam, diw ko. 8 Bu
loolu weesee, nga ne doomi Aardona fiu
jegesi, nga solal leen seeni mbubb, 9 kaala
leen, te takkal Aaréona ak doomam yu
gbor ay laxasaay. Su ko defee fiu féetewoo
céru sarxalkat, muy dogal bu sax dakk.
«Noonu ngay sase Aaréona ak doomam
yu géor. 10 Nanga yébbu yékk wu ndaw wi
ba ci bunt xaymab ndaje mi, Aaréona aki
doomam teg seeni loxo ci kaw boppu yékk
wi, 11 nga daldi rendi yékk wi fi kanam Aji
Sax ji, fi bunt xaymab ndaje mi. 12 Sakkal
ci deretu yékk wu ndaw wi, nga capp ci
sa baaraam, diw ci béjjéni sarxalukaay
bi, te nga tuur li des ci deret ji ci suufu
sarxalukaay bi. 13 Jélal mboolem nebbon
bi sang yérey biir yi, ak bajjo bi ci res wi,
ak fiaari démbéen yi and ak nebbon bi ci
kaw démbéen yi, nga boole lépp def ko
saraxu taal-saxaral ci kaw sarxalukaay bi.
14 Seen saraxu péotum bakkaar a ngoogu.
Li des ci yappu yékk wi, boole kook der bi,

T 28:41 28.41 diwu pal: seetal ci 30.22-33.

ak sébbriit mi, nga génne ko dal bi, lakk
ko.

15 «Menn kuuy mi, jél ko, Aaréona aki
doomam teg seeni loxo ci boppu kuuy mi,
16 ba noppi, nga rendi kuuy mi, jél deret
ji, xépp ko ci peggi sarxalukaay bi yépp ba
mu daj. 17 Kuuy mi, ay dog nga koy dogat,
daldi raxas yérey biir yi ak yeel yi, teg ci
kaw dog yi ak bopp bi. 18 Lakkal kuuy
mépp ci kaw sarxalukaay bi. Saraxu rendi-
déomal la, fieel Aji Sax ji, di xeefi xetug
jdmm; saraxu sawara la, fieel Aji Sax ji.

19 «Jélal kuuy mi ci des, Aaréona ak
doomam yu géor teg seeni loxo ci boppu
kuuy mi. 20 Su ko defee nga rendi kuuy
mi, sakk ci deret ji, taqal ci tabanum noppu
ndijooru Aardona ak tabanum noppu ndi-
jooru doomam yi, te nga taqal ci seen
baaraamu déyu ndijoor, ak seen baaraamu
tanku ndijoor bu mag. Boo noppee, nga
xépp li des ci deret ji ci peggi sarxalukaay
bi yépp ba mu daj. 2! Sakkal ci deret ji
ci sarxalukaay bi, ak ci diwu pal gi, nga
wis-wisal ko ci kaw yaramu Aardona ak ci
kawi yéreem, wis-wisal ko ci kaw yarami
doomam ak ci seen kawi yére. Su ko defee
Aardona sell, mooki yéreem, ay doomam
it sell, fiook seeni yére.

22 «Kuuy mi, nanga ci génne li ci duuf:
calgeen bi, ak nebbon bi sang yérey biir
yi, ak bajjo bi ci res wi, ak fiaari démbéen
yeek nebbon bi ci seen kaw, ak tanku
ndijoor bu kanam bi, ndax kuuyum colug
sarxalkat yi la. 23 Pafie biy taaje fi kanam
Aji Sax ji te def mburu yu amul lawiir
nag, nanga ci sakke menn mburu mu
tappandaar, ak menn mburu mu fiu xiiwe
diwu oliw, ak menn mburu mu géna sew.
24 Nga boole lépp, teg ko ci loxoy Aaréona
aki doomam, fiu def ko saraxu yékkati-
jébbale, fieel Aji Sax ji. 25 Nga daldi
koy nangoo ci seeni loxo, lakk ko ci kaw
sarxalukaay bi, boole kook saraxu rendi-
déomal bi, muy xeefi xetug jamm fi kanam
Aji Sax ji. Saraxu sawaraa ngoogu, fieel Aji
Sax ji.

26 «Nanga jél dénn bi bokk ci kuuyum
xewu colug Aaréona, nga def ko saraxu
yékkati-jébbale, fieel Aji Sax ji. Loolu
moo cay sa wall. 27 Nanga ber dénn
bi fiu def saraxu yékkati-jébbale, mook
tankub jooxe bi fiu def saraxu yékkati-
jébbale, te fiu jooxee ko ci kuuyu colu gi,
fieel Aaréona aki doomam. 28 Aar6ona
aki sétam la loolu di doon seen cér bu
banni Israyil di warlook fioom ba faww,
ndax ab jooxe la; jooxe bu banni Israyil di
génnee ci seen saraxi cant ci biir jamm,
muy seenub jooxe, fieel Aji Sax ji.

29 «Yérey Aardona yu sell yi nag, gan-
naaw bu déddoo, dees koy féetale ay
doomam, fiu fale leen ko ci seen xewu
colug carxal. 30 Diiru juréom fiaari fan, ci
la sarxalkat bi koy wuutu ci doomam yu
goor, di sol yére yooyu, moom miy dugg ci
biir xaymab ndaje mi, ci biir bérab bu sell
bi.

31 «Nanga jél kuuyu xewu colu gi, nga
baxal yapp wi ci bérab bu sell. 32 Aaréona
aki doomam fiooy lekk yappu kuuy mi ci
bunt xaymab ndaje mi, boole kook mburu
mi ci pafie bi. 33 Nam yooyu, fia koy
lekk mooy fia muy seen saraxu njotlaay,
keroog ca seen xewu colu, ga fiu leen tabbe
ngir sellal leen. Waaye keneen du ci lekk,
ndaxte fiam wu sell la. 34 Bu lenn ci yappu
colu gi mbaa lenn ci mburu mi fanaanee
ba bét set, nafiu lakk loola ca fanaan ba
mu jeex. Deesu ko lekk, ndaxte fiam wu
sell la.

35 «Noonu ngay def ak Aardona aki
doomam, ni ma la ko sante rekk. Diiru
juréom fiaari fan ci nga leen di sas, 36 te
aw yékk ngay def saraxu pdotum bakkaar
bés bu nekk, muy seen njotlaay, di njotlaay
liy setal sarxalukaay bi. Te itam nanga
diw sarxalukaay bi ag diw, sellale ko
ko. 37 Diiru juréom fiaari fan ngay defal
sarxalukaay bi saraxu njotlaayam, sellale
ko ko, ba sarxalukaay bi doon lu sella sell.
Lépp lu laal sarxalukaay bi day séddu ci
sellaayam.

Lu jém ci sarax yi war bés bu nekk

38 «Lii mooy li ngay rendi ci kaw sarx-
alukaay bi: fiaari kuuyi menn at, bés bu
nekk ba faww. 39 Menn kuuy mi, nga rendi
ko ci suba, meneen kuuy mi, diggante
ngoon, ba jant di so. 40 Sakkal fietti kilo,
yemook benn fukkeelu nattub sunguf su
mucc ayib su fiu xiiwe liitar ak genn-
wall, yemook xaajaatub natt bi fiuy wax
xiin ci diwu segalu oliw, ak saraxu tuurub
benn liitaru biifi ak genn-wall, yemook
xXaajaatub xiin. Loolu yépp and ak menn
kuuy mi. 4! Meneen kuuy mi, nga rendi
ko diggante ngoon ak jant bu so, booleeti
ko ak saraxu pepp mi ak saraxu tuuru bi,
ni woon ci suba, muy xeef xetug jamm, di
saraxu sawara, fieel Aji Sax ji. 42 Saraxu
rendi-déomal lay doon bu sax, te war seen
maasoo maas fi bunt xaymab ndaje mi,
ci kanam Aji Sax ji. Foofu laay dajeek
yeen, te fa laay waxe ak yaw, 43 Foofa laay
dajeek banni Israyil, bérab ba doxe fa sell,
ndax samag leer. 44 Maay sellal xaymab
ndaje mi ak sarxalukaay bi, te Aardona
aki doomam, maa leen di sellal, ngir fiu
doon samay sarxalkat. 45 Maay dékk fi

digg banni Israyil te maay nekk seen Yalla.
46 Su hoobaa banni Israyil xam ne, man
Aji Sax ji maay seen Yalla, ji leen génnee
réewum Misra, ngir dékk fi seen biir. Man
maay seen Yalla Aji Sax ji.

30

Lu jém ci sarxalukaayu cuuraay bi

1 «Sakkal ab sarxalukaay bu fiuy taal
cuuraay ci kawam. Bantu séng nga koy
defare. 2 Guddaay bi di xasab, yaatuwaay
bi di xasab; ab kaare lay doon, taxawaay
bi di fiaari xasab, ay béjjénam and ak
moom di benn bant bi. 3 Xoobal wurusu
ngalam kaw gi ak wet yi ba mu daj ak
béjjén yi, te nga sakkal ko kéméju wurus
gu ko wér. 4 Naari noppi wurus nga koy
sakkal ciron kéméj gi. Féetaleel nopp yi ci
flaari wetam, fiu jakkaarloo, di téye banti
njappu, yi fiu koy yébboo. 5 Defal njappu
yi bantu séng te nga xoob njappu yi wurus.

6 «Tegal sarxalukaayu cuuraay bi ci
kanam rido, bi laq gaalu alluway seede
si ak kubeeru njotlaay, gi ci kaw gaalu
alluway seede si, foofu may dajejeek yaw.
7Na fa Aardona taal cuuraay suba su nekk.
Buy topptoo lamp yi lay taal cuuraay lu
xeefl li. 8 Bu Aardona di taal lamp yi
diggante ngoon ak jant bu so itam, na taal
cuuraay lu xeefi li. Cuuraay la su fiuy taal
ba faww, ci seen gépp maas fi kanam Aji
Sax ji. 9 Deesu ci sarxal cuuraay lu fiu
diglewul, deesu ci rendi saraxu doomal,
deesu ci def saraxu pepp mbaa saraxu
tuuru. 10 Na Aardona di sakk ci deretu
saraxu péotum bakkaar bi, taqal ci béjjéni
sarxalukaay bi, ngir def ko njotlaayal sarx-
alukaay bi benn yoon cim at. Benn yoon
cim at lafiu koy defal njotlaayam ci seen
gépp maas. Sarxalukaay bu sella sell la,
fieel Aji Sax ji»

Lu jém ci njot-gi-bakkan

11 Aji Sax ji waxati Musaa ne ko: 12 «Boo
tolloo ci taxawal limeefu boppi banni Is-
rayil, na ku nekk ci fioom fey Aji Sax ji njot-
gi-bakkanam ba nga koy lim, ndax menn
musiba bafi leena dikkal ci biir lim bi.

13 «Lii nag mooy li képp ku fiu bind ci
limeef yi wara fey: dogu xaalis bu diisaay
bi di genn-wallu siikal, bi fiuy natte ci
jaamookaay bi, dayo boobu tollook fukki
gera™, mu dib jooxe, fieel Aji Sax ji. 14Képp
ku bindu ci limeef bi, te am fiaar fukki
at, jém kaw, na fey jooxe bi, fieel Aji Sax
ji. 15 Ki woomle du fey lu épp, ki néewle
du fey lu yées genn-wallu siikal, buy fey
jooxeb Aji Sax ji ngir njot-gi-bakkanam.
16 Nanga nangoo xaalisu njot-gi-bakkan bi

*
30:13 30.13 gera moo doon natt, ba génoona tuut ci wallu diisaay, yemook genn-wallu garaam.

ci banni Israyil, te nga féetale ko liggéeyu
xaymab ndaje mi. Loolu pattliku lay doon,
fieel banni Israyil fi kanam Aji Sax ji, ngir
seen njot-gi-bakkan.»

Lu jém ci mbalkam njapp mi

17 Aji Sax ji waxati Musaa ne ko:
18 «Sakkal mbalkam njapp mu xanjar, ak
tegub xanjaram ngir fiu di ko jappe. Teg
ko ci diggante xaymab ndaje mi ak sarx-
alukaay bi, te nga duy ko ndox. 19 Aaréona
aki doomam di ci tanq, raxase seeni loxo
ak seeni tank. 20 Bu fiuy duggsi ci xaymab
ndaje mi, nafiu japp, ndax fiu bafia dee,
nafiu japp itam, bu fiuy liggéeysi fi sarx-
alukaay bi, di taal saraxu sawara, fieel Aji
Sax ji. 21 Nafiu raxas seeni loxo ak seeni
tank, ndax fiu bafia dee. Na loolu di dogal
bu sax dakk, fieel Aardona ak askanam ci
seen gépp maas.»

Lu jém ci diwu pal gi fiuy sellale

22 Aji Sax ji waxati Musaa ne ko: 23 «Yaw
nag, tannal ngén-gi-xeefial; xeetu ndabb
li filuy wax miir, bu tooy bi, sakk ci
juréomi kilo, xasum kanel mu xeefi; fiaari
kilo ak genn-wall, yuuru gattax gu xeefy;
fiaari kilo ak genn-wall, 24 ak xasum kaas;
juréomi kilo, yemook juréomi téeméeri
siikal, ci siikalu jaamookaay bi, ak juréom
benni liitari diwu oliw, yemook benn natt
bi fiuy wax xiin. 25 Loolu ngay def diwu pal
gu sell gi, te na doon njafaan lu njafaan-
kat waajal ba mu baax. Diwu pal gu sell
lay doon.

26 «Nanga ci diw xaymab ndaje mi,
diw ci gaal gi alluway seede si dence,
27 ak taabal ji aki ndabam, ak tegukaayu
lamp bi, ak jumtukaayam yépp, ak sarx-
alukaayu cuuraay bi. 28 Nanga ci diw itam
sarxalukaayu saraxu rendi-déomal bi, ak
ndabam yépp, ak mbalkam njapp mi akub
tegoom. 29 Noonu ngay sellale yooyii, mu
daldi doon lu sella sell. Lépp lu laal yooyii
day doon lu sell. 30 Aaréona aki doomam
itam, nanga leen diw. Noonu nga leen di
sellale, ngir fiu doon samay sarxalkat.

31 «Nanga wax nag banni Israyil ne leen:
“Googu diw sama diwu pal gu sell lay doon,
ci seen gépp maas. 32 Doom aadama ju
ko jagoowul, deesu ko ko diw, te buleen
njafaan lenn lu ni mel, lu ngeen yemale
dayoy xeefial ya ak dayoy diw gu sell
gi. Deesu ko def ci yaramu kenn ku ko
jagoowul, te buleen njafaan xeefial yi ciy
dem, ci dayo yu tollook dayoy diw gu sell
gi, ngir defar lenn lu ni mel. Lu sell la, lu
ngeen wara wormaal sellngaam. 33 Képp
ku njafaan lu ni mel, mbaa mu taqal ci
yaramu ku ci bokkul, dees koy dagge ci biir
banni Israyil.”»

Lu jém ci cuuraay li

34 Aji Sax ji waxati Musaa ne ko: «Wu-
tal nag xeefial yii: ndabbu estaagte, ak
ndabbi galbanom, ak xori onigsé yu xeefl,
ak cuuraay-libay lu raxul, te yooyu yépp
tolloo dayo. 35 Def ko njafaan lu njafaan-
kat waajal ba mu baax, xorom ko, mu set,
sell. 36 Sakk ci, wol ko ba mu mokk, nga teg
ko fi kanam gaal gi alluway seede si dence,
fi biir xaymab ndaje mi, fi may dajeek
yaw. Loolu lu sella sell la lu ngeen wara
wormaal. 37 Waaye cuuraay loolu ngay
njafaanlu nag, bu ci njafaanal sa bopp ci
dayoy xeefial yu ni tollu. Lu sell la lu ngeen
wara wormaal, fieel Aji Sax ji. 38 Képp ku
defar lenn lu ni mel, ngir di ko xeefioo,
dees koy dagge ci banni Israyil.»

31

Tabb nafiu ay liggéeykat yu xarent

1 Aji Sax ji waxati Musaa ne ko: 2 «Gisal,
maa woo Besalel ci turam. Besalel, Uri
mooy baayam; Uri, Ur Yudeen bi di
baayam. 3 Maa ko feesale xelum Yalla,
ak xarefite ak déggin ak xam-xam, ak
manoorey bépp xeetu liggéey, 4 ngir muy
nas ay liggéeyi wurus ak xaalis ak xanjar,
5 di yett per yu muy tapp, di yett bant,
di liggéey lu nekk. 6 Maa ngii di ko tofal
Oliyab doomu Ayisamaag Daneen bi, te
itam mboolem fii xarala, may naa leen
xelum xarala, ngir fiu and def mboolem
lii ma la sant: 7 Muy xaymab ndaje mi,
ak gaalu alluway seede si, ak kubeeru
saraxu njotlaay gi ci kawam, ak mboolem
jumtukaayi xayma bi; 8 taabal ji, ak ndab
yi, ak tegukaayu lampu wurusu ngalam
beek yéfam yépp, ak sarxalukaayu cuu-
raay bi, 9 ak sarxalukaayu rendi-déomal
bi, ak ndabam yépp, ak mbalkam njapp
mi akub tegoom, 10 ak itam yére yu yanj
yi, yére yu sell yi fieel Aar6ona sarxalkat
bi ak yérey doomam, yi fiuy sol, di sarxale,
11 ak diwu pal gu sell gi, ak cuuraay lu xeefi
li fieel bérab bu sell bi. Loolu ma la sant
1épp, nafiu ko defe noonu.»

Lu jém ci solob bésub Noflaay

12 Aji Sax ji waxati Musaa ne Kko:
13 «<Waxal banni Israyil ne leen: “Fexeleen
rekk ba sama bési Noflaay, ngeen di ko
wormaal, ndax bésub Noflaay da di firnde
sama digganteek yeen ak seen askan, ngir
ngeen xam ne man Aji Sax ji maa leen
ber, sellal leen. 14 Wormaal-leen bésub
Noflaay ndax lu sell la, fieel leen. Ku
ko teddadil, dee rekk mooy atteem: képp
ku ci liggéey, kooku dees na ko dagge
ci biiri bokkam. 15 Jur6om benni fan
lees wara liggéey, waaye bésub Noflaay
bay juréom fiaareel ba, bés bu sell la,
bésub Noflaay bu mat sékk, fieel Aji Sax ji.
Képp ku liggéey bésub Noflaay, dee rekk

mooy atteem. 16 Na banni Israyil wormaal
bésub Noflaay, nafiu samm bésub Noflaay,
fiook seen askan. Kollére la gu sax dakk.
17 Sama diggante laak banni Israyil, te
firnde la ju sax dakk, ndax ci juréom benni
fan la Aji Sax ji sakk asamaan ak suuf,
bésub juréom fiaareel ba, mu dal-lu, daldi
yeeslu.”»

18 Ba Yalla noppee wax ak Musaa ca kaw
tundu Sinayi, da koo jox fiaari alluway doj
yu mu binde loxol boppam.

32

Israyil fecci na kollére

1 Ba mbooloo ma gisee Musaa yagg
lool te waccul tund wa, dafioo songandoo
Aaré6ona, ne ko: «Ayca, sakkal nu yalla ju
nu jiite, ndax Musaa mii nu génne réewum
Misra kat, xamunu lu ko dal.» 2 Aardona
ne leen: «Tekkileen boog, indil ma seen
jaaroy wurusi nopp, yi ci seeni jabar ak
seeni doom, goéor ak jigéen.» 3 Ba loolu
amee mbooloo mépp tekki seen jaaroy
wurusi nopp, indil Aaréona. 4 Mu nangoo
ko ci seeni loxo, liggéey ko ba sakk ci
séllu wu fiu mool. Ci kaw loolu fiu naan:
«Banni Israyiloo, seen Yallaa ngii, moo
leen génne réewum Misra!» 5 Aaréona gis
la xew, daldi tabax ci kanam séllu wi ab
sarxalukaay. Mu daldi yéene, ne: «Ellég
maggal la, fieel Aji Sax ji.» 6 Ca éllég sa
mbooloo ma teela xéy, fiu def ay saraxi
rendi-déomal, ak ay saraxi cant ci biir
jamm. Ba mu ko defee fiu toog, di lekk
ak a naan, nes tuut fiu jog, di mbumbaay.

7 Aji Sax ji nag waxati Musaa ne Kko:
«Gaawal wacc, ndax sa mbooloo, ma nga
génne réewum Misra def nafiu yaqute.
8 Jadd nafiu xaat yoon wa ma leen tegoon.
Dafioo sakkal seen bopp séllu wu fiu méol,
di ko sujjootal ak a sarxalal, naan: “Is-
rayiloo, seen yallaa ngii, moo leen génne
réewum Misra!”»

9 Aji Sax ji dellu ne Musaa: «Maa gis
askan wii, askan wu dégér bopp a ngii!
10 Léegi seetaan ma rekk, samam sanj
takkal leen, ba ma faagaagal leen, te du
tee ma def la askan wu mag.» 11 Musaa
nag tinu Yallaam Aji Sax ji ne ko: «Aji Sax
ji, ana lu waral sam sanj di takkal sa fiofi
fii nga génne réewum Misra ci sa kattan
gu magg ak sa dooley loxo? 12 Ana lu jar
Misra di wax naan: “Musiba mi mu leen
naraloon, ba mu leen di yiwi de, du lenn
lu moy rey leen ba fiu jeex ca tund ya, ba
fare leen kaw suuf sépp.” Ngalla déddul sa
sawaras sanj te nga fomm musiba mi nga
naral sa fiofi. 13 Bayyil xel Ibraayma ak
Isaaxa ak Israyil, sa jaam fii nga gifialoon
ci sa bopp, ne leen: “Maay yokk seen askan
ni biddiiwi asamaan, te mboolem réew mii

Mucc ga 32:31

ma waxoon, maa koy jox seen askan, fiu
moom ko faww.”» 14 Ba loolu amee Aji Sax
ji fomm musiba ma mu waxoon ne dina ko
teg fioflam.

Merum Musaa am na njeexital

15 Ba mu ko defee Musaa walbatiku,
wacce ca tund wa, mook fiaari alluway
seede ya ca loxoom, alluwa yu fiu bind
flaari wet yépp, biir ak biti. 16 Alluwa ya,
liggéeyu Yallaa, mbind ma di mbindum
Yalla mu fiaase ca kaw alluwa ya. 17 Ci
kaw loolu Yosuwe dégg coowal mbooloo
may xaacu. Mu ne Musaa: «Coowal xaree
ngoog ca dal ba!» 18 Musaa ne ko:

«Coow loolu de du bakku yu njambaar
waral,

du jooytu yu jéll sabab,

woyi mbumbaay daal laa dégg.»

19 Ba Musaa jubee dal ba, ba gis séllu wa
ak pecc ma, mer mu ne jippét takk la ko
def, mu sanni alluwa ya mu nabboon, mu
ne tasar ca suufu tund wa. 20 Ci kaw loolu
mu jél séllu, wa fiu sakk, lakk ko, wol ko
ba mu mokk, mu suy cim ndox, daldi koy
naanloo banni Israyil.

21 Musaa nag ne Aar6ona: «Lan la la
mbooloo mii def, ba nga yébbe leen gii
moy gu réy?» 2z Aaréona ne ko: «Sang
bi, rikk bul mer, yaw ci sa bopp xam nga
ni mbooloo mii yeboo ci mbon. 23 Dafiu
ma ne: “Sakkal nu yalla ju nu jiite, ndax
Musaa mii nu génne réewum Misra kat,
xamunu lu ko dal.” 24Ma ne leen: “Ku takk
wurus, tekkil, indi!” Nu jox ma, ma sanni
ci sawara wi, séllu wii génne cil»

25 Musaa nag gis ni mbooloo mi
rakkaajoo, ndax fekk na Aar6ona bay-
bayal leen, ba fiu rakkaaju, ba ku leen
doon fexeel man leena ree. 26 Musaa
taxaw ca buntu dal ba, ne: «Ku and ak
Aji Sax ji, fii ci man!» Leween fiépp dikk,
yéew ko. 27 Mu ne leen: «Aji Sax ji, Yallay
Israyil dafa wax ne: “Na ku nekk teg
saamaram ci luppam, te ngeen wér dal
bi bépp buntoo bunt, ba mu daj. Reyleen
fiépp; doomu ndey, xarit ak jegefiaale.”»
28 Ba loolu amee Leween fia def la leen
Musaa sant. Ni daanu ci banni Israyil
bésub keroog tollu na ci fietti junniy géor.
29 Musaa nag ne: «Bés niki tey sasoo ngeen
Aji Sax ji, gannaaw yeena dal ci kaw doom,
dal ci kaw doomu ndey. Kon bésub tey
tegoo ngeen barkeb Aji Sax ji.»

Musaa tinu na Yalla
30 Ca éllég sa Musaa ne mbooloo ma:
«Yeen de bakkaar ngeen bakkaar bu réy,
waaye maa ngi nii di yéeg, jém ci Aji Sax ji.
Jombul ma jotul leen seen bakkaar.» 31 Ba
mu ko defee Musaa dellu ci Aji Sax ji, ne
ko: «Eey Aji Sax ji, mbooloo mii de moy

nafiu la lool, ba fiu sakkalee seen bopp ay
yallay wurus. 32 Léegi nag, soo leen dee
baal seen bakkaar, aa.. Lu ko moy Kkat,

far ma rekk ci téere bi nga bind*.» 33 Aji
Sax ji ne Musaa: «Ki ma moy, kooku dony
laay far ci sama téere. 34 Yaw daal demal
rekk, yébbu mbooloo mi fa ma la waxoon,
te sama malaakaa ngii di la jiituji. Waaye
keroog sama bésu mbugal, maay mbugal
mbooloo mi ndax seen bakkaar.»

35 Gannaaw gi Aji Sax ji mbugal na
mbooloo ma ndax la fiu sakkloo woon
Aardona aw séllu.

33

Yalla yebal na Musaa

1 Aji Sax ji waxati Musaa ne ko: «Doxal
jége fii, yaak mbooloo mi nga génne
réewum Misra, ngeen dem ca réew ma
ma giflaloon Ibraayma ak Isaaxa ak
Yangdéoba, ne leen seen askan laa koy
jox. 2 Maay yebal malaaka mu jiitu
la, te maa fay dage Kanaaneen fia ak
Amoreen fia ak Etteen fia ak Periseen
fia ak Eween fia ak Yebuseen fia, 3 ba
ngeen dugg ca réew mooma meew maak
lem ja tuuroo. Waaye duma and ak
yeen, lu ko moy dinaa leen faagaagal
ci yoon wi, ndax askan wu dégér bopp
ngeen.» 4 Ba mbooloo ma déggee kaddu
yu dégér yooyu, dafioo daldi toroxlu, ba
kenn takkootul ganjaram.

5 Fekk na Aji Sax ji wax Musaa ne ko:
«Waxal banni Israyil ne leen, floom askan
wu dégér bopp lafiu. Su ma andoon ak
fioom ab diir rekk, dinaa leen faagaagal.
Kon nag nafiu taggook seeni ganjar, ba ma
seet nu may def ak fioom.» ¢ Banni Israyil
a nga dale teqlikook seeni ganjar ca tundu
Oreb.

Yalla feefi na cib xayma

7 Musaa da daan toxal xayma bi, samp
ko fu sorewaatook dal bi, ca biti. Mu di
ko wooye xaymab ndaje mi*. Ku amaan lu
muy diis Aji Sax ji, da daan génn dal bi,
dem ba ca xaymab ndaje mooma ca biti.
8 Bu Musaa jémaan ca xayma ba, mbooloo
mépp ay daldi taxaw, ku nekk tollu ci sa
bunt xayma, di ko seetaan, ba mu dugg ca
biir xayma ba. 9 Te bu Musaa duggaan ca
xayma ba, taxaaru niir wa day wacc, ne
tekk ca bunt xayma ba, fekk Aji Sax jaa
ngay wax ak Musaa. 10 Su ko defee bu
mbooloo ma mépp gisee taxaaru niir wa
taxaw ca bunt xayma ba, floom fiépp ay
daldi sujjoot, ku nekk ca sa bunt xayma.
11 Aji Sax ji da daan wax ak Musaa ne

ko jakk, mu ne ko jakk, ni nit di waxe
ak moroomam rekk. Bu ca Musaa jogee,
daldi dellu ca dal ba, waaye békk-néegu
Musaa, ngoéor sa Yosuwe doomu Nuun
daawul génn biir xayma ba.

Musaa layool na banni Israyil

12 Musaa nag ne Aji Sax ji: «Waaw, yaw
de yaa ngi ma naa ma yébbu mbooloo mii,
waaye xamaloo ma kan ngay yebal, mu
and ak man. Yaa ma waxoon it ne ma:
“Maa la xam ci saw tur, te it daj nga sama
yiw.” 13 Gannaaw daj naa saw yiw nag,
rikk xamal ma li nga namm, ba ma xam
la. Su ko defee ma man di daj saw yiw.
Te ngalla jappal ne xeet wii kat, fioo di sa
fiofi.»

14 Aji Sax ji ne ko: «Man ci sama bopp
maay and ak yaw te maa lay noppal.»

15 Musaa ne ko: «Soo demul yaw ci sa
bopp kay, bu nu jéle fii! 16 Nees di xame
ne daj naa saw yiw, maak sa fiofi, te fekk
anduloo ak nun, ba nu doon, maak sa fiof,
fiu raffiiku ci biir mboolem xeet yi ci kaw
suuf?»

17 Aji Sax ji ne Musaa: «Loolu nga
wax, moom laa lay defal, ndax daj nga
samaw yiw, te it maa la xam ci saw tur.»
18 Musaa teg ca ne ko: «Ngalla may ma
nag ma niir sag leer!» 19 Aji Sax ji ne
ko: «Dinaa rombale sama gépp mbaax fi
sa kanam, tey biralaale turu Aji Sax ji fi
sa kanam. Maay baaxe ku ma neex, te
maay fieewante ku ma neex.» 20 Mu teg
ca ne ko: «Doo mana gis sama kanam nag,
ndax doom aadama du ma gis ba noppi di
dund.» 2! Ci kaw loolu Aji Sax ji ne ko:
«Xoolal fii ci sama wet, taxaweel ci kaw doj
wi. 22 Bu sama leer di romb, maa lay laq fi
xar-xaru doj wi, yiiraale la sama loxo, ba
jall, 23 doora dindi sama loxo, nga gis sama
gannaaw, waaye sama kanam, maneesu
koo gis.»

34

Lu jém ci alluway doj yu bees yi

1 Aji Sax ji waxati Musaa ne ko: «Yettal
flaari alluway doj yu mel ni yu jékk ya,
ma bind ci kdaddu ya woon ca alluwa yu
jékk, ya nga toj. 2 Nanga waajal éllég, te
nga teela yéegsi kaw tundu Sinayi wii, ba
teewsi fi man ci njobbaxtalu tund wi. 3 Bu
kenn and ak yaw, te bu kenn xand fenn
kaw tund wi. Jur gi sax bumu forsi ci suufu
tund wi, du gu gudd, du gu gatt.» 4 Musaa
nag yett flaari alluway doj yu mel ni yu
jékk ya, ba noppi teela x€y, yéegi ca tundu

*
32:32 32.32 téere bi fiuy wax fii jombul mooy lim, ya Yalla bind turi nit fia bokk ca mbooloo ma. Nit ku fiu masa

far ca yooyu lim bokkatoo ca fiofii Yalla.
xaymab ndaje mi ba tey.

33:7 33.7 Gannaaw ga mbooloo ma defar jaamookaay, di ko wooye

Sinayi, na ko ko Aji Sax ji sante. Ma nga
nabb faari alluway doj ya.

5 Aji Sax ji nag wacc ci biir aw niir, taxaw
ak Musaa foofa, daldi biral turam, ne: «Aji
Sax ji» 6 Ci kaw loolu Aji Sax ji romb
fa kanam Musaa, di biral naan: «Aji Sax
jee, Aji Sax ji, Yalla jiy yérém, di yéwéne,
mer ma diib, ngor gaak kollére ga bare.
7Keey saxal ngor ba ci junniy maas, di bale
toofi ak moy ak bakkaar, te du fiakka topp
ku toofi, ag tooflaangeem, xanaa di topp
doom toofiu waajur, ba ca sét yaak sétaat
ya.» 8 Ba loolu amee Musaa ne gurub
fa suuf, sujjéot, ® ne ko: «Fey Boroom
bi, ndegam daj naa saw yiw, rikk andal
ak nun rekk, Boroom bi, ak li mbooloo
miy dégér bopp lépp! Jéggal nu sunu
flaawtéef ak sunu bakkaar rekk, te nga
séddoo nu.»

Aji Sax ji yeesal na kdllére gi

10 Aji Sax ji ne ko: «Maa ngi nii di fas
kollére ak yeen. Ci sa kanam mbooloo
mépp laay def ay jaloore yu kenn masula
amal ci addina sépp, ak ci askan yépp,
te mbooloo, mi nga nekk ci seen biir
mépp ay gis jaloorey Aji Sax ji, jaloore ju
raglu ji ma lay defal. 11 Bayyileen xel bu
baax 1li ma leen sant bésub tey jii. Maa
ngii di leen dagal Amoreen fii ak Kanaa-
neen fi ak Etteen fii ak Periseen fii ak
Eween fii ak Yebuseen fii. 12 Moytuleena
wolléranteek niti réew ma ngeen jém,
bala fioo doon ndégg-séréx ci seen biir.
13 Seeni sarxalukaay kay ngeen di mabb,
seen tuuri doj, ngeen rajaxe, seen xer yi
fluy jaamoo Asera tuur mi, ngeen gor
14 ndax waruleena jaamu jeneen yalla,
ngir Aji Sax ji, turu “Ku fiir ki” lay wuyoo,
te Yalla ju fiir la. 15 Buleen wélléranteek
niti réew ma, lu ko moy dinafiu ganctook
seeni tuur, rendil seeni tuur ay sarax, woo
leen ca, ngeen lekk ca seeni sarax. 16 Te it
bu ngeen jélalee seeni doom jabar ca seen
doom yu jigéen, seen jigéen fioofia dinafiu
ganctook seeni tuur, ba xiir seen doom yu
gbor ci ganctook seen tuur yooyu.

17 «Ay tuur yu fiu méole wefi, buleen ko
moaol.

18 «Maggalug ayu bésu Mburu mu amul
lawiir, wormaal-leen ko. Diiru juréom
fiaari fan ngeen ciy lekk mburu mu amul
lawiir, ni ma la ko sante bu appam tax-
awee ci weeru Abiib, ndaxte weeru Abiib
ngeen génne fa Misra.

19 «Bépp taaw bu géor maay boroom, ba
ci 1épp lu goor lu jur taawloo, muy nag
mbaa gatt. 20 Waaye lu géor lu mbaam
taawloo, joteleen ko ab gatt, mu wuutu
ko. Su ngeen ko jotewul lu ko wuutu,
dammleen loos wi. Képp kuy taaw bu géor

ci seeni doom it, nangeen ko jot. Te itam
bu kenn taxawe loxoy neen fi sama kanam.

21 «Juréom benni fan nag ngeen di
liggéey, waaye bésub juréom faareel ba,
dal-luleen. Bu ngeen doon bey, bu ngeen
doon goob, dal-luleen.

22 «Maggalug ayi bési Ngéob, nangeen
ko wormaal, bu ngeen di géob gubi bele
yi jékka fior, maggalu bésu Farmangu mi
ci ndeetel at mi itam, maggal-leen ko.
23 Netti yoon cim at la seen gdor fiépp
di teew fi kanam Boroom bi Aji Sax ji,
Yallay Israyil. 24 Maa leen di daqal ay xeet,
ba yaatal seen suuf, te diiru fietti yoon
yi ngeen di teewi cim at fi kanam Yalla
Aji Sax ji, kenn du ci wuta nangu seenum
réew.

25 «Buleen rendi sama sarax, di boole
deret jeek lu am lawiir, te gattu saraxu
bésub Mucc, bu ci dara fanaan ba bét set.

26 «Ngéneeli mefifieef mi jékka fiore
ci seen suuf, nangeen ko yébbu seen kér
Yalla Aji Sax ji.

«Buleen togge ab tef soowum yaayam.»

27 Aji Sax ji teg ca ne ko: «Nanga bind
yii santaane, ndax ci kaw santaane yii laa
fasook yaw kéllére, yaak banni Israyil.»

28 Foofa la Musaa des ak Aji Sax ji diiru
fieent fukki guddi ak fieent fukki béccég
te lekkul, naanul. Aji Sax ji nag bind ci
alluwa yi, fukki santaane yi lal kéllére gi.

Musaa dellu na dal ba

29 Ci kaw loolu Musaa wacc tundu
Sinayi, nabb fiaari alluway seede sa.
Naka la Musaa di wacce ca tund wa,
deru kanam ga di lerxat te yégu ko.
Booba fiaaroom baak Yalla moo waral
loola. 30 Naka la Aaréona ak banni Israyil
gépp xoolaat Musaa, gisufiu lu moy deru
kanam gay lerxat, fiu daldi koy ragala
jege. 31 Musaa nag woo leen, Aaréona ak
njiiti mbooloo ma yépp dikk, mu wax ak
fioom. 32 Gannaaw loolu banni Israyil ga
ca des gépp doora jegesi, mu dénk leen
mboolem la Aji Sax ji waxoon ak moom
ca kaw tundu Sinayi. 33 Musaa wax ak
floom ba noppi, daldi muuroo kaala, laqe
ko kanamam.

34 Saa yu Musaa teewiwaan fa kanam
Aji Sax ji, ngir wax ak moom, day muri
kaala gi ba ba muy génn; bu génnee, yegge
banni Israyil la fiu ko sant. 35 Banni Israyil
nag di gis kanamu Musaa ak na deru
kanam gay lerxate. Su ko defee Musaa
dellu muuruwaat, lag kanamam, ba ba
muy demaat, ngir wax ak Aji Sax ji.

Banni Israyil yékkati na
jaamookaay ba

35

Bésub Noflaay du bésu liggéey

1 Musaa nag dajale mbooloom banni
Israyil mépp. Mu wax leen ne leen: «Lii
mooy li Aji Sax ji santaane, ngir fiu def
ko: 2 Juréom benni fan lees di liggéey,
waaye bésub jurdéom faareel ba, seen
bésub Noflaay bu sell bu mat sékk la, fieel
Aji Sax ji. Képp ku ci liggéey lenn, dees koy
rey. 3 Buleen jafal sax sawara fenn ci seeni
dékkuwaay, ci bésub Noflaay.»

Ay sarax war na ci jaamookaay bi

4 Musaa dellu wax ak mbooloom banni
Israyil mépp ne leen: «Lii mooy li Aji Sax
ji santaane.

5 «Sakkleen ci seen alal ab jooxe bu fieel
Aji Sax ji. Képp ku am yéeneb xolam, na
indi jooxeb Aji Sax ji: wurus ak xaalis ak
xanjar, ¢ ak wéfi gu baxa te laal yolet, ak
wéfi gu xewar, ak gu xong curr, ak wéfiu
18e, ak kawari béy 7 ak deri kuuy yu fiu
suub xong, ak deri piipi, ak banti séng,
8 ak diwu lamp, ak ay xeefial ngir diwu pal
geek cuuraay lu xeefi li, 9 ak ay peri onigsé
ak yeneen per yuy tappe ci xar-sanni meek
kiiraayal dénn bi.

10 «Mboolem ku =xarefi ci yeen, na
fiéw, ngeen def li Aji Sax ji santaane
lépp: 11 jaamookaay bi ak xaymaam ak
kiiraayam aki keppoom aki laccam, ak
galan yeek jén yeek tegu yi, 12 ak gaal
geek ay njappoom ak kubeer gi fiuy amale
ag njotlaay, ak rido bi ko laqg, 13 ak
taabal jeeki njappoom ak ndabam yépp
ak mburum teewal mi, 14 ak tegukaayu
lamp bi, aki jumtukaayam aki lampam ak
diwu lamp bi, 15 ak sarxalukaayu cuuraay
bi aki njappoom, ak diwu pal gu sell
gi, ak cuuraay lu xeefi li; ak Kkiiraayal
buntu jaamookaay bi, 16 ak sarxalukaayu
rendi-déomal bi, ak caaxub xdnjaram aki
njappoom ak li muy andal 1épp; mbalkam
njapp mi akub tegoom, 17 ak sor yi yéew
jaamookaay bi aki jénam aki tegoom, ak
lafu buntu étt bi, 18 ak xeri jaamookaay bi,
ak jén yi yéew étt bi ak seeni buum, 19 ak
yére yu yanj yi fiuy liggéeye ci bérab bu
sell bi, yére yu sell yu Aardona, sarxalkat
bi, ak yérey doomam, yi fiuy sarxalee.»

20 Ci kaw loolu mbooloom banni Israyil
gépp bayyikoo fa Musaa. 2! Ba mu ko
defee mboolem fia ca am pastéefu xol ak
mboolem fia ca seen xel xiir, fiépp dikk,
indi jooxeb Aji Sax ji ngir liggéeyu xaymab
ndaje meek bépp liggéey bu mu laaj, ngir
itam yére yu sell yi. 22 Géor ak jigéen
bokk dikk, mboolem fii am yéeney xolam,
mboolem fii bégga indi wurus, defal ko Aji
Sax ji saraxu yékkati-jébbale; fiii indi ay
lam, fiii jaaroy nopp, fiii jaaroy loxo, fiii ay
caq, ganjari wurus yu nekk rekk. 23 Te it

mboolem fii dencoon wéfl gu baxa te laal
yolet, ak wéfl gu xewar, ak gu xonq curr
ak wériu lée, ak kawari béy mbaa deri xar
yu fiu suub xonq, mbaa deri piipi, fioom
fiépp a indi la fiu dencoon. 24 Képp ku
namma jooxe xaalis mbaa xanjar, jooxeel
nga ko Aji Sax ji, te itam képp ku dencoon
bantu séng bu jém ci mboolem liggéeyu
sarxal bi, indi nga bant bi. 25 Ci biir loolu
jigéen fiu xarefi fiépp écce seeni loxo, ngir
waajal wéii gu baxa te laal yolet, ak wéfi gu
xewar, ak gu xong curr ak wéfiu lée, fiu
boole, indi. 26 Mboolem jigéen fii ko mane
te am yéeneem itam, daldi écc kawari béy.
27Njiit yi nag indi ay peri onigsé ak yeneen
per yiy tappe ci xar-sanni meek kiiraayal
dénn bi, 28 aki xeefial, akug diw ngir lamp
beek diwu pal geek cuuraay lu xeefi li.
29 Mboolem banni Israyil, géor fieek jigéen
fii am yéeney indi lu jém ci liggéey bi Aji
Sax ji santaane, Musaa jottli, ioom fiépp a
indil Aji Sax ji ay saraxi yéene.

Besalel ak Oliyab tambali nafiu liggéey
bi
30 Musaa nag ne banni Israyil: «Gisleen,
Aji Sax ji moo woo Besalel ci turam.
Besalel, Uri mooy baayam; Uri, Ur Yudeen
bi di baayam. 3! Moo ko feesale xelum
Yalla ak xarefite ak déggin ak xam-xam ak
manoorey bépp xeetu liggéey, 32 ngir muy
nas ay liggéeyi wurus ak xaalis ak xanjar,
33 di yett per yu muy tapp, di yett bant,
di liggéey lu nekk. 34 Mayu jangle itam
yeb na ko cib dénnam, moom ak Oliyab,
Daneen bi, doomu Ayisamaag. 35 Moo leen
feesal xarefite, ngir bépp liggéey, ci wallu
yett ak nataal, ak liggéeyu wéi gu baxa te
laal yolet, ak wéfi gu xewar, ak gu xonq
curr ak wéfiu l8e. Mane nafiu rabb te itam
dafiuy sos seen taarali bopp.

36

1 «Kon nag Besalel ak Oliyab ak
mboolem fiu xarefi fii Aji Sax ji may
xarefite ak déggin ngir fiu mana jéfe
mboolem sas yi jém ci liggéeyu bérab bu
sell bi, fioom fiépp nafiu sottal 1épp li Aji
Sax ji santaane.»

2 Ba loolu amee Musaa woo Besalel ak
Oliyab ak mboolem fii xarefi fii Aji Sax
ji xarefial, mboolem fii am yéeney wallsi
ci liggéey bi, ngir sottal ko. 3 Ba mu
ko defee fiu nangoo ci Musaa mboolem
jooxe bu banni Israyil indi, ngir sottal
liggéeyu bérab bu sell bi. Banni Israyil nag
jappoo suba gu jot di indil Musaa ay saraxi
yéene, 4 ba mboolem liggéeykat yu xarefi
yi nekkoon ci mboolem liggéeyu bérab
bu sell bi, kenn ku ci nekk bayyi la nga
jappoon, daldi dikk. 5 Nu ne Musaa: «Li
mbooloo mi indi wees na dayob liggéey bi

Aji Sax ji santaane.» 6 Musaa nag yéenelu
ca dal ba bépp, fiu ne, fiépp, gdoor ak
jigéen, bu ci kenn waajalati ab jooxe, fieel
bérab bu sell bi. Fa la mbooloo ma noppee
indi. 7 Booba jumtukaay ya doyoon na
sékk, ba épp sax la fiu cay liggéey 1épp.

Defar nafiu bérab bu sell ba

8 Ba loolu amee mboolem fiu xarefi fii
bokk ci liggéey bi daldi defar jaamookaay
bi. Nu def ko fukki sori rabali 1&e, yu
and ak wén gu baxa te laal yolet, ak wéf
gu xewar ak gu xonq curr. Nu flawaale
ci ay nataali serub. 9 Guddaayu sor bu
nekk di fiaar fukki xasab ak juréom fiett,
yaatuwaay bi di fieenti xasab, sor yépp
tolloo. 10 Nu taqgle yii juréomi sor, tagle
juréomi sor yi ci des. 11 Ci kaw loolu
fiu fiaw ay takku yu baxa te laal yolet ci
catal sor bi mujj ci benn tagalante bi, sor
bi jeexal taqalante bi ci des it, fiu def ko
noonu. 12 Juréom fukki takku lafiu fiaw ci
benn sor bi, ak juréom fukki takku ci catal
sor bi jeexal taqalante bi ci des, takku yi
yemoo. 13 Nu defar juréom fukki lonkuy
wurus, daldi jokklantee sor yi lonku yi, ba
jaamookaay bi di benn.

14 Ba loolu weesee fiu rabb ay sori
kawari béy, ngir def ko fiaareelu xayma,
muy Kkiiraay ci kaw jaamookaay bi. Fukk
ak benn lafiu def sor yi. 15 Guddaayu sor
bu nekk fanweeri xasab la, yaatuwaay bi
di fieenti xasab, te fukki sor yeek benn
yépp a tolloo dayo. 16 Nu taqgle yii jur6omi
sor, juréom benni sor yi ci des it noonu.
17 Nu sakk juréom fukki takku ci catal
sor, bi jeexal benn taqalante bi, daldi sakk
juréom fukki takku itam ci catal sor, bi
jeexal taqalante bi ci des. 18 Nu sakk
nag juréom fukki lonkuy xanjar yu fiu
jokklantee fiaari taqalante yi, muy benn
xayma. 19 Nu defaral xayma bi malaanum
deri kuuy bu fiu séob xonq, ak meneen
malaanum deri piipi muy tege ci kawam.

20-22 Gannaaw gi fiu sakkal jaamookaay
bi ay lacci bantu séng yu sampe. Lacc
wu nekk am fiaari kenu yu fiu lékklee
galan yu ndaw, te noonu lafiu def lacci
jaamookaay bi yépp. Fukki xasab lafiu def
taxawaayu lacc wu nekk, def yaatuwaay
bi xasab ak genn-wall. 23 Ci wallu lacci
jaamookaay bi, fiu sésale fiaar fukki lacc
fi féete béj-saalum, 24 boole kook fieent
fukki tegukaayi xaalis yu ronu kenuy fiaar
fukki lacc yi, fiaari tegukaay ronu lacc
wi jiitu ngir fiaari kenoom yi mu andal,
fiaari tegu topp ci, ronu wépp lacc wu
ci topp, ngir fiaari kenoom yi mu andal.
25 Geneen wetu jaamookaay gi féete béj-
gannaar itam, fiu def ko fiaar fukki lacc,
26 gk seen fieent fukki teguy xaalis, fiaari

tegu ronu lacc wi jiitu, fiaari tegu topp ci,
ronu wépp lacc wu ci topp. 27 Gannaaw
jaamookaay gi féete sowu, fiu sakkal ko
juréom benni lacc, 28 teg ci fiaari lacc
ngir colli jaamookaay bi ci gannaaw, 29 fiu
andandoo di benn ci suuf te lékkloo ci
kaw ci benn lam kepp. Noonu lafiu leen
def filoom fiaar, fiuy faari coll yi. 30 Muy
juréom fietti lacc ak seeni teguy xaalis;
di fukki tegu ak juréom benn, fiaari tegu
ronu lacc wu nekk.

31 Gannaaw loolu fiu sakk ay galani banti
séng, juréomi galan yiy and ak lacc, yi ci
genn wetu jaamookaay bi, 32 ak juréomi
galan ngir lacci wet gi ci des, ak juréomi
galan ngir lacc yi ci gannaaw jaamookaay
bi, fi féete sowu. 33 Nu def galanu digg bi
ci digg lacc yi, dale ko cat ba cat. 34 Ci biir
loolu fiu xoob lacc yi wurus, sakkal leen ay
lami wurus yuy téye galan yi, daldi xoob
galan yi it wurus.

35 Nu sakk itam rido bi, rabbe ko wéii
gu baxa te laal yolet, ak wéii gu xewar, ak
gu xong curr ak wéfiu lée, fiawaale ci ay
nataali serub. 36 Nu sakkal rido bi fieenti
jéni séng yu fiu xoob wurus, jén yi and
ak wékkukaayi wurus, fiu mdolal jén yi
fieenti teguy xaalis.

37 Nu sakkal buntu xayma bi kiiraay
lu fiu rabbe wéfi gu baxa te laal yolet,
ak wéfi gu xewar, ak gu xonq curr ak
wéfiu 18e, mu doon liggéeyu rabb bu
rafet, 38 ak juréomi jénam yu and ak seeni
wékkukaay. Nu xoob nag wurus boppi jén
yi ak seeni galan, juréomi teguy jén yi di
xanjar.

37

Defar nafiu gaalu kéllére gi

1 Besalel nag defare gaalu kollére gi
dénku séng, guddaay bi di fiaari xasab
ak genn-wall, yaatuwaay bi di xasab ak
genn-wall, taxawaay bi di xasab ak genn-
wall. 2Mu xoob ko wurusu ngalam biir ak
biti, sakkal ko kéméju wurus gu ko wér.
3 Mu daldi koy moéolal fieenti lami wurus
ci fieenti tankam, fiaari lam ci genn wet
gi, flaar, wet gi ci des. 4 Mu sakk nag
ay njappuy bantu séng, xoob bu ci nekk
wurus, 5 daldi roof njappu yi ci lami weti
gaal gi, ngir fiu di ko yébboo gaal gi.

6 Ci kaw loolu mu sakk kubeeru saraxu
njotlaay gu wurusu ngalam, guddaay bi di
flaari xasab ak genn-wall, yaatuwaay bi di
xasab ak genn-wall. 7 Mu sakk itam fiaari
malaakay serub yu wurus. Liggéeyu tégg
bu jekk la def serub yi ci fiaari cati kubeer
gi, 8 cat lii ab serub, cat lee ab serub, mu
modolaale serub yi ak fiaari cat yi, serub yi
and ak kubeer gi, di benn. 9 Serub yaa ngi
tallal seeni laaf, jéme kaw, yiire kubeer gi

seeni laaf te janoo, seeni kanam jublook
kubeer gi.

Defar nafiu taabalu mburum teewal mi

10 Ci biir loolu Besalel sakk taabalu
bantu séng, guddaay bi di fiaari xasab,
yaatuwaay bi di xasab, taxawaay bi di
xasab ak genn-wall. 11 Mu xoob ko wurusu
ngalam, defal ko ombu wurus bu ko wér.
12 Mu defal ko it pegg bu ko wér bu tollu
ci yaatuwaayu fieenti baaraam, ba noppi
sakkal pegg bi ombu wurus, wéralee ko
ko. 13 Mu mdolal taabal ji fieenti lami
wurus, daldi we lam yi ci fieenti wet
yi, fi fareek fieenti tank yi, 14 lam yi
dendeek pegg bi, di téye njappu, yi fiuy
y6bboo taabal ji. 15 Mu sakk ay njappuy
bantu séng, xoob ko wurus, fiu di ko
y6bboo taabal ji. 16 Ci kaw loolu mu sakk
jumtukaay yiy tege ci taabal ji; ndabam yu
tell yeek mbattu yeek njaq yeek kéll, yi
fiuy tuural Yalla, 1épp di wurusu ngalam.

Defar nafiu tegukaayu lamp bi

17 Besalel sakk itam tegukaayu lamp bu
wurusu ngalam. Liggéeyu tégg bu jekk la
def tegukaayu lamp bi, ak taatu tegukaay
bi, ak peru tegukaay bi, ay kaasam aki
kambdéotam aki mbaram, lépp and ak
tegukaay bi, di benn. 18 Juréom benni car
a soqgikoo ci weti tegukaayu lamp bi, fietti
car ci gii wet, fiett ci gi ci des. 19 Netti kaas
yu bindoo ni téor-téori garabu amand fioo
nekk ci benn car bi, kaas bu ci nekk and ak
ay kAmbdotam aki mbaram, fietti kaas yu
bindoo ni téor-téori garabu amand nekk
ci car bi ci topp, kaas bu ci nekk and ak
ay kambootam aki mbaram, ba juréom
benni car, yi soqikoo ci per bi, daj. 20 Peru
tegukaayu lamp bi itam am na fieenti kaas
yu bindoo ni téor-téori garabu amand,
and ak ay kambdotam aki mbaram. 21 Ab
kambdot a ronu fiaari car, japp ci, beneen
kamboot ronu fiaari car yi ci topp, japp ci,
ab kamboéot ronu fiaari car yi mujj, japp
ci, juréom benni cay, yi sogikoo ci weti
per bi, daj. 22 Kambdot yi ak car yi nag
and ak tegukaay bi, di wenn donju wurusu
ngalam wu fiu tégg ba mu jekk. 23 Mu
sakk juréom fiaari lampam ak ay fiiimi
feyukaayam ak ay andam, lépp di wurusu
ngalam. 24 Benn talanu wurusu ngalam,
yemook fanweeri kilo, cila sakk tegukaayu
lamp bi ak mboolem ay jumtukaayam.

Defar nafiu sarxalukaayu cuuraay bi
25 Ci kaw loolu Besalel sakk ci bantu séng
sarxalukaayu cuuraay bu kaare, guddaay
bi di xasab, yaatuwaay bi di xasab, tax-
awaay bi di fiaari xasab, ay béjjénam and
ak moom di benn bant bi. 26 Mu xoob ko

wurusu ngalam ci kaw ak ci wet yi, ba mu
daj, ak béjjén yi, daldi koy sakkal wombu
wurus bu ko wér. 27 Naari noppi wurus la
ko sakkal ci ron kéméj gi, ci fiaari wetam,
fiu jakkaarloo, di téye banti njappu, yi
fiu koy y6bboo. 28 Ci biir loolu mu sakk
ay njappuy banti séng, xoob lu ci nekk
wurus. 29 Mu sakk nag diwu pal gu sell
gi, sakk cuuraay lu xeefi li raxul, def ko
njafaan lu njafaan-kat waajal ba mu baax.

38

Defar nafiu sarxalukaay bi ak mbalkam
njapp mi
1 Ba tey Besalel sakk ci bantu séng
sarxalukaayu rendi-d6omal bu kaare, gud-
daay bi di juréomi xasab, yaatuwaay bi
di juréomi xasab, taxawaay bi di fietti
xasab. 2 Mu sakkal ko ay béjjénam ci
fieenti collam, mu and aki béjjénam, di
benn. Mu xoob nag 1épp xanjar. 3 Mu sakk
jumtukaayi sarxalukaay bi yépp: ndabi
tibbukaayu déom yi ak fiitukaay yi ak
kéll yi, ak lonkukaayi yapp yi, ak and yi,
jumtukaay yépp di xanjar. 4 Mu sakkal
sarxalukaay bi caax bu fiu tégge xanjar,
mu ronu peggu sarxalukaay bi, dale ci
suuf ba ci digg sarxalukaay bi. 5 Mu daldi
koy moolal fieenti nopp ci fieenti colli
caaxu xanjar bi, fiuy téye njappu yi. ¢ Mu
sakk njappuy bantu séng, xoob lu ci nekk
xanjar, 7 daldi roof njappu yi ci nopp yi
ci weti sarxalukaay bi, ngir bu fiu koy
y6bbu. Am pax, mu xang yu tappandaar
ub, moom la def sarxalukaay bi. 8 Mu sakk
itam mbalkam njapp mu and ak tegoom,
di xanjar ju jége ci seetuy jigéen™, fii doon
liggéey ci bunt xaymab ndaje mi.

Defar nafiu éttu jaamookaay bi

9 Besalel nag sakk wurmbalu
jaamookaay bi. Wetam, gi fare béj-saalum
di téeméeri xasabi sori rabal yu fiu rabbe
wéfiu lée, 10 seen fiaar fukki jén and ak
seen fiaar fukki tegu, di xanjar, lonku yeek
galani jén yi di xaalis.

11 Wetu béj-gannaar it di téeméeri xas-
abi sori rabal, seen fiaar fukki jén and ak
seen faar fukki tegu, di xanjar, lonku yeek
galani jén yi di xaalis.

12 Wetu sowu di juréom fukki xasabi
sori rabal, ak seen fukki jén yu and ak
seen fukki tegu, lonku yeek galani jén yi
di xaalis.

13 Wetu penku bi ci kanam di juréom
fukki xasab; 14-15 fukki xasabi sori rabal
ak juréom fi lang ak buntu étt bi ci genn
wetam, ak seen fietti jén yu and ak seen
fietti tegu, ak fukki xasabi sori rabal ak

38:8 38.8 seetuy jigéen fii: booba ay dogi xanjar lafiu daan def seetu.

juréom, wet gi ci des, ak seen fietti jén yu
and ak seen fietti tegu.

16 Mboolem sori wurmbalu étt bi ba mu
daj, wéfiu lée la.

17 Teguy jén yi xanjar la, wékkukaayi
jén yeek ay galanam di xaalis, fiu xoob
boppi jén yi xaalis; jéni étt bi yépp nag,
galani xaalis lafiu leen lékklee. 18 Lafu
buntu étt bi, liggéeyu rabb bu rafet la, bu
fiu rabbe wéfi gu baxa te laal yolet, ak
weéf gu xewar, ak gu xonq curr ak wéfiu
lée. Guddaayu laf bi fiaar fukki xasab
la, taxawaay bi yemook yaatuwaay bi, di
juréomi xasab, tollook sori wurmbalu étt
bi. 19 Jéni lafu bunt bi fieent la, seen
fieenti tegu di xanjar, seeni wékkukaay di
xaalis, filu xoob kaw jén yi xaalis, galan yi
di xaalis. 20 Mboolem xeri jaamookaay bi
ak xeri wurmbalu étt bi ba mu daj, 1épp
xanjar la.

Lim nafiu jumtukaay yi

211ii nag moo di ténkub dayoy ganjar yi
fiu jéfandikoo ci liggéeyu jaamookaay bi,
jaamookaay boobu alluway seede si dence.
Ténkees na ko ci ndigalu Musaa, Leween
fii sasoo ténk bi ci njiital Itamar doomu
Aardona sarxalkat bi. 22 Fekk na Yudeen
bi Besalel doomu Uri, miy doomu Ur, sottal
na mboolem li Aji Sax ji santoon Musaa.
23 Mu andoon ci ak Daneen bi, doomu
Ayisamaag, Oliyab. Mu dib yettkat, dib
taaralkat te di liggéeykatu wén gu baxa
te laal yolet, ak wéfi gu xewar ak gu xonq
curr ak wéfiu 1ée.

24 Wurus wi dem ci liggéey bi bépp,
mboolem liggéeyu bérab bu sell bi, te
muy wurus wu fiu def saraxu yékkati-
jébbal Yalla, juréom fietti téeméeri kilo ak
juréom fiaar fukk ak juréom fiaar la (877),
ak fietti téeméeri garaam (300), yemook
flaar fukki talan ak juréom fieent, ak
juréom fiaar téeméer ak fanweeri (730)
siikal ci siikal bi fiu yoonal ci bérab bu
sell bi. 25 Xaalis bi tukkee ci limeefu askan
wi, fietti junniy kilo ak fukk ak juréom
flaar (3017), ak juréom fiaar téeméeri
garaam ak juréom fukk (750), yemook
téeméeri (100) talay ak junneek juréom
flaar téeméer ak juréom fiaar fukk ak
juréomi (1 775) siikal, ci siikal bi fiu
yoonal ci bérab bu sell bi, 26 muy jur6omi
garaami xaalis bopp bu nekk, yemook
genn-wallu siikal, ci siikal bi fiu yoonal ci
bérab bu sell bi, fieel képp ku bindu ci
limeef bi, dale ko ci fii am fiaar fukki at jém
kaw, fiépp di jur6om benni téeméeri jun-
niy géor ak fietti junneek juréomi téeméer
ak juréom fukk (603 550). 27 Netti junniy
(3000) kiloy xaalis, di téeméeri talapy,
fieel moéolub teguy bérab bu sell bi, ak
teguy rido bi. Muy téeméeri tegu ci fietti

junniy kilo, di fanweeri kilo ci benn tegu,
muy téeméeri tegu ci téeméeri talarn, benn
talay ci benn tegu. 28 Fukki kilook juréom
flaar yeek juréom fiaar téeméeri garaam
yeek juréom fukk (17 kilo 750 garaam)
yi ci topp, yemook junneek juréom faar
téeméer ak juréom fiaar fukk ak juréomi
siikali xaalis, ay wékkukaay la ci sakk ngir
jén yi, xoob ci boppi jén yi, sakk ci galan
yi.
29Xanjar bi fiu def saraxu yékkati-jébbal
Yalla, fiaari junniy kilo ak téeméer ak
flaar fukk ak fieent la (2 124), yemook
juréom fiaar fukki (70) talay ak fiaari
junneek fieenti téeméeri (2400) siikal.
30 Mu sakk ci teguy buntu xaymab ndaje
mi, ak sarxalukaayu xanjar bi, ak caaxub
xanjaram, ak mboolem jumtukaayi sarx-
alukaay bi, 31 ak teguy wurmbalu étt bi,
ak teguy buntu étt bi, ak xeri jaamookaay
bi yépp, ak xeri wurmbalu étt bi.

39

Defar nafiu yérey sarxalkat yi

1WEéri gu baxa gi te laal yolet nag ak wéfi
gu xewar gi ak gu xon( gi curr, ci lafiu sakk
yére yu yanj yi fiuy liggéeye ci bérab bu
sell bi. Nu daldi defar yére yu sell, yi fieel
Aardona noonee ko Aji Sax ji sante woon
Musaa.

2 Xar-sanni mi, wéfiu wurus lees ko
rabbe, ak wén gu baxa te laal yolet, ak
weéfl gu xewar, ak gu xonq curr ak wéfiu
1ée. 3 Ay xobi wurus lafiu tégg ba mu jekk,
fiu dagg ko ay wéil yu fiu rabbaaleek wéii
gu baxa gi te laal yolet, ak wéf gu xewar
gi, ak gu xonq gi curr, ak wéfiu 1&e gi. Nu
daldi ciy fiawaale ay nataal. 4 Naari ngalli
mbagg lafiu ko defal, daldi faste wu ci nekk
ci flaari cati xar-sanni mi. S5 Ngafiaayu
taaral 1i tege ci kaw, ni xar-sanni mi lees
ko defare, liggéeyaale kook moom, fiu and
di benn. Nu rabbe ko wéfiu wurus, ak wéi
gu baxa te laal yolet, ak wéfi gu xewar, ak
gu xong curr, ak wénu 1ée, noonee ko Aji
Sax ji sante woon Musaa.

6 Ci kaw loolu fiu we peri onigsé yi,
fege per yi nankukaayi wurus, daldi ciy
flaas turi doomi Israyil yu géor, noonu fiuy
flaase xammikaay yi fiuy torloo. 7 Nu tapp
per yi ci kaw ngalli waggi xar-sanni mi,
per yi nag taxawe taxawaayu banni Israyil,
noonu ko Aji Sax ji sante woon Musaa.

Defar nafiu kiiraayal dénn bi
8 Nu sakk Kkiiraayal dénn bi, liggéeyaale
ko ay nataal ni xar-sanni mi, rabbe ko
wéfiu wurus, ak wéfi gu baxa te laal yolet,
ak wéfl gu xewar, ak gu xonq curr, ak
wéiiu 1€e. 9 Ab kaare bu fiu lem lafiu
ko def, guddaay bi, gannaaw bu fiu ko

lemee, di naraleb baaraamu déy ak digg,
yaatuwaay bi di naraleb baaraamu déy ak
digg. 10 Nu we nag ay per ci kaw kiiraayal
dénn bi, def ko fieenti langi per Lang
gi jiitu, peru sarduwan ak peru topaas ak
peru eskarbukal moo ca nekk; 11 fiaareelu
lang gi di peru emérédd ak peru safiir ak
peru jamaa, 12 fietteelu lang gi di peru
yasent ak peru agaat ak peru ametisté,
13 fieenteelu lang gi di peru Kkirsolit ak
peru onigsé ak peru jaspé, te per bu ci
nekk nankukaayu wurus lees ko wewe.
14 Per yeek turi doomi Israyil yu géor fioo
tolloo ab lim: muy fukk ak fiaar, ni tur
yi tollu. Nu fiaas ci tur yi ni xammikaayi
torlu, ku nekk ak turam, ba fukki giir yeek
flaar daj.

15 Ci biir loolu fiu sakkal kiiraayal dénn
bi fiaari cagi wurusu ngalam yu ci tege,
te rawaasoo ni ay buum. 16 Nu sakk itam
flaari nankukaayi wurus ak fiaari jaaroy
wurus yu fiu takk ci fiaari cati kiiraayal
dénn bi ci kaw 17 Nu nas nag fiaari buumi
wurus yi ci fiaari jaaro yi ci cati kiiraay
li. 18 Yeneen fiaari cati buumi wurus yi,
fiu we leen ci fiaari nankukaay, yi ci kaw
ngalli waggi xar-sanni mi, ci kanam. 19 Nu
sakkal ko itam fiaari jaaroy wurus, yu fiu
we ci flaari cati suufi kiiraay li, fi féete
biir, wet gi tafu ci xar-sanni mi. 20 Nu
sakkalaat kiiraay li yeneen fiaari jaaroy
wurus, yu fiu we ci suufu ngalli xar-sanni
mi, fi féete kanam, dendeek sofu ngall yi,
te tiim ngafiaayu xar-sanni mi. 2! Kiiraayal
dénn bi, buum gu sew gu baxa te laal yolet,
moom lees ko téyee, lékklee ko jaaroy
kiiraay leek jaaroy xar-sanni mi, kiiraay li
dékke tiim ngafiaay li, ba du teqlikook xar-
sanni mi, noonee ko Aji Sax ji sante woon
Musaa.

Defar nafiu yérey sarxal, yi ci des

22 Féxya bi xar-sanni miy tege, 1épp, wéfi
gu baxa te laal yolet lees ko rabbe ba mu
daj. 23 Baatu féxya baa ngi ci digg bi,
mel ni baatu mbubbam xare, fiu ombe ko
omb bu dégér, ba mu daj, ngir du xottiku.
24 Ci biir loolu fiu takk ci ombu féxya
bi, ay doomi gérénaat yu fiu defare wéf
gu baxa te laal yolet, ak wéfi gu xewar,
ak gu xonq cury, ak weéfiu lée. 25 Nu
def itam ay jéoldoliy wurusu ngalam, ba
takk jooldoli yi ci diggante doomi gérénaat
yi, wérale ko ombu féxya bi, ba mu daj,
jéolooli yi dox diggante doomi gérénaat
yi. 26 Ab jéoldoli, ab gérénaat, ab jéoléoli,
ab gérénaat ba ombu féxya, bi fiuy sol di
sarxal daj, noonee ko Aji Sax ji sante woon
Musaa.

27 Nu sakkal nag Aaréona aki doomam
mbubb yu gudd yu fiu rabbe wéfiu lée,

28 ak kaalag lée, ak mbaxanay lée, ak
tubéyi njiitlaay yu lée, 29 ak laxasaay giy
liggéeyu rabb bu rafet, bu fiu rabbe wéfiu
16e bu dégér, ak wéii gu baxa te laal yolet,
ak wéfi gu xewar, ak gu xonq curr, noonee
ko Aji Sax ji sante woon Musaa.

30 Nu sakk nag meeteel gu sell gu wurusu
ngalam, muy dogu wurus wu tell, fiu
flaas ci kawam mii mbind, ni fiuy fiaase
mbindum torlu: «Sell na, fieel Aji Sax ji».
31 Nu daldi koy takke buum gu baxa te laal
yolet, téyee ko ko ci kaw kaala gi, na ko Aji
Sax ji sante woon Musaa.

Musaa memmiku na liggéey bi

32 Noonu la mboolem liggéeyu
makkaanu xaymab ndaje mi mate.
Noonee ko Aji Sax ji sante woon Musaa
rekk, ni la ko banni Israyil defe.

33 Ba loolu amee fiu indil Musaa
jaamookaay bi: xayma bi ak yéfam yépp;
lonku yi ak lacc yi ak galan yi ak jén
yeek tegu yi, 34 ak kiiraayal deri kuuy
yi fiu séob xonq, ak kiiraayal deri piipi
yi, ak kiiraayal xajjatle bi, 35 ak gaal gi
alluway seede si dence, aki njappoom, ak
kubeeru saraxu njotlaay gi, 36 ak taabal
jeek ndabam yépp, ak mburum teewal mi
ciy tege, 37 ak tegukaayu lamp bu wurusu
ngalam bi aki lampam, lamp yi sésaloo
ba jekk ak mboolemi jumtukaayam, ak
diw gi fiuy taaloo, 38 ak sarxalukaay bu
wurus bi, ak diwu pal gi, ak cuuraay
lu xeefi li, ak kiiraayal buntu xayma bi,
39 ak sarxalukaayu xanjar beek caaxub
xanjaram, aki njappoom ak ndabam yépp,
ak mbalkam njapp mi akub tegoom, 40 ak
sori wurmbalu étt bi aki jénam aki te-
goom, ak kiiraayal lafu buntu étt bi, aki
buumam aki xeram; mboolem jumtukaay,
yi fiuy liggéeye ci makkaanu xaymab
ndaje mi rekk, 41 ak yére yu yanj yi fiuy
liggéeye ci bérab bu sell bi; yére yu sell yu
Aardona sarxalkat bi, ak yérey doomam
yi fiuy sol, di sarxale. 42 Noonee ko Aji
Sax ji sante woon Musaa rekk, ni la banni
Israyil sottale liggéey bi bépp. 43 Musaa
nag nemmiku mboolem liggéey bi, ba gis
ne sottal nafiu ko; noonee ko Aji Sax ji
santaanee woon, ni lafiu ko defe. Musaa
daldi leen fiaanal.

40

Samp jaamookaay bi jot na

1 Aji Sax ji waxati Musaa ne ko:
2 «Bu keroogee benn fanu weer wi jiitu,
nanga samp makkaanu xaymab ndaje mi.
3Nanga yeb ci biir, gaal gi alluway seede si
dence, te nga lage gaal gi rido bi. 4 Dugalal
taabal ji te taaj ci li muy andal; dugalal
tegukaayu lamp bi, nga taal ay lampam,
5 te nga teg sarxalukaayu cuuraay bu

wurus bi ci kanam gaal gi alluway seede
si dence, ba noppi nga samp lafu buntu
jaamookaay bi.

6 «Tegal sarxalukaayu rendi-d6omal bi
fi kanam buntu makkaanu xaymab ndaje
mi. 7 Tegal mbalkam njapp mi ci diggante
xaymab ndaje mi ak sarxalukaay bi, te nga
duy ko ndox. & Sampal nag wurmbalu étt
bi bépp, te nga we lafu buntu wurmbal bi.

9 «Jélal nag diwu pal gi, nga diw ci
jaamookaay bi ak 1i ci biiram 1épp, sellale
ko ko, mook yéfam yépp, mu daldi sell.
10 Boo noppee, diwal sarxalukaayu rendi-
déomal bi, mook ndabam yépp, nga sellale
ko sarxalukaay bi, sarxalukaay bi daldi
sella sell. 11 Nanga diw mbalkam njapp mi
akub tegoom, nga sellale ko ko.

12 (Indil Aaréona aki doomam ba ci bunt
xaymab ndaje mi, nga sang leen ci ndox
mi. 13 Nga daldi solal Aaréona yére yu
sell yi, diw ko, sellale ko ko, mu doon
sama sarxalkat. 14 Su ko defee nga indi
ay doomam, solal leen ay mbubb. 15 Nga
diw leen, ni nga diwe seen baay, fiu doon
samay sarxalkat. Seen diwu googu moo
leen sédd sasu carxal bu sax dakk, maasoo
maas.» 16 Musaa nag def loola. Mboolem
noonee ko ko Aji Sax ji sante, na la ko defe.

Musaa samp na jaamookaay bi

17 Keroog at ma topp ca at ma fiu génne
Misra, ca benn fanu weer wa jékk, ca lafiu
samp jaamookaay ba.

18 Musaa nag samplu jaamookaay bi: Nu
jiital tegu yi, samp lacc yi, we galan vyi,
daldi samp jén yi. 19 Ci kaw loolu, fiu firi
malaan mi ci kaw jaamookaay bi, daldi lal
kiiraay li ci kawam, na ko Aji Sax ji sante
woon Musaa.

20 Gannaaw loolu fiu jél alluway seede
si, yeb ko ci gaal gi, ba noppi roof njappu
yi ci gaal gi. Nu daldi teg kubeeru saraxu
njotlaay gi ci kaw gaal gi. 21 Ba mu ko defee
fiu fat gaal gi ci biir bérab bu sell bi, doora
firi ridob xajjatle bi, lage ko ko, na ko Aji
Sax ji sante woon Musaa.

22Ba loolu amee fiu dugal taabal ji ci biir
xaymab ndaje mi, ci wetu béj-gannaaru
jaamookaay bi, ci kanam rido bi. 23 Nu
daldi teg ci kaw taabal ji, tegin wu jekk,
mburu mi fi kanam Aji Sax ji, na ko Aji
Sax ji sante woon Musaa.

24 Nu dugal nag tegukaayu lamp bi ci
biir xaymab ndaje mi, fi janook taabal ji, ci
wetu béj-saalumu jaamookaay bi, 25 daldi
taal lamp yi fi kanam Aji Sax ji, na ko Aji
Sax ji sante woon Musaa.

26 Ba mu ko defee fiu dugal sarxalukaayu
wurus bi ci biir xaymab ndaje mi, ci
kanam rido bi, 27 daldi taal cuuraay lu xeefi
li ci kawam, na ko Aji Sax ji sante woon
Musaa.

28 Nu samp lafu buntu jaamookaay bi.
29 Sarxalukaayu rendi-déomal bi nag, fiu
teg ko ci bunt makkaanu xaymab ndaje mi,
daldi def ci kawam saraxu rendi-d6omal
bi, ak saraxi pepp mi, na ko Aji Sax ji sante
woon Musaa.

30 Ba loolu amee fiu teg mbalkam njapp
mi ci diggante xaymab ndaje mi ak sarx-
alukaay bi, ba noppi duy ko ndoxum
njapp. 3! Ci la Musaa ak Aardéona aki
doomam di raxas seeni loxo ak seeni tank,
32 ndax bu fiuy dugg ci xaymab ndaje mi,
ak bu fiuy jegeji sarxalukaay bi, dafiuy
japp, na ko Aji Sax ji sante woon Musaa.

33 Gannaaw loolu fiu samp wurmbal bi
yéew jaamookaay beek sarxalukaay bi,
daldi samp lafu buntu étt bi. Noonu la
Musaa sottale liggéey bi.

Leeru Aji Sax ji gane na bérab bu sell bi

34 Ba loolu amee niir wa yiir xaymab
ndaje ma, leeru Aji Sax ji fees jaamookaay
ba, 35 ba Musaa télee dugg ca xaymab
ndaje ma, ndax niir wa makkaanoo
kaw xayma ba, ak leeru Aji Sax ji fees
jaamookaay ba.

36 Saa yu niir wa yékkatikoo, ba tiim
jaamookaay ba nag, banni Israyil daldi
tegu ca seen yooni tukki ya. 37 Waaye
bu niir wa yékkatikuwul, dufiu dem, ba
keroog muy yékkatiku. 38 Ndax booba
niiru Aji Sax jaa nga ca kaw jaamookaay
ba, ag béccég, te sawara waa nga ca biir
niir wa, ag guddi, waa kér Israyil gépp di
ci gis, seen diiru yooni tukki ya.

Sasu Sarxalkat yi
di fietteelu xaaju Tawreetu
Musaa _
Ubbite gi

Aaya bi jiitu ci Sasu Sarxalkat yi moo
indi na Yalla addoo woon ca xaymab ndaje
ma, woo Yonent Yalla Musaa, ngir wax ak
moom. Bare na lool fu téere hi joxe ay
ndigali yoon aki sart yu Yalla jox Musaa,
ngir mu jottli ko banni Israyil, te dige bi ci
Yalla boole moo di ndigal yooyu fiooy taxa
dund képp ku leen jéfe.

Ci gattal, ci téere bi la Yalla di xamal
banni Israyil, nan lees di dindee mboolem
li gallankoor seenub neexoo ak Yalla, ak
nan lees di jéfe ba xaymab jaamookaay bi
doon bérabu ndaje dégg bu fiuy dajee ak
Yalla. Faww fiiy jooxe ay sarax jooxe sarax
yi ni mu ware. Faww it sarxalkat yi di nit
fiu fiu weg, nit fiu seen jéfin tedd, te kenn
ku nekk ci askan wi moytu, kem kattanam,
mboolem luy sobeel aw yaram, te moytu
di fecci kollére ci jéfinam ak ci ni muy
jaamoo Yalla. Yalla miy Ku Sell, di Cofeelu
neen, di Ki yor ndund, moo namm fiofilam
wallsi ci sellngay boppam, ngir fioom itam
fiu man di jottlee, ndund ak cofeel. Yéene
boobu la Yalla joxe banni Israyil santaane
bii Almasi ne mooy kenug yoonu Yalla: “Ni
ngeen soppe seen bopp nag, nangeen ko
soppe seen moroom.” Aaya 19:18.

Mboolem ndigali yoon yi ci téere bi, li
leen taxa jog mooy yombal nu gémkat
fii mana neexoo ak Yalla, ak fépp fu fiu
mana bokk, ak jant bu fiu mana yemool.
Kon ndigali yoon yii tdyyiwufiu benn yoon
di sofifie ci mboolem xeeti kaddu, ngir
gémkat bi saxoo bayyi xel ne neexoo ak
Yalla manula fiakk, te cila ag dundam aju.

Ci Ténk:

Saar 1—7 Ay dogal ci mbirum sarax yi

Saar 8—10 Fal nafiu sarxalkat yi

Saar 11—15 Sartal nafiu lu set ak lu setul

Saar 16 Lu jém ci bésub Njotlaay

Saar 17—26 Ndigal yi jém ci sellal

Saar 27 Lu jém ci jagleel Aji Sax ji nit ak

alal
Ay dogal ci mbirum sarax yi

(Saar 1.1—7.38)

Lu jém ci saraxu rendi-déomal
1 Aji Sax ji woo na Musaa, wax ak moom
ca xaymab ndaje ma ne ko: 2 «Waxal banni
Israyil ne leen: Bu kenn ci yeen dee sakkal
Aji Sax ji sarax, na indi ag jur, muy gu gudd
mbaa gu gatt.

2:1 2.1 Sungufu bele lay doon.

3 «Bu saraxam dee saraxu jur gu gudd
gu fiuy def rendi-ddomal, na sarxal aw
yékk wu amul sikk. Na ko yébbu ci bunt
xaymab ndaje mi ci kanam Aji Sax ji, ngir
mu nangul ko ko. 4 Na teg loxoom ci
kaw boppu juru saraxu rendi-déomal bi,
ndax fiu nangul ko ko, muy njotlaayam.
5 Na rendi yékk wi ci kanam Aji Sax ji,
te doomi Aardona yu goéor yiy sarxalkat
yi fiooy indi deret ji, xépp ko ci mboolem
weti sarxalukaay bi ci bunt xaymab ndaje
mi. 6 Juru saraxu rendi-déomal bi, na ko
boroom sarax bi fees, daggat ko. 7 Doomi
Aardona, sarxalkat bi, dafiuy jafal ab taal
ci kaw sarxalukaay bi, teg matt mi ci taal
bi. & Su ko defee doomi Aar6ona yu géor,
yiy sarxalkat yi, jél dog yi, booleek bopp bi
ak nebbon bi, teg ko ci kaw mattum taal bi
ci sarxalukaay bi. 9 Nafiu raxas yérey biir
yi ak yeel yi, sarxalkat bi boole 1épp lakk ci
kaw sarxalukaay bi. Saraxu rendi-ddomal
la, saraxu sawara ngir xetug jamm, fieel
Aji Sax ji.

10 «Bu saraxam dee ab gatt bu fiuy
def rendi-ddomal, muy xar mbaa béy, na
sarxal bu géor bu amul sikk. 11 Na rendi
sarax si ci kanam Aji Sax ji, fa féete
sarxalukaay bi béj-gannaar. Na doomi
Aardona yu géor yiy sarxalkat yi xépp
deret ji ci mboolem weti sarxalukaay bi.
12 Bu ko boroom sarax bi daggatee ba
noppi, sarxalkat bi day boole dog yeek
bopp bi ak nebbon bi, teg ko ci kaw
mattum taal bi ci kaw sarxalukaay bi.
13 Na boroom sarax bi raxas yérey biir yi
ak yeel yi, sarxalkat bi boole 1épp lakk ci
kaw sarxalukaay bi. Saraxu rendi-déomal
la, saraxu sawara ngir xetug jamm, fieel
Aji Sax ji.

14 «Bu nit ki dee sarxalal Aji Sax ji
njanaaw luy doon rendi-ddomal, na sarxe
pitax mbaa xati mu ndaw. 15 Na ko
sarxalkat bi yobbu ca sarxalukaay ba, kutt
baat bi, lakk ko ci kaw sarxalukaay bi.
Deret ji dees koy siital ci wetu sarxalukaay
bi, ba mu jeex. 16 Na indi gag bi ak li ci
nekk te wetti ko fa fiuy def déomu-taal ba,
fa féete sarxalukaay bi penku. 17 Sarxalkat
bi day japp ci laaf yi, xotti te bafi koo
teqale, daldi koy lakk ci sarxalukaay bi, ci
kaw mattum taal bi. Saraxu rendi-déomal
la, saraxu sawara ngir xetug jamm, fieel
Aji Sax ji.

2

Lu jém ci saraxu pepp
1 «Bu nit dee indil Aji Sax ji saraxu pepp,
sunguf® su mucc ayib la saraxam wara
doon, mu sotti ci diw, def ci cuuraay, 2 te



Sarxalkat yi 2:3

yot ko doomi Aardona yu goor yiy sarx-
alkat yi. Na sarxalkat bi sakk barci-loxob
sunguf su mucc ayib soosu and ak diw gi,
te boole kook cuuraay li 1épp. Na sarxalkat
bi def cér boobu saraxu baaxantal, lakk
ko ca kaw sarxalukaay ba, muy saraxu
sawara ngir xetug jamm, fieel Aji Sax ji.
3 Li des ci saraxu pepp mi, Aaréona aki
doomam fioo koy féetewoo, muy cér bu
sella sell, bawoo ci saraxi sawara yi fieel
Aji Sax ji.

4 «Su dee sarxal lu fiu defare pepp, di lu
fiu lakk cib taal ba mu fior, na doon sunguf
su mucc ayib, di mburu yu amul lawiir yu
fiu xiiwaale diw, mbaa mburu yu sew yu
amul lawiir, fiu sotti diw ca kawam. 5 Bu
saraxam dee lu fiu defare pepp, lakke ko ci
saafukaayu wefi, na doon sunguf su mucc
ayib su fiu xiiwaale diw te bumu am lawiir.
6 Na ko dammat te sotti diw ca kaw dog
ya. Saraxu pepp la. 7 Bu saraxam dee lu
fiu defare pepp, di lu fiu saaf ci cin ba mu
fior, na doon sunguf su mucc ayib su fiu
xiiwaale diw.

8 «Na y6ébbul Aji Sax ji saraxu pepp su
fiu defar ci tegtal yooyu, yét ko sarxalkat
bi, mu yébbu ko ca sarxalukaay ba. 9 Su
ko defee sarxalkat bi génne ci saraxu pepp
mi, ab saraxu baaxantal, daldi koy lakk ci
kaw sarxalukaay bi, muy saraxu sawara
ngir xetug jamm fieel Aji Sax ji. 10 Li des
ci saraxu pepp mi, Aar6ona aki doomam
fioo koy féetewoo, muy cér bu sella sell,
bawoo ci saraxi sawara yi fieel Aji Sax ji.

11 «Du benn saraxu pepp bu fiuy defal
Aji Sax ji muy am lawiir, ndax du lenn
ci lawiir mbaa lem, lu fiu wara lakk, ngir
saraxu sawara su fieel Aji Sax ji. 12 Saraxi
ndoortel mefifieef man naa and ak yooyu,
waaye du bokk ci sarax su jém ca sarx-
alukaay ba, fiu di ko taal, ngir xetug jamm.
13 Seen mboolem saraxu pepp nangeen
ko xorom. Bu seen saraxu pepp fiakk
mukk xorom, ndax mooy mandargaal
seen kolléreek seen Yalla. Seen sarax yépp
ngeen di xorom.

14 «Bu nit dee indil Aji Sax ji saraxu

ndoortel mefifieef, na ko indil mboolf mu
fiu séndal, def ko sangal, muy saraxu
ndoortel mefifieefam. 15 Na ci sotti diw ak
cuuraay. Saraxu pepp la. 16 Na sarxalkat
bi lakk lenn ci mbool mu mokk mi and
ak diw, boole kook cuuraay li 1épp, muy
saraxu baaxantal, te di saraxu sawara.

3

Lu jém ci saraxi cant ci biir jamm
1 «Su fekkee ne li nit kiy sarxe saraxu
cant la ci biir jamm, mu di ko jéle ci nag

T 2:14 2.14 Mboolum bele lay doon mbaa mboolum lors.

wu géor mbaa wu jigéen, na indil Aji Sax
ji lu amul sikk. 2 Day teg loxoom ci kaw
boppu jur gi muy sarxal, te rendi ko ca
bunt xaymab ndaje ma. Doomi Aardona
yu goor yiy sarxalkat yi daldi xépp deret ji
ci mboolem weti sarxalukaay bi. 3 Li muy
génne ci saraxu cant gi ci biir jamm, fiu
war koo taalal Aji Sax ji mooy nebbon bi
sang yérey biir yi, ak 1épp luy nebbon te
japp ci yérey biir yi, 4 ak fiaari démbéen
yi and ak seen nebbon ca kaw, japp ca
fallare ja, ak bajjo bi ci res wi te mu di
ko booleek démbéen yi, génne ko. 5 Na
doomi Aaréona yi boole yooyu lakk ci kaw
sarxalukaay bi, mu tege ci kaw saraxu
rendi-déomal bi ci kaw mattum taal bi.
Saraxu sawara la ngir xetug jamm fieel Aji
Sax ji.

6 «Su fekkee ne li nit kiy sarxalal Aji Sax
ji saraxu cant la ci biir jamm, te mu di ko
jéle ci jur gu gatt, gu gdor mbaa gu jigéen,
na sarxal lu amul sikk. 7 Su dee sarxal
xar, na ko indil Aji Sax ji 8 te teg loxoom
ci boppu xar mi muy sarxe, fiu rendi ko
ci bunt xaymab ndaje mi, doomi Aaréona
yu goor yi xépp deret ji ci mboolem weti
sarxalukaay bi. 9 Li muy génne ci saraxu
cantu biir jdmm bi, muy saraxu sawara
ngir xetug jamm, fieel Aji Sax ji, mooy
nebbon bi, ak calgeen bi yépp, fiu doge
ko fa sés ca fallare ja, ak nebbon bi sang
yérey biir yi, ak 1épp luy nebbon te japp ci
yérey biir yi, 10 ak flaari démbéen yi and
ak seen nebbon ca kaw, japp ca fallare ja,
ak bajjo bi ci res wi te mu di ko booleek
démbéen yi, génne ko. 11 Na sarxalkat
bi boole loolu lakk ci kaw sarxalukaay bi,
muy flamu sawara, fieel Aji Sax ji.

12 «Bu saraxu nit ki dee béy, na ko indil
Aji Sax ji 13 te teg loxoom ci bopp bi, fiu
rendi ko ci bunt xaymab ndaje mi. Na
doomi Aardona yu géor yi xépp deret ji
ci mboolem weti sarxalukaay bi. 14 La mu
cay génnee muy saraxu sawara, fieel Aji
Sax ji mooy nebbon bi sang yérey biir yi
yépp, ak 1épp luy nebbon te japp ci yérey
biir yi, 15 ak fiaari démbéen yi and ak
seen nebbon ca kaw, japp ca fallare ja,
ak bajjo bi ci res wi te mu di ko booleek
démbéen yi, génne ko. 16 Na sarxalkat
bi boole loolu lakk ci kaw sarxalukaay bi,
muy flamu sawara ngir xetug jamm, fieel
Aji Sax ji. Mboolem luy nebbon, Aji Sax
jeey boroom. 17 Dogal a ngii, di lu leen
war faww, ak fépp fu ngeen dékk: 1épp
luy nebbon mbaa deret, buleen ko lekk.»

4

Lu jém ci sarax su bakkaar sabab

1 Aji Sax ji wax na itam Musaa ne ko:
2 «Waxal banni Israyil ne leen: Su fekkee
ne nit ki dafa moy lenn ci santaaney Aji
Sax ji, ba def lenn lu warul te du teyeefam,
li ci war lii la.

Li war sarxalkat bu mag bu bakkaar

3 «Ndegam sarxalkat bi fiu diw, fal ko,
moo moy, ba yébbe mbooloo mi toofi, na
indil Aji Sax ji yékk wu ndaw wu amul
sikk, muy saraxu pdéotum bakkaar ndax
bakkaar ba mu def. 4 Day ydébbu yékk
wi ci bunt xaymab ndaje mi, ci kanam
Aji Sax ji, daldi teg loxoom ci boppu yékk
wi, fiu rendi yékk wi ci kanam Aji Sax
ji. 5 Sarxalkat bi fiu diw, fal ko, na sakk
ci deretu yékk wi, yébbu ci biir xaymab
ndaje mi. 6 Su ko defee sarxalkat bi capp
baaraamam ci deret ji, wis-wisal deret ji
juréom fiaari yoon fi kanam Aji Sax ji,
fa janook ridob bérab bu sell ba. 7 Na
sarxalkat bi sakk ci deret ji, taqal ci béjjéni
sarxalukaayu cuuraay lu xeefi la ca biir
xaymab ndaje ma ca kanam Aji Sax ji
Li des ci deretu yékk wi, na ko tuur
ci taatu sarxalukaay bi fiuy lakk saraxu
rendi-déomal, foofa ca bunt xaymab ndaje
ma. 8Na génne 1épp luy nebbon ci yékk wi
fiuy sarxal muy péotum bakkaar: nebbon
bi sang yérey biir yi, ak 1épp luy nebbon
te japp ci yérey biir yi, 9 ak fiaari démbéen
yi and ak seen nebbon ca kaw, japp ca
fallare ja, ak bajjo bi ci res wi te mu di ko
booleek démbéen yi, génne ko. 10 Mooy ni
fiu koy génnee rekk ci yékku saraxu cant
ci biir jamm. Sarxalkat bi da koy boole
lakk ca kaw sarxalukaayu rendi-déomal
ba. 11 Waaye deru yékk wi ak yappam
wépp dees koy booleek bopp bi ak yeel yi
ak yérey biir yi ak sébbriit mi; 12 mboolem
li des ci yékk wi daal lay génne dal bi,
yo6bbu ko ci bérab bu mucc sobe, ca jalub
déom ba, daldi taal matt, lakk ko ca, ba
mu dib déom. Foofa déom ba jale lees koy
lakk.

Lu jém ci sarax yi war mbooloo mi

13 «Ndegam mbooloom Israyil mépp
a moy lenn ci santaaney Aji Sax ji, ba
def lenn lu warul te du seen teyeef,
muy seenug tooii te seetluwuiiu ko, 14 bu
mbooloo mi nemmikoo moy gi rekk, war
nafioo génne ci jur gu gudd gi yékk wu
ndaw wuy doon saraxu péotum bakkaar,
yobbu ko ca bunt xaymab ndaje ma.
15 Magi mbooloo mi dafiuy teg seeni loxo
ci boppu yékk wi, fi kanam Aji Sax ji, ba
noppi fiu rendi yékk wi fi kanam Aji Sax ji.
16 Gannaaw loolu na sarxalkat bi fiu diw,
fal ko, sakk ci deretu yékk wi, yébbu ci biir
xaymab ndaje mi. 17 Na capp baaraamam
ci deret ji, wis-wisal deret ji juréom faari
yoon fi kanam Aji Sax ji, foofu ci kanam

Sarxalkat yi 4:34

rido bi. 18 Bu noppee na sakk ci deret ji,
taqal ci béjjéni sarxalukaay bi ci kanam Aji
Sax ji, ci biir xaymab ndaje mi. Li des ci
deret ji, na ko tuur ca taatu sarxalukaayu
rendi-déomal ba, ca bunt xaymab ndaje
ma. 19 Na génne lépp 1i ciy nebbon, lakk
ko ci kaw sarxalukaay bi. 20 Na def ak
yékk woowu na muy def ak yékku saraxu
pootum bakkaar rekk. Noonu lay def ak
moom. Ni la ko sarxalkat biy defale seen
njotlaay, fiu am njéggal. 21 Na génne yékk
wi dal bi, taal ko, na muy taale yékk wi
fiu jékka wax. Saraxu péotum bakkaaru
mbooloo mi la.

Li war kilifa gu bakkaar
22 «Su fekkee ne kilifa moo moy lenn
ci santaaney Yallaam Aji Sax ji, ba def
lenn lu warul te du teyeefam, mu dig
toofiam, 23 bu nemmikoo bakkaar bi mu
def rekk, na sarxe sikket bu amul sikk.
24 Day teg loxoom ci boppu sikket bi, rendi
ko fa fiuy rendi saraxu rendi-déomal, fa
kanam Aji Sax ji. Saraxu péotum bakkaar
la. 25 Na sarxalkat bi capp baaraamam
ci deretu sarax siy péotum bakkaar, taqal
ko ci béjjéni sarxalukaayu rendi-déomal
bi, ba noppi tuur deret ji ci taatu sarx-
alukaayu rendi-déomal bi. 26 Na lakk
nebbon bi yépp ci kaw sarxalukaay bi, def
ko ni nebbonu saraxu cant ci biir jamm.
Noonu la ko sarxalkat biy defale njotlaayal

bakkaaram, mu am njéggal.

Li war baadoolo bu bakkaar

27 «Su dee kenn ci baadoolo yee moy
lenn ci santaaney Aji Sax ji, ba def lenn
lu warul te du teyeefam, mu dig toofiam,
28 bu nemmikoo bakkaar bi mu def rekk,
na sarxe aw béy wu jigéen wu amul
sikk, ndax bakkaar bi mu def. 29 Day
teg loxoom ci boppu gattu sarax soosu
di péotum bakkaar, rendi ko fa fiuy lakk
saraxu rendi-déomal. 30 Na sarxalkat bi
capp baaraamam ci deret ji, taqal ci béjjéni
sarxalukaayu rendi-déomal bi; 1i des ci
deret ji da koy tuur ci taatu sarxalukaay
bi. 31 Te it na génne nebbon bi yépp ni
muy génnee nebbonu jur gu fiu def saraxu
cant ci biir jamm. Na ko sarxalkat bi
lakkal Aji Sax ji ci kaw sarxalukaay bi, muy
xeefl xetug jAmm. Noonu la ko sarxalkat
biy defale njotlaayal bakkaaram, mu am
njéggal.

32 «Su fekkee ne am xar lay sarxe, muy
saraxu pootum bakkaaram, na doon xar
mu jigéen, mu amul sikk. 33 Day teg
loxoom ci boppu xar moomu di saraxu
pdotum bakkaar, rendi ko fa fiuy rendee
saraxu rendi-déomal, muy saraxu péotum
bakkaar. 34 Na sarxalkat bi capp baaraa-
mam ci deretu xar miy saraxu péotum
bakkaar, te taqal ci béjjéni sarxalukaayu

rendi-déomal bi; 1i des ci deret ji da
koy tuur ci taatu sarxalukaay bi. 35 Te
itam na génne nebbon bi yépp, ni muy
génnee nebbonu xar mu fiuy def saraxu
cant ci biir jamm. Na sarxalkat bi lakk
loolu ci kaw sarxalukaay bi, mu dolliku ci
saraxu sawara yi fieel Aji Sax ji. Noonu
la sarxalkat biy defale nit ki njotlaayal
bakkaar bi mu def, mu am njéggal.

5

Ay xeeti bakkaar a ngi ak li ciy njotlaay

1 «Bu nit bakkaaree ndax lu mu dégg
wooteb seede cib atte, ba noppi bafia wax
la mu gis mbaa mu xam ko ca mbir ma,
dees na ko ko topp.

2 «Su fekkee ne nit ki dafa laal lu
sobewu, te seetluwu ko, lu mel ni rab wu
daganul te médd, muy rabu all mbaa ag
jur, mbaa luy raam, kon sobewu na, toofi
na. 3 Su fekkee ne nit ki dafa laal sobey
nit ak su mu mana doon, te teyu ko, ba
mu wees, saa yu ko xamee, toofi na. 4 Su
sagganee it ba gifi ne dina def nangam,
muy lu baax mbaa lu bon, muy mboolem
ngifi lu ko récc te ba mu koy wax teyu ko,
ba mu wees, saa yu ko xamee toofi na. 5 Ci
toofiin yooyu fiu lim war naa wax na mu
toofie. ¢ Na indil Aji Sax ji gatt bu jigéen,
xar mbaa béy, muy daanam ndax bakkaar
bi mu def. Saraxu péotum bakkaar lay
doon, sarxalkat bi defal ko ko njotlaayal
bakkaar bi mu def.

Lu jém ci saraxi aji fiakk

7 «Nit ki amul lu mat njégu gatt, na indil
Aji Sax ji faari pitax mbaa fiaari xati yu
ndaw, muy daanam ndax bakkaar bi mu
def; benn bi di saraxu péotum bakkaar, bi
ci des di sarax rendi-déomal. 8 Da koy yét
sarxalkat bi, kooku jékka rey benn bi, muy
saraxu péotum bakkaar; na kutt baat bi te
bumu teqale bopp beek baat bi. 9 Day xépp
ci wetu sarxalukaay bi deretu njanaaw liy
saraxu péotum bakkaar. Li des ci deret
ji dees koy tuur ci taatu sarxalukaay bi.
Saraxu poéotum bakkaar la. 10 Naareel
bi na ko def saraxu rendi-déomal, muy li
fiu santaane. Noonu la ko sarxalkat biy
defale njotlaayal bakkaar bi mu def, mu
am njéggal.

11 «Su amul lu mat njégu fiaari pitax
mbaa flaari xati yu ndaw, li muy indi,
sarxal ko ngir bakkaar bi mu def, fietti
kiloy sunguf su mucc ayib lay doon, muy
saraxu pdotum bakkaar. Du ci def diw,
te du ci sotti cuuraay, ndax li mu di
saraxu péotum bakkaar. 12 Da koy yét
sarxalkat bi, sarxalkat bi sakk ci barci-
loxo, muy saraxu baaxantal, mu daldi koy
lakk ca kaw sarxalukaay bi, mu dolliku ci
saraxi sawara yi. Saraxu péotum bakkaar

la. 13 Noonu la ko sarxalkat biy defale
njotlaayal bakkaar, bi mu def te mu bokk
ci xeeti bakkaar yooyu fiu lim. Su ko defee
mu am njéggal. Li des ci sarax bi sarxalkat
bee koy moom, mu mel ni bu doon saraxu
pepp rekk.»

Lu jém ci saraxu peyug toofl

14 Bu loolu weesee, Aji Sax ji wax na
Musaa ne ko: 15 «Ku fiakka wormaal lenn
lu fiu sellalal Aji Sax ji te du teyeefam, daan
ba ko war, mu di ko indil Aji Sax ji, am
kuuy mu amul sikk lay doon, fiuy xayma
njégam, déppale dayob xaalis baak natt
ba fiu yoonal ca bérab bu sell ba. Saraxu
peyug toofi la. 16 La mu saggane woon
ca yooyu fiu sellalal Aji Sax ji da koy fey,
ba dolli ci juréomeelu céru njég ga mu
fey, jox ko sarxalkat bi. Sarxalkat bi da
koy defal kuuy mi njotlaayam, muy saraxu
peyug toofi, ngir mu am njéggal.

17 «Su fekkee ne nit ki dafa moy lenn ci
santaaney Aji Sax ji ci lu warul lu mu def,
su ko xamul it, toofi na, te dees na ko ko
topp. 18 Na indi kuuy mu amul sikk, fiu
xayma njégam, yot ko sarxalkat bi, muy
saraxu peyug toofi. Na ko ko sarxalkat bi
defal njotlaayal bakkaar bi mu def te xamu
ko woon. Su ko defee mu am njéggal.
19 Loolu saraxu peyug toori la, ndax kooka
kat toofi na Aji Sax ji.»

20 Aji Sax ji wax na Musaa ba tey ne
ko: 21 «Su nit fiakkee wormaal Aji Sax
ji ci waxi fen yu mu wax moroomam, ci
alal ju fiu ko tayle mbaa fiu abal ko ko,
mbaa muy lu mu jéle ci cacc mbaa aq
ju mu lekke ci moroomam, 22 mbaa muy
Iu réer boroom, mu for ko, di ko miim,
mbaa mu gifi te du dégg ci mbir mu mu
mana doon, 23 ku bakkaare noonu fiu ko
wazxe, toofi na, te na delloo alal ji mu ame
ci cacc, mbaa njublan mbaa tayle bu fiu
ko dénkoon, mbaa muy lu réer, mu for ko.
24 Su dee leneen lu ko taxoona gifi te du
dégg itam naka noonu, na ko delloo ba mu
mat sékk, te saa yu ci nekk da cay dolli
juréomeelu céru njég ga, jox ko boroom
alal ja, keroog ba muy génne saraxu peyug
toofiam. 25 Na yébbul Aji Sax ji li fiu koy
daan, muy am kuuy mu amul sikk, fiu
xXayma njégam, muy saraxas peyug toofi
su muy yét sarxalkat bi. 26 Noonu la ko
sarxalkat biy defale njotlaayam fa kanam
Aji Sax ji, mu am njéggal ci mboolem lu
mu defoon te mu dig toofiam.»

6

Mbirum santaane yu sarxalkat

yi sasoo
(Saar 6.1—7.21)

Lu jém ci saraxi rendi-déomal

1 Aji Sax ji waxaat Musaa ne ko:
2 «Santal Aaréona ak doomam yu géor,
ne leen li fiu dogal ci saraxu rendi-déomal
mooy lii: Ab saraxu rendi-déomal day
fanaan fi fiu koy lakke ci kaw sarxalukaay
bi, ba bét set, sawara way wéye takk ca
kaw sarxalukaay ba. 3 Sarxalkat bi day sol

mbubbam mi fiu rabbe wéi gu éccu”™ ba
sew ak tubéyi njiitlaayam ji fiu rabbe wéfi
gu éccu ba sew. Na tonnee ca sarxalukaay
ba déomu saraxu rendi-déomal bi, daldi
teg déom bi ci wetu sarxalukaay bi. 4 Su
ko defee mu summi yéreem yooyu, sol
yeneen te génne déom bi dal bi, yébbu ko
fu mucc sobe. 5 Na sawaras sarxalukaay bi
wéye takk te du fey. Suba su nekk na ko
sarxalkat bi xamb, ba noppi teg ci saraxu
rendi-déomal bi, te na lakk nebboni saraxi
cant gi ci biir jamm. 6 Na sawara wéye
takk faww ci kaw sarxalukaay bi, te bumu
fey.

Lu jém ci saraxi pepp

7«Li fiu dogal ci saraxi pepp mooy lii: Na
ko doomi Aaréona yu goor joxe fa kanam
Aji Sax ji ca sarxalukaay ba. 8 Barci-loxob
sunguf su mucc ayib and ak diwam lees
ciy tibbe, boole kook mboolem cuuraay la
ca kaw saraxu pepp ma, daldi koy lakkal
Aji Sax ji ci kaw sarxalukaay bi, muy xeefi
xetug jamm, di saraxu baaxantal. 9 La
ca des Aaréona aki doomam yu géor fioo
koy lekk, te bufiu ci boole lawiir. Nafiu
ko lekke ci bérab bu sell. Ci biir éttu
xaymab ndaje mi lafiu koy lekke. 10 Deesu
ko lakkaaleek lawiir. Seen cér la bu leen
Aji Sax ji sédd ci saraxi sawaraam. Lu sella
sell la, mel ni saraxu péotum bakkaar ak
saraxu peyug toofl. 11 Képp kuy géor ci
doomi Aaréona yi man na cee lekk. Seen
cér la bu fiu leen sédde ci saraxi sawara
yi fieel Aji Sax ji, te dogalal leen ko faww.
Lépp lu ci laal day doon lu sella sell.»

12 Aji Sax ji wax na Musaa ba tey ne
ko: 13 «Li Aaréona aki doomam yu géor
di sarxalal Aji Sax ji, keroog bu fiu koy
diw, fal ko, mooy lii: fietti kiloy sunguf su
mucc ayib, tollook saraxu pepp bi fiu saxoo
bés bu nekk, te genn-wall gi di suba, genn-
wall gi ngoon. 14 Saafukaayu wefi lafiu koy
lakke, xiiwaale ko diw, indi xiiw ba, muy
saraxu pepp. Nafiu ko def ay dog yu fiuy
lakkal Aji Sax ji, muy xeefi Xetug jamm.
15 Sarxalkat bi fiuy fal ci doomi Aaréona
yu géor yi, mu war koo wuutu, da koy def
moom itam. Aji Sax ji moo jagoo sarax
boobu faww, te dafiu koy lakk ba mu jeex.
16 Te it mboolem saraxu pepp bu sarxalkat
di defal boppam, dees koy lakk ba mu jeex.
Deesu ci lekk.»

Sarxalkat yi 7:10

Lu jém ci sarax su bakkaar waral

17 Aji Sax ji waxati Musaa ne ko:
18 «Waxal Aar6ona ak doomam yu géor ne
leen: Dogal bi ci saraxu péotum bakkaar
mooy lii: Juru saraxas pootum bakkaar
dafiu koy rendi fa fiu wara rendi juru
saraxu déomal, fi kanam Aji Sax ji. Lu
sella sell la. 19 Sarxalkat bi koy rendi, muy
saraxu poéotum bakkaar da ciy lekk, te fu
sell lafiu koy lekke, ci biir éttu xaymab
ndaje mi. 20 Lépp lu laal ci yapp wi, day
doon lu sell, te bu lenn ci deretu sarax si
tisee ci kawi yére, dees koy xaj fa mu tis,
ci bérab bu sell. 21 Su fekkee ne ndabal
xandeer lafiu togge woon yappu sarax sa,
nafiu ko toj. Bu doon ndabal xanjar, fiu
jonj ko, raxas ko. 22 Képp kuy géor ci
askanu sarxalkat safi na cee lekk. Lu sella
sell la. 23 Waaye juru saraxas péotum
bakkaar deesu ci lekk lenn te fekk deretam
dugg ca biir xaymab ndaje ma, fiu di ca
amal ag njotlaay ca biir bérab bu sell ba.
Loolu du lu fiuy lekk. Dees koy lakk, ba
mu dib déom.

7

Lu jém ci saraxi peyug toont

1 «Liy dogal bi ci saraxas peyug toofi
mooy lii: Lu sella sell la. 2 Fa fiuy rendee
juru saraxu ddomal, fa lafiu wara rendee
juru saraxas peyug toofi. Deret ji dees
koy xépp ci mboolem weti sarxalukaay bi.
3 Nebbon ji jépp lafiuy sarxal: calgeen bi,
nebbon bi sang yérey biir yi, 4 ak fiaari
démbéen yi and ak seen nebbon ca kaw,
japp ca fallare ja, ak bajjo bi ci res wi te
fiu di ko booleek démbéen yi, génne Ko.
5 Sarxalkat bi da koy boole lakk ci kaw
sarxalukaay bi, muy saraxu sawara, fieel
Aji Sax ji, te di saraxu peyug toofi. 6 Képp
kuy géor te bokk ci askanu sarxalkat yi safi
na cee lekk. Bérab bu sell lees koy lekke.
Lu sella sell la.

7 «Li ci saraxu péotum bakkaar moo
nekk ci saraxu peyug toofi, dogal bi di
benn ci yooyu yaar: sarxalkat bi def gatt bi
njotlaay moo koy moom. 8 Su nit joxee ab
saraxu rendi-ddomal, sarxalkat bi mooy
féetewoo deru jur gi mu sarxal. 9 Ci
biir loolu bépp saraxu pepp mu fiu lakk
cib taal, mbaa fiu saaf ko ci cin mbaa ci
saafukaayu wefi, sarxalkat bi koy joxe moo
koy moom. 10 Waaye weneen xeetu saraxu
pepp mu mu mana doon, su dee saraxu
pepp mu fiuy xiiwaale diw mbaa muy mu
wow, doomi Aardona yu géor yépp a koy
moom, ku nekk tollook sa moroom cér.

Lu jém ci saraxi cant ci biir jamm

*
6:3 6.3 wéfi gu éccu googu, gancax gu tudd lée lafiu koy defare.

11 «Li yoon dogal ci saraxu cant ci biir
jamm, te nit safi koo sarxalal Aji Sax ji
mooy lii: 12 Bu ci nit ki jubloo ag njukkal
gu muy delloo Aji Sax ji, day boole ci
saraxu cant gi ay mburu yu ndaw yu amul
lawiir yu fiu xiiwaale diw ak ay mburu yu
tappandaar yu amul lawiir, fiu wis diw
ca kaw, ak ay mburu yu fiu lakke sunguf
su mucc ayib, xiiwaale ko diw, not ko bu
baax. 13 Sarax boobu da ciy dolli mburu yu
am lawiir, boole kook saraxu cant googu ci
biir jamm te mu jublu ci njukkal. 14 Nafiu
jooxeel Aji Sax ji ab cér ci sarax yooyu
yépp, muy moomeelu sarxalkat bi xépp
deretu juru saraxas cant gi ci biir jamm
ci mboolem weti sarxalukaay bi. 15 Yappu
saraxas cant googu ci biir jamm te fiu jublu
ci njukkal Aji Sax ji, dees koy lekk bés bi
fiu ko rendee. Du lenn lees ciy wacc, mu
fanaan.

16 «Su sarax si nit kiy génne dee sarax
su fiuy waccoo ngifi mbaa saraxu yéene,
dees na ko lekk bés bi ko nit ki joxee, te
lu ca des ba ca éllég sa, fiu man koo lekk.
17 Lu des ci yappu sarax si ba ca gannaaw
éllég sa dees koy lakk, ba mu dib déom.
18 Waaye kat bu nit lekkee lenn ci yapp wu
fiu def saraxu cant ci biir jamm te fekk mu
am fietti fan, deesul nangul boroom sarax
si te du ko jarifi dara. Lu fiu sib la te ku
ca lekk mooy gaddu bakkaaram. 19 Yapp
wu ci laal lenn lu sobewu it deesu ko lekk.
Dees koy lakk. Ci biir loolu yappu sarax,
képp ku set safi nga cee lekk. 20 Waaye
ku sobewu ku lekk ci yappu jur gu fiu
defal Aji Sax ji saraxu cant ci biir jamm,
kooku nafiu ko dagge ci biir banni Israyil.
21 Sobe su mu mana doon, muy lu jége ci
nit mbaa mala mu daganul mbaa mboolem
lu daganul te mata sib, ku ci laal ba noppi,
lekk ci lu fiu defal Aji Sax ji saraxu cant ci
biir jamm, kooku dees koo wara dagge ci
banni Israyil.»

Lu jém ci santaane yi war
mbooloo mi
(7.22-38)

22 Aji Sax ji dellu wax Musaa ne ko:
23 «Waxal banni Israyil ne leen: Buleen
lekk lenn luy nebbonu nag mbaa xar mbaa
béy. 24 Nebbonu jur gu dee mbaa lu
rabu all fadd, manees na koo jéfandikoo
neneen nu mu mana doon, waaye deesu
ko lekk mukk. 25 Képp ku lekk ci nebbonu
jur gu fiu def saraxu sawara, fieel Aji Sax
ji, kooku ko lekk, dees koy dagge ca biir
banni Israyil. 26 Te itam du lenn luy deret
lu ngeen di lekke fenn fu ngeen dékk, mu
jége ci njanaaw mbaa ag jur. 27 Képp ku
lekk lenn luy deret, dees na ko dagge ci biir
banni Israyil.»

28 Aji Sax ji dellooti wax Musaa ne ko:

84 Sarxalkat yi 8:7

29 «Waxal banni Israyil ne leen: Képp
kuy jox Aji Sax ji saraxu cantam ci biir
jamm na indi cér bi Aji Sax ji séddoo ci
saraxu cant googu ci biir jamm. 30 Ci
loxol boppam lay dindee sarax bi fiuy def
saraxu sawara, fieel Aji Sax ji. Day indi
nebbon bi, boole kook dénn bi, dénn bi
di sarax bu fiuy yékkati, jébbal Aji Sax
ji. 31 Sarxalkat bi day lakk nebbon bi
ci kaw sarxalukaay bi, waaye dénn bij,
Aardona aki doomam yu gdéor fioo ko
moom. 32 Tankub ndijoor bi jége ci seen
saraxi cant ci biir jamm, dees koy jooxeel
sarxalkat bi. 33 Doomu Aaréona ji joxe
deretu sarax beek nebbon bi joge ci saraxu
cant gi ci biir jamm, kookoo jagoo tankub
ndijoor bi, muy céram. 34 Li ko waral
mooy, man Aji Sax ji damaa jéle ci seen
saraxi cant ci biir jamm, dénn bi fiuy def
saraxu yékkati-jébbale, ak tankub jooxe
bi, jox ko Aardona, sarxalkat bi mook
doomam yu géor. Seen cér la ba faww ci
biir banni Israyil.»

35 Loolooy céri pal yi Aaréona ak
askanam di am ci saraxi sawara yi fieel Aji
Sax ji, dale ko keroog bu fiu leen teewalee
fi kanam Aji Sax ji, fiu doon ay sarxalkat.
36 Loolu la Aji Sax ji santaane fiu jox leen
ko. Bés bu fiu leen xasee diw, fal leen, mu
daldi doon seen cér ci biir banni Israyil ak
seen askan ba faww.

37 Loolu la yoon digle ci wallu saraxu
rendi-déomal, ak saraxu pepp ak saraxu
pdotum bakkaar ak saraxu peyug tooii ak
saraxu xewu colu ak saraxu cant ci biir
jamm. 38 Loolu it la Aji Sax ji dénkoon
Musaa ca kaw tundu Sinayi, bés ba mu
santee banni Israyil ca mandinu Sinayi fiu
di ko génneel ay sarax.

Fal nafiu sarxalkat yi

8
(Saar 8—10)

Lu jém ci xewu colug sarxalkat ya

1 Aji Sax ji waxati Musaa ne ko: 2 «Indil
Aardona aki doomam yu géor te indaale
yére yi ak diw gi fiuy fale ak yékk wiy
saraxu pootum bakkaar ak fiaari kuuy yi,
boole ca pafieb mburu ya amul lawiir, 3 te
nga woo mbooloo mi mépp, fiu daje ci
bunt xaymab ndaje mi.»

4 Musaa def la ko Aji Sax ji sant,
mbooloo ma daje ca bunt xaymab ndaje
ma. 5Musaa wax mbooloo ma ne leen: «Lii
may waaj la Aji Sax ji santaane woon fiu
def ko.»

6 Ci kaw loolu Musaa indi Aar6ona
aki doomam yu géor, fiu sangu, 7 solal
Aaréona mbubb mu gudd ma, takkal ko
laxasaay ga, solal ko féxya ba, tegal ko
ca xar-sanni ma, takkal ko ngafiaay la ca

kawam, jappe ko ko, mu tafu ca kawam.
8 Mu solal ko nag kiiraayal dénn ba, daldi
yeb ca biir kiiraay la jumtukaayi tegtal ya,
di Urim ba ak Tumim ba*, 91a ca tegu mu
tegal ko kaala ga ca bopp ba, takkal ko
dogu wurus wu tell wa, mooy meeteel gu
sell ga, mu nekk ca kaw kaala ga, féete
kanam, muy la Aji Sax ji santoon Musaa.

10 Ba loolu wéyee Musaa jél diwu pal ga,
diw ca jaamookaay baak ya ca biir yépp,
sellale ko yooya, 11 ba noppi wis-wisal ca
juréom fiaari yoon ca kaw sarxalukaay
ba, diwe ko sarxalukaay ba ak mboolem
ay ndabam, boole ca mbalkam njapp ma,
mook ub tegoom ngir yooyu it sell. 12 Mu
sotti nag tuuti ci diw gi fiuy fale ci boppu
Aardona, diw ko, sellale ko ko. 13 Ba mu ko
defee Musaa indi doomi Aar6ona yu géor
ya, solal leen mbubb yu gudd, takkal leen
ay laxasaay, solal leen mbaxana, muy la
Aji Sax ji santoon Musaa.

14 Musaa teg ca indi yékku sarax siy
pdéotum bakkaar, Aaréona aki doomam
teg seeni loxo ci kaw boppu yékku sarax
siy péotum bakkaar, 15 Musaa rendi ko,
sakk ci deret ji, capp ci baaraamam, diw ci
fieenti béjjéni sarxalukaay bi yépp, setale
ko sarxalukaay bi. Mu daldi tuur li des ci
deret ji ci taatu sarxalukaay bi, sellale ko
noonu, muy njotlaayal sarxalukaay bi.

16 Ba loolu amee mu jél nebbon bi sang
yérey biir yi, ak bajjo bi ci res wi ak fiaari
démbéen yi and ak seen nebbon, lakk ko ci
kaw sarxalukaay bi. 17 Li des ci yékk wi, di
der beek yapp week sébbriit mi, mu génne
ko dal bi, lakk ko ca biti, muy la Aji Sax ji
santoon Musaa.

18 La ca tegu mu indi kuuyu saraxu
rendi-déomal bi, Aaréona ak doomam
yu goor teg seeni loxo ca boppu kuuy
ma. 19 Musaa rendi ko, xépp deret ji
ci mboolem weti sarxalukaay bi, 20 daldi
daggat kuuy mi, def ko ay dog, boole bopp
beek dog yeek nebbon bi, lakk ko, ba mu
dib déom. 21 Ba loolu weesee Musaa boole
yérey biir yi, ak yeel yi, raxas, ba noppi
lakk kuuy mi yépp ca sarxalukaay ba.
Loolu saraxu rendi-déomal la, ngir xetug
jamm. Saraxu sawara la, fieel Aji Sax ji,
na ko Aji Sax ji sante woon Musaa.

22 Gannaaw loolu Musaa indi kuuy ma
ca des, di kuuyu xewu colu. Aardona aki
doomam teg seeni loxo ci boppu kuuy mi,
23 Musaa rendi ko, sakk ca deret ja, taqal ca
tabanu noppu ndijooru Aardona, taqal ca
baaraamu déyu ndijooram ak baaraamu
déyu tanku ndijooram. 24 Musaa doora
indi doomi Aardona yu géor ya, sakk ca
deret ja, taqal ca seen tabani noppi ndijoor
ak seen baaraamu déyu ndijoor ak seen

*
8:8 8.8 Seetal ci Mucc ga 28.30.

baaraamu déyu tanki ndijoor. La des
ca deret ja, Musaa xépp ko ca mboolem
weti sarxalukaay bi. 25 Ba mu ko defee
mu génne nebbon bi, muy calgeen bi ak
nebbon bi sang yérey biir yépp ak bajjo bi
ci res wi ak flaari démbéen yi and ak seen
nebbon, ak tankub ndijoor bi. 26 Layu bi
def mburu yi amul lawiir, taaje fi kanam
Aji Sax ji, mu jéle ca menn mburu kese mu
ndaw ak menn mburu mu ndaw te am diw
ak menn mburu mu tappandaar, boole ko
teg ca kaw nebbon ba ak tanku ndijoor
ba. 27 Mu boole yooyu yépp teg ci loxol
Aardona ak loxoy doomam yu gdor, ngir
fiu def ko sarax bu fiuy yékkati, jébbal Aji
Sax ji. 28 Ba loolu amee Musaa nangoo
ko ca seeni loxo, teg ko ca kaw saraxu
rendi-déomal ba, lakk ko ca sarxalukaay
ba. Loolu saraxas xewu colu la woon, ngir
xXetug jAmm. Saraxu sawara la, fieel Aji
Sax ji. 29 Musaa daldi jél dénn biy céram
ci kuuyu xewu colu gi, yékkati ko, jébbal
Aji Sax ji, muy saraxu yékkati-jébbale, di
la Aji Sax ji santoon Musaa.

30 Musaa teg ca sakk ca diwu pal ga, ak
deret ji ci sarxalukaay bi, wis-wisal ko ci
kaw yaramu Aardona ak ca kawi yéreem,
wis-wisaale ko ca kaw yarami doomam yu
gbor ak ca kaw yérey doomam.

31 Musaa wax ak Aardéona aki doomam
yu goéor ne leen: «Toggleen yapp wi ci
bunt xaymab ndaje mi te lekk ko foofa,
boole kook mburu mi ci layub saraxi xewu
colu gi, muy la ma santaane woon ne yaw
Aardona yaak say doom yu géor yeena koy
lekk. 32 1Li des ci yapp wi ak mburu mi,
lakkleen ko, ba mu dib déom. 33 Waaye
bunt xaymab ndaje mi buleen ko wees
diiru juréom fiaari fan, ba bésub keroog
ba seen xewu colu di mat, ndax juréom
flaari fan lay mat. 34 Lépp lu fiu def
tey, Aji Sax ji daa santaane fiu def ko,
mu daldi matal seen njotlaay. 35 Ci bunt
xaymab ndaje mi ngeen di yem guddeek
béccég diiru juréom fiaari fan, boole ci di
dénkoo dénkaaney Aji Sax ji, ndax ngeen
bafia dee, ndaxte loolu moo di li fiu ma
santoon.»

36 Aar6ona ak doomam yu géor nag def
1épp lu Aji Sax ji santaane woon, Musaa
jottli.

9

Liggéeyu sarxalkat yi tambali na
1 Keroog bésub juréom fietteel ba,
Musaa woolu na Aaréona ak doomam yu
géor, flook magi Israyil fia. 2 Mu ne
Aardona: «Sakkal aw séllu, muy saraxas
pdotum bakkaar akum kuuy, muy saraxu
rendi-déomal, te bu ci lenn am sikk, nga

boole indil Aji Sax ji. 3 Te nga wax banni
Israyil ne leen fiu jél ab sikket, mu doon
saraxu péotum bakkaar, akaw séllu akam
xar, lu ci nekk am at te mucc sikk, ngir
saraxu rendi-déomal, 4 ak itam aw nag
akam kuuy, muy saraxu cant ci biir jamm,
di lu fiuy rendi fi kanam Aji Sax ji. Nafiu
defaale saraxu pepp mu am diw, ndax tey
jii Aji Sax ji dina leen feefiu.»

5 Ba mu ko defee fiu y6bbu ca bunt
xaymab ndaje ma la Musaa santaane
woon, mbooloo ma mépp fiéw, taxaw fa
kanam Aji Sax ji. ¢ Musaa ne: «Lii mooy
li Aji Sax ji santaane ne, moom ngeen
wara def ngir leeram feefiu leen.» 7 Musaa
wax ak Aar6ona ne ko: «Dikkal fii ci
sarxalukaay bi te joxe sa saraxu p6otum
bakkaar ak sa saraxu rendi-déomal, nga
jotoo ko, yaw yaak mbooloo mi, boo
noppee joxe saraxu mbooloo mi, jote leen
ko, muy li Aji Sax ji santaane.»

8 Aaréona dikk ba ci sarxalukaay bi,
rendi séllu wi, muy saraxu poéotum
bakkaaram. 9 Gannaaw loolu doomi
Aaréona yu géor ya indil ko deret ja,
mu capp ca baaraamam, taqal ca béjjéni
sarxalukaay ba; la des ca deret ja mu tuur
ko ca taatu sarxalukaay ba. 10 Aaréona
jél nebbon bi joge ci sarax biy péotum
bakkaar, aki démbéenam ak bajjo bi ci res
wi, mu boole ko lakk ci kaw sarxalukaay
bi, muy la Aji Sax ji santoon Musaa.
11 Yapp wi ak der bi, mu génne ko dal
ba, lakk ko, ba mu dib déom. 12 La ca
tegu Aardona rendi juru rendi-déomal bi.
Ba loolu amee doomam yu géor ya jox
ko deret ja, mu xépp ko ci mboolem weti
sarxalukaay bi. 13 Nu jox ko saraxu rendi-
déomal bi fiu def dog yu and ak bopp ba,
mu boole lakk ca sarxalukaay ba. 14 Loolu
wéy, mu raxas yérey biir yi, ak yeel yi,
teg ko ca kaw saraxu rendi-ddomal ba,
lakkaale ko ca.

15 Gannaaw gi Aar6ona indi saraxi
mbooloo mi, jél sikketu mbooloo miy doon
seen saraxu pootum bakkaar, rendi ko,
sarxal ko, na mu sarxale la jiitu. 16 Ci
kaw loolu mu indi saraxu rendi-déomal
ba, sarxal ko, na fiu ko diglee. 17 Mu
doora indi saraxu pepp mi, sakk ci ab tib,
lakk ko ca kaw sarxalukaay ba, dolli ko ca
déomalu suba sa. 18 Mu sooga rendi nag wi
ak kuuy mi, defal ko mbooloo mi saraxu
cant ci biir jsamm. Doomam yu goéor ya
jox ko deret ja, mu xépp ko ca mboolem
weti sarxalukaay ba. 19 Waaye lay nebbon
ca nag wa ak kuuy ma, di calgeen ba ak
nebbon bi sang yérey biir yi, ak démbéen
yi ak bajjo bi ci res wi, 20 nebbon yooyu
lafiu teg ca kaw dénni nag wa ak kuuy ma,
Aaréona lakk ko ca kaw sarxalukaay ba.
21 Ba mu ko defee Aaréona yékkati dénn

yaak tanku ndijoor ba, defal ko Aji Sax
ji saraxu yékkati-jébbale, muy la Musaa
santaane woon.

22 Ba Aar6ona noppee, yékkati na
mbooloo ma ay loxoom, fiaanal leen,
doora wacc. Fekk na mu joxe saraxu
pdéotum bakkaar ba, ak saraxu rendi-
déomal ba, ak saraxu cant ga ci biir
jamm. 23 Musaa ak Aardona and dugg
ca biir xaymab ndaje ma; ba fiu génnee,
flaanal mbooloo ma, leeru Aji Sax ji feefiu
mbooloo ma mépp. 24 Ci kaw loolu sawara
bawoo fi Aji Sax ji, takk ca kaw sarx-
alukaay ba, xoyom saraxu rendi-d6omal
ba ak nebbon ba. Naka la mbooloo ma
mépp gis loola, daldi sarxolle, ba noppi
dépp seen jé fa suuf.

10

Musiba dal na Nadab ak Abiyu

1 Ci kaw loolu doomi Aaréona yu géor
yi tudd Nadab ak Abiyu jél ku ci nekk ab
andam, def cay xal, def ca cuuraay, indil ko
Aji Sax ji, muy taal bu dul ndigal te santu
leen ko woon. 2 Sawara ne jippét, bawoo
fi Aji Sax ji, lakk leen ba fiu dee fa kanam
Aji Sax ji. 3 Musaa ne Aaréona: «Lii la
Aji Sax ji doon wax ba mu nee: “Ci biir
fii may jegefi laay feefial samag sellaay,
te ci kanam mbooloo mi mépp lees may
terale.”» Aardonaa nga ne cell.

4 Ba mu ko defee Musaa woolu Mikayel
ak Elsafan, géor fily doomi Usyel, baayu
Aardéona bu ndaw. Mu ne leen: «Kaayleen
jéle fi seen bokk yii ci bérab bu sell
bi, te ngeen génne leen dal bi» 5 Nu
japp ca seeni mbubb, génne leen dal ba,
muy la Musaa santaane woon. 6 Musaa
wax Aardona ak doomam yu géor yi tudd
Elasar ak Itamar ne leen: «Buleen njafiu
te buleen fiaawlu di xotti seeni yére, lu
ko moy dingeen dee, te merum Yalla dina
dal ci kaw mbooloo mi mépp. Waaye seen
bokki banni Israyil gépp safi nafioo jooy
fii Aji Sax ji lakk. 7 Bunt xaymab ndaje
mi, buleen ko wees, lu ko moy dingeen
dee, ndax diwu palu Aji Sax jaa ngi ci seen
kaw.» Nu def la leen Musaa sant.

Li war ci sarxalkat

8 Aji Sax ji wax Aaréona itam ne ko:
9 «Biifi mbaa naan guy mandal bu ko kenn
ci yeen naan buy duggsi ci biir xaymab
ndaje mi, du yaw, du say doom yu gdor,
lu ko moy dingeen dee. Dogal a ngoogu,
di lu leen war faww, yeen ak seen askan.
10 Dangeen wara mana rafifiee lu sell ak lu
fiu sellalul, dangeen wara rafifiee itam lu
set ak lu setul. 11 Nangeen jangal banni
Israyil mboolem dogal yi leen Aji Sax ji
dénk, te Musaa jottli leen ko.»

12 Ci kaw loolu Musaa wax ak Aaréona
ak doomam yu géor yi des, di Elasar ak
Itamar, ne leen: «Jél-leen saraxu pepp
mi des ci saraxi sawara yi fieel Aji Sax
ji, ngeen lekk ko, bafi cee boole lawiir, ci
wetu sarxalukaay bi, ndax lu sella sell la.
13 Lekkleen ko ci bérab bu sell. Sa cér la,
yaw ak say doom yu goor, ci saraxi sawara
yi fieel Aji Sax ji. Loolu lafiu ma sant.
14 Waaye dénnu saraxu yékkati-jébbale bi
ak tankub jooxe bi, lekkleen ko ci bérab bu
mucc sobe, yaak say doom yu goor ak say
doom yu jigéen, ndax seen cér la, ci saraxi
canti banni Israyil ci biir jamm, nga moom
ko yaak say doom. 15 Tankub jooxe bi
ak dénnu saraxu yékkati-jébbale bi, mook
nebbon bi fiuy def saraxu sawara, dees koy
boole indi yékkati ko, def ko sarax bu fiuy
yékkati, jébbal Aji Sax ji. Yeena moom
yooyu, yaak say doom, muy seen cér bu
fiu leen dogalal faww, te di la Aji Sax ji
santaane woon.»

16 Gannaaw loolu Musaa laajte, ba am
lu leer ci mbirum sikketu saraxas péotum
bakkaar bi, ndekete lakk nafiu ko, ba mu
dib déom. Mu mere ca doomi Aardona
yu goéor ya des, di Elasar ak Itamar, ne
leen: 17 «Lu waral lekkuleen sarax biy
pdéotum bakkaar ci bérab bu sell? Lu
sella sell la, fiu jox leen ko, ngeen war
koo yenniku bakkaaru mbooloo mi, ba
defal leen seen njotlaay fi kanam Aji Sax
ji. 18 Gannaaw dugaleesul deret ji ca biir
bérab bu sell ba, waroon ngeena lekk
sikket bi ci bérab bu sell, muy li ma
santaane woon.» 19 Aaréona ne Musaa:
«Xoolal rekk tey ni banni Israyil indile
Aji Sax ji seen saraxu péotum bakkaar ak
seen saraxu rendi-déomal, te teewul lii dal
ci sama kaw! Bu ma lekkoon tey ci yappu
saraxas pdéotum bakkaar bi, ndax dina
neex Aji Sax ji?» 20 Musaa dégg kaddu
yooyu, rafetlu ko.

Sartal naiiu lu set ak lu setul

11
(Saar 11—15)

Lu jém ci mala mu set ak mu setul

1 Aji Sax ji wax na Musaa ak Aaréona
ne leen: 2 «<Waxleen banni Israyil ne leen:
Boroom bakkan yi ngeen di lekk seen
yapp, ci mboolem mala yiy dox ci suuf
moo di yii: 3 Mboolem mala mu we wa
xar, séddlikoo fiaar, te muy dufifi, moom
ngeen di lekk aw yappam. 4 Yii fiuy lim,
buleen ko lekk: mala muy dufifi te we
wi xarul, mbaa we wi xar te du dufifi.
Lu mel ni giléem, buleen ko lekk ndax
day dufifi, waaye we wi xarul. Daganul

ci yeen. 5 Daman” day dufifi waaye we

11:5 11.5 daman xaw naa nirook njomboor.

wi xarul, kon daganul ci yeen. 6 Lég day
dufifi waaye we wi xarul, kon daganul ci
yeen. 7 Mbaam-xuux, we wi xar na waaye
du dufifi, kon daganul ci yeen. 8 Buleen
ci lekk lenn te buleen laal méddam ndax
lenn daganu ci, ci yeen.

9 «Li ngeen mana lekk ci mboolem luy
nekk ci ndox mooy lii: Mboolem lu am ay
ciiriir aki waasintéor tey nekk ci ndoxum
géej mbaa dex, man ngeen koo lekk.
10 Waaye mboolem luy nekk ci géej mbaa
dex, di lépp luy ramm-rammi cim ndox
mbaa mboolem yeneen bindeef yuy nekk
ci ndox, su amul ciiriir aki waasintoor,
sibleen ko. 11 Lu ngeen sib lay doon,
kon buleen ci lekk yappu lenn te sibleen
méddam. 12 Mboolem luy nekk ci ndox te
amul ciiriir ak waasintdor, sibleen ko.

1318 «Li ngeen wara sib ci njanaaw yi te
deesu ko lekk moo di: jaxaay ak mboolem
xeeti tan; ak céeli, bu xonq baak bu fiuul
ba, bu mu mana doon, ak mboolem xeeti
baaxofi, ak mboolem xeeti looy, muy looy
mu ndaw ak looy muy napp ak looy mu
gudd nopp ak looyu mandir, ba ci xar-jéjj
ak tiiwi. Nangeen sib maf itam, ak kirigéej
ak mboolem xeeti liccin; 19 ak yébb ak lu
xeetook xodd, ak musejubru ak njugub.

20 «<Mboolem gunéor guy naaw tey doxe
fieenti tank sibleen ko. 21 Li ngeen mana
lekk daal ci mboolem gundéor guy naaw
tey doxe fieenti tank moo di: 1épp lu tank
yi and aki yeel, mu man caa téb-tébe ci
suuf. 22 Li ngeen mana lekk ci yooyu moo
di: mboolem xeetu njéeréer ak mboolem
xeetu salleer ak mboolem xeetu soccet ak
yeneen yu fiu xeetool yépp. 23 Waaye
mboolem yeneen gundor yuy naaw tey
doxe fieenti tank sibleen ko.

24 «Yii nag da leen di sobeel te képp ku
laal lu ci dee dina yendoo sobe ba jant so.
25 Te itam képp ku for lenn lu dee ci yii, na
foot ay yéreem, waaye dina yendoo sobe
ba jant so. 26 Mboolem mala mu we wa
xar te séddlikoowul fiaar mbaa du dufifi
daganul ci yeen, ku ci laal lenn it sobewu
na. 27 Ba tey lépp luy doxe ndégguy
tankam ci mboolem boroom fieenti tank,
daganul ci yeen te ku laal méddam dina
yendoo sobe ba jant so. 28 Ku for méddam,
na foot ay yéreem te dina yendoo sobe ba
jant so. Yooyu daganul ci yeen.

29 «Bu loolu weesee, leneen lu daganul ci
yeen cirab yu sew-sewaan yiy dox ne fiapp
ci suuf, mooy kafia ak janax ak xeeti mbétt
yépp; 30 ak unk ak bar ak sindax buy yéeg,
ak sindax buy dox ci suuf, ak kakkatar.
31 Yooyoo daganul ci yeen ci mboolem rab
yu sew-sewaan yiy dox ne fiapp ci suuf.
Képp ku laal lenn lu ci dee dina yendoo

sobe ba jant so. 32 Te it lu ci dee ba wadd
ci kaw lenn, loola day sobewu, nay ndabal
bant, mbaa ndimo, der mbaa ab saaku,
mbaa jumtukaay bu mu mana doon. Nafiu
séob loola ci ndox te du tee mu yendoo
sobe ba jant so, mu doora set. 33 Su fekkee
ne lenn a dee ci yooyu, wadd ci biir ndabal
xandeer, lu woon ca biir sobewu na, te
nafiu toj ndab la. 3¢ Ndox mu jége ci ndab
loolu, bu dalee ci fiam wu dagan, fiam
woowu dal nay sobewu moom itam; bu
doon ag naan gu dagan moo ca nekk it,
sobewu na, ak ndab lu naan ga mana nekk.
35 Lépp lu lenn ci yooyu dee, ba dal ca, la
mu dal sobewu na. Su dee ab puuru ban
mbaa cin, dees koy toj ndax sobewu na te
lu setul la ci yeen. 36 Su fekkee ne loola dee
daa wadd ci biir bétu ndox mbaa kamb gu
def ndox, du tee ndox ma laah, waaye ku
laal la dee ca biir sobewu nga. 37 Su la dee
waddee ci peppum jiwu, du tee peppum
jiwu ma set; 38 waaye su fekkee fiu kaas
pepp ma te lenn lu dee lu bokk ci yooyu
dal ca, pepp ma daganul ci yeen.

39 «Su mala mu dagan méddee, ku laal
médd ma dina yendoo sobe ba jant so.
40 Képp ku lekk ca médd ma, na féot ay
yéreem, te du tee mu yendoo sobe ba jant
so. Képp ku for médd ma, na féot ay
yéreem te du tee mu yendoo sobe ba jant
s0.

41 «Mboolem bindeef yu sew-sewaan yiy
dox ne fiapp ci suuf, sibleen ko. Deesu
ko lekk. 42 Lépp luy watatu, mbaa lu sew
di boroom fieenti tink, mbaa mu bare ay
tank ci mboolem bindeef yu sew-sewaan
yiy dox ne fidpp ci suuf, waruleen koo lekk,
ndax lu fiu wara sib la. 43 Buleen araamal
seen bopp ci lenn ci yu sew-sewaan yooyu;
buleen ci taq, di ci sobeel seen bopp,
44 ndaxte man Aji Sax ji maay seen Yalla.
Kon nag sell-luleen te sell ndax man ku Sell
laa. Kon buleen sobeel mukk seen bopp ci
mboolem bindeef yu sew-sewaan yiy dox
ci suuf. 45 Ndaxte kat man Aji Sax ji maay
kileen génne woon réewum Misra, di seen
Yalla. Sell-leen boog, ndax man ku Sell
laa.»

46 Loolu la yoon digle ci wallu mala ak
njanaaw ak bindeef yi nekk ci ndox, ak
mboolem bindeef yu sew-sewaan yiy dox
ne fiapp ci suuf. 47 Dina taxa rafifiatle
lu set ak lu setul. Dina taxa rafifiatle bo-
room bakkan yi dagana lekk fiook boroom
bakkan yi daganula lekk.

12

Li war ci ku wasin
1 Bu loolu wéyee Aji Sax ji wax na
Musaa ne ko: 2 «Waxal banni Israyil ne
leen: Ku émb ba wasin, am doom ju géor,

dina sobewu diiru juréom fiaari fan. Day
sobewu ni bu tolloo ci fan yi muy gis baax.
3 Bu bés ba délsee, nafiu xarfal xale bi.
4 Dina ca teg fanweeri fan ak fiett, ngir
setlu ca meret ma. Ci diir booba warula
laal lenn lu fiu sellal, mbaa muy dugg fu
sell li feek appu setloom matul. 5 Su amee
doom ju jigéen, dina sobewu diiru fiaari
ayi bés, mu mel ni ku gis baax. Dina ca teg
juréom benn fukki fan ak juréom benn,
doora taggook sobey meret ma.

6 «Keroog bu appu setloom matee, bu
doom ja dee goor, bu dee jigéen, na dem ca
bunt xaymab ndaje ma te yébbul sarxalkat
bi am xar mu am at, muy saraxu rendi-
déomal, ak xati mu ndaw mbaa pitax, mu
doon saraxu péotum bakkaar. 7 Na ko
sarxalkat bi sarxal fi kanam Aji Sax ji,
def ko njotlaayal wasin-bees wi, mu doora
taggook sobey meret ma.»

Loolu la yoon digle ci wasin-bees, mu am
doom ju géor mbaa ju jigéen. 8 «Su fekkee
ne wasin-bees wi amul njégu xar, na indi
flaari pitax mbaa fiaari xati yu ndaw,
benn bi di saraxu rendi-déomal, bi ci des
di saraxu pdotum bakkaar. Sarxalkat bi
defal ko ku jigéen ki njotlaayam, mu daldi
set.»

13

Li war ci jangoroy der

1 Aji Sax ji wax na Musaa ak Aardona
ne leen: 2 «Su nit amee ab térgén ci
yaramam mbaa ab ér, mbaa ab gakk bu
weex bu mana doon jangoroy der juy law
ci yaramam, nafiu ko yobbu ci Aar6ona
sarxalkat bi mbaa kenn ciy doomam yu
géor yiy sarxalkat yi. 3 Na sarxalkat bi
seet gakk bi ci yaramu nit ki; su fekkee ne
kawar gi ci gakk bi dafa soppiku weex, te
mu mel ni lu def pax ci der bi, jangoroy
der juy law la. Bu sarxalkat bi gisee loolu,
na biral ne nit ki sobewu na. 4 Waaye su
dee ab gakk bu weex ci yaram wi te melul
ni lu def pax ci der bi, taxul itam kawar
gi ci nekk soppiku weex, na sarxalkat bi
ber nit ki ame gakk bi diiru juréom fiaari
fan. 5 Na ko sarxalkat bi xoolaat bésub
juréom fiaareel ba. Bu sarxalkat bi seetloo
ne gakk bi soppikuwul mbaa mu law ci
yaramam, na ko beraat juréom fiaari fan.
6 Na ko sarxalkat bi xoolaat ca bhésub
juréom faareel ba. Su fekkee gakk bi di
raaf te lawul ci kaw deru yaram wi, na
sarxalkat bi biral ne nit ki set na; ab ér
dony la. Day féot ay yéreem rekk daldi
set. 7 Su fekkee ne wéor na ne ér bi law
na ci deru yaramu nit ki, gannaaw ba mu
ko wonee sarxalkat bi, ba mu biral ne set
na, day dellu ca sarxalkat ba. 8 Su boobaa
na ko sarxalkat bi xoolaat ba gis ér bi law

ci deru yaram wi, mu doora biral ne nit ki
sobewu na te jangoroy der juy law la.

9 «Képp ku ame jangoroy der juy law,
nafiu ko yébbu ca sarxalkat ba. 10 Na ko
sarxalkat bi seet. Su dee ab térgén bu
weex te kawar gi ci nekk soppiku weex,
boole ci def géom ca biir, 11 kon jangoroy
der juy law la te xas naa law ci yaram wi.
Na sarxalkat bi biral ne nit ki sobewu na.
Du jar mu di ko ber ndax taq na sobe ba
noppi. 12 Su fekkee ne nag jangoro ji génn
naa génn ci yaramu nit ki, sarxalkat bi gis
ko fépp, 1li ko dale ci bopp bi ba ci tank
yi, 13 na ko sarxalkat bi seet bu baax. Bu
gisee ne li génn ci yaramam daj na yaram
wi yépp, na biral ne nit ki mu dal set na;
gannaaw léppam a soppiku weex, set na.
14 Ba tey bés bu ay gbéom génnaatee ci
yaram wi, nit ki sobewu na. 15 Su sarxalkat
bi gisee yaramu nit ki def géom rekk, na
biral ne sobewu na. Géom boobu génn ci
yaram wi sobe la. Jangoroy der juy law
la. 16 Te it bu géom bi soppikoo weex, na
dem ca sarxalkat ba. 17 Na ko sarxalkat bi
seet, ba gis ne weexaat na, mu biral ne ki
jangoro ji dal set na te kon it set na.

18 «Su nit taabee ba wér, 19 ab térgén bu
weex mbaa gakk bu weex bu rax xonq feefi
fa taab ba nekkoon, na dem ca sarxalkat
ba. 20 Su ko sarxalkat bi seetee ba gis
fa taab ba nekkoon mel ni lu def pax,
te kawar gi ci nekk soppiku weex, na
sarxalkat bi biral ne nit ki sobewu na.
Jangoroy der juy law la, ju juddoo ca taab
ba. 21 Waaye su ko sarxalkat bi seetee te
gisu ca kawar gu weex, deful pax it te raaf
na, na ber nit ki juréom fiaari fan. 22 Su
wéree ne jangoro ji law na ci yaram wi,
na sarxalkat bi biral ne nit ki sobewu na.
Jangoroy der juy law la. 23 Su gakk bi
yemee foofu, bafia law, 1égétub taab ba la,
te na sarxalkat bi biral ne nit ki set na.

24 «Su nit lakkee, ab gakk bu weex mbaa
bu weex te rax xonq feefi ca kaw suux wu
xong wa lakk, 25 na ko sarxalkat bi seet. Su
kawar gi ci nekk soppikoo weex te gakk bi
mel nilu def pax, kon jangoroy der juy law
la, ju juddoo ca lakk-lakk ba. Na sarxalkat
bi biral ne nit ki sobewu na, ndax jangoroy
der juy law la. 26 Waaye su ko sarxalkat
bi seetee, gisul kawar gu weex ci gakk bi,
deful pax it te raaf na, na ber nit ki juréom
fiaari fan. 27 Sarxalkat bi da koy seet ca
bésub juréom fiaareel ba. Su wéree ne
jangoro ji law na ci yaram wi, na biral ne
nit ki sobewu na. Jangoroy der juy law
la. 28 Su gakk bi yemee foofu te lawul ci
yaram wi, ab tut la bu juddoo ci lakk-lakk
bi. Na sarxalkat bi biral ne nit ki set na,
ndax 1égétub lakk-lakk ba la.

29 «Su fekkee ne géor mbaa jigéen dafa
ame jangoro ci bopp mbaa ci sikkim, 30 na
sarxalkat bi seet fi jangoro ji nekk. Su
melee ni lu def pax ci der bi, kawar gu xall
te sew nekk ca, na sarxalkat bi biral ne nit
ki sobewu na. Loolu wat-wataan la, di ér
yuy génn ci bopp mbaa sikkim. 31 Ndegam
sarxalkat bi seet na ér wi te niruwul lu def
pax, amul it kawar gu fiuul ca biir, day
ber nit ki ame ér wi diiru juréom faari
fan. 32 Sarxalkat bi day seetaat ér wi ca
bésub juréom fiaareel ba. Su wat-wataan
ji lawul, kawar gu xall nekku ca, te melul
ni lu def pax, 33 na nit ki watu waaye du
wataale wat-wataan ji. Sarxalkat bi da koy
beraat juréom fiaari fan. 34 Na sarxalkat
bi seetaat wat-wataan ji ca bésub juréom
flaareel ba. Su wat-wataan ji lawul ci
yaram wi te niruwul lu def pax, sarxalkat
bi day biral ne nit ki sobewuwul. Nit ki
day féot ay yéreem daldi set. 35 Waaye su
wéree ne wat-wataan ji law na ci yaram
wi gannaaw ba fiu biralee ne set na, 36 na
ko sarxalkat bi dellu seet ba gis ne wat-
wataan ji law na ci yaram wi. Su boobaa
soxlaatul mu di ca seet kawar gu xall, ndax
nit ki sobewu na. 37 Waaye su seetloo
ne wat-wataan ji soppikuwul te kawar gu
fiuul sax ca, wat-wataan ja wér na, nit ki
it set na. Na sarxalkat bi biral ne nit ki set
na.

38 «Su géor mbaa jigéen amee ay gakk-
gakk yu weex ci yaram wi, 39 sarxalkat bi
seet ko, gakk yooyu ci yaram wi di lu weex,
xawa xall, xam rekk la, ju feefi ci yaram wi
waaye nit ki set na.

40 «Gdor gu bopp ba amatul kawar dafa
leel waaye set na. 41 Bu bopp bi fiakkee
kawar fi féeteek kanam gi, jé baa leel
waaye set na. 42 Waaye su amee gakk
bu weex bu feefl te rax xonq ci leelub
ndaal bopp mbaa jé, jangoroy der la juy
magg tey génn ci leelub ndaal bopp mbaa
jé. 43 Sarxalkat bi da koy seet. Ndegam
ay térgén yu weex te rax xong a ngi ci
leelub ndaal bopp bi mbaa jé bi, mu mel
ni jangoroy der juy law ci yaram wi, 44 nit
ki and naak jangoro te taq na sobe. Na
sarxalkat bi biral ci lu leer ne nit ki sobewu
na ndax jangoro ji ci bopp bi.

45 «Ku and ak jangoroy der juy law nag
yére yu xottiku lay sol te day njaﬁu*. Na
muur li ko dale ci tufium kaw mi ba ci
sikkim bi, te nay jappoo addu ca kaw
naan: “Setuma de, setuma!” 46 Li feek
jangoro jaa ngi ci moom, day sobewu
te gannaaw daa sobewu, na dékk moom
doyy te na dékkuwaayam génn dal bi.

Li war ci kéf ku teg liir

*
13:45 13.45 Dafa wara fiaawlu ni bu nekkoon ci déj, ngir artu nit fii ba fiu sore ko, ndax setul.

47 «Su ndimo xuuree, teg aw liir, muy
ndimol kawaru gatt gu fiu écc mbaa yu
wéfi gu éccuf, 48 mu tegu ci bagg mbaa ci
poge, su dee kawar gu éccu, su dee wéfi gu
éccu walla der bu fiu wulli walla mboolem
lu fiu defare der, 49 su liir wi nétéxee mbaa
mu xong, tege ci yére mbaa der mbaa
bagg mbaa poge mbaa lu fiu defare der,
liir wuy law la. Dees koy won sarxalkat
bi. 50 Na sarxalkat bi nemmiku liir wi, ba
noppi ber kéf ki teg liir wi diiru juréom
fiaari fan. 5! Bésub juréom faareel ba
na seet liir wa. Su liir wa lawee ca kaw
kéf ka, muy ndimo mbaa bagg mbaa poqe
mbaa der mbaa jumtukaayu der, kon liir
wu aaytal la te kéf ka sobewu na. 52 Da
koy lakk, ndax liir wu aaytal la, muy ndimo
mbaa bagg mbaa poge mbaa kawaru gatt
gu filu écc mbaa wén gu éccu mbaa lu
fiu defare der te liir wa tegu ca. Dees
koy lakk, ba mu dib déom. 53 Waaye kat
bu sarxalkat bi seetloo ne liir wi lawul ci
kéf ki, muy ndimo mbaa bagg mbaa poqe
mbaa jumtukaayu der, 54 na santaane fiu
foot ko, mu daldi koy beraat jur6om fiaari
fan. 55 Ndegam nag gannaaw ba fiu féotee
kéf ka teg liir, sarxalkat bi seet na ko, te
liir wi soppiwul melo, bu lawul it setul.
Dees koy lakk, ba mu dib déom, su yaqgoo
biir ak su yagoo biti yépp. 53¢ Su sarxalkat
bi gisee gannaaw ba fiu footee kéf ka ne,
liir wi raaf na, na dagg sanni fa tegoon
liir ca kéf ka, muy ndimo mbaa der mbaa
bagg mbaa poge. 57 Su liir wa génnaatee
ca kéf ka, muy ndimo mbaa bagg mbaa
poge mbaa lu fiu defare der, kon liir wuy
magg la. Kéf ka teg liir dees koy lakk, ba
mu dib déom. 58 Ndegam liir wa defi na,
gannaaw ba fiu footee kéf ka, muy ndimo
mbaa bagg mbaa poqe mbaa lu fiu defare
der, dees koy féotaat, mu doora set.»

59 Loolu la yoon digle ci liir wuy law wu
tegu ci ndimol kawar gu éccu mbaa lu wéfi
gu éccu mbaa bagg mbaa poge mbaa lu fiu
defare der. Ci digle yooyu lafiuy tegu, ba
mana biral ne kéf ka set na am setul.

14

Li war ci laabal boroom jangoroy der

1 Aji Sax ji teg na ca ne Musaa: 2 «Li
yoon digle ci mbirum nit ku ame jangoroy
der juy law, keroog bés ba fiuy laabal nit
ki, mooy lii: Nafiu ko yegge sarxalkat bi.
3 Sarxalkat bi day génn dal bi, bu koy seet.
Su nit ki demee ba jangoroy der ji ko
daloon wér, 4sarxalkat bi day santaane, fiu
indil nit kooku fiuy laabal fiaari picc yu
dagan tey dund, ak bantu garabu seedar,

o . *
ak wéfi gu xonq curr, ak caru garabu isob .

5 Na sarxalkat bi santaane, fiu rendi menn
picc mi, tiimale ko ndabal xandeer lu def
ndox mu balle ci bétu ndox. 6 Picc miy
dund da koy booleek bantu seedar bi ak
Weéfl gu xonq curr gi ak caru isob bi, boole
1épp s6ob ci deretu picc ma fiu rendi woon
tiimale ko ndox mi balle ci bétu ndox. 7 Bu
loolu amee sarxalkat bi wis-wisal juré6om
flaari yoon ci kaw ki fiuy laabal, ngir mu
taggook sobey jangoro ji. Su ko defee
sarxalkat bi biral ne set na. Bu noppee
na bayyi picc miy dund mu naaw ca all
ba. 8 Ku fiuy laabal day féot ay yéreem,
watu ba set te sangu, doora set. Gannaaw
loolu man naa dugg ci dal bi, waaye na
yem ca bunt xaymaam ca biti diiru juréom
fiaari fan. 9 Bésub jur6om fiaareel ba na
watu ba set, bopp beek sikkim beek yeen
yi ak kawar gi ci des yépp lay wat, féot ay
yéreem, sangu, daldi set. 10 Bésub juréom
fietteel ba na indi fiaari kuuy yu amul
sikk, ak menn xar mu jigéen mu am at te
amul sikk ak juréom fieenti kiloy sunguf
su mucc ayib su fiu xiiwe diw, muy saraxu
pepp. Mu indaale genn-wallu liitaru diw.
11 Sarxalkat biy laabal nit ki day indi nit ki,
mu and ak loolu 1épp, taxaw fi kanam Aji
Sax ji, ci bunt xaymab ndaje mi.

12 «Sarxalkat bi teg ca jél menn kuuy
mi, rendi ko, muy saraxu peyug toofi,
boole kook genn-wall liitaru diw ga, def
ko sarax bu fiuy yékkati, jébbal Aji Sax
ji. 13 Nafiu rendi kuuy mi ci bérab bu
sell bi, fi fiuy rendee juru saraxu péotum
bakkaar ak saraxu rendi-d6omal, ndax li
nekk ci saraxu peyug toofi moo nekk ci
saraxu pootum bakkaar: sarxalkat bee ko
moom; lu sella sell la. 14 Na sarxalkat bi
sakk ci deretu jur giy saraxu peyug toofi,
taqal ko ci tabanu noppu ndijooru nit ki
fluy laabal ak baaraamu déyu ndijooram
ak baaraamu déyu tanku ndijooram. 15 Bu
sarxalkat bi noppee, na sakk ci genn-
wall liitaru diw gi, sotti ko ci biir loxol
cammofiu boppam. 16 Na sarxalkat bi
capp baaraamu joxofiu ndijooram ci diw gi
ci loxol cammofiam, daldi wis-wisale diw
gi baaraamam, ba mu mat juréom faari
yoon fi kanam Aji Sax ji. 17 Na sarxalkat
bi sakk ci diw gi des ci loxoom, tooyal ci
tabanu noppu ndijooru nit ki fiuy laabal ak
baaraamu déyu ndijooram ak baaraamu
déyu tanku ndijooram; nafiu ko laalal ci
diw gi fa fiu ko jékkoona taqal ci deretu
sarax siy peyug toofi. 18 Li des ci diw gi
ci loxol sarxalkat bi, na ko diw ci boppu
nit ki fiuy laabal. Noonu la ko sarxalkat
bi defale njotlaayam fi kanam Aji Sax ji.
Ba loolu amee sarxalkat bi rendi sarax biy
pootum bakkaar, 19 defal ko ki fiuy laabal

*

njotlaayam ngir mu taggook sobeem. Te
itam na sarxalkat bi rendi saraxu déomal
bi, 20 boole kook saraxu pepp mi, joxe
1épp ci kaw sarxalukaay bi, defal ko nit ki
njotlaayam, mu set.

21 «Su fekkee ne nit ki dafa fiakk ba
dooleem matewu ko, na wut menn kuuy,
muy saraxu peyug toofi, di saraxu yékkati-
jébbale, ngir njotlaayam, boole kook fietti
kiloy sunguf su mucc ayib, xiiwe ko diw,
muy saraxu pepp. Na indaale genn-wall
liitaru diw, 22 ak fiaari pitax mbaa fiaari
xati yu ndaw, lu mu ci géna jekku rekk.
Menn mi saraxu pdotum bakkaar la, mi
ci des di saraxu rendi-déomal. 23 Da
koy indil sarxalkat bi, ngir mu laabal ko
bu bés ba délsee, ca bunt xaymab ndaje
ma, fi kanam Aji Sax ji. 24 Sarxalkat bi
day jél kuuyu sarax siy peyug toofi ak
genn-wall liitaru diw gi, boole ko, muy
sarax bu fiuy yékkati, jébbal Aji Sax ji.
25 Gannaaw gi fiu rendi kuuy miy saraxu
peyug toofi, sarxalkat bi sakk ci deret ji,
taqal ci tabanu noppu ndijooru nit ki fiuy
laabal ak baaraamu déyu ndijooram ak
baaraamu déyu tanku ndijooram. 26 Bu
sarxalkat bi noppee, na sotti tuuti ci diw
gi ci loxol cammofiu boppam, 27 Baaraamu
joxofiu ndijooram lay wis-wisale diw gi ci
loxol cammofiam ba muy juréom fiaari
yoon fi kanam Aji Sax ji. 28 Loolu wéy
sarxalkat bi wara sakk ci diw gi ci loxoom,
tooyal ca tabanu noppu ndijooru ki fiuy
laabal ak baaraamu déyu ndijooram ak
baaraamu déyu tanku ndijooram; na ko
def ca bérab boobu mu taaj deretu sarax
siy peyug toofi. 29 Li des ci diw gi ci loxol
sarxalkat bi na ko diw ci boppu ki fiuy
laabal, defal ko ko njotlaay fi kanam Aji
Sax ji. 30 Bu noppee na rendi menn pitax
mi mbaa menn xati mu ndaw mi, lu mu
ci géna jekku rekk, 31 menn mi di saraxas
peyug toofi, mi ci des di saraxu rendi-
déomal, te mu boole kook saraxu pepp mi.
Noonu la sarxalkat biy defale ki fiuy laabal
njotlaayam fi kanam Aji Sax ji.»

32 Loolu la yoon digle ci mbirum nit ku
and ak jangoroy der juy law te dooleem
matewul sarax yi fiu koy laabale.

Li war ci néeg bu teg liir

33 Aji Sax ji wax na Musaa ak Aaréona
ne leen: 34 «Bu ngeen demee ca réewu
Kanaan ga ma leen jox muy seen moomeel,
bu ma tegee liir wuy law ba xuural ab néeg
foofa ca seen réewum bopp, 35 boroom
néeg bi dafa wara dem ca sarxalkat ba ne
ko: “Lu mel ni aw liir laa gis sama néeg.”
36 Su boobaa na sarxalkat bi santaane,
fiu génne lépp lu nekk ca néeg ba, bala
muy dugg di seet liir wi. Su ko defee

du am lenn lu nekk ca néeg ba, lu muy
biral ne sobe topp na ko. Gannaaw loolu
sarxalkat bi dugg, seet néeg bi. 37 Bu
sarxalkat bi seetee liir wi ci miiri néeg bi
ca biir, muy ay x6ot-xdot yu xawa nétéx,
mbaa mu xawa xong, mel ni lu def pax ci
miir bi, 38 na génn néeg bi te t&j néeg bi
diiru juréom fiaari fan. 39 Bésub juréom
flaareel ba na sarxalkat bi délsi seet néeg
bi. Bu liir wi lawee ci miiri néeg bi, 40 na
sarxalkat bi santaane, fiu teggi doj yi liir
wi xuural, boole ko génne dékk bi, sanni
ko fu setul. 4! Na xeetlu biir néeg bi ba
mu daj, te pénd ba fiu ca xeete dees koy
génne dékk ba, tuur ko fu setul. 42 Dafioo
wara sakkaat ay doj, wuutale ko doj yooyu
te sakk ban bu bees, raaxe ko néeg bi.

43 «Su liir wi delloo tegu ci biir néeg
bi gannaaw bu fiu teggee doj yi, xeet biir
néeg bi, ba raax ko, 44 sarxalkat bi day dikk
seet ko. Su liir wi lawee ci néeg bi, liir wu
aaytal la wu xuural biir néeg bi, di sobe.
45 Néeg ba dees koy daane, boole doj yaak
bant yaak banu raax ba bépp, génne ko
dékk bi, tuur ko fu setul.

46 «Ku dugg biir néeg bi diiru fan yi mu
téje dina yendoo sobe ba jant so. 47 Ku tédd
ca biir néeg ba war naa féot ay yéreem te
ku fa lekke it war naa foot ay yéreem.

48 «Su sarxalkat ba delloo ca néeg ba,
seet ko, fekk liir wa lawul ca néeg ba,
gannaaw ba fiu ko raaxee, na biral ne néeg
bi set na, ndax kon liir wa raaf na. 49 Liy
laabal néeg bi moo di mu sakk fiaari picc
ak bantu garabu seedar ak wéfi gu xonq

curr ak caru isobf. 50 Day rendi menn picc
mi, tiimale ko ndabal xandeer mu def ndox
mu balle ci bétu ndox. 5! Bu noppee na
jaxase deretu picc mi fiu rendi ak ndox mu
balle ci bétu ndox, daldi jél bantu seedar
bi ak caru isob bi ak wéfi gi xonq curr ak
picc miy dund, boole 1épp s6ob ca. Su ko
defee mu wis-wisal ca juréom fiaari yoon
ci néeg bi. 52 Kon li muy laabale néeg bi
moo di deretu picc mi ak ndox moomu ak
picc miy dund ak bantu seedar bi ak caru
isob bi ak wéfi gi xonq curr. 53 Na bayyi
picc miy dund fu génn dékk ba, mu naaw
ca all ba. Noonu lay defe njotlaayal néeg
bi, mu set.»

54 Loolu la yoon digle ci 1lépp luy
jangoroy der juy law ak wat-wataan,
55 mbaa liir wu tegu ci ndimo mbaa ci
néeg, 56 ak ci wallu térgén itam mbaa mu
diy ér mbaa gakk bu weex; 57 mooy tegtal
biy xamle lu set ak lu setul. Loolu la yoon
digle ci jangoroy der juy law mbaa liir.

15

Lu jém ci sobey goor



Sarxalkat yi 15:1

1 Aji Sax ji wax na it Musaa ak Aaréona
ne leen: 2 «Waxleen ak banni Israyil ne
leen: Goéor gu and ak jangoro ju sabab
ngdoraam di xelli mbér, kooku sobewu na.
3 Mbér mi muy xelli moo ko sobeel; su
ngoora liy xelli mbér mbaa su ko mbér
mi fattee, waa ji sobewu na. 4 Lal ba
mu tédd sobewu na, te 1épp lu mu toog
loola sobewu na. 5 Képp ku laal lalam,
na féot ay yéreem, sangu, te du tee mu
yendoo sobe ba jant so. ¢ Ku toog ci lenn lu
boroom jangoroy xelli toogoon, na féot ay
yéreem, sangu, te du tee mu yendoo sobe
ba jant so. 7 Ku laal boroom jangoroy xelli
war naa foot ay yéreem, sangu, te du tee
mu and ak sobe ba jant so. 8 Su ku and
ak jangoroy xelli tiflee ku taqul sobe, na
kooku féot ay yéreem, sangu, te du tere
mu yendoo sobe ba jant so. 9 Gépp tegu
daamar gu boroom jangoroy xelli waroon,
sobewu na. 10 Ku laal lenn lu mu toogoon
lu ko féete woon suuf dina yendoo sobe ba
jant so, te képp ku yékkati loola na foot
ay yéreem, sangu, te du tere mu yendoo
sobe ba jant so. 11 Boroom jangoroy xelli
bu raxasul ay loxoom, ku mu laal, kooku,
na féot ay yéreem, sangu, te du tere mu
yendoo sobe ba jant so. 12 Ndabal xandeer
Iu boroom jangoroy xelli laal, dees koo
wara toj. Su dee mboolem ndabal bant,
dees koy raxas.

13 «Gannaaw loolu bu boroom jangoroy
xelli ji taggook sobey jangoro ja, dafa
wara wafifi juréom faari fan ngir setlu,
ba noppi féot ay yéreem, sangoo ndox mu
balle ci bétu ndox, doora set. 14 Bésub
juréom fietteel ba, na wut fiaari pitax
mbaa fiaari xati yu ndaw te teewi fi kanam
Aji Sax ji ca bunt xaymab ndaje ma, daldi
koy jox sarxalkat bi. 15 Sarxalkat bi day
rendi yooyu, menn mi di saraxu péotum
bakkaar, mi ci des di saraxu rendi-d6omal.
Noonu la ko sarxalkat biy defale njot-
laayam fi kanam Aji Sax ji ndax jangoroy
xelleem jooju.

16 «Su goor génnee wasal, war naa ragg
yaramam wépp, te du tere mu yendoo
sobe ba jant so. 17 Lépp luy yére mbaa der
bu wasal taq, dees koy féot te du tere mu
yendoo sobe ba jant so. 18 Su dee jigéen ju
gbor andal, te wasal génn, nafiu sangu, te
du tere fiu yendoo sobe ba jant so.

Lu jém ci sobey jigéen

19 «Su jigéen gisee mbérég, sobey
mbérég ma day and ak moom juréom
flaari fan te képp ku laal ku jigéen ka dina
yendoo sobe ba jant so. 20 Lépp lu mu tédd
te fekk mu gis baax, loola sobewu na te
1épp lu mu toog, loola sobewu na. 2! Te
it képp ku laal ab lalam, war naa féot ay

yéreem, sangu, te du tere mu yendoo sobe
ba jant so. 22 Képp ku laal lenn lu mu
toogoon war naa féot ay yéreem, sangu,
te du tee mu yendoo sobe ba jant so. 23 Su
toogoon ci lal mbaa leneen lu mu toogoon,
ku laal loola dina yendoo sobe ba jant so,
24 te ku ko dékkoo, ba mbérég taq ko,
kooka sobewu na diiru juréom fiaari fan,
te ka ko dékkoo, lal bu mu tédd sobewu
na.
25 «Kuy xépp deret ay fan yu bare te
du jamonoy baaxam, mbaa mu gis mbérég
mu wees app bi mu ko baaxoo gis, kooka
sobewu na diiru fan yi muy xépp. Day mel
ni bu nekkee ci jamonoy baaxam. 26 Lal
bu mu tédd ci diir bi muy xépp yépp,
day mel ni lalam bu ko fekk ci jamonoy
baax te 1épp lu mu toog day sobewu, ni
bu nekkoon ci jamonoy baaxam. 27 Ku laal
lenn ci yooyu yéf, kooka sobewu na. War
naa féot ay yéreem, sangu, te du tere mu
yendoo sobe ba jant so.

28 «Bu xéppee ba jeexal, dina wafifi
juréom fiaari fan, doora taggook sobe sa.
29 Bésub juréom fietteel ba na wut fiaari
pitax mbaa flaari xati yu ndaw, yébbu
ca sarxalkat ba, ca bunt xaymab ndaje
ma. 30 Sarxalkat bi day rendi menn mi
muy saraxu pdéotum bakkaar, mi ci des
doon saraxu rendi-déomal. Su ko defee
sarxalkat bi defal ko ko njotlaay fi kanam
Aji Sax ji ndax sobey xépp ja.

31 «Fexeleen ba banni Israyil di taggook
seeni sobe, lu ko moy dinafiu dee
ndax seen sobe, ngir dafiuy taqal sama
makkaan mi ci seen biir.»

32 Loolu la yoon digle ci mbiri géor gu
and ak jangoroy xelli mbaa mu génne
wasal, ba sobewu; 33 ak jigéen ju nekk ci
jamonoy baaxam; ci gattal képp ku taq
sobe suy génne ci moom, muy géor mbaa
jigéen, ak itam géor gu dékkoo jigéen ju
sobewu, oL .

Lu jém ci bésub Njotlaay

16

1 Bu loolu weesee Aji Sax ji wax naak
Musaa gannaaw ba fiaari doomi Aaréona
yu goéor ya deeyee, ba fiu taxawsee fa
kanam Aji Sax ji. 2 Aji Sax ji dafa wax
Musaa ne ko: «Waxal sa mag Aaréona ne
ko du saa yu nekk lay agg ci biir bérab
bu sell bee sell, ci gannaaw rido bi, di
janook kubeeru saraxu njotlaay gi ub gaal
gi alluway kollére gi dence, lu ko moy dina
dee, ndax ci niir wi tiim kubeeru gaal gi
laay feefie™.

3 «Ni Aardona di dugge ci biir bérab bu
sell bee sell nii la: day indaale aw yékk
wu ndaw ngir ab saraxu péotum bakkaar,

akum kuuy ngir ab saraxu rendi-déomal.
4 Mbubb mu sell lay sol, mu fiu rabbe wéfi
gu éccul ba sew ak tubéyi njiitlaay ju fiu
rabbe wéi gu éccu ba sew. Na takkoo
laxasaay gu fiu rabbe wéfi gu éccu ba sew,
te kaalag wéi gu éccu ba sew lay takk.
Yére yu sell a ngoogu; kon nag na sangu
bala mu koy sol. 5 Na jéle ci mbooloom
banni Israyil fiaari sikket, sikket yuy doon
saraxu péotum bakkaar ak menn kuuyum
rendi-déomal.

6 «Aardona day sarxal yékk wi, muy
saraxu pootum bakkaaram, di njotlaayal
boppam, mook waa kéram. 7 Gannaaw
loolu na Aardona indi fiaari sikket yi,
taxawal fi kanam Aji Sax ji, ci bunt xaymab
ndaje mi. 8 Na Aardona tegal fiaari sikket
yi bant, ngir xam bu fiuy rendil Aji Sax
ji ak biy doon ngir Asaself. 9 Su ko
defee Aardona indi sikket, bi muurloo,
fiu sarxalal ko Aji Sax ji, rendi ko, muy
saraxu péotum bakkaar. 10 Waaye sikket
bi muurloo doon sikketu Asasel, dees koy
taxawal muy dund fi kanam Aji Sax ji, te ni
fiu koy jotoo, mooy dees koy dag mu dem
ca mandin ma, ngir Asasel.

11 «Bu Aardéona noppee, na indi yékku
saraxas pootum bakkaaram, def ko njot-
laayam mook waa kéram. Na rendi yékku
saraxas pdotum bakkaaram, 12 te na sakk
andu xal bu fees, tibbe ko ca sarxalukaay
ba, fi kanam Aji Sax ji, ak fiaari barci-
loxoy cuuraay lu mokk te xeefi, boole ko
y6bbu ca gannaaw rido ba. 13 Na def
cuuraay li ci taal bi, foofa ca kanam Aji
Sax ji, saxaru cuuraay si di lag kubeeru
saraxu njotlaay gi ub gaalu alluway seede
si, ndax mu bafna dee. 14 Na sakk ci deretu
yékk wi, wis-wisale ko baaraamam ci kaw
kubeeru gaal gi, ci wetam gi féete penku,
te it na wis-wisale baaraamam deret ji lu
mat juréom fiaari yoon ci kanam kubeeru
gaal gi. 15 Bu noppee na rendi sikket biy
saraxas péotum bakkaaru mbooloo mi, te
y6bbu deret ji ca gannaaw rido ba. Na def
deret ji na mu defoon ak deretu yékk wa,
wis-wisal ko ca kaw kubeeru gaal gi ak ci
kanam kubeer gi. 16 Mu daldi matale loolu
njotlaayal bérab bu sell bee sell, taggale
kook sobey banni Israyil ak seeni toofi, ak
lu seen bakkaar mana doon. Noonu lay
defal mboolem xaymab ndaje, mi dékk ci
seen biir ci seen biiri sobe. 17 Du kenn
ku safia nekk ci biir xaymab ndaje mi, bu
Aaréona duggee ci biir bérab bu sell bee
sell, di matal ag njotlaay, ba keroog muy
génn, gannaaw bu jotoo moom ci boppam,
mook waa kéram, ba jotaale mbooloom
banni Israyil mépp.

18 «Bu sottalee, na génn jém ca sarx-
alukaay ba ca kanam Aji Sax ji, ba noppi
defal sarxalukaay bi njotlaayal boppam.
Day sakk ci deretu yékk wi ak ju sikket
bi, taqal béjjéni sarxalukaay bi yépp. 19 Te
itam day wis-wisale baaraamam deret ji lu
mat juréom fiaari yoon ci kaw sarxalukaay
bi, setal ko, sellal ko, mu taggook sobey
banni Israyil.

20 «<Bu Aar6ona matalee njotlaayal bérab
bu sell bee sell ak xaymab ndaje ma ak
sarxalukaay ba, na indi sikket biy dund.
21 Aaréona day teg ay loxoom ci kaw
boppu sikket biy dund te tudd ci kawam
mboolem fiaawtéefi banni Israyil ak seeni
toofi, ak seeni bakkaar yépp, boole ko yen
sikket bi, teg ko ci loxol nit ku fiu y6nni,
mu daq ko ca mandin ma. 22 Sikket bi day
yenu seeni fiaawtéef yépp, yobbaale ca
ndand-foyfoy ga, fiu wacc ko ca mandiy
ma.

23 «Na Aard6ona dellu ca xaymab ndaje
ma, summi yére ya fiu rabbe wéfi gu
éccu ba sew, di ya mu soloon bala moo
dugg ca bérab bu sell baa sell, te na
fa wacc yére ya. 24 Bu loolu weesee
mu sangoo fu sell, sol yérey boppam,
génn, joxeel boppam ab saraxu rendi-
déomal, joxeel mbooloo mi seen saraxu
rendi-déomal ngir njotlaayal boppam ak
njotlaayal mbooloo mi. 25 Nebbonu jur giy
saraxu péotum bakkaar, na ko lakk ci kaw
sarxalukaay bi.

26 «Ka wacci woon sikketu Asasel, na
féot ay yéreem, sangu, doora mana dug-
gaat ci dal bi. 27 Muy yékk wiy saraxu
pdéotum bakkaar, muy sikket biy saraxu
pootum bakkaar te fiu yébbu woon seen
deret ca biir bérab bu sell baa sell ngir
defe ko njotlaay, 1épp lafiuy génne dal bi.
Der yaak yapp waak sébbriit ma dees koy
boole lakk, ba mu dib déom. 28 Ki ko
lakk bu noppee, na foot ay yéreem, sangu,
doora mana duggaat ci dal bi.

29 «Te itam dogal a ngii, di lu leen war
faww. Bésub fukki fan ci jur6om fiaareelu
weeru at mi nangeen ci toroxlu te du
lenn lu ngeen ci mana liggéey, du njuddu-
ji-réew du doxandéem bi ci seen biir;
30 ndaxte ci bés boobu lafiu leen di joxeel
njotlaay ngir féot seen mhoolem bakkaar,
ba ngeen set fi kanam Aji Sax ji. 31 Na doon
seen bés bu ngeen di nopplu doyy, ngeen
war cee toroxlu. Dogal la bu sax dakk.

32 «Sarxalkat bi fiu fal nag, solal ko, jox
ko safi-safiu sarxalkat bu mag, mu wuutu
baayam, na def saraxu njotlaay gi. Na sol
yére yu sell yooyu di yi fiu rabbe wéfi
gu éccu ba sew, 33 te it na def njotlaayal

i 16:8 16.8 Asasel: am na fiu ne mi ngi tekki «kasara». Am na ba tey fiu

bérab bu sell bee sell ak xaymab ndaje mi
ak sarxalukaay bi, boole ci defal sarxalkat
yi seen njotlaay, fiook mbooloom Israyil
mépp.

34 «Dogal a ngoogu, di lu leen war
faww, te mooy fiuy joxeel banni Israyil
seen njotlaay benn yoon cim at ngir seen
bakkaar yépp.»

Nu daldi def li Aji Sax ji santoon Musaa.

Ndigal yi jém ci sellal
17

(Saar 17—26)

Li war ci jaamu ak sarxal

1Bu loolu wéyee Aji Sax ji wax na Musaa
ne ko: %2 «Waxal Aaréona aki doomam yu
gbor ak banni Israyil gépp ne leen li Aji
Sax ji santaane mooy lii: 3 Képp kuy géor
ci waa kér Israyil, bu rendee aw nag mbaa
xar mbaa béy ci biir dal bi, ak fu génn dal
bi, 4te indiwu ko ci bunt xaymab ndaje mi,
teewalal ko Aji Sax ji, muy sarax ca bunt
jaamookaayu Aji Sax ji, kooku dees na ko
topp aqu deret. Dafa tuur deret. Kon dees
na ko dagge ci biir banni Israyil. 5 Su ko
defee banni Israyil dinafiu indil Aji Sax ji
juri sarax yi fiuy rendi ci all bi. Dafiu koo
wara yobbu ca sarxalkat ba, fi Aji Sax ji,
ca bunt xaymab ndaje ma, defal ko Aji Sax
ji saraxi cant ci biir jamm. 6 Sarxalkat bi
day xépp deret ji ci sarxalukaayu Aji Sax ji,
ci bunt xaymab ndaje mi, ba noppi, lakkal
Aji Sax ji nebbon bi, muy xeefi xetug jamm.
7 Bufiu di sarxalatil tuur, yi fiuy jémmale
sikket, di ko bokkaalee. Na loolu di dogal
bu leen war faww, floom ak seen askan.
8 Wax leen boog ne leen: Képp kuy géor,
ku bokk ci waa kér Israyil, mbaa mu bokk
ci doxandéem yi ci seen biir, buy génne ab
saraxu rendi-déomal mbaa beneen sarax,
9 te indiwu ko ci bunt xaymab ndaje mi,
sarxalal ko Aji Sax ji, kooku dees koo wara
dagge ci biir banni Israyil.

10 «Te it képp ku bokk ci waa kér Israyil
mbaa doxandéem yi ci seen biir, bu lekkee
lenn luy deret, kooku lekk deret, man Aji
Sax ji, dinaa ko noonoo te dinaa ko dagge
ci biir banni Israyil. 1! Ndaxte dundu
mbindeef ci deret la nekk, te man maa leen
sédde deret, ngeen di ko jotoo seen bakkan
ci kaw sarxalukaay bi. Ndax kat bakkanu
mbindeef deretam la taxawe. Moo tax
deret mana defal nit njotlaayam. 12 Looloo
waral ma ne banni Israyil, bu kenn ci
fioom lekk deret, te doxandéem bi ci seen
biir it bumu lekk deret.

13 «Képp ku bokk ci banni Israyil mbaa
ci doxandéem yi ci seen biir, bu rébbee ba
japp mala mbaa njanaaw, mu di lu dagana
lekk, na tuur deret ji, suul, 4 ndax dundu
mboolem mbindeef mooy deretam. Moo

Sarxalkat yi 18:18

waral, man Aji Sax ji, ma ne banni Israyil
bufiu lekk deretu menn mbindeef ngir
dundu mboolem mbindeef mooy deretam.
Képp ku lekk deret, dees koy dagge ci
askan wi.

15 «Te itam képp ku lekk médd mbaa
lu rab fadd, muy njuddu-ji-réew mbaa
doxandéem, na féot ay yéreem, sangu, te
du tere mu yendoo sobe ba jant so, mu
doora set. 16 Waaye su féotul, sanguwul,
mooy gaddu bakkaaram.»

18

Li warul ci mbirum séy

1 Aji Sax ji wax na Musaa ba tey ne
ko: 2 «Waxal banni Israyil ne leen: Man
Aji Sax ji maay seen Yalla. 3 Defini waa
réewam Misra ga ngeen dékkoon, buleen
ko roy, te defini waa réewu Kanaan ga
ma leen jéme, buleen ko roy te it buleen
leen topp ci seeni aada. 4 Samay santaane
ngeen wara dégg tey topp samay dogal.
Man Aji Sax ji maay seen Yalla. 5 Nangeen
samm samay dogal ak samay santaane,
ndax ngeen jéfe yooyu moo leen di taxa
dund. Man maay Aji Sax ji.

6 «Bu kenn ci yeen dékkoo ku mu jege-
wool lool cig bokk. Maay Aji Sax ji. 7 Bul
torxal sa baay, di dékkoo sa yaay. Sa yaay
la, kon bu ko torxal moom it.

8 «Bul dékkoo sa soxnas baay, di torxal
sa baay.

9 «Bul dékkoo sab jigéen, te muy koo
bokkal benn baay mbaa koo bokkal jenn
ndey, muy ku juddoo ci kér gi mbaa
feneen.

10 «Bul dékkoo sab sét bu jigéen bu sa
doom ju goor jur mbaa sa doom ju jigéen,
ndax kon torxal nga sa bopp.

11 «Bul dékkoo ku sa soxnas baay am ak
sa baay, ndax sab jigéen la.

12 «Bul dékkoo sa bajjan, ndax daa
jegewook sa baay lool cig bokk.

13 «Bul dékkoo sa ndey ju ndaw, ndax
daa jegewook sa yaay lool cig bokk.

14 «Bul torxal sa baay bu ndaw di dékkoo
soxnaam. Sa ndey la.

15 «Bul dékkoo sa soxnas doom. Sa
soxnas doom la. Bu ko dékkoo mukk.

16 «Bul dékkoo soxnas koo bokkal benn
baay mbaa jenn ndey, nde kon nga torxal
sa doomu baay mbaa sa doomu ndey.

17 «Bul boole dékkoo jigéen, dékkoo
doom ja mbaa sétam bu doomam ju géor
jur mbaa doomam ju jigéen jur ko, ndax
dafioo jegewoo lool cig bokk. Loolu
flaawtéef la.

18 «Bul jél jigéen di séq ak moom séy,
muy wujjeek doomu ndeyam mbaa doomu
baayam joo jékka jél, 1li feek kookoo ngi
dund.

19 «Bul dékkoo jigéen ju gis baax, ndax
daa sobewu.

20 «Bul and ak jabaru jaambur, di sobeel
sa bopp.

21 «Bul jébbal kenn ci say doom tuur mi
fiuy wax Moleg, ndax waruloo teddadil sa
turu Yalla. Man maay Aji Sax ji.

22 «Bu goéor tédde goéor, ni bu doon
jigéen. Lu flaawa flaaw la.

23 «Bu gbor tédde menn mala, di sobeel
boppam, te bu jigéen jox boppam mala, di
and ak moom. Loolu yaqute la.

24 «(Buleen sobeel seen bopp ci mboolem
defin yooyu, ndax xeet yi ma leen dagal,
noonu lafiu daan jéfe, ba sobeel seen bopp.
25 Réew ma sax mujj na daj ak sobe, ma
wacce mbugal ca kaw réew ma, ba mu géq
ay nitam.

26 «Yeen nag sammleen samay dogal ak
samay santaane te bu kenn def lenn ci
yooyu faawtéef, du njuddu-ji-réew, du
doxandéem bi ci seen biir, 27 ndax Kkat
mboolem fiaawtéef yooyu la waa réew ma
leen fa jiitu daan def, ba réew ma mujj daj
ak sobe. 28 Su ngeen sobeelee réew ma,
dinaa leen géq, na ma géqe woon xeet ya
leen fa jiitu woon. 29 Képp ku def lenn ci
yooyu fiaawtéef déy, kooku dees koy dagge
ci biir banni Israyil. 30 Dénkooleen sama
ndénkaane ngir bafia roy lenn ci aada yu
flaaw yi fiu fi doon topp lu leen jiitu, te
buleen sobeel seen bopp ci yooyu. Man Aji
Sax ji maay seen Yalla.»

19

Lu jém ci dundin wu sell te jub

1Bu loolu wéyee Aji Sax ji wax na Musaa
ne ko: 2 «Waxal mbooloom banni Israyil
gépp ne leen: Nu sell ngeen wara doon,
ngir ku Sell laa, man seen Yalla Aji Sax ji.

3 «Na ku nekk weg ndeyam ak baayam te
wormaal sama bési Noflaay. Man Aji Sax
ji, maay seen Yalla.

4 «Buleen walbatiku di jaamu ay
yallantu mbaa ngeen di sakkal seen bopp
ay tuur yu fiu moole wefi. Man Aji Sax ji
maay seen Yalla.

5 «Bu ngeen dee rendil Aji Sax ji saraxas
cant ci biir jamm, sarxal-leen ko ni mu
ware, ndax fiu nangul leen. 6 Ca bés ba
fiu ko sarxale lees koy lekk, mbaa ca éllég
sa; lu ca des ba ca gannaaw éllég sa dees
koy lakk, ba mu dib déom. 7 Bu fiu ci
lekkee déy te fekk mu am fietti fan, day
doon lu fiu sib, te deesu ko nangu. 8 Ku ci
lekk mooy gaddu bakkaar bi, ndaxte lu fiu
sellalal Aji Sax ji la teddadil, te kooku dees
na ko dagge ci biir banni Israyil.

9 «Bu ngeen dee géob seen tool, buleen
géob ba fa tool ba yem te buleen ca
toppaat, di foraatu. 10 Seen téokéri resefi

it buleen ko witt fiaari yoon te buleen
foraatu doom yu wadde ca witt ma. Aji
fiakk akub doxandéem ngeen koy bayyee.
Maay seen Yalla, man Aji Sax ji.

11 «(Buleen sacc, buleen fen te buleen di
worante.

12 «Buleen gifie sama tur lu dul dégg, di
teddadil seen turu Yalla. Maay Aji Sax ji.

13 «Buleen lekk seen aqu moroom,
buleen sacc. Buleen wacc peyu
liggéeykat, muy fanaan ci seeni loxo.

14 «(Buleen saaga ab téx te buleen fakktal
silmaxa. Ragal-leen seen Yalla. Maay Aji
Sax ji.

15 «Buleen safaan dégg cib atte. Buleen
far néew-ji-doole te buleen far boroom
doole. Atteleen seen moroom ci dégg.
16 Buleen wér di yaq deru nit ci seen bokki
waa réew. Buleen def dara lu mana reylu
seen moroom. Maay Aji Sax ji.

17 «Buleen tong seen mbokk, te artuleen
seen moroom bu baax bala ngeena bokk
ak moom gaddu bakkaar. 18 Buleen di
feyantook seen mbokkum waa réew te
buleen ko dencal mer. Ni ngeen soppe
seen bopp nag, nangeen Ko soppe seen
moroom. Maay Aji Sax ji.

19 «Te it sama dogali yoon yii nangeen
ko samm: buleen boole fiaar yu bokkul
wirgo ci seenug jur, fiuy jaxasoo; seen tool
it buleen ci ji fiaari wirgoy jiwu te buleen
sol yére yu fiu rabbe fiaari xeeti wéfi yu
bokkul.

20 «Ku tédde ab jaam bu wara séy ak
keneen te fekk joteesu ko, goreeleesu ko,
ndampaay war na ca, waaye deesu leen
boole rey, ndax li ndaw si dib jaam ba
tey. 21 Waa ji day yobbu am kuuyu peyug
toofi ca bunt xaymab ndaje ma, muy peyug
toofi, gi muy sarxalal Aji Sax ji. 22 Na ko
sarxalkat bi defal kuuy miy saraxas peyug
toofi muy njotlaayam fi kanam Aji Sax ji,
ndax bakkaar bi mu def. Kon dees na ko
jéggal bakkaar bi mu def.

23 «(Bu ngeen duggee ca réew ma, ba
jémbat fa mboolem xeetu garab guy mefifi
ay doom, nangeen aayal doom ya. Diiru
fietti at ngeen di aayal doom ya. Dungeen
ko lekk ci diir boobu. 24 Atum fieenteel ba
doom ya yépp lafiuy sellalal Aji Sax ji, te
di ko bége ci biir cant. 25 Juréomeelu at
ma donn ngeen di safia lekk doom ya. Su
ko defee mefifieef ma barkeelal leen. Man
Aji Sax ji maay seen Yalla.

26 «Buleen lekk lu am deret. Buleen di
gisaane mbaa ngeen di jibar. 27 Buleen
wat seen peggu kawaru bopp te buleen
dagg seen peggu sikkim, 28 mbaa ngeen di
dagg seen yaram, di ko mititloo ku dee, te
buleen fiaasu fenn ci seen yaram. Maay
Aji Sax ji.

29 «(Buleen torxal seen doom ju jigéen, di
ko def ab ganc; lu ko moy réew mi séobu
ci ganctu ba ne lijj ci iaawtéef.

30 «Samay bési Noflaay nag wormaal-
leen ko te sama bérab bu sell teral-leen ko.
Maay Aji Sax ji.

31 «Buleen jublu ci fiiy gisaane nit fiu dee
te buleen jublu ci boroom rawaan yiy seet,
ndax kon fiu sobeel leen. Man maay seen
Yalla Aji Sax ji.

32 «Bu boroom bijjaaw teewee, jégleen
wormaal ko. Deeleen rus mag te ragal-leen
seen Yalla. Maay Aji Sax ji.

33 «<Bu ab doxandéem daleek yeen ci
seenum réew, buleen ko lor. 34 Njuddu-ji-
réew ji nangeen ko yemaleek doxandéem
bi ngeen dékkal. Soppleen ko ni ngeen
soppe seen bopp, ndaxte ay doxandéem
ngeen woon ca réewum Misra. Man Aji
Sax ji maay seen Yalla.

35 «Buleen def njubadi ci lu fiuy natte
guddaay mbaa diisaay mbaa lu fiuy sol,
sotti. 36 Na seen nattukaayu diisaay jub,
doom ya ngeen cay natte jub, te na nat-
tukaayi sol-sotti yi jub. Maay seen Yalla
Aji Sax, ji leen génne réewum Misra.

37 «Nangeen samm sama dogali yoon
yépp ak sama santaane yépp te di ko jéfe.
Maay Aji Sax ji.»

20

Lu jém ci peyug bakkaar

1 Aji Sax ji wax na Musaa ba tey ne ko:
2 «Waxal banni Israyil ne leen: Muy banni
Israyil muy doxandéem ci Israyil, képp ku
ci jél ciy doomam, jébbal tuur mi fiuy wax
Moleg, dee rekk mooy atteem. Na ko waa
réew mi déor ay doj, ba mu dee. 3 Man
ci sama bopp dinaa noonoo nit kooku te
dinaa ko dagge ci biir banni Israyil, ndax
li mu jél ciy doomam jox Moleg, di sobeel
sama bérab bu sell tey teddadil sama tur
wu sell. 4 Su fekkee ne waa réew mi
dafiu koo seetaan ba seetaan ko, muy jox
Moleg ku bokk ciy doomam te taxul fiu
rey ko, 5 man ci sama bopp maay noonoo
nit kooku mook ay bokkam; dinaa dagge
nit kooku ci biir banni Israyil, génne ko,
mook mboolem fii mu andal topp Moleg
di bokkaale. ¢ Ku jublu ci fiiy gisaane nit
fiu dee mbaa mu jublu ci boroom rawaan
yiy seet, topp leen, di ma leen bokkaalee,
dinaa ko noonoo moom itam te dinaa ko
dagge ci biir banni Israyil. 7 Sell-luleen te
sell, ngir man Aji Sax ji maay seen Yalla.
8 Nangeen samm samay dogali yoon te di
ko jéfe. Man Aji Sax ji maay ki leen sellal.

9 «Képp ku saaga baayam mbaa ndeyam,
dee rekk mooy atteem. Gannaaw baayam
la saaga mbaa ndeyam, mooy gaddu
bakkanu boppam.

10 «Gdor gu njaaloo, mook jabaru mo-
roomam ji muy njaalool, dee rekk mooy
seen atte.

11 «Ku dékkoo sa soxnas baay, sa baay
nga torxal. Noom fiaar fiépp dee rekk
mooy seen atte, te fiooy gaddu seen
bakkanu bopp. 12 Ku dékkoo sa soxnas
doom, mook soxnas doomam fioom faar
fiépp dee mooy seen atte. Jéfu yaqute
lafiu def, kon fiooy gaddu seen bakkanu
bopp.

13 «Su gbor téddee goor ni fiuy téddee
jigéen, flaawtéef lafiu def ioom fiaar. Dee
rekk mooy seen atte, te fiooy gaddu seen
bakkanu bopp. 14 Ku boole nit ak ndeyam
jél leen jabar, def na lu bona bon. Dees
leen di boole taal, lakk leen, moom ak
jigéen fia, ndax mbon gu ni mel bafia am ci
seen biir. 15 Géor gu tédde mala dee rekk
mooy atteem, te mala ma it dees koy rey.
16 Su jigéen jémee ci mala mu mu doon, ba
jaxasook moom, booleleen ku jigéen kaak
mala ma, rey. Dee rekk mooy seen atte, te
flooy gaddu seen bakkanu bopp.

17 «Su nit jélee jabar ab jigéenam bu mu
bokkal jenn ndey mbaa benn baay, fiu séq
lalu séy, loolu gacce la. Nafiu leen dagge
ci biir banni Israyil, fioofiuy gis. Gannaaw
moo tédde ab jigéenam, na wéetoo afiu
flaawtéefam.

18 «Ku tédde jigéen ju gis baax, torxal
na ko, xawwi na suturaam ci biir péotam
te ku jigéen ki itam xadwwi na suturas
boppam. Dees leen wara dagge fioom fiaar
fiépp ci biir banni Israyil.

19 «Buleen dékkoo seen yaay ju ndaw
mbaa seen bajjan, ndax kon torxal ngeen
ku ngeen jegewool lool cig bokk, te yeen
flaar fiépp ay wéetoo seen afiu fiaawtéef.

20 «Ku dékkoo soxnas baayam bu ndaw,
baayam bu ndaw la torxal. Nooy wéetoo
seen afiu fiaawtéef. Dufiu am takkndeer
ba keroog fiuy dee.

21 «Bu nit nangoo jabaru ku mu bokkal
waajur, loolu gacce la. Torxal na ka mu
bokkal waajur te dufiu am takkndeer.

22 «<Sammleen sama dogali yoon yépp ak
sama santaane yépp te jéfe ko, ngir réew
ma ma leen jéme, ngeen dékki fa, bafi
leena géq. 23 Buleen roy defini xeet wi ma
leen di dagal, ndax yooyu yépp lafiu doon
def, ba ma sib leen. 24 Yeen nag ma ne leen
yeenay nangu seen réew fioom, ndax maa
leen ko jox, ngeen moom ko, muy réew mu
meew maak lem ja tuuroo. Man maay seen
Yalla Aji Sax, ji leen rafifiatleek yeneen
xeet yi. 25 Kon nangeen rafifiee mala mu
dagan ak mu daganul, ak itam njanaaw
lu dagan ak lu daganul, te bafia sobeel
seen bopp ndax mala mbaa njanaaw mbaa

mboolem bindeef yu sew-sewaan yiy dox
ci suuf te ma limal leen ne setul.

26 «Nangeen ma nekkal fiu sell, ndaxte
ku Sell laa, man Aji Sax ji, te dama leena
rafifiatleek yeneen xeet yi, ngeen di sama
fiofi.

27 «Goéor gu bokk ci yeen mbaa jigéen,
di seete nit fiu dee mbaa muy boroom
rawaan buy gisaane, dee rekk mooy
atteem. Dees koy déor ay doj, mu dee,
gaddu bakkanu boppam.»

21

Lu jém ci safi-safii sarxalkat yi

1 Gannaaw loolu Aji Sax ji wax na
Musaa ne ko: «Waxal sarxalkat yiy doomi
Aar6ona ne leen: Bu ci kenn sobeel
boppam, di laal mbokkam mu dee, 2 su
dul fii ko géna jege ci wallu mbokk, muy
ndeyam mbaa baayam mbaa doomam ju
gbéor ak doomam ju jigéen, mbaa ku géor
ku mu bokkal waajur, 3 mbaa ab jigéenam
bu séyagul te bootu ci moom ndax amul
jékkér— ku mu bokkal noonu, safi naa
sobewu ndax moom. 4 Warula sobeel
boppam, di teddadil boppam, ndax kilifa
la ciw xeetam.

5 «Bufiu wat fenn ci seen bopp te bufiu
wat seen peggi sikkim, bufiu dagg seen
yaram it, di ko mititloo ku dee. 6 Nafiu
nekkal seen Yalla ay nit fiu sell, te bafia
teddadil seen turu Yalla, ndax saraxi
sawar yi fieel Aji Sax ji, te di seen fiamu
Yalla, fioo koy joxe. Kon nag dafioo wara
sell.

7 «Ab ganc mbaa ku fiu torxal, tédde ko,
fioom dufiu ko jél soxna. Ku jékkéram
baal it dufiu ko jél soxna, ndax dafioo
sellalal seen bopp seen Yalla. 8 Te itam
nangeen rafifiee ne fiu sell lafiu, ndax seen
flamu Yalla, fioo koy joxe. Nangeen leen
jox céru nit fiu sell, ndax ku Sell laa, man
Aji Sax ji leen sellal, yeen.

9 «Su fekkee ne doomu sarxalkat da di
jigéen juy teddadil boppam, di ganctu,
kooku baayam lay torxal. Dees koy taal,
lakk ko.

10 «Sarxalkat, bi géna magg ci bokkam
yiy sarxalkat, te fiu sotti diw gi fiuy fale
ci boppam, sellal ko, muy sol yére yu sell
yi, kooku du njafiu te du xotti ay yéreem,
di ko fiaawloo ku dee. 11 Fu ab néew nekk
du fa dem, bu doon ndeyam mbaa baayam
sax, du ko taxa sobeel boppam. 12 Du génn
éttu bérab bu sell bi, mbaa muy teddadil
bérabu Yallaam bu sell bi, ndax diwu pal
gu sell gi ko Yallaam fale. Maay Aji Sax
ji. 13 Sarxalkat bu mag bi, ku xamul géor
lay jél soxna. 14 Ku jékkéram faatu mbaa
ku fiu baal mbaa ku fiu torxal, tédde ko,
mbaa ab ganc, du ko mana jél soxna. Ab

janq bu mu bokkal doyy la mana jél soxna.
15 Su ko defee du teddadil aw askanam ci
biir banni Israyil, ndax man Aji Sax ji maa
ko sellal.»

Liy ngant ci sarxalkat

16 Bu loolu wéyee Aji Sax ji wax na
Musaa ne ko: 17 «Waxal Aaréona ne Kko:
Muy tey muy éllég ba faww, gdéor gu
askanoo ci yaw ak maas gu mu mana
bokk, su amee sikk du mana agsi ba ci
sarxalukaay bi, di joxe flamu Yallaam.
18 Du kenn sax ku am sikk kuy agsi ba
fii, du gumba, du kuy soox, du ku xar-
kanamam am sikk mbaa ku cér yi sutaate.
19 Du it ku tank bi laggi mbaa loxo bi,
20 mbhaa ab xuuge mbaa ab tungune; du it
ku bétam am sikk mbaa ku ramm mbaa
ku am géom yu sol détt, mbaa ku fiu tapp.
21 Askanu Aaroona sarxalkat bi, du kenn
ku ci am sikk kuy agsi ba fii, di joxe saraxi
sawara yi fieel Aji Sax ji. Sikk si ci moom
a tax du mana agsi ba fii, di joxe flamu
Yallaam. 22 Du tere mu safia lekk ci fiamu
Yallaam, muy fiam wu sell ak wu sella sell.
23 Waaye warula jege rido bi, mbaa muy
dem ba ca sarxalukaay ba, ndax sikk si
ci moom. Bumu teddadil sama bérab yu
sell, ngir man Aji Sax ji maa sellal bérab
yooyu.»

24 Musaa jottli na Aaréona aki doomam
kaddu yooyu, floom ak mboolem banni
Israyil.

22

Liy tax Aiu nangu sarax

1 Aji Sax ji dellu wax Musaa ne Kko:
2 «Waxal Aardona aki doomam yu géor
ne leen lii mooy li mana tax fiu sore yu
sell, yi ma banni Israyil sellalal, ngir bafia
teddadil sama tur wu sell. Maay Aji Sax
ji. 3 Wax leen ne leen: Muy tey, muy
éllég, ba faww, képp ku sobewu, di géor
gu bokk ci seen askan, bu jegee lenn luy
sarax su sell su ma banni Israyil jagleel,
kooku dootu ma liggéeyal. Maay Aji Sax
ji. 4 Askanu Aardona, genn gdor gu ci bokk
du lekk ci sarax yu sell yi, li feek muy and
ak jangoroy der juy law mbaa jangoroy
xelli, ba keroog muy set. Ku ci laal lenn
lu laal ab néew ba sobewu, mbaa mu tuur
wasal moom ci boppam, 5 mbaa mu laal yu
sew-sewaan yiy dox ci suuf te di ko sobeel,
mbaa mu laal nit ku ko sobeel ak lu sobe
sa mana doon, 6 dina yendoo sobe sa ba
jant so, te du lekk ci sarax yu sell yi ndare
du dafa sangu. 7 Bu jant sowee nag set na,
te man naa lekk ci sarax yu sell yi, ndax
flamam la. 8 Lu médd mbaa lu rab fadd
waru koo lekk, mu di ko sobeel. Maay Aji
Sax ji. 9 Sarxalkat yi dafioo wara dénkoo
samay dénkaane bala fioo gaddu bakkaar,

di dee ndax seenug néewal ci yooyu. Maay
Aji Sax ji leen sellal.

10 «Kenn ku bokkul ci waa kér sarxalkat
yi du lekk ci sarax yu sell yi. Muy ku
dal ak ab sarxalkat, muy ku koy liggéeyal
di feyeeku, kenn du ci lekk ci sarax yu
sell yi. 11 Waaye su sarxalkat bi jéndee
ab jaam ci xaalisam, jaam ba man na caa
lekk. Jaam bu juddoo ci kér sarxalkat
bi it man naa lekk ci fiamam woowu.
12 Doomu sarxalkat, bu séyeek gdéor gu
bokkul ci waa kér sarxalkat yi, jooxe yu
sell yi, dootu ci safia lekk. 13 Waaye
doomu sarxalkat bu boroom kéram faatoo
mbaa mu taggook moom te amu ca doom,
bu delloo kér baayam na mu fa nekke
woon ba muy gone, safi naa lekk ci flamu
baayam. Waaye kenn ku ci bokkul safiu
cee lekk. 14 Gannaaw loolu képp ku bokkul
ci waa kér sarxalkat yi, bu lekkee ci sarax
su sell te du teyeefam, na dolli ca njégu
sarax sa juréomeelu céru njég ga, delloo
ko sarxalkat bi. 15 Te itam bu sarxalkat
yi bayyi banni Israyil di teddadil sarax yu
sell yi fiu jagleel Aji Sax ji. 16 Bufiu leen di
bayyi it fiuy gaddu bakkaar buy laaj peyug
toofi, ngir lenn lu fiu lekk ci sarax yu sell
yooyu. Man Aji Sax ji maa sellal yooyu
sarax.»

17 Aji Sax ji waxati Musaa ne ko:
18 «Waxal Aaréona aki doomam yu géor ak
banni Israyil gépp ne leen: Képp ku bokk
ci waa kér Israyil, mbaa ci doxandéem yi ci
Israyil, di joxeel Aji Sax ji ab saraxu rendi-
déomal, muy sarax su fiuy waccoo ngifi
mbaa saraxu yéene, 19 liy tax fiu nangul
ko mooy muy jur gu amul sikk, di géor;
man naa doon aw yékk mbaa kuuy mbaa
sikket. 20 Lenn lu ci am sikk buleen ko
sarxal, ndax deesu leen ko nangul.

21 «Su nit dee joxsi Aji Sax ji aw nag
mbaa gatt, muy saraxu cant ci biir jamm,
mu di ko waccoo ngifi mbaa muy saraxu
yéene, na doon lu amul sikk, ndax fiu
nangul ko. Lenn luy sikk du nekk ci jur
gi. 22 Du doon lu gumba, du doon lu laggi,
du doon lu kuufi, du doon lu ami géom,
mbaa lu ramm, mbaa lu xas. Buleen
sarxalal Aji Sax ji yu mel noonu. Ab saraxu
sawara, buleen ko jéle ci lu mel noonu,
di ko joxe ci kaw sarxalukaay bi, fieel Aji
Sax ji. 23 Waaye su dee nag mbaa gatt
bu ab céram épp mbaa mu yées, saraxu
yéene la mana doon; su dee sarax su fiuy
waccoo ngifi, deesu ko nangu. 24 Te it jur
gu fiu motoxal ngéoraam mbaa fiu toj ko
mbaa fiu xuuf ko mbaa fiu dog ko, deesu ko
sarxalal Aji Sax ji. Buleen def loolu mukk
ci seenum réew. 25 Buleen nangoo lenn lu
ni mel ci loxol doxandéem it, di ko jébbal
seen Yalla, muy saraxu flamam. Deesu

leen ko nangul, ndax la matadi ca moom
mooy sikk sa.»

26 Aji Sax ji wax na Musaa itam ne
ko: 27 «Barmol mbaa mbote mbaa tef wu
doora juddu, na toog ci yaayam juréom
flaari fan; bu xasee am juréom fietti
fan, manees naa nangu mu doon saraxu
sawara, fieel Aji Sax ji. 28 Waaye su dee aw
nag mbaa ab gatt, deesu ko booleek doom
ji rendi ci benn bhés.

29 «Bu ngeen dee defal Aji Sax ji saraxu
cant, sarxal-leen ko na fiu leen koy nan-
gule. 30 Ci bés bi lees koy lekk, buleen ci
fanaanal dara. Maay Aji Sax ji.

31 «<Kon sammleen samay santaane te di
ko jéfe. Maay Aji Sax ji. 32 Te buleen
teddadil sama tur wu sell. Na banni Israyil
wormaal sama sellaay. Maay Aji Sax ji leen
sellal, 33 génne leen réewum Misra, di seen
Yalla. Maay Aji Sax ji.»

23

Lu jém ci bési maggal yi

1 Aji Sax ji dellooti wax Musaa ne ko:
2 «Samay maggal, man Aji Sax ji, dangeen
koo wara siiwal, muy ndaje yu sell. Samay
maggal yii la.

3 «Juréom benni fan lees di liggéey,
bésub juréom fiaareel ba bésub Noflaay
doqn lay doon, di bésub ndaje mu sell. Du
lenn lu ngeen ciy liggéey. Bésub Noflaay la
bu fiuy jagleel Aji Sax ji, ak fépp fu ngeen
dékk.

4 «Aji Sax ji, deeleen yégle ay
maggalam, muy ay ndaje yu sell yu ngeen
di wormaal saa yu jotee. Maggal yii la.

Lu jém ci bésub Mucc ak bési Mburu
mu amul lawiir

5 «Fukki fan ak fieent ci weer wi
jékk, diggante ngoon ak jant bu so, mooy
maggalu bésub Mucc ba, fieel Aji Sax ji.

6 «Fukki fan ak juréom ci weer woowu
la ayu bésu Mburu mu amul lawiir di
tambali, fieel Aji Sax ji. Diiru juréom
flaari fan mburu mu amul lawiir ngeen
wara lekk. 7 Bés bu jékk bi ndaje mu sell
ngeen ciy amal. Mboolem lu ngeen faral
di liggéey buleen ko ci liggéey. 8 Defleen ci
saraxu sawara, fieel Aji Sax ji diiru juréom
flaari fan. Bésub juréom faareel ba di
bésub ndaje mu sell. Mboolem lu ngeen
faral di liggéey buleen ko ci liggéey.»

Lu jém ci maggalu Ndoortel mefifieef

9 Su loolu wéyee Aji Sax ji wax na Musaa
ne ko: 10 «Waxal banni Israyil ne leen: Bu
ngeen duggee ca réew ma ma leen jox, ba
dajale la ngeen jéle ca suufam, yébbuleen
ci sarxalkat bi takku peppum lors bi ngeen
jékka goob. 11 Sarxalkat bi day yékkati
takk bi, jébbal ko Aji Sax ji, ngir mu nangul

leen. Bés bi topp ci bésub Noflaay bi lay
yékkati takk bi, jébbal ko ko. 1% Bés bi
fiuy yékkati takk bi, jébbale, nangeen ci
sarxal kuuy mu amul sikk, tollu ci menn
at, fiu defal ko Aji Sax ji saraxu rendi-
déomal. 13 Saraxu pepp mi muy andal
juréom benni kiloy sunguf su mucc ayib
lay doon, fiu xiiwe ko diw, muy saraxu
sawara, fieel Aji Sax ji, ngir xetug jamm.
Sarax si fiuy tuural Aji Sax ji, liitaru biifi
laak genn-wall. 14 Du mburu, du pepp mu
fiu séndal, du pepp mu bees mu ngeen
wara lekk, ba keroog bés boobu ngeen di
indi seen saraxu Yalla. Dogal a ngoogu, di
lu leen war faww, yeen ak seen askan, ak
fépp fu ngeen dékk.

Lu jém ci maggalu bésu Ngéob

15 «(Bésub Noflaay ba ngeen di indi takku
bele biy saraxu yékkati-jébbale, bés ba ca
topp ngeen di dale wafifi juréom fiaari ayi
bés yu mat sékk. 16 Wafifileen ba ca bés
ba topp ci juréom fiaareelu bésub Noflaay
ba, muy juréom fukki fan, ngeen indil ca
Aji Sax ji saraxu pepp mu bees. 17 Seeni
kér ngeen di jéle fiaari mburu yuy doon
saraxu yékkati-jébbale, mu ci nekk di lu
fiu lakke juréom benni kiloy sunguf su
mucc ayib; dees ciy def lawiir, lakkaale ko
ko, muy saraxu ndoortel mefifieef, fieel
Aji Sax ji. 18 Na mbooloo mi booleek
mburu mi juréom faari kuuy yu amul
sikk te tollu ci menn at, ak yékk ak fiaari
kuuy, mu doon saraxu rendi-déomal, fieel
Aji Sax ji. Na and ak saraxu pepp ak
sarax si fluy tuur. Loolu sarax la ngir
xetug jamm, fieel Aji Sax ji. 19 Te itam
ngeen sarxal ab sikket buy doon saraxu
péotum bakkaar ak fiaari xari menn at,
muy saraxu cant ci biir jamm. 20 Sarxalkat
bi day yékkati fiaari xar yooyu, boole
kook mburum ndoortel mefifieef mi, def
ko sarax bu fiuy yékkati, jébbal Aji Sax
ji. Yooyu sarax di lu sell fieel Aji Sax ji,
sarxalkat bee ko moom. 2! Wooteleen ci
bés boobu ndaje mu sell, te lu ngeen faral
di liggéey buleen ko ci liggéey. Dogal a
ngoogu, di lu leen war faww, yeen ak seen
askan, ak fépp fu ngeen dékk.

22 «Bu ngeen dee goob seen tool, buleen
gbob ba fa tool ba yem te buleen ci toppaat,
di foraatu. Aji fiakk akub doxandéem
ngeen koy bayyee. Maay seen Yalla Aji Sax
jin»

Li ci maggalu bésu Liit ya

23 Gannaaw loolu Aji Sax ji wax na
Musaa ne ko: 24 «Waxal banni Israyil ne
leen: Bu juréom fiaareelu weer taxawee,
bés bi jékk ci weer wi, na doon seen
bésub Noflaay bu ngeen di amal ndaje mu
sell. Deeleen fattlee bés bi liit yu xumb.
25 Mboolem lu ngeen faral di liggéey

buleen ko ciliggéey, waaye nangeen ci indi
saraxu sawara, fieel Aji Sax ji.»

Li ci bésub Njotlaay ba

26 Aji Sax ji teg ca wax Musaa ne ko:
27 «Te itam fukki fan ci juréom fiaareelu
weer woowu, bésub Njotlaay ba lay doon.
Ndaje mu sell ngeen ciy amal. Nangeen ci
toroxlu te indi saraxu sawara, fieel Aji Sax
ji. 28 Du lenn lu ngeen di liggéey ci boobu
bés, ndax bésub Njotlaay la bu ngeen di
jotoo fi seen kanam Yalla, Aji Sax ji. 29 Te
kat, képp ku toroxluwul boobu bés, dees
koy dagge ci biir banni Israyil. 30 Képp ku
liggéey lenn ci boobu bés, suboobaa dinaa
far kooku ci biir banni Israyil, sank ko.
31 Buleen ci liggéey dara. Dogal a ngoogu,
di lu leen war faww, yeen ak seen askan
ak fépp fu ngeen dékk. 32 Seen bhésub
Noflaay la bu ngeen di nopplu dogn te war
cee toroxlu. Li ko dale ci ngoonug juréom
fieenti fan ci weer wi ba ca éllég sa, ba
jant so, ci ngeen di wormaal seen bésub
Noflaay.»

Li ci maggalu bési Mbaar yi

33 Su loolu wéyee Aji Sax ji wax na
Musaa ne ko: 34 «Waxal banni Israyil ne
leen: Nu wafifi dale ko ci fukki fan ak
juréom ci weeru juréom fiaareel woowu
ba mu am juréom fiaari fan. Diir boobu
mooy maggalu bési Mbaar yi, fieel Aji Sax
ji. 35 Bés bu jékk bi bésub ndaje mu sell la.
Mboolem lu ngeen faral di liggéey buleen
ko ci liggéey. 36 Diiru juréom fiaari fan
ngeen di indi saraxu sawara, fieel Aji Sax
ji. Bésub juréom fetteel, ba wara doon
seen ndaje mu sell, nangeen ci indi saraxu
sawara, fieel Aji Sax ji. Ndajem mujjantal
ba la. Mboolem lu ngeen faral di liggéey
buleen ko ci liggéey.

37 «Yooyoo di maggali Aji Sax ji, yi fiu
wara yégle, di ndaje yu sell yu fiuy indi ay
saraxi sawara, fieel Aji Sax ji, muy saraxu
rendi-déomal, ak saraxu pepp, ak yeneen
saraxi jur gu fiuy rendi, ak sarax yi fiuy
tuural Aji Sax ji, bés bu nekk ak la ca
war. 38 Yooyu sarax jotewul dara ak saraxi
bési Noflaay yu Aji Sax ji. Jotewul dara
it ak yi ngeen di joxeel Aji Sax ji mbaa
mboolem sarax yi ngeen di waccoo ngifi,
ak mboolem saraxi yéene yi ngeen di defal
Aji Sax ji.

39 «Ci biir loolu, fukki fan ak juréom
ci juréom faareelu weer wi, gannaaw bu
ngeen dajalee mefifieefum réew mi, amal-
leen maggalug Aji Sax ji diiru juréom
flaari fan. Na bés bu jékk ba di bésub
Noflaay, bésub juréom fietteel ba di bésub
Noflaay. 40 Bés bu jékk ba wittleen doomi
garab yu rafet ak cari tiir ak cari garab
yu séq ak cari garab yu fiuy wax séol,
tey saxe takkal dex. Nangeen banneexu

fi seen kanam Yalla Aji Sax ji diiru juréom
fiaari fan. 41 Wormaal-leen maggalug Aji
Sax jooju, di juréom fiaari fan cim at, te
wormaal-leen ko ci jur6om fiaareelu weer
wi. Dogal a ngoogu, di lu leen war faww,
yeen ak seen askan. 42 Ci ay mbaar ngeen
di dékk diiru juréom faari fan yooyu.
Mboolem njuddu-ji-réew ci Israyil na ci
dékke mbaar, 43 su ko defee seeni sét xam
ne ciy mbaar laa dékkaloon banni Israyil,
ba ma leen génnee réewum Misra. Maay
seen Yalla Aji Sax ji.»

44 Noonu la Musaa xamale banni Israyil
bési maggalug Aji Sax ji.

24

Lu jém ci tegukaayu lamp bi ak mburu
i

1Ba loolu amee Aji Sax ji wax na Musaa
ne ko: 2 «Santal banni Israyil, fiu indil la
diwu segalu oliw gu set, ngir leerlu, fiu
di ko taale lamp yi guddi gu nekk. 3 Ci
kanam rido bi laq gaalu alluway seede si,
ci biir xaymab ndaje mi la Aar6éona di teg
lamp yi, muy fanaanee takk ba bét set, fi
kanam Aji Sax ji. Dogal a ngoogu, di lu
leen war faww, yeen ak seen askan. 4 Na
teg lamp yi ci kaw tegukaayu lamp ba fiuy
tégge wurusu ngalam, muy fanaanee takk
fi kanam Aji Sax ji.

5 «Sakkal sunguf su mucc ayib, lakk ci
fukki mburu ak fiaar, mburu mu nekk di
juréom benni kiloy sunguf. 6 Tegal mburu
yi ci kaw taabalu wurusu ngalam bi, fi
kanam Aji Sax ji, te def ko fiaari jal, jal bu
ne juréom benni mburu. 7Jal bu nekk teg
ca cuuraay lu raxul, mu wuutu mburu mi,
di saraxu baaxantal, te di saraxu sawara,
fieel Aji Sax ji. 8 Bésub Noflaay bu nekk
nafiu saxoo taaj mburu yooyu fi kanam
Aji Sax ji. Loolu sas la bu banni Israyil
di tegoo faww. 9 Mburu yooyu Aardona
aki doomam yu géor fioo koy féetewoo, te
nafiu ko lekke fu sell, ndaxte lu sella sell
la, di lu fiu séddoo faww ci saraxi sawara
yi fieel Aji Sax ji»

Li war ci yenn xeeti tooflaange

10-11 Ba loolu wéyee amoon na ci biir
banni Israyil jenn waay ju yaayam di
doomu Israyil te tuddoon Selomit doomu
Dibbri, Daneen ba. Baayam di waa Misra.
Mu am bés xeex jib ci biir dal bi, ci
diggante waa jooju ak jenn waayi Israyil
ju raxul. Ci biir loolu waa ji yaayam di
doomu Israyil wax Yalla lu fiaaw, tudd ko
jaar fu bon. Nu yébbu ko ca Musaa. 12 Nu
téj waa ja, ba xam lu Aji Sax ji namm ci
moom.

13 Ci kaw loolu Aji Sax ji wax Musaa
ne ko: 14 «Génneel dal bi ki may wax
lu flaaw, man Yalla, te na mboolem ku

ci dégg teg loxoom ci kaw boppam, ba
noppi mbooloo mépp déor koy doj, ba mu
dee. 15 Banni Israyil nag nangeen leen
wax ne leen: Képp ku wax Yallaam lu
fiaaw, jaar fu bon, na wéetoo afiam. 16 Ku
fidkke kersa turu Aji Sax ji, dee rekk mooy
atteem. Mbooloo mi mépp a ko wara déor
ay doj, ba mu dee. Muy doxandéem muy
njuddu-ji-réew, ku ci fidkke kersa turu Aji
Sax ji, dee mooy atteem.

17 «Bu loolu weesee képp ku faat
bakkanu nit, dee rekk mooy atteem.
18 Ku faat bakkanu mala, na fey boroom.
Bakkan, bakkan a koy fey. 19 Képp ku gaafi
moroomam, la mu ko def rekk lafiu koy
def. 20 Damm-damm, damm-damm a koy
fey; bét, bét a koy fey; bén it béfi a koy fey.
Ni mu gaafie moroomam rekk, ni lafiu koy
gaafie.

21 «Ku rey ag jur na fey boroom, waaye
ku rey nit dee mooy atteem. 22 Na atte bi
di benn ci doxandéem ak njuddu-ji-réew,
ndax man Aji Sax ji maay seen Yalla.»

23 Ci kaw loolu Musaa wax ko banni
Israyil, fiu génne dal ba waa ja fiakke Yalla
kersa, ddor ko ay doj, ba mu dee. Kon li
banni Israyil def mooy li Aji Sax ji santoon
Musaa rekk.

25

Lu jém ci atum Noflaay

1 Gannaaw loolu Aji Sax ji wax na Musaa
ca tundu Sinayi ne ko: 2 «Waxal banni
Israyil ne leen: Bu ngeen duggee ca réew
ma ma leen jox, suuf sa ca boppam war
naa am appu noflaayam ngir Aji Sax ji.
3 Diiru juréom benni at ngeen di ji seen
tool; juréom benni at yooyu itam ngeen di
wolli seen téokéru resefi, dajale mefifieef
ma. 4 Waaye atum juréom faareel ba
atum Noflaay la wara doon: suuf sa ca
boppam day nopplu donn ngir Aji Sax ji.
Buleen ci ji seen tool, buleen ci wolli seen
téokéru resefi. 5 La saxe ca seenum ngéob
sax, buleen ko géobaat te it resefi gu fiu
wolliwuloon buleen ko raasaatu. Atum
Noflaay la wara doon: suuf sa ca boppam
na nopplu atum lémm. 6 Waaye 1épp luy
saxayaay ci atum Noflaay safi ngeen koo
lekk, yeen ak seen jaam yu goéor ak yu
jigéen, ak seeni surga ak doxandéem bu
dal ak yeen. 7 Seen jur it ca la, ba ca rabi
all ya ca seen réew. Mboolem lu suuf sa
mefifi, manees na koo lekk.

8 «Gannaaw loolu nangeen waiifi ba ci
juréom fiaari ati Noflaay, loolu di juréom
flaari at ba muy juréom fiaari yoon. Mu
doon seen juréom fiaari ati Noflaay, tollu
ci fieent fukki at ak juréom fieent. 9 Su
boobaa ci fukki fan ca jur6om fiaareelu
weer wa nangeen wallu ag liit fépp.

Bésub Njotlaay boobu nangeen wal ag liit
ci seenum réew ba mu daj. 10 Te nangeen
sellal at ma ca topp di juréom fukkeelu at
ma, ngeen yéene ca mboolem waa réew
ma ba mu daj, ne ngoreel taxaw na. Seen
atum Yiwiku la, ku nekk war cee dellu ca
suufu waa kéram, ku nekk it wara dellu
ca lang ga mu bokk. 11 Seen atum Yiwiku
la atum juréom fukkeel boobu di doon.
Dungeen ci ji, dungeen ci géobaat lu saxe
ca seenum ngdéob te dungeen ci wolli ag
resefi, di ko witt. 12 Gannaaw atum Yiwiku
la, na doon at mu ngeen sellal. Saxayaayub
tool ngeen safia lekk.

13 «Atum Yiwiku moomu ci ngeen di
delloo ku nekk suufam. 14 Bu ngeen di
jaay seen waa réew suuf nag mbaa ngeen
di jénde suuf ci seen waa réew, buleen di
naxante. 15Limu at yi dox seen digganteek
atum Yiwiku ma mujj, na déppook njég
gi ngeen di jénde suuf ci seen waa réew.
Limu ati mbey yi dox seen digganteek
atum Yiwiku ma ca toppaat it, war naa
déppook njég ga fiu leen jaaye. 16 Lu at
yooya géna bare, njég ga géna jafe; lu at
ya géna néew, njég ga géna yomb, ndaxte
limu mefifieefum suuf sa lees leen koy
jaaye. 17 Buleen di naxante, waaye ragal-
leen seen Yalla, ndax man Aji Sax ji maay
seen Yalla.

18 «Saxleen ci samay dogal, samm samay
ndigali yoon, di ko jéfe, ndax ngeen dékk
ak jamm ci réew mi. 19 Kon suuf si dina
nangu, ngeen di lekk ba suur te dékk fa ci
jamm. 20 Jombul ngeen di wax naan: “Lu
nuy lekk nag ci atum juréom faareel ba,
gannaaw dunu ci ji te dunu ci dajale sunu
mefifieef?” 21 Waaye dinaa leen yénnee
sama barke ca atum juréom benneel ba,
suuf si nangul leen mefifieefum fietti at.
22 Bu ngeen tolloo ci ji ci atum juréom
fietteel ba, dina leen fekk ngeen di lekk
mefifieefum daaw-jéeg, te mefifieefum
atum juréom fieenteel ba dina agsi, fekk
ngeen di lekk ca mu daaw-jéeg ma.

Liy safi-safi ci mbirum suuf su Auy
Jjotaat

23 «Suuf si deesu ko jaay, mu wel
faww, ndax maay Boroom suuf si, yeen
ay doxandéem ngeen fi, yu ma fi dékkal.
24 Fépp fu bokk ci seenum réew, nangeen
fa yoonal safi-safiu jotaat ca suuf sa.

25 «Bu sa mbokk demee ba fiakk tax koo
jaay ci suufam, mbokkam mi ko géna jege
te am safi-safiu jotaat suufam, na jéndaat
la mbokk ma jaayoon. 26 Ku amul ku ko
ko jotaatal te moom ci boppam mu mujj
woomle, ba am lu mu ko jotaate, 27 day
wafifi at ya njaay ma am, delloo ki mu
jaayoon ati mbey ya ca kooka dese, daldi
mana jotaat ci suufam. 28 Waaye su amul

Iu mu jéndaate suufam, suuf sa day des
ca loxol ka mu jaayoon, ba keroog atum
Yiwiku ma délsi. Bu atum Yiwiku ma
délsee, safi naa dellu ca suufam.

29 «Su dee waa ju jaay ab dékkuwaay
bu nekk ci dékk bu mag bu fiu tabax tata
wéralee ko ko, dina ko safia jotaat 1i feek
njaay mi amul at. Ci diir boobu la ko safia
jotaate. 30 Su fiu ko jotaatul ba njaay ma
am atum lémm, dékkuwaay boobu ci biir
dékk bu mag ba fiu wéralee tata day wel
faww, fieel ka ko jénd, mook ku askanoo
ci moom. Du lees di delloo ci atum Yiwiku.
31 Su dee ay dékkuwaay ci dékk yu ndaw
yu fiu tabaxul tata, wéralee ko ko, dees koy
yemaleek alali suuf. Safiees na koo jotaat
te dees koy delloo ci atum Yiwiku.

32 «Su dee dékki Leween fii ak seen
dékkuwaay ya ca biir nag, Leween fii safi
nafiu cee jotaat faww. 33 Kon alalu Leween
manees na koo jotaat —dékkuwaay lay
doon bu fiu jaay ci dékki Leween fii— dees
koy delloo bu atum Yiwiku dikkee, ndax
dékkuwaay yi ci dékki Leween fii, seen
alal la ju leen lew faww ci seen biir bokki
banni Israyil. 34 Waaye suufas parlu yi
bokk ci dékki Leween fii, deesu ko jaay,
ndax fioo koy moom faww.

Baaxeleen aji fiakk

35 «Bu seen mbokkum banni Israyil
flakkee ba manatula fey lu mu leen
ameel, nangeen ko dimbali, ni bu doon
doxandéem mbaa mangaan, ndax mu
mana dund ci seen biir. 36 Buleen teg
lenn lu mu mana doon ci bor bu leen seen
mbokk moomu ameel, waaye ragal-leen ci
seen Yalla, ndax mu mana dund ci seen
biir. 37 Buleen ko lebal seen xaalis, di ca teg
lenn, te buleen ko jox dund, di sakku lu mu
ca yokk ngir delloo leen ko. 38 Man Aji Sax
jil maay seen Yalla ji leen génne réewum
Misra, jox leen réewu Kanaan, te di seen
Yalla.

Liy safi-safi ci jotaat nit

39 «Bu seen mbokk fiakkee ci seen biir,
ba jaay leen boppam, buleen ko jaamloo.
40 Defleen ko ni liggéeykat buy feyeeku
mbaa mangaan bu ngeen dékkal. Na
leen liggéeyal ba keroog atum Yiwiku
ma, 41 mu génn ci seeni loxo, mook ay
doomam, daldi dellu ci langu boppam, fa
ay maamam séddoo. 42 Li waral loolu
moo di banni Israyil dafiu di sama jaam
yi ma génne réewum Misra. Deesu leen
jaay njaam. 43 Buleen leen soxore ci biir
kilifteef, waaye ragal-leen ci seen Yalla.
44 Seen jaam yu gdéor ak seen jaam yu
jigéen, nangeen leen jéle ci xeet yi leen
weér. Ci fioofiu ngeen di jénde ay jaam,
géor ak jigéen. 45 Walla ngeen jénde ba
tey ci doxandéem yi ci seen biir, mbaa

ci njaboot yi doxandéem yi am ci réew
mi te fiu nekk ci seen biir. Su ko defee
fiu doon seen ngallo. 46 Safi ngeen leena
donale seen doom yi leen di wuutu, fiu
doon seen ngallo seen giiru dund. Noofiu
safl ngeen leena def ay jaam, waaye su dee
ci seen diggante, yeen banni Israyil, buleen
di soxorante ci biir kilifteef.

47 «Su fekkee ne ab doxandéem bu
ngeen dékkal mbaa ab mangaan dafa
woomle te kenn ci seeni bokk fiakk, ba
jaay boppam doxandéem bi ngeen dékkal
mbaa kenn ku bokk ak doxandéem bi,
48 gannaaw bu jaayee boppam, manees
na koo jotaat ba tey. Kenn ciy bokkam
safi na koo jotaat, 49 yaar muy baayam
bu ndaw mbaa doomu baayam bu ndaw.
Ku mu bokkal lang di mbokkam lenge sax
man na koo jotaat, te moom ci boppam
man naa woomle ba jotaat boppam. 50 Na
bokk ak ka ko jénd wafifi, la dale ca at
ma mu jaaye boppam, ba ca atum Yiwiku
may fiéw, muy njégu goreelam, déppook
at yooya. Te it nafiu ci seet aqu faqu
liggéeykat. 51 Su desee ay at, lu at ya
géna baree, njég ga muy jotaate boppam
géna sore ci njég, ga fiu ko jénde woon.
52 Te su at yu néew doxee seen digganteek
atum Yiwiku ma, na ko waiifi te fey lu ni
néewe, ngir jotaat boppam. 353 Ab surga
lay doon ci njaatigeem at mu nekk, waaye
waru koo soxore ci biir kilifteef, ngeen
di seetaan. 54 Su fekkee ne jotaatufiu
ko ci jotin yooyu saX, war naa moom
boppam mooki doomam ca atum Yiwiku
ma. 55 Ndax kat man la banni Israyil di
samay jaam. Noo di sama jaam ya ma
génne réewum Misra; yeen, maay seen
Yalla Aji Sax ji.

26

Yool yi ci déggal Yalla

1 «Buleen sakkal seen bopp ay yallantu,
du lenn luy jémmu tuur mbaa tuuru doj
wu ngeen sampal seen bopp, te doj wu fiu
flaas ay nataal it, buleen ko sakkal bérab
ci seen réew, di ko sujjéotal, ndax man
Aji Sax ji maay seen Yalla. 2 Sama bési
Noflaay, wormaal-leen ko, te sama bérab
bu sell ngeen teral ko. Maay Aji Sax ji.

3 «Su ngeen dee topp samay dogal, fonk
samay santaane te di ko jéfe, 4 kon maa
leen di tawal ci waxtoom, suuf si nangu,
garab yi mefifi. 5 Dingeen bacc ba keroog
wittum reseifi jot te dingeen witt resefi ba
keroog ji jot. Dingeen lekk seenum pepp
ba suur kéll te dingeen dékk ak jamm ci
seenum réew.

6 «Maay baaxee réew mi jamm it, ba bu
ngeen téddee kenn du leen tiital. Maay
jéle rab wu aay ci réew mi, te saamar du

jég, dal ci seenum réew. 7 Kon dingeen
daq seeni noon, saamar ba dal, fiu daanu
fi seen kanam. 8 Seen juréomi nit ay
daqg téeméer, seen téeméeri nit daqg fukki
junni. Seeni noon la saamar di dal, fiu
daanu fi seen kanam.

9 «Te itam maa leen di baaxe, giiral leen,
yokk leen. Dinaa samm sama kolléreek
yeen. 10 Dingeen lekk ngéob mu yagg,
dence lu yagg, ba far génne mu yagg ma,
wuutal fa mu bees.

11 «Maay samp sama kér ci seen biir te
duma leen sib. 12 Maay and ak yeen, di
seen Yalla, ngeen di sama fiofi. 13 Man
Aji Sax ji maay seen Yalla ji leen génne
réewum Misra, ngeen noppee doon seeni
jaam; maa dog seen buumi njaam, siggil
leen.

Mbugal yi ci déggadil Yalla

14 «Waaye bu ngeen ma déggalul te
bafia jéfe sama santaane yooyu yépp,
15 su ngeen teddadilee samay dogal, déddu
samay ndigal, ba jéfewuleen sama san-
taane yépp, xanaa di fecci sama kolléreek
yeen, 16 su boobaa li may def ak yeen
mooy lii: maay jekki wacce njaqare ci
seen kaw, mu and ak woppi ragg, yaram
wu tang jérr ak bét yu 1éndém, ngeen gén
di wopp. Dingeen ji seenum pepp ci neen,
ndax seeni noon a koy lekk. 17 Maa leen
di noonoo ba seeni noon duma leen, seeni
bafi yilif leen. Dingeen daw te kenn daqu
leen.

18 «Bu loolu taxul ngeen déggal ma, maa
leen di mbugal lu ko épp juréom fiaari
yoon, feye leen ko seeni bakkaar. 19 Maay
saggi seen sag bu réy. Maay def asamaan
si leen tiim ne serer nig wefi, suuf si wow
kony ni xanjar. 20 Seen doole dina kasara,
ndax suuf si ngeen di bey du leen nangul
te garabi réew mi du mefifi.

21 «Su ngeen saxee ci noonoo ma, bafi
maa déggal, maay fulaat seen mbugal
fukki yoon ak juréom, feye leen ko seeni
bakkaar. 22 Maay xabtal rabi all yi ci seen
kaw, fiu xafi leen seeni doom, seeni gétt fiu
tas, seeni nit fiu néewal, ba seeni mbedd
ne weyén.

23 «Su ma leen loolu yaralul ba tey,
xXanaa ngeen sax ci noonoo ma, 24 su
boobaa man itam maa leen di noonoo, te it
man ci sama bopp maa leen di mbugalaat
lu ko épp fukki yoon ak juréom, feye leen
ko seeni bakkaar. 25 Maay dalal saamar
ci seen kaw, feye leen ko kollére gi ngeen
fecci. Bu ngeen lagoo ci seeni biir dékk yu
mag saX, maay wacce mbas ci seen biir,
seeni noon jekku leen. 26 Bu ma téyee loxo
bi ma leen di leele, fukki jigéen dinafiu
bokk lakk seen mburum njél ci benn taal

dony, natt ko ay somp, séddale, ngeen
lekk, te dungeen suur.

27 «Waaye bu loolu weesee te
déggaluleen ma, xanaa di ma noonoo bha
tey, 28 su boobaa ma gén leena mereeti,
noonoo leen, te man ci sama bopp maa
leen di mbugalati lu ko épp fukki yoon
ak juréom, feye leen ko seen bakkaar.
29 Dingeen yapp seeni doom yu géor, yapp
seen doom yu jigéen ndax xiif. 30 Dinaa
tas seen bérabi jaamookaay”, toj seeni
suurukaay. Seen kasaray tuur yi ne lacc,
ma jal ca seeni néew. Maa leen di sib,
31 gental seen dékk yu mag, tas seen bérab
yu sell, te dootuma faale xetug jamm ca
seeni sarax. 32 Maay tas seenum réew, ba
seen noon ya ko nangu yéemu ca. 33 Yeen
nag maa leen di tasaare ci biir xeet yi,
ndax maay génne saamar mbaram, mu
dal ci seen kaw. Seenum réew dina wéet,
seen dékk yu mag gent.

34 «Su boobaa mboolem diir ba suuf di
wéet moom lay daboo ati Noflaayam, fekk
yeen ngeen nekk ca seen réewu noon ya.
Su ko defee suuf si dina nopplu moos, ba
daboo ko ati Noflaayam. 35 Mboolem diir
bi suuf siy wéet, moom lay nopploo la
mu noppluwuloon, ba leen ay ati Noflaay
fekkee ngeen dékk fa.

36 «Ni des ci yeen, dinaa indi njagare ci
seen xol, foofa ngeen nekk ca seen réewu
noon ya, ba xob wu ne foy-foy ngeen
daw. Dingeen xélu ni ku fiuy dage saamar,
bay daanu, te dageesu leen. 37 Dingeen
fakkastalante di daw, ni fiu fiuy dage saa-
mar, te dageesu leen, ba dungeen mana
taxaw ci seen kanami noon. 38 Dingeen
deeye all, te seen suufu noon yaa leen di
lekk. 39 Ni des ci yeen dinafiu ragg ca seen
réewi noon ndax seeni bakkaar ak seen
bakkaari maam.

Aji Sax ji du fecci kélléreem

40 «Su ko defee fioom dinafiu tudd seen
bakkaar ak seen bakkaaru maam ya, ndax
dafiu maa wor te dékke maa noonoo, 41 ba
man itam ma noonoo leen, toxal leen seen
réewu noon. Bu fiu tuubee seen xol bu
dégér nag, ba matal seen mbugal yi saba-
boo ci seeni flaawtéef, 42 su boobaa maay
bayyi xel ci sama kdllére gaak Yanqdoba
ak sama kollére gaak Isaaxa ak sama
kollére gaak Ihraayma, te duma fatte li ma
dige ci wallu réew mi.

43 «(Waaye réew mi dinafiu ko gental, mu
daboo ati Noflaayam diir ba fiu ko déddoo,
wéetal ko, te fekk fioom fiuy fey seen boru

toofi; ndax kat dafioo sofental samay san-
taane, xalab samay dogal. 44 Ndaxam du
tax ma sofental leen ca seen réewu noon,
mbaa ma di leen xalab, di leen faagaagal,
nde kon ma fecci sama kolléreek fioom.
Ndax man Aji Sax ji maay seen Yalla.
45 Maa leen di bayyil xel ci sama kéllére
gaak seen maam ya ma génne réewum
Misra, jaambur fii seede, ngir doon seen
Yalla. Maay Aji Sax ji.»

46 Looloo di dogal yaak santaane yaak
ndigali yoon ya Aji Sax ji téral ca diggan-
teem ak banni Israyil ca kaw tundu Sinayi,
Musaa jottli leen ko.

27

Lu jém ci jagleel Aji Sax ji nit ak alal

1 Bu loolu weesee Aji Sax ji wax na
Musaa ne ko: 2 «Waxal banni Israyil ne
leen: Képp ku dogoo jagleel Aji Sax ji nit™,
man naa waccook kdddoom ci kaw nii fiu
ko xaymaa. 3 Su dee géor gu am faar
fukki at ba juréom benn fukki at, nanga
ko xayma ci juréom fukki dogi xaalis, ci
xaalisu bérab bu sell bi. 4 Su dee jigéen,
nanga ko xayma ci fanweeri dogi xaalis.
5 Su amee juréomi at ba fiaar fukki at,
danga koy xayma ci fiaar fukki dogi xaalis,
su dee géor, mbaa fukki dogi xaalis, su dee
jigéen. 6 Su dee ku am weer japp juréomi
at, nanga ko xayma ci juréomi dogi xaalis
su dee géor; mbaa fietti dogi xaalis su dee
jigéen. 7 Su dee ku am juréom benn fukki
at ak lu ko épp, nanga ko xayma ci fukki
dogi xaalis ak juréom su dee géor; mbaa
fukki dogi xaalis su dee jigéen. 8 Su fekkee
ne ki dogu woona jagleel nit ki Aji Sax ji da
di ku am-amam yées sa xayma, na kooku
yobbu nit ki ba ca sarxalkat ba, sarxalkat
bi xaymaal ko nit ki ci lu déppook am-
amam, moom mi dogu woon.

9 «Su fekkee ne la fiu dogu woona joxe
ag jur la gu dagana sarxalal Aji Sax ji, day
daldi sell. 10 Deesu ko weccee. Du jur
gu baax gu fiu ko mana wuutoo, doonte
jur gu bon la, te du jur gu bon gu fiu ko
mana wuutoo, te fekk muy gu baax. Ci
biir jagleel googu ku xasa wuutoo ag jur
moroom ma, jur gu jékk gaak kuutaay la
dafiuy bokk doon lu sell. 11 Su fekkee ne
la fiu dogu woona joxe mala mu daganul
la te daganula sarxalal Aji Sax ji, na
nit ki yébbu jur ga ba ca sarxalkat ba,
12 sarxalkat ba xayma ko. Su baaxee su
bonee, lu mu ci dogal mooy wéy. 13 Su

*
26:30 26.30 bérabi jaamookaay: ay tund la daan doon mbaa ay bérab yu fiu tann. Waa Kanaan daan ci jaamu

seeni yallantu, di ca def xeeti jaamu yu jém ci luy taxa giir; ak lu jém ci rawaani fiu dee mbaa fiu di ca ganctu, topp

seeni tuur ya leen ca doon xiir.

27:2 27.2 Nit man naa jagleel moroomam Yalla, muy liggéey ca kér Yalla ga.

Aaya yii wone na ne nit ku fiu jagleel moroomam Yalla, manees na koo yiwi ci kaw fiu feyal ko ab limu xaalis.

ko boroom béggee jotaat, day fey njég ga,
yokk ca xaajub juréomeelu njég ga.

14 «Su nit jagleelee Aji Sax ji
dékkuwaayam, sellalal ko ko, na sarxalkat
bi xayma dékkuwaay bi. Su baaxee
su bonee, lu mu ci dogal mooy wéy.
15 Su fekkee ne ki dogu woona joxe
dékkuwaayam da koo bégga jotaat, day
fey njég ga fiu ko xaymaa, yokk ca xaajub
juréomeelam, mu doonaat alalam.

16 «Su nit jagleelee Aji Sax ji suuf su mu
moom ci suufas ndonoom, na fiuy xaymaa
suuf sa, na déppook dayob pepp bay mat
jiwum suuf sa. Netti barigoy peppum lors
yu ne juréom fukki dogi xaalist a koy
wecci. 17 Su fekkee ne ci atum Yiwiku
la joxe suuf si, xaymab suuf si day mat
sékk and ak moom. 18 Waaye su fekkee
ne gannaaw atum Yiwiku la joxe suuf si,
sarxalkat bi da koy nattal njég gi ci at yi
dox seen digganteek atum Yiwiku ma ca
topp, génne ca at ya wees. 19 Su fekkee ne
ki dogu woona joxe tool bi da koo bégga
jotaat, day fey njég ga fiu ko xaymaa,
yokk ca xaajub juréomeelam, mu doonaat
alalam. 20 Su jotaatul tool bi, ba fiu jaay
tool bi keneen, deesu ko mana jotaat. 21 Bu
tool bi yiwikoo ci atum Yiwiku nag, day
daldi doon lu fiu sellalal Aji Sax ji, mel ni
tool bu fiu aaye, mu doon alalu sarxalkat.

22 «Su fekkee ne nit ki dafa jagleel Aji Sax
jitool bu mu jénd, te donnu ko, 23 sarxalkat
bi da koy xaymaal njég gi, méngale kook at
yi dox seen digganteek atum Yiwiku may
fiew. Na nit ki fey la filu xayma ca bés
ba, xaalis ba di lu fiuy sellalal Aji Sax ji.
24 Bu atum Yiwiku dikkee, tool bi day dellu
ca ka fiu ko jénde woon te mu di alalu
ndonoom. 25 Mboolem lu ngeen xayma, na
déppook natt ba fiu yoonal ci bérab bu sell
bi, maanaam li fiuy wax siikal te mu tollu
ci fukki garaam.

26 «Waaye kat luy taaw cig jur, Aji Sax jee
ko moom jeeg. Du lu kenn di dogoo jagleel
Aji Sax ji. Muy barmol, muy mbote, muy
tef, Aji Sax jeey boroom. 27 Su dee lu mala
mu daganul taawloo, ka ko moomoon man
na koo jotaat ndegam fey na njégam, ba
dolli ca xaajub juréomeelu njég ga. Bu fiu
ko jotaatul, dees koy jaay ci njég gi fiu ko
xaymaa. 28 Mboolem lu fiu aayalal Aji Sax
ji, lu sella sell la fieel Aji Sax ji. Lépp lu
nit moom, su dee nit mbaa jur mbaa suuf
su mu donn, amu ci lenn lu mu aayalal Aji
Sax ji te fiu safi koo jaay mbaa mu di ko
jotaat. 29 Ba tey du kenn nit ku fiu aayalal
bakkanam Aji Sax ji, mu wara sanku, ba
noppi fiu di ko jotaat. Dees koy rey rekk.

30 «Bu loolu weesee mboolem lu jége ci
suuf, muy pepp mbaa doomi garab, cérub
fukkeel ba Aji Sax jeey boroom. Dees koy
sellalal Aji Sax ji. 31 Su fekkee ne nit ki
dafa namma jotaat lenn ca céru fukkeelu
mefifieefam ma muy génne, day yokk ca
njég ga xaajub juré6omeelam. 32 Mboolem
céru fukkeel bu fiu génnee cig jur, gu gudd
gaak gu gatt ga, muy lépp lu sdmm wafifie
bantam, cérub fukkeel la bu fiuy sellalal
Aji Sax ji. 33 Deesu ci seet jur gu baax ak
gu bon te deesu ci wuutal lenn. Bu ci nit
xasee wuutal lenn, la jékk ak la ko wuutu
1épp day daldi doon lu sell. Deesu ko mana
jotaat.»

34 Yooyu santaane la Aji Sax ji dénkoon
Musaa ca tundu Sinayi, ngir mu jottli ko
banni Israyil.

T 27:16 27.16 Benn dogu xaalis boobu mu ngi tollu woon ci benn siikal, diisaayam di fukki garaam.

Mandin ma
fa banni Israyil jaare woon
di ieenteelu xaaju
Tawreetu Musaa
Ubbite gi
Téere bii moo tdmbalee ca bés ba banni
Israyil dalee ca taatu tundu Sinayi. Foofu
la banni Israyil jége jém mandingu Paran,
ca béj-gannaaru réewum dige ba. Fa lafiu
yebale ay ndaw yu yérnduji réew ma, te
délsi wax seen gis-gis ca fia fa dékke. Ba
fiu demee ba délsi, lafiu ne fioom la fiu
gis neexul. Loolu nag tax banni Israyil di
nattable ndax Yalla man na leena jox suuf
sa mu leen sédd. Ci kaw loolu fiuy jambat
ci kaw Yalla. Seen fiakk kdllére googu tax
na Yalla teg leen ab daan, fiuy wéndeelu
ca mandin ma, ba maas ga doon jambat
dee, ba geneen maas wuutu leen. Neent
fukki at lafiu wéndeelu, doora walbatiku
dox ndank, jém Kanaan. Boobu yoon lafiu
doora nangoo déggal Yalla. Gannaaw gi
lafiu sumb ay xare yu am solo, ba daan,
ca penkub dexu Yurdan, doora waaj, ngir
jall ca biir réewum dige, ba fiu nammoona
gis bu yagg. Téere bi wone na ne, ni
xolu doom Aadama mel rekk moom la
fiofii Yalla feefial ci seen jikko ju toogadi.
Saxoowufiu lenn, xanaa narale diggante
ngém ak nattable, cawarte ak xaddi, jéfi
ngor ak jéf ju sew. Seen jikko jooju la
téere bi wone ne moo leen worale ak Yalla
mi dul soppiku ci kélléreem, digganteem
ak fofiam, doonte kollére gi nag, teewu
koo yor ab yaram, te and ak njubteem.
Musaa nag diggante bu xat lafiu ko gisal
ci téere bi, Aji Sax ji ak ay bokkam séq
ko: Musaa moo doon ndawal Yalla liy jottli
ay ndigalam, te amul woon ab dend ci
na mu xejjoo woon ak Yalla, waaye moo
taxawoon itam fa kanam Yalla, taxawal
fa askan wu fiakk kollére, di ko layal te
tayyiwul.
Ci Ténk:
Saar 1—21 Israyil jange na ca maam ya
jége woon Misra
Saar 22—25 Céru barke bu sax fieel na
Israyil
Saar 26—36 Israyil dégg na ab artoom
balaa dugg Kanaan

Israyil jange na ca maam ya
joge woon Misra

(Saar 1—21)

Takk nafiu limu banni Israyil

*
1:20 1.20 Israyil mooy Yanqéoba.

1 Aji Sax ji moo wax ak Musaa ca
mandinu Sinayi ca biir xaymab ndaje
ma, keroog benn fanu fiaareelu weer wu
flaareelu at, ma topp ca gaddaay ga bawoo
Misra. Mu ne ko:

2 «Limleen mbooloom banni Israyil
gépp, na fiu bokke seeni lang ak seen kéri
maam. Wafifileen gdéor fiépp, bopp ak
bopp, ku nekk ak turam. 3 Li ko dale fiaar
fukki at, jém kaw, mboolem fii xare war
ci Israyil daal, nangeen leen lim, gangoor
ak gangoor, yaw ak Aardona. 4 Giir gu ci
nekk, andleen ceek kilifa yi jiite seen kéri
maam, fiu japple leen ci.

5 Niy wuyoo tur yii nag, fioo leen ciy

taxawu:
Ci wallu Rubeneen i, Elisur doomu
Sedeyur.
6 Wallu Cimyoneen fii, Selumyel doomu
Surisadaay.

7 Wallu Yudeen fii, Nason doomu Ami-
nadab.

8 Wallu Isakareen fii, Netanel doomu
Suwar.

9 Wallu Sabuloneen fiii, Elyab doomu
Elon.

10 Ni ciy askanu Yuusufa fiii la:

Ci wallu Efraymeen fii, Elisama doomu

Amiyut.
Wallu Manaseen fii, Gamalyel doomu
Pedasur.
11 Wallu Befiamineen fii, Abidan doomu
Gidoni.
12 Wallu Daneen fii, Ayeser doomu
Amisadaay.
13 Wallu Asereen fii, Pagyel doomu
Okkran.
14 Wallu Gaddeen fii, Elyasaf doomu
Dewel.
15 Wallu Neftaleen fii, Ayra doomu
Enan.»

16 Noofiu lafiu woo ci mbooloo mi, muy
fii jiite seen giiri maam. Nooy njiiti
gangoori Israyil.

17 Ba loolu amee Musaa ak Aardona
tofloo fioofiu fiu tudd seeni tur, 18 fiu dajale
mbooloo ma mépp, keroog ca benn fanu
flaareelu weer wa. La ko dale ca fia am
flaar fukki at, jém kaw, fioom fiépp daldi
bindu ca limeefu tur ya, ku nekk ak kér
maamam, giir ak giir, lang ak lang, bopp
ak bopp. 19 Noonee ko Aji Sax ji sante
woon Musaa, na la Musaa takke seen lim
ca mandinu Sinayi.

20 Nu lim bopp ak bopp, turi séti

Ruben taawub Israyil seen maam*, ku
nekk ak lJangu cosaanam ak kér maamam,
mboolem gdor fii xare war, te fiu am fiaar
fukki at, jém kaw. 21 Limub Rubeneen fii

di fieent fukki junni ak juréom benn ak
juréomi téeméer (46 500).

22 Nu lim bopp ak bopp, turi séti
Simeyon, ku nekk ak langu cosaanam ak
kér maamam, mboolem gdor iii xare war,
te fiu am fiaar fukki at, jém kaw. 23 Limub
Cimyoneen fii di juréom fukki junneek
juréom fieent ak fietti téeméer (59 300).

24 Nu lim turi séti Gadd, ku nekk
ak langu cosaanam ak kér maamam,
mboolem gdéor fii xare war, te fiu am fiaar
fukki at, jém kaw. 25 Limub Gaddeen fii
di fieent fukki junneek juréom ak juréom
benni téeméer ak juréom fukk (45 650).

26 Nu lim turi séti Yuda, ku nekk
ak langu cosaanam ak kér maamam,
mboolem géor fii xare war, te fiu am fiaar
fukki at, jém kaw. 27 Limub Yudeen fii
di juréom fiaar fukki junneek fieent, ak
juréom benni téeméer (74 600).

28 Nu lim turi séti Isaakar, ku nekk
ak langu cosaanam ak kér maamam,
mboolem géor fii xare war, te fiu am fiaar
fukki at, jém kaw. 29 Limub Isakareen fii
di juréom fukki junneek fieent ak fieenti
téeméer (54 400).

30 Nu lim turi séti Sabulon, ku nekk
ak langu cosaanam ak kér maamam,
mboolem géor fii xare war, te fiu am fiaar
fukki at, jém kaw. 31 Limub Sabuloneen fii
di jur6om fukki junneek juréom fiaar ak
fneenti téeméer (57 400).

32 Nu lim turi séti Yuusufa yi askanoo
ci doomam Efrayim, ku nekk ak langu
cosaanam ak kér maamam, mboolem géor
fii xare war, te fiu am fiaar fukki at, jém
kaw. 33 Limub Efraymeen fii di fieent
fukki junni ak juréomi téeméer (40 500).

34 Nu lim turi séti Yuusufa yi askanoo
ci doomam Manase, ku nekk ak langu
cosaanam ak kér maamam, mboolem géor
fii xare war, te fiu am fiaar fukki at, jém
kaw. 35 Limub Manaseen fii di fanweeri
junneek fiaar ak fiaar téeméer (32 200).

36 Nu lim turi séti Befiamin, ku nekk
ak langu cosaanam ak kér maamam,
mboolem gdor fii xare war, te fiu am fiaar
fukki at, jém kaw. 37 Limub Befiamineen
fii di fanweeri junneek juréom ak fieenti
téeméer (35400). 38 Nu lim turi séti
Dan, ku nekk ak langu cosaanam ak kér
maamam, mboolem gdor fii xare war, te
fiu am faar fukki at, jém kaw. 39 Limub
Daneen fii di juréom benn fukki junneek
fiaar ak juréom fiaar téeméer (62 700).

40 Nu lim turi séti Aser, ku nekk ak
langam ak kér maamam, mboolem gdéor
ni xare war, te fiu am faar fukki at,
jém kaw. 4! Limub Asereen fii di fieent
fukki junneek benn ak juréomi téeméer
(41 500).

42 Nu lim turi séti Neftali, ku nekk
ak langu cosaanam ak kér maamam,
mboolem fii xare war, te fiu am faar
fukki at, jém kaw. 43 Limub Neftaleen fii
di juréom fukki junneek fiett ak fieenti
téeméer (53 400).

44 Yooyu limeef la Musaa ak Aar6ona
ténk, fia leen ca japple di fukki kilifay
Israyil ak fiaar, ku ci nekk taxawal kér
maamam. 45 Mboolem banni Israyil yi
xare war, te fiu am fiaar fukki at, jém
kaw, limees na leen, ku ci nekk ak kér
maamam. 46 Na fiu lim fiépp di juréom
benn téeméeri junneek fiett ak juréomi
téeméer ak juréom fukk (603 550).

Limaaleesul Leween fii

47 Giirug Leween fii nag ci banni Is-
rayil lafiu bokk, waaye limaaleesu leen ak
floom. 48 Aji Sax ji moo waxoon Musaa,
ne ko: 49 «Giirug Lewi floom, bu leen
lim, bu leen wafifiaaleek banni Israyil.
50 Waaye yaw ci sa bopp nanga sas Leween
fii jaamookaay bi seedes kollére gi dence,
mook la muy andal lépp, ak mboolem lu
ca bokk. Nooy gaddu jaamookaay bi, ak
la muy andal 1épp, di ko topptoo, te it
fi wér jaamookaay bi lafiuy dal. 5! Bu
jaamookaay bi dee dem, Leween fiee koy
wékki, bu jaamookaay bi dee dale bérab,
Leween fiee koy we. Ku ci bokkul ba
laal ci nag, dees koy rey. 52 Banni Israyil
gi ci des, na ku ci nekk topp dalam, ak
raayaam ak kurélam. 53 Leween iii nag
nafiu dal fi wér jaamookaay bi seedes
kollére gi dence. Su ko defee am sanj
du dal ci kaw mbooloom banni Israyil.
Te itam na Leween fii dénkoo dénkaaney
jaamookaay bi seedes kdllére gi dence.»

54 Banni Israyil daldi def noonu.
Mboolem lu Aji Sax ji santoon Musaa,
noonee lafiu ko defe.

2
Lu jém ci dalinu giir yi
1 Ba loolu wéyee Aji Sax ji wax Musaa
ak Aaréona, ne leen: 2 «Na banni Israyil di
dal, ku nekk ak raayaam ak xdmmikaayu
kér maamam. Fi wér xaymab ndaje mi te
dand ko as 1éf, fi lafiuy dale:

3 «Nay dale ca kanam, fa féete penku,
flooy waa raayab Yuda ak seeni gangoor,
kilifag Yudeen fii di Nason doomu Am-
inadab. 4 Na fiu lim ci gangooram
di juréom fiaar fukki junneek fieent ak
juréom benni téeméer (74 600).

5 «Nay dale fa feggook fioom fiooy gi-
irug Isakareen fii, kilifag askanu Isaakar
di Netanel doomu Suwar. 6 Na fiu lim
ci gangooram di juréom fukki junneek
fleent ak fieenti téeméer (54 400).

7 «Giirug Sabuloneen fieey feggook
fioom, kilifag askanu Sabulon di Elyab
doomu Elon. 8 Na fiu limal gangooram
di juréom fukki junneek juréom fiaar ak
fieenti téeméer (57 400).

9 «Mboolem fia fiu limal dalub Yuda aki
gangooram daldi doon téeméeri junneek
juréom fett fukk ak juréom benn ak
fieenti téeméer (186 400). Bu fiuy dem,
fioofiooy dox, jiitu.

10 «<Waa raayab Ruben fiooy dale béj-
saalum, fiook seeni gangoor, Kkilifag
askanu Ruben di Elisur doomu Sedeyur.
11 Na fiu limal gangooram di fieent fukki
junneek juréom benn ak juréomi téeméer
(46 500).

12 «Nay dale fa feggook fioom fiooy gi-
irug Cimyoneen fii, kilifag askanu Simeyon
di Selumyel doomu Surisadaay. 13 Na fiu
limal gangooram di juréom fukki junneek
juréom fieent ak fietti téeméer (59 300).

14 «Giiru Gaddeen fieey feggook fioom,
kilifag askanu Gadd di Elyasaf doomu
Rewel. 15Na fiu limal gangooram di fieent
fukki junneek juréom ak juréom benni
téeméer ak juréom fukk (45 650).

16 «Mboolem fia fiu limal dalub Ruben
aki gangooram doon téeméeri junneek
juréom fukk ak benn, ak fieenti téeméer
ak juréom fukk (151 450). Bu fiuy dem,
fioofiooy doon fiaareelu kurél, dox, topp
ca.

17 «Su ko defee xaymab ndaje mi jog
topp ca, and ak Leween fii koy gaddu, te
seen dal nekk ci digg dal yi. Noonee kurél
yiy dale daal, ni lafiuy jége dem, ku nekk
topp ayam ak raayaam.

18 «Waa raayab Efrayim fiooy dale wetu
sowu, fiook seeni gangoor, kilifag askanu
Efrayim di Elisama doomu Amiyut. 19 Na
fiu limal gangooram di fieent fukki junni
ak juréomi téeméer (40 500).

20 «(Nay dale fa feggook fioom fiooy
giirug Manaseen 1ii, kilifag askanu Manase
di Gamalyel doomu Pedasur. 21 Na fiu li-
mal gangooram di fanweeri junneek fiaar
ak flaar téeméer (32 200).

22 «Giirug Befiamineen fieey feggook
floom, kilifag askanu Befiamin di Abidan
doomu Gidoni. 23 Na fiu limal gangooram
di fanweeri junneek juréom ak fieenti
téeméer (35 400).

24 (Mboolem fia fiu limal dalub Efrayim
aki gangooram daldi doon téeméeri jun-
neek juréom fiett ak téeméer (108 100).
Bu fiuy dem, fioofioo di fietteelu kurél,
dox topp ca.

25 «Waa raayab Dan fiooy dale béj-
gannaar, ook seeni gangoor, Kkilifag
askanu Dan di Ayeser doomu Amisadaay.
26 Na fiu limal gangooram di juréom
benn fukki junneek fiaar ak juréom fiaar
téemeéer (62 700).

27 «Nay dale fa feggook fioom fiooy
giirug Asereen fii, kilifag askanu Aser di
Pagyel doomu OKkkran. 28 Na fiu limal
gangooram di fieent fukki junneek benn
ak juréomi téeméer (41 500).

29 «Giirug Neftaleen fieey feggook
fioom, kilifag askanu Neftali di Ayra
doomu Enan. 30 Na fiu limal gangooram
di juréom fukki junneek fiett ak fieenti
téeméer (53 400).

31 «<Mboolem fia fiu limal dalub Dan
daldi doon téeméer ak juréom fukki
junneek juréom fiaar ak juréom benni
téeméer (157 600). Nooficoy mujja jog,
topp seeni raaya.»

32 Noofiu lafiu limal banni Israyil na
fiu bokke seen kéri maam. Mboolem
fla fiu limal dal ya ak seeni gangoor
doon juréom benni téeméeri junneek
fiett ak juréomi téeméer ak juréom fukk
(603 550). 33 Leween iii nag limaaleesu
leen ci banni Israyil, te noonu la ko Aji Sax
ji sante woon Musaa.

34 Banni Israyil daldi def noonu.
Mboolem noonee ko Aji Sax ji sante woon
Musaa, na lafiu daan dale, topp seeni
raaya, na lafiu daan joge, ku nekk ak
langam ak kér maamam.

3

Lu jém ci sasi Leween fii

1 Nii fioo di askani Aaréona ak Musaa,
jant ba Aji Sax jiy wax, mook Musaa ca
kaw tundu Sinayi. 2 Doomi Aardona yu
gbor fioo di Nadab, taaw ba, ak Abiyu ak
Elasar ak Itamar. 3 Turi doomi Aaréona yu
goor, sarxalkat yaa ngi noonu; fiu faloon
leen, sédd leen céru carxal. 4 Nadab ak
Abiyu nag mujj dee fi kanam Aji Sax ji,
ba fiu taalalee Aji Sax ji cuuraay lu warul
ca mandinu Sinayi. Gannaaw amufiu
woon doom yu géor, Elasar ak Itamar
daldi féetewoo liggéeyu carxal ba, ca seen
kanamu baay Aar6ona.

5 Ci kaw loolu Aji Sax ji ne Musaa:
6 «Indil Leween i, tegleen ci kilifteefu
Aardona sarxalkat bi, ngir fiu di ko
japple; 7 flooy dénkoo ndénkaaneem,
di dénkoo dénkaaney mbooloo mépp fi
kanam xaymab ndaje mi, ndax fiooy sasoo
liggéeyu jaamookaay bi. 8 Nooy samm
mboolem jumtukaayi xaymab ndaje mi,
filooy dénkoo dénkaaney banni Israyil,

ndax fiooy sasoo liggéeyu jaamookaay bi.
9 Noonu ngay jéle Leween fii, sédd leen
Aardona ak doomam yu géor. Noom fioo
di cér bu mat sékk bu fiu koy sédde ci
banni Israyil. 10 Aaréona ak doomam yu
gbor nag ngay tabb ngir fiu sasoo seenug
carxal, waaye képp ku ci laal te bokku
ci, dees koy rey» 11 Aji Sax ji waxati
Musaa, ne ko: 12 «<Man mii nag, maa
seppee Leween fii ci banni Israyil, maa
leen weccoo mboolem taaw bu géor bu
jékka juddoo ci ndeyam, ci biir banni
Israyil. Kon nag Leween fii, sama cér
lafiuy doon. 13 Ndax 1épp luy taaw bu géor,
sama cér la. Keroog ba ma faddee 1épp
luy taaw bu goor ca réewum Misra, ca laa
sellalal sama bopp 1épp luy taaw ci Israyil,
dale ci nit ba ci jur Maa leen séddoo.
Maay Aji Sax ji.»

Lim nafiu Leween fii ak seeni maam

14 Aji Sax ji waxati Musaa ca mandigu
Sinayi, ne ko: 15 «Limal askanu Leween fii,
ni fiu bokke seen kéri maam ak seeni lang.
Mboolem géor fii am weer, jém kaw, ngay
lim.» 16 Musaa daldi leen lim ci ndigalal
Aji Sax ji, na fiu ko ko sante.

17 Gerson ak Keyat ak Merari fioo so-
gikoo ci Lewi.* 18 Doomi Gerson yu géor
fioo di Libni ak Simey, ku ci nekk ak
langam. 19 Doomi Keyat yu géor fioo di
Amram ak Isar ak Ebron ak Usyel, ku
ci nekk ak langam. 20 Doomi Merari yu
gbor fioo di Maali ak Musi, ku ci nekk ak
langam. Langi Leween fiaa ngoogu, na fiu
bokke seen kéri maam.

21 Ci Gerson la langu Libneen fii, ak
langu Simeyeen fii soqikoo. Langi Gerson-
een fiaa ngoogu. 22 Na fiu leen limal, ba
fiu wafifiee mboolem géor fia am weer,
jém kaw, juréom fiaari junni ak juréomi
téeméer (7 500) lafiu. 23 Langi Gersoneen
fia, ca gannaaw jaamookaay ba lafiu daan
dale, fa féete sowu. 24 Gersoneen fii, seen
kilifag kér maam moo doon Elyasaf doomu
Layel.

25 Askanu Gerson nag, seen sas ci wallu
xaymab ndaje mi, jaamookaay bi la woon
ak xayma bi, ak malaan mi koy ub, ak
ridob bunt xaymab ndaje mi, 26 ak ki-
iraayi étt beek ridob bunt étt bi weér
jaamookaay beek sarxalukaay bi, ak buum
yeek mboolem liggéey bu ci war.

27 Keyat nag, ci moom la langu Am-
rameen fi soqikoo, ak langu Isareen fii,
ak langu Ebroneen iii, ak langu Usiyleen
fii. Langi Keyateen fiaa ngoogu. 28 Ba
fiu wafifiee mboolem goor fia ca am weer,
jém kaw, juréom fietti junni ak juréom
benni téeméer (8 600) lafiu. Noo dénkoo

*
3:17 3.17 Seetal ci Njalbéen ga 46.11.

woon dénkaaney bérab bu sell bi. 29 Langi
Keyateen fii, wet ga féete jaamookaay ba
béj-saalum, fa lafiu daan dale. 30 Keyateen
fii, seen Kkilifag kér maam moo doon
Elisafan doomu Usyel.

31 Seen sas nag moo doon gaal gi, ak
taabal ji, ak tegukaayu lamp bi, ak sarx-
alukaay yi, ak ndabi sarxal ya fiu ca daa
jéfandikoo, ak ridob biir bi, ak mboolem
liggéey bu ci war. 32 Njiiti Leween fii nag,
seen kilifa gu mag moo doon Elasar doomu
Aardona sarxalkat ba. Moo doon saytu fia
dénkoo woon dénkaaney bérab bu sell ba.

33 Ci Merari la langu Maaleen fii ak
langi Museen fii soqikoo. Langi Merareen
fiaa ngoogu. 34 Na fiu leen limal, ba fiu
wafifiee mboolem goéor fia am weer, jém
kaw, juréom benni junni ak fiaar téeméer
(6 200) lafiu. 35 Merareen fii, seen kilifag
kér maam moo doon Suryel doomu Abix-
ayil. Ca wet ga féete jaamookaay ba béj-
gannaar, fa lafiu daan dale.

36 Askanu Merari, seen sas moo doon
xanqgi jaamookaay bi aki galanam ak jén
yi ak tegu yi, ak mboolem jumtukaay ya
muy andal, ak liggéey bu ca war, 37 ak jén
yi wér étt bi, ak seeni tegu, ak seen xeri
sampukaay, ak seeni buum.

38 Na daan dale nag fa jakkaarlook
jaamookaay bi, ca kanam, janlook xaymab
ndaje mi, ca wetu penku, fioo doon Musaa
ak Aaréona ak doomam yu géor. Noo
dénkoo woon dénkaaney bérab bu sell bi,
sasool ko banni Israyil, te ku ci laal te
bokku ci, dees koy rey. 39 Mboolem fia fiu
limal Leween fii, te Musaa ak Aaréona lim
leen na fiu bokke seeni lang ci ndigalal Aji
Sax ji, fiuy mboolem gdéor fii am weer, jém
kaw, fiaar fukki junneek fiaar (22 000)
lafiu.

Lim nafiu taaw yi ngir seen njotlaay

40 Aji Sax ji waxaat Musaa, ne ko: «Limal
taawi banni Israyil yu géor yépp, dale ko
ci fii am weer, jém kaw, nga wafiil te
bind seeni tur. 4! Su ko defee nga beral
ma Leween fii, man Aji Sax ji, fiu wecci
mboolem taawi banni Israyil gi ci des, juri
Leween fii itam wecci mboolem luy taaw
ci juri banni Israyil gi ci des.» 42 Ci kaw
loolu Musaa lim taawi banni Israyil yépp,
na ko ko Aji Sax ji sante. 43 Ba fiu wafifiee
mboolem taaw yu géor ya, bind seeni tur,
dale ci fii am weer, jém kaw, seenub lim
nekk na fiaar fukki junneek fiaar ak fiaar
téeméer ak juréom faar fukk ak fett
(22 273).

44 Aji Sax ji waxati Musaa, ne Kko:
45 «Beral Leween fii, fiu wecci mboolem
taawi banni Israyil, juri Leween fii it wecci

seenug jur, ma daldi séddoo Leween fii,
man Aji Sax ji. 46 Njotlaay nag dina war
ci flaar téeméer ak juréom fiaar fukk ak
fietti (273) bopp, yi taawi banni Israyil
éppe Leween fii. 47 Su ko defee nga sakku
bopp bu ci nekk juréomi siikal; ci siikalu
bérab bu sell bi nga koy sakkoo, siikal bu
ci nekk wecci fiaar fukki geraf. 48 Nanga
jox xaalis boobu Aar6ona ak doomam yu
géor, muy njotlaayal taaw yi ci tegu.»
49 Ba loolu amee Musaa feyeeku xaalisu
njotlaayal taaw yooyu tegu ca taaw, ya
jotoo Leween fia. 50 Xaalis ba mu nangoo
ca taawi banni Israyil di junniy siikal ak
fietti téeméer ak juréom benn fukk ak
juréom (1 365), ci siikalu bérab bu sell
bi, xawa tollu ci fukki kilo ak fiett. 51 Ci
kaw loolu Musaa jox xaalisu njotlaay ba,
Aar6ona ak doomam yu goéor, ci ndigalal
Aji Sax ji, na ko ko Aji Sax ji sante.

4

Yeneen kuréli Leween a ngi ak seeni sas

1 Aji Sax ji waxati Musaa ak Aardona, ne:

2 «Leween fii askanoo ci Keyat,
wafifileen leen bopp ak bopp, na fiu bokke
seeni lang, ak seen kéri maam. 3 Daleleen
ci géor fii am fanweeri at, ba juréom fukki
at, muy mboolem fii yelloo bokk ci kurél,
gi liggéeyu biir xaymab ndaje mi war.
4 Liggéeyu Keyateen fii ci biir xaymab
ndaje mi moo di wallu jumtukaay yu sell
yee sell.

5 «Bu dal bi dee jog, na Aaréona ak
doomam yu goéor dugg, wékki kiiraay li, di
ridob biir bi, te fiu muure ko gaalu seedes
koéllére gi. 6 Nafiu lalaat ca kaw kiiraayal
deru piipi, te fiu lalati ca kaw, ndimo lu
1épp baxa, doora roof njappuy gaal gi.

7 «Taabalu mburum teewal mi, nafiu ci
lal ndimo lu baxa, teg ci ndab yeek battu
yeek njaq yeek tax yi fiuy sottee saraxi
tuuru, door cee teg mburu moomu dul
wuute. 8 Nafiu muure yooyu ndimo lu
xong cury, te fiu lalaat ca kaw malaanum
deru piipi, doora roof njappuy taabal ji.

9 «Su ko defee fiu jél ndimo lu baxa,
muure ko tegukaayu lamp bi, aki lampam
aki fiiimam aki andam, ak mboolem ndabi
diwam ya fiu cay jéfoo. 10 Nafiu boole
tegukaayu lamp beek mboolem la muy
andal, fiu émbe 1lépp malaanum deru
piipi, te teg ko ci kaw tagar bi fiu koy
gaddoo. 11 Sarxalukaayu wurus bi*, nafiu
lal ci kawam ndimo lu baxa, lalaat ca kaw
malaanum deru piipi, doora roof njappuy
sarxalukaay bi. 12 Nafiu jél mboolem
jumtukaay yi fiuy liggéeye ci biir bérab

T 3:47 3.47 Naar fukki gera tollu na ci juréom fukki garaam.

cuuraay bi. Seetal ci Mucc ga 30.1-10.

bu sell bi, fiu émbe ko ndimo lu baxa,
muure ko malaanum deru piipi, door koo
teg ci kaw tagar bi fiu koy gaddoo. 13 Nafiu
dindi niiniti sarxalukaayu xanjar bi, te
fiu lal ci kaw sarxalukaay bi, ndimo lu
xong curr. 14 Nafiu teg ca kaw ndimo la
mboolem ndab, ya fiuy liggéeye ca sarx-
alukaay ba: and yeek cappukaayi yapp
yeek fiiitukaay yeek kéll yi; jumtukaayi
sarxalukaay bi yépp daal, te fiu lal ca kaw,
malaanum deru piipi, doora roof njappuy
sarxalukaay bi.

15 «Bu dal bi waree jég, na Aaréona ak
doomam yu géor muur yéf yu sell yi, ak
mboolem jumtukaayi bérab bu sell bi ba
noppi. Gannaaw loolu la askanu Keyat di
dikk, ngir gaddu ko. Su ko defee dufiu laal
dara lu sell, bay dee. Loolu la Keyateen fii
di gaddu ci wallu xaymab ndaje mi.

16 «Elasar doomu Aaréona sarxalkat bi
nag, ab saytoom moo di diwu lamp bi, ak
cuuraay li, ak saraxu pepp bi dul jaas, ak
diwu pal gi. Mooy féetewoo jaamookaay
bi bépp, ak mboolem li ci biiram, ba ci yéf
yu sell yi, aki jumtukaayam.»

17 Aji Sax ji waxati ba tey ak Musaa
ak Aardona, ne leen: 18 «Buleen ydébbe
Keyateen fieek seeni lang, lu fiu leen di
dagge ci biir Leween fii. 19 Nii ngeen di
def ak fioom, ba bu fiu jegee yéf yu sell yee
sell, di dund te dufiu ca dee: Aar6ona aki
doomam fiooy dugg, daldi sédd ku nekk ci
floom liggéeyam ak la muy gaddu. 20 Bu
Keyateen fii dugg, di xool lu mu gatt gatt,
yéf yu sell yi. Lu ko moy fiu dee.»

21 Gannaaw loolu Aji Sax ji wax Musaa,
ne ko: 22 «Ni askanoo ci Gerson itam,
nanga leen wafifi bopp ak bopp, na
fiu bokke seen kéri maam ak seeni
lang. 23 Li dale ci géor fii am fanweeri
at, ba juréom fukki at ngay lim, fiuy
mboolem fii liggéeyu xaymab ndaje mi
war. 24 Gersoneen fii nag, lii moo di seen
cér ci wallu liggéey bi, ak li fiu wara
gaddu: 25 fiooy gaddu kiiraayi jaamookaay
bi, ak xaymab ndaje meek malaanam, ak
malaanum deru piipi bi ci kaw, ak ridob
bunt xaymab ndaje mi; 26 ak sori étt bi,
ak kiiraayal bunt étt bi wér jaamookaay
beek sarxalukaay bi, ak seeni buum ak
mboolem jumtukaay ya fiu cay liggéeye.
Mboolem lees cay def, fioo koy liggéey.
27Mboolem sasu Gersoneen fii ci mboolem
lu fiuy gaddu ak mboolem lu fiuy liggéey,
ci ndigalal Aaréona aki doomam lay doon.
Noo leen di sas mboolem lu fiu wara
gaddu. 28 Loolooy céru Gersoneen fii, ci
wallu xaymab ndaje mi, te loolu lafiu leen

*
4:11 4.11sarxalukaayu wurus bi mooy sarxalukaayu

dénk, Itamar doomu Aaréona sarxalkat bi
di leen ca saytu.

29 «Ni askanoo ci Merari itam, na fiu
bokke seeni lang ak seen kéri maam,
noonu nga leen di lime, 30 dale ko ci
fii am fanweeri at, ba juréom fukki at,
fiuy mboolem fii yelloo bokk ci kurél, gi
liggéeyu xaymab ndaje mi war. 31 Lii mooy
1i fiu sasoo gaddu ci seen mboolem liggéey
ci xaymab ndaje mi: xangi jaamookaay bi
aki galanam aki jénam aki tegoom; 32 muy
jén yi wér étt bi, ak seeni tegu ak seeni
buum, mboolem seen jumtukaay yu fiu cay
liggéeye. Limal-leen leen jumtukaay yi fiu
wara gaddu. 33 Loolooy céru Merareen
fii, ci wallu xaymab ndaje mi ci njiital
sarxalkat bi Itamar doomu Aardona.»

Lim nafiu Leween fii liggéey war

34 Ci kaw loolu Musaa ak Aardona ak
kilifag mbooloo ma lim Keyateen fia, na
fiu bokke seeni lang ak seen kéri maam.
35 Nu dale ko ci fii am fanweeri at, ba
juréom fukki at, fiuy mboolem fii yelloo
bokk ci kurél, gi liggéeyu xaymab ndaje
mi war. 36 Na fiu limal seeni lang di fiaari
junni ak juréom fiaar téeméer ak juréom
fukki géor (2 750). 37 Noofiu lafiu limal
langi Keyateen fii, ioom fiépp la liggéeyu
xaymab ndaje mi war. Musaa ak Aardona
fioo leen limoon, na ko Aji Sax ji santaanee,
Musaa jottli.

38 Na fiu limal Gersoneen fii, na fiu
bokke seeni lang ak seen kéri maam,
39 dale ko ci fii am fanweeri at, ba juréom
fukki at, mboolem fia yelloo bokk ci kurél,
gi liggéeyu xaymab ndaje mi war, 40 te fiu
limal leen seeni lang ak seen kéri maam,
flaari junneek juréom benni téeméer ak
fanweeri géor lafiu (2 630). 41 Noofiu lafiu
limal langi Gersoneen iii, te floom fiépp
la liggéeyu xaymab ndaje mi war. Musaa
ak Aardona fioo leen limoon ci ndigalal Aji
Sax ji.

42 Na fiu limal langi Merareen fii, na
fiu bokke seeni lang, ak seen kéri maam,
43 dale ko ci fii am fanweeri at, ba juréom
fukki at, mboolem fia yelloo bokk ci kurél,
gi liggéeyu xaymab ndaje mi war, 44 te
fiu limal leen seeni lang, fietti junni ak
fiaar téemeéeri goor (3 200) lafiu. 45 Noofiu
lafiu limal langi Merareen fii, Musaa ak
Aaré6ona fioo leen limoon, na ko Aji Sax
ji santaanee, Musaa jottli.

46 Mboolem Leween fia Musaa ak
Aaré6ona, ak kilifay Israyil limoon, na fiu
bokke seeni lang, ak seen kéri maam,
47 dale ko ci fii am fanweeri at, ba juréom
fukki at, fiuy mboolem fia yelloo bokk ci
kurél, gi liggéeyu xaymab ndaje mi war,
48 seenub lim nekk na juréom fietti junni

ak juréomi téeméer ak juréom fiett fukki
gbor (8 580). 49 Cindigalal Aji Sax ji Musaa
jottli, lafiu leen lim, ba sas ku ci nekk ab
liggéeyam ak la muy gdddu. Na ko Aji Sax
ji sante Musaa, na lafiu leen lime.

5

Sartal nafiu doxalin yiy setal dal bi

1 Aji Sax ji waxati Musaa, ne ko:
2 «Santal banni Israyil fiu génne dal bi
képp ku and ak jangoroy der juy law,
mbaa jangoroy xelli, ak képp ku sobeb
néew bu mu laal, topp. 3 Muy géor, di
jigéen, génneleen leen. Bitib dal bi ngeen
leen di génne. Buifiu sobeel dali banni
Israyil yi ma makkaanoo ci seen biir»

4 Banni Israyil def noonu, daldi leen
génne dal bi, daq leen ca biti. Ni ko Aji
Sax ji waxe Musaa, noonu lafiu ko defe.

5 Aji Sax ji waxati Musaa, 6 ne ko mu
wax banni Israyil, ne leen: «Muy goor,
di jigéen, bu toofiee moroomam, ba fecci
wormay Aji Sax ji, nit kooku toofi na. 7 Day
tuub bakkaaram, ba noppi fey dayo ba mu
ameel ka mu toofi. Te jur6omeelu xaajam
la cay teg, jox ko ko. 8 Bu ki fiu tooii
wuutee, te amul mbokk mu koy jotaat, pey
ga fieel na Aji Sax ji, sarxalkat bee koy
jagoo, te bokkul ak kuuyum njotlaay, mi
sarxalkat biy defale ki toofi, njotlaayam.
9 Te itam bépp jooxe bu bokk ci mboolem
sarax yu sell, yi banni Israyil indil sarx-
alkat bi, sarxalkat bee koy moom. 10 Ku
nekk ci sarxalkat yi, sa sarax yu sell, yaa
ko moom. Ku ci nekk, li fiu la jox, yaay
boroom.»

Lu jém ci jigéen ju moy

11 Aji Sax ji waxati Musaa, 12 ne mu
wax banni Israyil, ne leen: «Képp ku
jabaram moy, fecci ko worma, 13 bu fiu
andee ak ndaw si, te moom miy jékkéram
yégu ko; te ba ndaw say sobeel boppam,
fekkeesu ko fa ba di ko seede; 14 ndegam
xelum fiiraangee dikkal waa ji, ba mu fiire
jabaram, te fekk jabar jaa sobeel boppam
ci njaaloo, mbaa muy fiiraange gu dikkal
waa ji rekk, mu fiire jabaram, te fekk
ndaw si sobeelul boppam ci njaaloo; 15 na
waa ji yobbu jabaram ca sarxalkat ba, te
y6bbaleel ko saraxu fietti kiloy sungufu
lors. Du ci sotti diw, du ci def cuuraay,
ndax saraxu pepp boobu saraxu fiiraange
la, saraxu toppukaay la bu fiuy toppe
flaawtéef.

16 «Na sarxalkat bi indi ndaw si, taxawal
ko fi kanam Aji Sax ji. 17 Su ko defee
sarxalkat bi day fab ndabal xandeer, duy
ko ndox mu sell mi fiuy setloo, te na sakk
ci suufas jaamookaay bi, def ko ci ndox
mi. 18 Bu taxawloo ndaw si fi kanam Aji
Sax ji, na muri boppu ndaw si, te teg ciy

loxoom, saraxu pepp boobu di toppukaayu
fiaawtéef te di saraxu fiiraange. Na fekk
sarxalkat bi yore ciy loxoom ndoxum wex-
tan, miy alage. 19 Su ko defee sarxalkat
bi waatloo ndaw si, ne ko: “Ndegam gdéor
andul ak yaw, moyuloo, sobeel sa bopp
te fekk la ci buum, muccal ci loraangey
ndoxum wextan mii, di alage. 20 Waaye su
dee yaa moy te fekk la ci sa buumu jékkér,
su dee yaa sobeel sa bopp ak geneen géor
gu and ak yaw te du sa jékkér nag...” 21 Fii
la sarxalkat biy waatloo ndaw si waatu
alkande gi, wax ko ne ko: “.yal na la Aji
Sax ji def ku alku ku fiuy mdoloo ci sa biir
askan. Yal na laxal sa njurukaay, wal sab
koll. 22Yal na ndoxum alkande mii tabbi ci
say butit, laxal sa njurukaay, wal sab koll.”
Su ko defee ndaw si ne: “Amiin, Amiin.”

23 «Na sarxalkat bi bind kadduy alkande
yooyu cib taxafiu bindukaay, te na
raxas mbind mi ci ndoxum wextan mi.
24 Sarxalkat bi day naanloo ndaw si
ndoxum wextan, miy alage, ndox miy
alage tabbi ci biiram, man koo wex xatt.
25 Waaye na jékka nangoo ci loxol ndaw si,
peppum saraxu fiiraange bi, daldi yékkati
saraxas pepp mi, jébbale ko fi kanam Aji
Sax ji, doora indi sarax bi ci sarxalukaay
bi. 26 Na sarxalkat bi sakk ci saraxu pepp
bi, ab néb buy fattlee, daldi koy lakk ci
kaw sarxalukaay bi. Gannaaw loolu mu
naanloo ndaw si ndox mi.

27 «Bu ko xasee naanloo ndox mi,
ndegam ndaw see sobeel boppam, wor
jékkéram, ndoxum alkande mi day tabbi
ci biiram, jural ko wextan, koll bi newi,
njurukaayam lax, mu mujj doon ku fiuy
mooloo ci biir askanam. 28 Waaye su ndaw
si sobeelul boppam, xanaa di ku set, dina
mucc, te dina mana am doom.

29 «Loolooy dogalu yoon ci mbirum fi-
iraange, bu jigéen moyee, sobeel boppam
te fekk buum ci baatam, 30 mbaa jékkér ju
xelum fiiraange dikkal, mu fiire jabaram.
Jabar ji lay taxawloo fi kanam Aji Sax
ji, sarxalkat bi defal ko mboolem dogalu
yoon boobu. 31 Deesul topp jékkér ji genn
toofi, waaye jabar jeey gaddu flaawtéefu
boppam.»

6

Lii moo war ku séddoo Aji Sax ji
1 Aji Sax ji waxati Musaa, 2 ne ko mu
wax banni Israyil ne leen: «Géor ak jigéen,
képp ku ci dogu ba xas xasu doon ab
. * . I3 . .e
nasireen’, ngir sédd boppam Aji Sax ji,
3 muy biifi, di fioll wu mu mana doon,
na séddoo di ko moyu. Bineegaru biifi ak
bineegaru fioll wu mu mana doon it, du

ko naan. Mboolem luy ndoxum resefi, du
ko naan, te reseii ju tooy ak ju wow it, du
ko lekk. 4 Mboolem diiru fani céddoom,
mboolem lu jége ci doomu garabu resefi,
dale ci xoox ba ci der, du ci lekk lenn.

5 «Kemu fani céddoo yi mu xas ne dina
ko nasireenal, saatus watukaay du laal
boppam ba keroog fani nasireenal, yi mu
séddoo Aji Sax ji matee. Ku sell lay doon
te day jafiu. 6 Kemu fan yi muy nasireenal,
séddoo Aji Sax ji, ab néew, bumu ko jege.
7 Baayam ak ndeyam, mbaa géor mbaa
jigéen ju mu bokkal waajur sax, bu deeyee,
du sobeel boppam ngir fioom, ndax moo
yenu ci kaw boppam, njafiu nasireen gi mu
séddoo Yallaam. 8 Kemu fani céddoom, ku
sell lay doon, fieel Aji Sax ji.

9 «Su nit jekkee dee ci wetam, ba sobeel
njafiu céddoom, keroog bés buy setlu ca
lay watu, te keroog bésub juréom fiaareel
ba lay watu. 10 Bés ba ca topp, di juréom
fietteel ba, na ydébbu ca sarxalkat ba,
flaari pitax mbaa fiaari xati yu ndaw, ca
bunt xaymab ndaje ma. 11 Sarxalkat bi
day def menn mi saraxu péotum bakkaar,
mi ci des saraxu rendi-déomal, mu jote
ko boroom céddoo gi, bakkaaram ba ko
néew ba yébbe. Bésub keroog lay sellalaat
boppam ba yenu woon njafiam. 12 Day
yeesalal Aji Sax ji nasireenam ga mu ko
séddoo woon, kemu fan ya mu xasoona
nasireenal. Su ko defee day indi xarum
menn at, def ko saraxas peyug toofi. Fan
yi mu jékkoona nasireenal day neen, ndax
nasireen googa moo sobewu.

13 «Dogalu yoon wi ci ab nasireen nag
mooy lii: Bés bi ag céddoom matee, dees
koy yobbu ca bunt xaymab ndaje ma.
14 Sarax si muy sarxalsi Aji Sax ji di
menn xarum menn at mu amul sikk, ngir
rendi-déomal, ak menn xarum menn at
mu jigéen mu amul sikk, ngir péotum
bakkaar, ak menn kuuy mu amul sikk,
ngir saraxas cant ci biir jamm, 15 ak pafieb
mburu yu amul lawiir, yu fiu lakke sunguf
su mucc ayib su fiu xiiwaale ag diw, ak
mburu yu sew yu amul lawiir yu fiu wis ag
diw, ak saraxi peppam ak saraxi tuuroom
ya muy andal.

16 «Su ko defee sarxalkat bi boole ko
indi fi kanam Aji Sax ji, daldi joxe péotum
bakkaar bi, ak rendi-déomal bi. 17 Kuuy
mi, na ko sarxalkat bi def saraxas cant
ci biir jamm, fieel Aji Sax ji, boole kook
pafieb mburu mi amul lawiir, doora joxe
saraxi pepp yeek, saraxi tuuru yi. 18 Su
ko defee nasireen bi watu ci bunt xaymab
ndaje mi te for kawari céddoom googu, def
ko ci taal, bi ci suufu saraxas cantu biir
jamm bi.

*
6:2 6.2 nasireen: Baat bii jotewul dara ak nasaraan, tur wi fiuy wooye waa sowub jant.

19 «Na sarxalkat bi jél tanku kanamu
kuuy mi, gannaaw bu fioree, te sakk ci
pafie bi menn mburu mu amul lawiir, ak
menn mburu mu ndaw, daldi boole loola
teg ci loxol nasireen bi, gannaaw bu watoo
ba noppi.

20 «Na sarxalkat bi jébbale loola, defal
ko Aji Sax ji saraxu yékkati-jébbal. Cér yu
sell a ngoogu fieel sarxalkat bi, mu boole
kook dénn biy saraxu yékkati-jébbal, ak
jooxeb tankub kanam bi. Gannaaw loolu
nasireen bi safi naa naan biifi.

21 «Loolooy wartéef ci ab nasireen bu
xas. Loolooy saraxam bi mu warlook Aji
Sax ji cig céddoom, te bokkewul ak leneen
lu mu ci attan; waaye kadduy xas wa mu
xasoon daal, na sammonteek moom ni ko
yoon diglee ci céddoom googu.»

Gii laan moo war ci askan wi

22 Gannaaw loolu Aji Sax ji waxati
Musaa, ne: 23 «Waxal Aardona aki
doomam ne leen ni filuy fiaanale banni
Israyil, nii la; nafiu leen wax ne leen:

24 «“Yal na la Aji Sax ji barkeel, samm la.

25 «“Yal na la Aji Sax ji geesoo leeram,
baaxe la.

26 «“Yal na la Aji Sax ji siggil, jammal la.”
27 Bu fiu tuddalee noonu banni Israyil
sama tur, man, maa leen di barkeel.»

7

Daloob jaamookaay bi laaj nay sarax

1 Keroog ba Musaa sampee jaamookaay
bi ba noppi, diw na ko ngir sellal ko, mook
mboolem ay jumtukaayam, sarxalukaay
beek mboolem ndabam it, mu boole diw,
sellale ko. 2 Ba loolu amee kilifay Israyil yi
jiite seeni kér maam dikk. Noofioo doon
njiiti giir yi te fioo doon saytu limeefu nit
fii. 3 Nu indil Aji Sax ji seen sarax, muy
juréom benni watiir ak fukki nag ak fiaar;
flaari kilifa yu nekk, benn watiir; kilifa gu
nekk, wenn nag, fiu yobbu lépp fa kanam
jaamookaay ba. 4 Aji Sax ji wax Musaa,
5 ne ko: «Nangul lii, mu jém ci liggéeyu
xaymab ndaje mi, te nga jox ko Leween fii,
ku ci nekk ak li liggéeyam laaj.»

6 Musaa nangu watiir yaak nag ya, jox
Leween fii. 7 Yii flaari watiir ak fieenti
nag, mu jox Gersoneen fia, na ko seen
liggéey laaje, 8 yee fieent, mu booleek
juréom fietti nag, jox Merareen fia, na ko
seen liggéey laaje, ci njiital sarxalkat ba
Itamar doomu Aar6ona. 9 Keyateen fia
nag, joxu leen, ndax yu sell ya lafiu sasoo
woona gaddu.

10 Ci biir loolu kilifa yi indi itam saraxu
daloob sarxalukaay bi, keroog bés ba fiu
koy diw. Nu daldi joxe seeni sarax fi
kanam sarxalukaay bi. 11 Teewul Aji Sax

ji wax Musaa, ne ko: «Kilifa yiy joxesi
seen sarax, yi jém ci daloob sarxalukaay
bi, nafiu ko def bés bu nekk, kenn.»

12 Ki joxe saraxam ci bés bu jékk bi,
fieel giirug Yuda, mooy Nason doomu
Aminadab. 13 Ab saraxam di benn ndabu
xaalis bu diise téeméeri siikal ak fanweer,
muy kilook liibar, ak benn kéllu xaalis
bu diise juréom fiaar fukki siikali bérab
bu sell bi, muy juréom fietti téeméeri
garaam, lu ci nekk fees ak sunguf su mucc
ayib su fiu xiiwaale ag diw, ngir saraxu
pepp bi, 14 ak senn mbattus wurus su
fees ak cuuraay te diise fukki siikal, di
téeméeri garaam ak fukk, 15 ak wenn yékk
wu ndaw, ak menn kuuy, ak menn xarum
menn at, ngir saraxu rendi-déomal, 16 ak
wenn sikket ngir saraxu péotum bakkaar,
17 ak saraxas cant gi ci biir jamm, di fiaari
yékk ak juréomi kuuy ak juréomi sikket,
ak juréomi xari menn at. Looloo doon
saraxu Nason doomu Aminadab.

18 Bésub fiaareel ba, kilifag Isakareen
fla, Netanel doomu Suwar moo indi
saraxam, 19 sarax ba mu indi di benn nd-
abu xaalis bu diise téeméeri siikal ak fan-
weer, di kilook liibar, ak benn kéllu xaalis
bu diise juréom fiaar fukki siikali bérab
bu sell bi, muy juréom fietti téeméeri
garaam, lu ci nekk fees ak sunguf su mucc
ayib su fiu xiiwaale ag diw, ngir saraxu
pepp, 20 ak senn mbattus wurus su fees ak
cuuraay te diise fukki siikal, di téeméeri
garaam ak fukk, 21 ak wenn yékk wu ndaw,
ak menn kuuy, ak menn xarum menn
at, ngir saraxu rendi-déomal, 22 ak wenn
sikket ngir saraxu péotum bakkaar, 23 ak
saraxas cant gi ci biir jamm, di fiaari yékk
ak juréomi kuuy ak jurdomi sikket, ak
juréomi xari menn at. Looloo doon saraxu
Netanel doomu Suwar.

24 Bésub fietteel ba, kilifag Sabuloneen
fia, Elyab doomu Elon moo aye, 25 ab
saraxam di benn ndabu xaalis bu diise
téeméeri siikal ak fanweer, muy kilook
liibar, ak benn kéllu xaalis bu diise juréom
flaar fukki siikali bérab bu sell bi, di
juréom fietti téeméeri garaam, lu ci nekk
fees ak sunguf su mucc ayib su fiu xi-
iwaale ag diw, ngir saraxu pepp, 26 ak
senn mbattus wurus su fees ak cuuraay
te diise fukki siikal, muy téeméeri garaam
ak fukk, 27 ak wenn yékk wu ndaw, ak
menn kuuy, ak menn xarum menn at, ngir
saraxu rendi-déomal, 28 ak wenn sikket
ngir saraxu péotum bakkaar, 29 ak saraxas
cant ci biir jamm, di fiaari yékk ak juréomi
kuuy ak juréomi sikket, ak juréomi xari
menn at. Looloo doon saraxu Elyab doomu
Elon.

30 Bésub fieenteel ba kilifag Rubeneen
fia, Elisur doomu Sedeyur moo aye, 31 ab

saraxam di benn ndabu xaalis bu diise
téeméeri siikal ak fanweer, di kilook liibar,
ak benn kéllu xaalis bu diise juréom fiaar
fukki siikali bérab bu sell bi, di juréom
fietti téeméeri garaam, lu ci nekk fees ak
sunguf su mucc ayib su fiu xiiwaale ag
diw, ngir saraxu pepp, 32 ak senn mbattus
wurus su fees ak cuuraay te diise fukki
siikal, muy téeméeri garaam ak fukk, 33 ak
wenn yékk wu ndaw, ak menn kuuy, ak
menn xarum menn at, ngir saraxu rendi-
déomal, 34 ak wenn sikket ngir saraxu
pootum bakkaar, 35 ak saraxas cant gi ci
biir jamm, di fiaari yékk ak juréomi kuuy
ak juréomi sikket, ak juréomi xari menn
at. Looloo doon saraxu Elisur doomu
Sedeyur.

36 Bésub juréomeel ba kilifag Cimy-
oneen fia, Selumyel doomu Surisadaay
moo aye, 37 ab saraxam di benn ndabu
xaalis bu diise téeméeri siikal ak fan-
weer, di kilook liibar, ak benn kéllu xaalis
bu diise juréom fiaar fukki siikali bérab
bu sell bi, muy juréom fietti téeméeri
garaam, lu ci nekk fees ak sunguf su mucc
ayib su fiu xiiwaale ag diw, ngir saraxu
pepp, 38 ak senn mbattus wurus su fees ak
cuuraay te diise fukki siikal, muy téeméeri
garaam ak fukk, 39 ak wenn yékk wu ndaw,
ak menn kuuy, ak menn xarum menn
at, ngir saraxu rendi-déomal, 40 ak wenn
sikket ngir saraxu péotum bakkaar, 41 ak
saraxas cant gi ci biir jamm, di fiaari yékk
ak juréomi kuuy ak jurdomi sikket, ak
juréomi xari menn at. Looloo doon saraxu
Selumyel doomu Surisadaay.

42 Bésub juréom benneel ba kilifag
Gaddeen fia, Elyasaf doomu Dewel moo
aye, 43 ab saraxam di benn ndabu xaalis
bu diise téeméeri siikal ak fanweer, muy
kilook liibar, ak benn kéllu xaalis bu diise
juréom fiaar fukki siikali bérab bu sell
bi, muy juréom fietti téeméeri garaam,
lu ci nekk fees ak sunguf su mucc ayib
su fiu xiiwaale ag diw, ngir saraxu pepp,
44 ak senn mbattus wurus su fees ak
cuuraay te diise fukki siikal, muy téeméeri
garaam ak fukk, 45 ak wenn yékk wu ndaw,
ak menn kuuy, ak menn xarum menn
at, ngir saraxu rendi-déomal, 46 ak wenn
sikket ngir saraxu péotum bakkaar, 47 ak
saraxas cant gi ci biir jamm, di fiaari yékk
ak juréomi kuuy ak juréomi sikket, ak
juréomi xari menn at. Looloo doon saraxu
Elyasaf doomu Dewel.

48 Bésub juréom taareel ba kilifag
Efraymeen fia, Elisama doomu Amiyut
moo aye, 49 ab saraxam di benn ndabu
xaalis bu diise téeméeri siikal ak fanweer,
muy kilook liibar; ak benn kéllu xaalis
bu diise juréom fiaar fukki siikali bérab
bu sell bi, muy juréom fietti téeméeri

garaam, lu ci nekk fees ak sunguf su mucc
ayib su fiu xiiwaale ag diw, ngir saraxu
pepp; 59 ak senn mbattus wurus su fees ak
cuuraay te diise fukki siikal, muy téeméeri
garaam ak fukk, 51 ak wenn yékk wu ndaw,
ak menn kuuy, ak menn xarum menn
at, ngir saraxu rendi-déomal, 52 ak wenn
sikket ngir saraxu péotum bakkaar, 53 ak
saraxas cant gi ci biir jdmm, di fiaari yékk
ak juréomi kuuy ak juréomi sikket, ak
juréomi xari menn at. Looloo doon saraxu
Elisama doomu Amiyut.

54 Bésub juréom fietteel ba kilifag Man-
aseen fia, Gamalyel doomu Pedasur moo
aye, 55 ab saraxam di benn ndabu xaalis
bu diise téeméeri siikal ak fanweer, muy
kilook liibar, ak benn kéllu xaalis bu diise
juréom fiaar fukki siikali bérab bu sell
bi, muy juréom fietti téeméeri garaam,
lu ci nekk fees ak sunguf su mucc ayib
su flu xiiwaale ag diw, ngir saraxu pepp,
56 ak senn mbattus wurus su fees ak
cuuraay te diise fukki siikal, di téeméeri
garaam ak fukk, 57 ak wenn yékk wu ndaw,
ak menn kuuy, ak menn xarum menn
at, ngir saraxu rendi-déomal, 58 ak wenn
sikket ngir saraxu péotum bakkaar, 59 ak
saraxu cant gi ci biir jamm, di fiaari yékk
ak juréomi kuuy ak juréomi sikket, ak
juréomi xari menn at. Looloo doon saraxu
Gamalyel doomu Pedasur.

60 Bésub juréom fieenteel ba kilifag
Befiamineen fia, Abidan doomu Gidoni
moo aye, 61 ab saraxam di benn ndabu
xaalis bu diise téeméeri siikal ak fanweer,
muy kilook liibar, ak benn kéllu xaalis
bu diise juréom fiaar fukki siikali bérab
bu sell bi, muy juréom fietti téeméeri
garaam, lu ci nekk fees ak sunguf su mucc
ayib su fiu xiiwaale ag diw, ngir saraxu
pepp, %2 ak senn mbattus wurus su fees ak
cuuraay te diise fukki siikal, di téeméeri
garaam ak fukk, 63 ak wenn yékk wu ndaw,
ak menn kuuy, ak menn xarum menn
at, ngir saraxu rendi-déomal, 64 ak wenn
sikket ngir saraxu péotum bakkaar, 65 ak
saraxu cant gi ci biir jamm, di fiaari yékk
ak juréomi kuuy ak jurdomi sikket, ak
juréomi xari menn at. Looloo doon saraxu
Abidan doomu Gidoni.

66 Bésub fukkeel ba kilifag Daneen fia,
Ayeser doomu Amisadaay moo aye, 67 ab
saraxam di benn ndabu xaalis bu diise
téeméeri siikal ak fanweer, muy kilook
liibar, ak benn kéllu xaalis bu diise jur6om
flaar fukki siikali bérab bu sell bi, muy
juréom fietti téeméeri garaam, lu ci nekk
fees ak sunguf su mucc ayib su fiu xi-
iwaale ag diw, ngir saraxu pepp, %8 ak
senn mbattus wurus su fees ak cuuraay
te diise fukki siikal, di téeméeri garaam
ak fukk, 69 ak wenn yékk wu ndaw, ak

menn kuuy, ak menn xarum menn at,
ngir saraxu rendi-ddomal, 70 ak wenn
sikket ngir saraxu péotum bakkaar, 71 ak
saraxu cant gi ci biir jamm, di fiaari yékk
ak juréomi kuuy ak jurdomi sikket, ak
juréomi xari menn at. Looloo doon saraxu
Ayeser doomu Amisadaay.

72 Bésub fukkeel baak benn, kilifag
Asereen fia, Pagyel doomu Okkran moo
aye, 73 ab saraxam di benn ndabu xaalis
bu diise téeméeri siikal ak fanweer, muy
kilook liibar, ak benn kéllu xaalis bu
juréom fiaar fukki siikali bérab bu sell
bi, muy juréom fietti téeméeri garaam,
lu ci nekk fees ak sunguf su mucc ayib
su fiu xiiwaale ag diw, ngir saraxu pepp,
74 ak senn mbattus wurus su fees ak
cuuraay te diise fukki siikal, di téeméeri
garaam ak fukk, 75 ak wenn yékk wu ndaw,
ak menn kuuy, ak menn xarum menn
at, ngir saraxu rendi-déomal, 76 ak wenn
sikket ngir saraxu péotum bakkaar, 77 ak
saraxu cant gi ci biir jamm, di fiaari yékk
ak juréomi kuuy ak juréomi sikket, ak
juréomi xari menn at. Looloo doon saraxu
Pagyel doomu Okkran.

78 Bésub fukkeel baak fiaar kilifag Nef-
taleen fia, Ayra doomu Enan moo aye,
79 ab saraxam di benn ndabu xaalis bu
diise téeméeri siikal ak fanweer, muy
kilook liibar, ak benn kéllu xaalis bu diise
juréom fiaar fukki siikali bérab bu sell
bi, muy juréom fietti téeméeri garaam,
lu ci nekk fees ak sunguf su mucc ayib
su fiu xiiwaale ag diw, ngir saraxu pepp,
80 ak senn mbattus wurus su fees ak
cuuraay te diise fukki siikal, di téeméeri
garaam ak fukk, 81 ak wenn yékk wu ndaw,
ak menn kuuy, ak menn xarum menn
at, ngir saraxu rendi-déomal, 82 ak wenn
sikket ngir saraxu péotum bakkaar, 8 ak
saraxu cant gi ci biir jamm, di fiaari yékk
ak juréomi kuuy ak jurdomi sikket, ak
juréomi xari menn at. Looloo doon saraxu
Ayra doomu Enan.

84 Loolooy saraxi daloob sarxalukaay ba,
ca bés ba fiu koy diw, sellal ko, 1épp
bawoo ca kilifay Israyil. Ndabi xaalis ya
fukk laak fiaar, kélli xaalis ya di fukk ak
fiaar, battuy wurus ya di fukk ak fiaar,
85 ndabal xaalis lu nekk di téeméeri siikal
ak fanweer, di kilook liibar, kéll bu nekk
di juréom fiaar fukki siikal, di juréom
fietti téeméeri garaam, mboolem xaalisu
jumtukaay yi di fiaari junniy siikali bérab
bu sell bi ak fieenti téeméer (2 400), di
flaar fukki kilook juréom fiaar ak juréomi
téeméeri garaam (27 500). 86 Fukki battuy
wurus yi feese cuuraay, mbattu su ci nekk
fukki siikali bérab bu sell bi 1a, di téeméeri
garaam ak fukk (110), mboolem wurusu
battu yi di téeméeri siikal ak flaar fukk

(120), muy kilo ak fietti téeméeri garaam
(1300). 87 Mboolem nagi saraxu rendi-
déomal yi, fukki yékk yu ndaw ak fiaar la,
kuuy yi di fukk ak fiaar, xari menn at yi
di fukk ak fiaar, and ak seen saraxi pepp,
sikketi saraxu péotum bakkaar bi di fukk
ak flaar. 8 Mboolem nagi saraxu cantu
biir jamm yi, fiaar fukki yékk yu ndaw
ak fieent la, kuuy yi di juréom benn fukk,
sikket yi di juréom benn fukk, xari menn
at yi di juréom benn fukk. Loolooy saraxi
daloob sarxalukaay ba, gannaaw ba fiu ko
diwee, sellal ko.

89 Bu Musaa duggaan ca biir xaymab
ndaje ma, ngir wax ak Aji Sax ji, day
dégg baat ba di wax ak moom, bawoo fa
tiim kubeeru gaalu seedes kollére ga, ca
diggante faari serub ya. Noonu la daan
waxeek moom.

8

Lu jém ci teginu lamp ya

1 Aji Sax ji waxati Musaa ne ko, 2 mu wax
Aardona, ne ko: «Buy teg lamp vyi, fa féete
tegukaayu lamp ba kanam, fa la juréom
fiaari lamp ya wara niite.» 3 Noonu la
Aardona def. Fa féete tegukaay ba kanam,
fa la féetale ay lampam, muy la Aji Sax ji
santoon Musaa. 4 Tegukaayu lamp bi nag,
ni fiu ko liggéeye nii la. Wurus lafiu ko
tégge ba mu jekk, dale ko ci tank bi, ba ci
mbar mi. Noonee ko Aji Sax ji wone woon
Musaa, na lafiu liggéeye tegukaayu lamp
ba.

Lu jém ci cetlug Leween fii

5 Aji Sax ji waxati Musaa ne ko, 6 <Nanga
jéle Leween fii ci biir banni Israyil te nga
setluloo leen. 7 Ni ngay def ngir setluloo
leen nii la: Danga leen di wis ndoxum
setlu, ba noppi fiu wat seen yaram wépp,
foot seeni yére, daldi set. 8 Su ko defee
fiu jél aw yékk wu ndaw, booleek saraxu
peppam, di sunguf su mucc ayib su fiu
xiiwaale ag diw, ak weneen yékk wu ndaw
wooy jél ngir saraxu pdéotum bakkaar.
9 Indil Leween fii ci kanam xaymab ndaje
mi, te nga dajale mbooloom banni Israyil
mépp. 10 Boo indee Leween fii fi kanam
Aji Sax ji, banni Israyil daldi teg seeni
loxo ci kaw Leween fii. 11 Su ko defee
Aardona taxawal Leween fii taxawaayu
saraxu yékkati-jébbal fi kanam Aji Sax
ji, muy sarax bu bawoo ci banni Israyil,
Leween fii daldi sasoo di liggéey liggéeyu
Aji Sax ji. 12 Leween fii fioom, nafiu teg
seeni loxo ci kaw boppi yékk yi, fiu def
wenn wi saraxu péotum bakkaar, te def
wi ci des ab rendi-déomal, fieel Aji Sax
ji, ngir njotlaayal Leween fii. 13 Gannaaw
loolu ngay taxawal Leween fii fi kanam
Aaréona ak doomam yu géor, daldi leen

def saraxu yékkati-jébbal, fieel Aji Sax
ji. 14 Noonu ngay seppee Leween fii ci
biir banni Israyil, Leween fii doon sama
cér. 15 Gannaaw loolu la Leween fiiy doora
dugg ci liggéeyu xaymab ndaje mi. Danga
leen di jékka setluloo, ba noppi def leen
saraxu yékkati-jébbal. 16 Noom déy lafiu
ma sédda sédd ci biir banni Israyil, fiu
wuutu mboolem luy ubbiteg njur, di taawi
mboolem banni Israyil. Maa leen sédd
sama bopp. 17 Ndax man maa séddoo
mboolem taaw ci biir banni Israyil, nit
ak mala. Keroog ba ma faddee mboolem
taaw ca réewum Misra, ca laa leen sellalal
sama bopp.

18 «Maa jél Leween fii, weccikoo leen
bépp taaw ci biir banni Israyil, 19 te itam
maa jukkee Leween fii ci banni Israyil,
maa leen yékkati, jox leen Aardona aki
doomam, ngir fiu liggéey liggéeyu banni
Israyil ci wallu xaymab ndaje mi, di de-
fal banni Israyil seenug njotlaay, ngir bu
banni Israyil jegee bérab bu sell bi it, du
tax menn mbas am ci seen biir.»

20 Ba loolu amee Musaa ak Aaréona ak
mbooloom banni Israyil mépp daldi defal
Leween fii noonu. Mboolem lu Aji Sax ji
santoon Musaa ci Leween 1ii, noona la ko
banni Israyil defe ak fioom. 21 Leween fii
setlu, féot seeni yére, Aaréona def leen ni
saraxu yékkati-jébbal, fieel Aji Sax ji. Mu
defal leen nag seen njotlaay ngir setal leen.
22 Gannaaw loolu Leween fii doora liggéeyi
seen liggéey ci wallu xaymab ndaje mi, ci
kilifteefu Aaréona aki doomam. Noonee
ko Aji Sax ji sante woon Musaa ci Leween
fii, na lafiu def ak fioom.

23 Aji Sax ji waxati Musaa, ne: 24 «Lii
nag moo war ci Leween fii: ku ci am fiaar
fukki at ak juréom, jém kaw, yelloo naa
bokk ci kurél, gi liggéeyu xaymab ndaje mi
war. 25 Waaye ku xasa am juréom fukki
at, na génn kurél gi boobu liggéey war,
te bumu ca liggéeyati. 26 Safi naa japple
bokki Leweenam fii dénkoo dénkaaney
xaymab ndaje mi, waaye dootu ci liggéey
lenn. Noonu ngay def ak Leween fii, ci
seen walli dénkaane.»

9

Lu jém ci maggalu bésub Mucc

1 Aji Sax ji wax na Musaa ca mandinu
Sinayi, ca seen atum fiaareel, gannaaw
ba fiu génnee réewum Misra ca weer wa
jékk. Mu ne ko: 2 «Na banni Israyil di
maggal bésub Mucc ba, saa yu jotee.

3 «Fukki fan ak fieent ci weer wii,
diggante ngoon ak jant bu so, ci ngeen koy
maggal, saa yu jotee. Na mu déppook
mboolem dogali yoonam ak attey yoonam,
nangeen ko maggale noonu.»

4 Musaa nag sant banni Israyil ne leen
fiu maggal bésub Mucc bi. 5 Nu daldi
maggal bésub Mucc bi ci weer wi jékk,
fukki fanam ak fieent, diggante ngoon ak
jant bu so, ca mandinu Sinayi. Noonee ko
Aji Sax ji sante woon Musaa, na la ko banni
Israyil defe.

6 Ci biir loolu mu am ay nit fiu ab
néew tax fiu sobewu, ba manufioo maggal
bésub Mucc bi bésub keroog. Nu dikk ba
ci Musaa ak Aardona ca bés ba. 7 Noofiu
nag ne Musaa: «Nun de, danoo sobewu
ndax ab néew, waaye lu nu teree joxesi
saraxu Aji Sax ji ci waxtoom, ci digg banni
Israyil?» 8 Musaa ne leen: «Taxawleen, ba
ma dégg lu Aji Sax ji di santaane ci seen
mbir»

9 Aji Sax ji ne Musaa: 10 «Waxal banni
Israyil ne leen, képp ku bokk ci yeen tey,
mbaa mu bokk ci seen kuutaay éllég, su
sobewoo ndax ab néew, mbaa mu nekk
ci yoon wu sore, du tere mu maggal
bésub Mucc bi ngir Aji Sax ji. 11 Waaye
Naareelu weer wa, ca fukki fanam ak
fieent, diggante ngoon ak jant bu so, ca
la koy maggal. Mburu mu amul lawiir
ak xob yu wex lay booleek gattu sarax
bi, lekk ko. 12 Bumu ci wacc dara mu
fanaan, te benn yax, bumu ko ci damm.
Na mu déppook mboolem dogali yooni
bésub Mucc, na ko maggale noonu. 13 Ku
set nag te nekkul ciw yoon, su fiakkee
maggal bésub Mucc bi, kooku dees koy
dagge ciw askanam, ndax saraxu Aji Sax ji
mu joxewul ci bésam. Kooku moo gaddu
bakkaaru boppam.

14 «Su dee ab doxandéem bu ngeen
dékkal, safi naa maggal bésub Mucc
bi fieel Aji Sax ji. Na mu déppook
mboolem dogali yooni bésub Mucc, ak
attey yoonam, ni la koy maggale; benn
dogal bi lay doon ci yeen, muy doxandéem
bi, di njuddu-ji-réew.»

Aji Sax ji yiir na xaymab ndaje ma

15 Keroog bés ba fiu sampee makkaan
ma, niir wa daa muur makkaanu xaymab
seede sa. Cangoon salu mel ni sawara tiim
makkaan ma, ba ca éllég sa. 16 Noonu la ko
niir wa jappoo muure, bu guddee mu mel
ni sawara. 17 Fu niir wa masa bayyikoo fa
tiim xayma ba, banni Israyil day fabu topp
ko, te fépp fu niir wa masa dale, fa la banni
Israyil di fakk ab dal. 18 Ci kaddug Aji Sax
jila banniIsrayil daan faboo, ci kaddug Aji
Sax ji lafiu daan dale, te mboolem fan ya
niir way dal, tiim makkaan ma, fioom it
dafiuy dal. 19 Su niir wa yaggee ca kaw
makkaan ma it, ak lu fan ya bare bare,
banni Israyil a ngay dénkoo dénkaaney Aji
Sax ji, waaye dufiu dem. 20 Leeg-leegaa fan
yu néew la niir way dal-lu fa tiim makkaan

ma. Waaye ci kaddug Aji Sax ji daal, lafiuy
dale te ci kaddug Aji Sax ji lafiuy faboo.
21 Leeg-leegaa it niir wa dal-lu ag ngoon,
fanaan, ba bét set, mu saqi, fiu fabu and ak
moom. Muy guddi, di béccég, bu niir wa
jégaa, rekk, fiu fabu. 22 Su doon fiaari fan,
su doon weer, mbaa ay fani fan la niir wa
taxaw tiim makkaan ma, des fa it, banni
Israyil dafiuy dal, waaye dufiu dem. Bu
jégee rekk lafiuy fabu. 23 Ci kaddug Aji
Sax ji lafiu daa dale, ci kaddug Aji Sax ji
lafiu daa faboo. Dénkaaney Aji Sax ji daal
lafiuy dénkoo, ci kaddug Aji Sax, ji Musaa
di jottli.
10
Lu jém ci liiti xaalis ya

1 Aji Sax ji waxati Musaa, ne: 2 «Sakklul
fiaari liiti xaalis. Lu fiu tégglu ba mu jekk
nga koy def. Liit yi ngay wootee am ndaje,
di ko yékkatee dal yi. 3 Bu fiu liitee flaar
yépp, mbooloo mépp ay dajesi fi yaw, ci
bunt xaymab ndaje mi. 4 Bu fiu liitee benn
nag kilifa yi jiite gangoori Israyil fiooy
dajesi fi yaw. 3 Su fiu liitee menn riirum
liit mu xumb, dal yi dale penku fiooy fabu.
6 Su fiu liitee riirum liit mu xumb, fiaareel
bi yoon, dal yi dale béj-saalum fiooy fabu.
Riirum liit mu xumb mooy tegtale seeni
fabu. 7 Bu dee wooteb ndaje nag, dees koy
liit waaye du doon riir mu xumb. & Na
doomi Aar6ona sarxalkat yi di wal liit yi,
te mu doon dogal bu leen saxal dakk, ci
seen maasoo maas.

9 «Bu loolu wéyee, bu ngeen dee xare
ci seenum réew, ak noon bu leen songsi,
nangeen riiral liit yi riir mu xumb, su
boobaa dees na leen bayyi xel fa seen
kanam Yalla Aji Sax ji, ba wallu leen ak
seeni noon. 10 Seen bési mhég itam, muy
seen bési maggal, di seen ndoortel weer,
nangeen ciy riiral liit yi riir mu xumb,
yéenee ko seen saraxi rendi-déomal, ak
seen saraxi cant ci biir jamm. Riirum liit
yooyu mooy doon seen baaxantal fa seen
kanam Yalla. Maay seen Yalla, Aji Sax ji.»

Banni Israyil saqee nafiu tundu Sinayi

11 Ca fiaareelu at ma, gannaaw ba banni
Israyil génnee Misra, ca flaareelu weer
wa, keroog fiaar fukkeelu fanam, ca la
niir wa bayyikoo fa tiim makkaanu seedes
kollére ga. 12 Banni Israyil daldi sumb seen
yooni tukki ya, bayyikoo mandinu Sinayi.
Ci kaw loolu niir wa daleji ca mandinu
Paran.

13 Booba lafiu jékka fabu ci kaddug Aji
Sax ji, Musaa jottli. 14 Raayab dalu Yudeen
fia moo jékka jog, and aki gangooram,
njiital gangooru Yuda di Nason doomu
Aminadab, 15 njiital gangooru Isakareen
fia di Netanel doomu Suwar, 16 njiital

gangooru Sabuloneen fia di Elyab doomu
Elon.

17 Ci biir loolu fiu wékki jaamookaay
ba, Gersoneen fiaak Merareen fiay gaddu
jaamookaay ba daldi dem.

18 Raayab dalu Rubeneen fia jég and
aki gangooram, topp ca, njiital gangooru
Rubeneen fia di Elisur doomu Sedeyur,
19 npjiital gangooru Cimyoneen fia di
Selumyel doomu Surisadaay, 20 njiital
gangooru Gaddeen fia di Elyasaf doomu
Dewel.

21 Gannaaw loolu Keyateen fiay gaddu
yéf yu sell ya, floo fabu, topp ca. Bala
floo agg fa fiuy dalewaat nag, day fekk
jaamookaay ba sampewaat.

22 Ci kaw loolu raayab dalu Efraymeen
fla jég, and ak seeni gangoor, topp ca,
njiital gangooru Efraymeen fia di Elisama
doomu Amiyut, 23 njiital gangooru Man-
aseen fla di Gamalyel doomu Pedasur,
24 pjiital gangooru Befilamineen fia di
Abidan doomu Gidoni.

25 Ba mu ko defee raayab dalu Daneen
fia doora jog, topp ca gannaaw kurél yépp,
and aki gangooram, njiital gangooru Da-
neen fia di Ayeser doomu Amisadaay,
26 pjiital gangooru Asereen fia di Pagyel
doomu OKkkran, 27 njiital gangooru Nef-
taleen fia di Ayra doomu Enan.

28 Noonu la banni Israyil topplantee, and
ak seeni gangoor, tegu ca yoon wa.

Banni Israyil jége nafiu Sinayi

29 Ba loolu amee Musaa wax ak Obab
doomu Ruwel waa Majan ba, baayu sox-
naam, ne ko: «Nu ngi nii jém fa nu Aji Sax
ji wax ne moom lanuy jox. Kaay nu and,
dem, nu baaxe la, ndax Aji Sax ji moo digee
baaxe Israyil.»

30 Mu ne ko: «Déedéet, duma dem,
samam réew Kkay laa jém, ca saay bokk.»
31 Mu ne ko: «Bu nu wacc kay, ndax gan-
naaw yaa xam fu nu wara dal ci mandin
mi, yaa nu wara jiite. 32 Soo andeek nun
déy, xéewal googa nu Aji Sax jiy baaxeji,
dinanu la ci baaxe.»

33 Ci kaw loolu fiu bayyikoo ca tundu
Aji Sax ja, doxe fa doxub fietti fan. Gaalu
kollérey Aji Sax jaa nga leen jiitu diiru
fietti fan fia, di leen wutal dal-lukaay.
34 Niiru Aji Sax ji nag di leen yiir béccég
bu nekk, saa yu fiu bayyikoo ab dal.

35 Bu gaal ga jégaan, Musaa da naan:
«Jégaloo, Aji Sax ji, say noon félxoo,
say bafi daw la.»

36 Bu gaal ga dalee, Musaa ne:
«Dikkaloo Aji Sax ji boroom ndiiraani

junniy Israyil.»

11

Banni Israyil fiaxtu nafiu

1 Mbooloo ma nag mujj di tawat ab
coono fi kanam Aji Sax ji. Aji Sax ji
dégg ci, am sanjam takk, sawaras Aji
Sax ji takkal leen, ba xoyom la wér dal
ba. 2 Mbooloo ma jooy ko Musaa, Musaa
tinu Aji Sax ji, sawara wa fey. 3 Nu
tudde bérab boobu Tabera (mu neexook
Takkaan), ndax sawaras Aji Sax ji leen fa
takkal.

4 Ci biir loolu genn gangooru njaxasaan
di naf-pafi, ba tax banni Israyil itam dellu
di jambat. Na nga naan: «Ey ku nuy
leelatiw yapp! 5 Namm nan jén ya nu daa
ndawaloo ca Misra, te dikkewu nu tus! Ak
yomb jaak xaal jaak pooro baak soble saak
laaj ja! © Tey jii sunu put yaa ngi wow
kony, gisunu lenn lu moy mann®!»

7 Mann ma nag daa meloon ni pepp
mi fiuy wax koryanda, te nirook ndabbu
garab gi filuy wax bedola. 8 Mbooloo ma
da daan wér, di ko for, di ko wole doji
wolukaay, mbaa fiu di ko débb ciy génn,
ba noppi baxal ko ci cin, def ko ay mburu
yu cafkaam mel ni cafkay nakk yu am niw.
9Bu layaa ca dal ba ag guddi, mann ma day
waccaale ak moom.

10 Ci biir loolu Musaa dégg mbooloo miy
fiaxtu, lang ak lang, ku nekk ci sa bunt
xayma. Ba loolu amee sanjum Aji Sax ji
takk jippét, Musaa nag flaawlu ko. 11 Ba
mu ko defee Musaa ne Aji Sax ji: «Aji
Sax ji, loo may mititale, Sang bi? Lu tee
nga baaxe ma, xanaa ngay teg séfub mii
mbooloo mépp ci sama kaw? 12Xanaa maa
émb mii mbooloo mépp, am maa leen jur,
ba nga di ma leen bootloo fapp, ni jaboot
di boote luy namp, jéme leen réew, ma
nga gifialoon seeni maam? 13 Ana fu may
jéle yapp wu ma jox mii mbooloo mépp,
ba fiuy jooy nii ci sama kaw, naa ma:
“Jox nu yapp wu nu lekk.”? 14 Manumaa
boot mii mbooloo mépp, man doyy, ndax
attanuma ko. 15 Su dee nii ngay def ak man
nag, dimbali ma rekk, rey ma ba ma dee,
ndax ma bafia gis sama toskare.»

Aji Sax ji dig na Musaa fiu ko japple

16 Ba mu ko defee Aji Sax ji dafa wax
Musaa, ne ko: «Dajaleel ma juréom faar
fukki magi Israyil, ioo xamal sa bopp ne
fiooy magi mbooloo mi, di seeni njiit, nga
indi leen ci xaymab ndaje mi, fiu teew
faak yaw. 17 Maay wacc wax ak yaw foofa
te maay sakk ci leer gi ci yaw, def ko ci
fioom, fiu yenule la yenu mbooloo mi, ba
dootuloo ko yenu yaw dong.

18 «<Mbooloo mi nag, ne leen fiu sell-lu
ngir éllég, te ne leen dinafiu yapp moos,
gannaaw fooy jooy ci kaw Aji Sax ji, naan

*

“Fy ku nuy leelatiw yapp, nooka neexle
woon ca Misra!” Kon nag Aji Sax jee leen
di jox yapp wu fiu lekk. 19 Du benn fan
lafiuy yapp, du fiaar, du juréomi fan, du
fukk, te du flaar fukki fan. 20 Weeru
1émm kay lafiuy yapp, ba yapp wiy génne
ci seen paxi bakkan, ba mujj génnliku
leen, gannaaw fioo xarab Aji Sax ji ci seen
biir, di jooy ci kawam, naan: “Moo lu nu
taxoona joge Misra!”»

21 Ci kaw loolu Musaa ne: «Aa! Juréom
benni téeméeri junniy (600 000) géor a
ngi ci mbooloo mii ma ne ci seen biir. Yaw
nga ne aw yapp nga leen di jox, fiu yapp
weeru lémm! 22 Diggante jur gu gudd ak
gu gatt, manees na leen cee rendil lu leen
doy a? Am mboolem jéni géej lees leen di
dajaleel, mu doy leen?»

23 Aji Sax ji ne Musaa: «Loxol Aji Sax ji
da koo jotewul? Léegi nag dinga gis ndax
sama kaddu dina la sottil, am déet!»

Yalla sol na mag fia ag leeram

24 Ci kaw loolu Musaa génn, jottli
mbooloo ma kadduy Aji Sax ji, daldi dajale
juréom faar fukki géor fiu bokk ca magi
mbooloo ma, taxawal leen, fiu wér xayma
ba. 25 Aji Sax ji nag wacc ca biir niir wa,
wax ak moom, daldi sakk ca leer ga ca
Musaa, sédd ca juréom faar fukki mag
fla. Naka la leer ga dal ca seen kaw, fiu
tambali di wax ay waxyu, benn yoon bu
fiu tollantiwul.

26 Fekk na fiaari géor a nga desoon ca
dal ba, kenn ka di Eldadd, ka ca des di
Medadd, te teewul leer ga dal ca seen kaw,
ndax dees leena limaale woon ca mag fia,
doonte demufiu ca xayma ba. Noom it fiuy
wax ay waxyu ca dal ba. 27 Ab xale dawe
ca, agge ko Musaa, ne ko: «Eldadd ak
Medadd déy a ngay wax ay waxyu ca dal
bal» 28 Yosuwe doomu Nuun, ja dale doon
békk-néegu Musaa cag ndawam, daldi
cay addu, ne: «Sang Musaa, aaye leen!»
29 Musaa ne ko: «Fiiraangee la japp ndax
man, am? Ey bu niti mbooloom Aji Sax ji
mépp doon ay yonent, Aji Sax ji sol leen ag
leeram!» 30 Ba loolu amee Musaa dellu ca
dal ba, moom ak magi Israyil fia.

Mbas wacc na ca Kibbrot Taawa

31 Ba loolu amee ngelaw wale ci Aji
Sax ji, daldi babbee ca géej ga ay picci
péréntaan, wacce leen ca dal ba lu tollook
doxub benn fan ci gii wet, ak doxub
benn fan ca gee, fiu dajal dal ba bépp,
jale ci suuf ba xawa mat flaari xasab.
32 Ci kaw loolu mbooloo ma taxaw di for,
béccégub keroog bépp, ak guddi ga gépp,
ak béccégub éllég sa sépp, ba ka géna
néewle, for lu mat fukki barigo. Nu weer

péréntaan ya fa wér dal ba. 33 Suux
waa nga ca seeni géfi, sagameegufiu sax,
sanjum Aji Sax ji takkal mbooloo ma. Aji
Sax ji dumaa mbooloo ma mbas mu metti
lool. 34 Moo tax fiu tudde bérab booba
Kibbrot Taawa (mu firi Bammeeli naf-
naf), ndax fa lafiu denc néewi mbooloo
ma doon nafyafi. 35 Kibbrot Taawa la
mbooloo ma bayyikoo, jém Aserot. Nu dal
nag ca Aserot.

12

Maryaama ak Aardona jote nafiook
Musaa

1Maryaama ak Aaréona fioo doon nafifi
Musaa, ci ndawas Kuuseen su mu takkoon,
te ab Kuuseen it la takkoon.

2 Nu ne: «Ndax mennum Musaa dony
la Aji Sax jiy waxe ci moom? Xanaa daa
waxewul ci nun itam?» Aji Sax ji dégg ca.
3 Géor ga Musaa nag defoon ku woyof lool,
ba raw mboolem doom aadama ci kaw
suuf. 4 Ci kaw loolu Aji Sax ji jekki wax ak
Musaa ak Aaréona ak Maryaama, ne leen:
«Dikkleen, yeen fiett, ci xaymab ndaje
mil» Nu dem, fioom fiett. 5 Aji Sax ji wacc
ci biir niir wu def aw taxaar. Mu taxaw
ca bunt xayma ba, daldi woo Aardona
ak Maryaama, fiu bokk dikk. 6 Mu ne
leen: «Dégluleen bu baax samay kaddu:
su ngeen feefilee ab yonentu Aji Sax ji,
ci am peefiu laa koy xamale maay kan,
te ci gént laay waxeek moom, 7 waaye du
Musaa sama jaam bii. Moom mooy ki wéor
ci mboolem sama kér gii. & Gémmifi ak
gémmifi laay waxeek moom wax ju leer
nann ju fiu léebul, te jémmu Aji Sax ji lay
gis. Kon lu leen may fitu nafifi Musaa sama
jaam bi?» 9 Sanjum Aji Sax ji nag takkal
leen. Ci kaw loolu mu dem.

10 Naka la niir wa jége ca xayma
ba, Maryaama jekki ne fureet ak
jangoroy ngaana, weex furr! Aardona
ne Maryaama gees, yem ca ngaana ga.
11 Aaréona ne Musaa: «Ngalla sang bi, bu
nu topp bakkaar bi nu bakkaar ndax fiakk
xel! 12 Ngalla bul seetaan kii mel ni ku dee
te indaalewul bakkan ba mu juddoo ca
ndeyam, xaaju yaram wi lekku!» 13 Musaa
nag jooy Aji Sax ji, ne ko: «Yalla, ngalla
wéral ko!»

14 Aji Sax ji ne Musaa: «Xanaa baayam
sax su ko jéppi woon, ba tifli ko ci kanam,
muy gacceem diiru juréom fiaari fan?
Nafiu ko génne dal bi diiru juréom fiaari
fan, door koo délloosi ci biir.» 15 Ba loolu
amee filu génne Maryaama dal ba diiru
juréom faari fan. Mbooloo ma demul,
ba keroog ba fiu délloosee Maryaama ca
biir dal ba. 16 Gannaaw loolu mbooloo

ma bayyikoo Aserot, fiu dali ca mandinu
Paran.

13

Musaa yeble na Kanaan

1 Aji Sax ji waxati Musaa, ne: 2 «Yebalal
ay ndaw, fiu dem yéri réewum Kanaan, gi
may jox banni Israyil. Kenn ngay yebal ci
seen giiri maam yi, giir gu ci nekk, kenn, te
ku ci nekk di kilifa ci fioom.» 3 Ci kaw loolu
Musaa yebal ndaw fia ci ndigalal Aji Sax
ji, fiu bayyikoo ca mandinu Paran. Noom
fiépp ay njiiti banni Israyil lafiu woon.
4 Noofiu fioo di:

Samwa doomu Sakuur, ci giirug Rube-

neen fii,

5 ak Safat doomu Ori, ci giirug Cimy-

oneen fii,

6 ak Kaleb doomu Yefune, ci giirug

Yudeen fij,

7 ak Igal doomu Yuusufa, ci giirug Isaka-

reen fii,

8 ak Oseya doomu Nuun,

Efraymeen fii,
9 ak Palti doomu Rafu, ci
Befiamineen fii,

10 ak Gadyel doomu Sodi, ci giirug Sabu-

loneen fii,
11 ak Gadi doomu Susi, mi taxawal langu
Manase ci biir giirug Yuusufeen iii,

12 gk Amyel doomu Gemali, ci giirug
Daneen fii,

13 ak Setur doomu Mikayel, ci giirug
Asereen fii,

14 ak Nabi doomu Wofsi, ci giirug Nef-

taleen fii,

15 ak Gewuyel doomu Maki, ci giiru

Gaddeen fii.

16 Noofiu la Musaa y6nni woon, ngir fiu
yéri réew ma. Oseya doomu Nuun nag,
Musaa tudde ko Yosuwe.

17 Ba leen Musaa yebalee ngir fiu yéri
réewum Kanaan, da ne leen: «Negew
gii ci béj-saalum ngeen di jaare, yéegi ca
diiwaanu tund ya, 18 ba gis nu réew ma
mel: ndax waa réew ma, fiu am doole
lafiu, am fiu néew doole; fiu néew lafiu,
am fiu bare; 19 ak ndax réew ma baax na,
am baaxul; ak nu seeni dékk mel: ndax
ay dal rekk la, am ay dékk yu fiu dabbli
la; 20 ak suuf sa: ndax nangu na, am
nanguwul; ak itam ndax am nay garab, am
déet. Te ngeen gdéor-gdorlu ba sakkaale
ca mefifieefi réew ma.» Fan yooyu nag
yemook resefi di mefifi ndoortel mefifieef.

21 Ci kaw loolu ndaw ya dem yéri réew
ma, dale ko ca mandinu Ciin, ba agg
Reyob, ga ca wetu Amat. 22 Na nga jaare
Negew ca béj-saalum, dem ba Ebron, fa
Anageen fia, Ayman ak Sesay ak Talmay,
dékkoon. Ebron googee, tabaxees na ko

ci giirug

giirug

juréom fiaari at lu jiitu Cowan ga ca Misra.
23 Nu dem ba ca xuru Eskol, daldi fay dagge
ab car bu def benn céggub resefi, fiaar
ca floom gaddoo ko bant, fiu sakkaale fa
gérénaat ak figg. 24 Bérab boobu lafiu
dippee xuru Eskol, (mu firi xuru Cégg)
ndax cégg ba fa banni Israyil dagge woon.

Ndaw ya délsi nafiu

25 Ndaw ya nag fiibbsi, gannaaw ba fiu
nemmikoo réew ma lu mat fieent fukki
fan. 26 Nu dikk ba ci Musaa ak Aaréona, ak
mbooloom banni Israyil gépp, ca mandinu
Paran, ca Kades. Nu agge leen xibaar,
fioom ak mbooloo ma mépp, ba noppi
won leen mefifieefum réew ma. 27 Ci
kaw loolu fiu nettali Musaa, ne: «Dem
nanu réew, ma nga nu yebaloon, te it
foofa la meew maak lem ja tuuroo! Lii
ca mefifieef maa. 28 Xanaa kay, kattan
gu askanu réew ma am, péey ya dabbliku
te yaa lool. Te it ponkal yooyu cosaanoo
ci Anageen fii lanu fa gis. 29 Amalegeen
flaa dékke béj-saalumu réew ma, Etteen
fiaak Yebuseen fiaak Amoreen fia dékke
diiwaanu tund ya, Kanaaneen fia dékke
wetu géej, feggook dexu Yurdan.»

30 Ci kaw loolu Kaleb noppiloo mbooloo
ma, fekk leen tambalee diinat Musaa. Mu
ne leen: «Nooy dem ba demaatoo, nanguji
réew ma, ndax bir na ne noo leen mana
duma.»

31 Ndaw ya andoon ak moom daldi
ne: «Manunoo songi waa réew ma, ndax
fioo nu épp doole.» 32 Ci biir loolu fiuy
baatal ca kanam banni Israyil, réew ma
fiu nemmikuji woon. Nu naan: «Réew
moomee fiu wéri woon ngir nemmiku ko
déy, réew la muy faagaagal ay sancaanam,
te mboolem askan wa nu fa gis, ay boroom
jémm lafiu. 33 Fa lanu gis xeetu Nefilim ya,
ponkali Anageen fia bokk ca xeetu Nefilim
ya, nuy niru sunu bopp ay soccet fi seen
kanam, di leen ko niru, fioom it.»

14
Mbooloo ma baft naa duggi Kanaan
1 Ba loolu amee mbooloo mépp

tambalee yuuxu. Askan wa daa fanaanee
jooy guddig keroog. 2 Banni Israyil gépp
nag di fiaxtu ci kaw Musaa ak Aardona,
mbooloo ma mépp naa leen: «Waay lu nu
tee woona dee ca réewum Misra, mbaa
sax nu dee ci mandin mii! 3 Ana lu nu Aji
Sax jiy indee ci réew mii fiu nara faddoo
saamar, sunuy jabar ak sunuy tuut-tank
doon alalu séxétoo! Tee noo dellu Misra
yee?» 4 Ci kaw loolu fiu naan ca seen biir:
«Nan fal njiit te dellu Misra.»

5 Ba loolu amee Musaa ne gurub, moom
ak Aardona, fiu dépp seen jé fa suuf,

fa kanam mbooloom banni Israyil ma fa
daje mépp. ¢ Yosuwe doomu Nuun, ak
Kaleb doomu Yefune, ioom fia bokk ca fia
seeti woon réew ma, daldi xotti seeni yére
ndaxu tiis. 7 Nu wax nag mbooloom banni
Israyil mépp, ne leen: «<Réew ma nu wéri
woon, ba nemmiku ko, réew mu baaxa
baax la. 8 Bu nu Aji Sax ji nangulee, moo
nuy dugal réew moomu, moo nuy jox réew
ma meew maak lem ja tuuroo. 9 Fexeleen
rekk ba Aji Sax ji, buleen ko gantal, te yeen
nag ngeen bafia ragal waa réew ma, ndax
ab lanc dopy lafiu nuy mat. Seen Kkiiraay
déddu na leen, te Aji Sax jaa ngeek nun.
Buleen leen ragal.»

Gantal Aji Sax ji sabab na mbugal

10 Ba mu ko defee mbooloo ma mépp ne
dafiu leen di d6ori xeer ba fiu dee. Leeru
Aji Sax ji nag feefi ca xaymab ndaje ma, ci
kanam banni Israyil gépp.

11 Ba loolu amee Aji Sax ji ne Musaa:
«Ba kafi la ma askan wii nara xarab? Ba
kafi lafiu may gémadi, ak firnde yi ma def
ci seen biir yépp? 12 Maa leen di fadde
mbas, nangu seen cér, ba noppi sose ci
yaw askan wu leen épp, €pp leen doole.»
13 Musaa ne Aji Sax ji: «Kon de, waa Misra
ga nga jéle mbooloo mii, génnee leen sa
doole ca seen biir, dinafiu ko dégg, 14 te
dinafiu ko nettali waa réew mii. Waa
réew mii dégg nafiu ne yaw Aji Sax ji
ci sa bopp yaa nekk ci digg mbooloo mii
ngay feefiu bét ak bét, yaw Aji Sax ji, saw
niir taxaw, tiim leen, te aw taxaaru niir
nga leen di jiitoo béccég, jiitoo leen aw
taxaaru sawara, guddi. 15 Nga nara boole
mbooloo mii mépp, béom benn yoon? Kon
de xeet yi dégg sa jaloore dinafiu wax
ne: 16 “Nakka mana yébbu mbooloo mii
ca réew ma mu leen gifialoon, moo waral
Aji Sax ji faagaagal leen ci mandin mi!”
17 Kon nag ngalla Boroom bi, na sa doole
magg rekk, noonee nga noon: 18 “Aji Sax
ji! Kiy mufi mer, te bare ngor, di bale toofi
aki moy te du fiakka topp mukk doom,
toofiu waajuram, ba ca sét yaak sétaat ya.”
19Ngalla jéggalal mbooloo mii seenug toofi
ci sag bare ngor, noonee nga leen masa
bale, ca Misra ba tey jii.»

20 Ba loolu amee Aji Sax ji ne: «Jéggal
naa leen noonu nga ko waxe. 2! Waaye
ndegam maay Kiy Dund, te leeru Aji Sax
ji mooy fees